
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᔮᓐ ᑕᐅᑐᓐᖏ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᑎᓯᐱᕆ 1, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ 
ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ 
ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎᑦᑎᔨ (ᑐᓵᔨᒃᑯᑦ): ᑲᑎᒪᒃᔪᑎᒃᓴᓅᓚᐅᖏᓂᑦᑎᓐᓂ, ᑐᖓᓱᑦᑎᒍᒪᔭᕋ ᓯᕗᓕᖅᑎ, ᐊᖓᔪᖅᑳᑦ ᐊᒻᒪ 
ᐃᓚᒋᔭᐅᔪᑦ. ᐊᐱᕆᔪᒪᔭᕋ ᓯᒪᐃᓚᒃ ᒪᑐᐃᕐᓂᖓᓄ ᑐᒃᓯᐊᕐᓗᓂ. 
 
>>ᑐᒃᓯᐊᕐᓂᖅ 
 
ᐅᖃᖅᑎᑦᑎᔨ (ᑐᓵᔨᒃᑯᑦ): ᐅᓪᓗᒥ ᑲᑎᒪᒃᔪᑎᒃᓴᐃᑦ. ᐃᓚᖓ 2. ᐊᖓᔪᖅᑳᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 043 - 2(2): ᐃᓚᓯᒋᐊᕐᓂᖅ ᐃᓕᓐᓂᐊᕐᕕᓂ ᐋᓐᓂᖅᑕᐅᓕᒪᒃᔪᑎᒃᓴᓄ 

ᐊᔾᔨᓕᐅᕈᑎᒃᑯᑦ ᖃᐅᔨᓴᕈᑎᑎᒍᑦ ᐊᑐᕐᓗᑎ 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᑎᑦᑎᒍᒪᕗᖓ ᐅᓪᓗᒥ ᒪᓕᒐᓕᐅᖅᑎᓂ 
ᐱᒋᐊᕈᑎᒋᓯᒪᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄ ᓴᖏᓕᒋᐊᖅᑎᑦᓯᓂᕐᒥ ᐋᓐᓂᖅᑕᐃᓂᒪᓂᕐᒧ 
ᓴᐳᑎᔭᐅᓯᒪᓂᖏᓐᓄᓪᓗ ᐃᓕᓐᓂᐊᕐᕕᖁᑎᑦᑎᓐᓂ, ᐃᓕᓐᓂᐊᖅᑐᖁᑎᑦᑎᓐᓂ ᐱᓕᕆᔨᖁᑎᑦᑎᓂᓪᓗ. 
 
ᑭᖑᓪᓕᕐᒥ ᒪᓕᒐᓕᐅᖅᑏᑦ ᑲᑎᒪᓂᖃᓚᐅᖅᑎᓪᓗᒋ ᐃᑲᔪᖅᑐᐃᓚᐅᕐᐳᑦ ᐱᓕᕆᐊᕆᔭᐅᔪᒃᓴᓂ ᐱᔭᐅᔭᕆᐊᓕᓐᓂ 
ᓴᐳᑎᔭᐅᓂᒃᓴᖏᓐᓄ ᐃᓕᓐᓂᐊᕐᕖᑦ ᐃᓪᓗᖁᑎᖏ ᐱᕋᔭᒃᑕᐅᓂᕐᓄ ᐅᕝᕙᓘᓐᓃᑦ ᐱᐅᖏᓂᖅᓴᒥ ᐱᔭᐅᖁᓐᓇᒋ. 
ᓯᕗᓪᓕᕐᒥ ᑲᒪᒋᔭᐅᓂᖏ ᐱᓕᕆᐊᕆᔭᐅᔪᑦ ᐱᐊᓂᒃᓯᒪᓕᕐᐳᖅ. ᑕᒪᐃᓐᓂᒃ ᑕᓪᓕᒪᑦ ᐃᓕᓐᓂᐊᕐᕖᑦ ᐃᖃᓗᓐᓂ 
ᐃᓕᕕᐅᓯᒪᓕᕐᐳᑦ ᐊᔾᔨᓕᐅᕈᑎᓂᒃ ᖃᐅᔨᓴᕈᑎᓂᒃ. ᑐᖏᓕᐊᓂ ᑲᒪᒋᔭᐅᓂᒃᓴᖏᓐᓄᑦ ᒫᓐᓇᓱᓕ ᐱᓕᕆᐊᕆᔭᐅᒻᒪᑕ 
ᐊᒻᒪᓗ ᑳᓐᑐᕌᖅᑕᐅᓂᒃᓴᖏᓐᓄ ᒪᑐᐃᖓᑎᒃᓯᕗᑦ ᐃᓕᔭᐅᓂᒃᓴᖏᓐᓄ ᐃᓕᓐᓂᐊᕐᕖᑦ ᐊᔾᔨᓕᐅᕈᑎᓂ ᑭᕙᓪᓕᕐᒥ. 
ᑕᒪᓐᓇᓗ ᒪᓕᒃᑕᐅᓂᐊᕐᐳᖅ ᐱᖓᔪᒋᔭᖓᓂ ᑲᒪᒋᔭᐅᓂᒃᓴᖏᓐᓄ. ᐅᑯᐊᓗ ᐊᕐᕕᓂᓖᑦ ᐊᑕᐅᓯᕐᓗ (7) 
ᐃᓕᓐᓂᐊᕐᕖᑦ ᕿᑎᕐᒥᐅᓂ ᐃᑲᔪᖅᑐᖅᑕᐅᓂᐊᕆᕗᑦ ᑕᐃᒫᒃᓴᐃᓐᓇᖅ ᐃᓕᓯᕕᐅᓗᑎᒃ. 
 
>>ᐸᑦᑕᑐᖅᑐᑦ 
 
ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓯᓯᒪᒋᕗ ᖃᐅᔨᓴᕈᑎᓂᒃ ᐊᔾᔨᓕᐅᕈᑎᓂᒃ ᑕᒪᐃᓐᓂ ᐃᓕᓐᓂᐊᕐᕕᐅᔪᓂ ᐅᑭᐅᒥᒃ 
2006ᒥ. 
 
ᐅᖃᖅᑎᑦᑎᔨ, ᓄᑖᑦ ᐊᔾᔨᓕᐅᕈᑎᒃᑯᑦ ᖃᐅᔨᓴᕈᑏᑦ ᐋᖅᑭᐅᒪᓂᖏ ᖃᐅᔨᓇᑦᓯᐊᓂᕐᐳᑦ ᐃᓕᔭᐅᓯᒪᓂᖏ 
ᐊᑑᑎᖃᒻᒪᕆᓐᓂᖏᓐᓂ. ᒪᕐᕉᓐᓂᒃ ᐃᓛᒃᑰᑑᓐᓂ ᐱᕋᔭᓐᓂᐅᔪᓂ ᐃᓵᖅᑎᐅᔪᑦ ᓇᓗᓇᐃᖅᑕᐅᓯᒪᓕᓚᐅᕐᐳᑦ 
ᓇᑯᕐᓇᕐᐳᑦ ᐊᔾᔨᓕᐅᕈᑎᒃᑯᑦ ᖃᓂᓐᓇᑐᒃᑯᑦ ᖃᐅᔨᓴᕈᑎᒃᑯᑦ ᐃᓕᔭᐅᓯᒪᓕᖅᑎᓪᓗᒋ ᑲᒪᒋᔭᐅᒋᐊᓚᐅᕐᐳᓪᓗ 
ᖃᓄᐃᓘᖅᑕᐅᔭᕆᐊᖃᕐᓂᖏᓐᓂ. 

ᐃᓕᓐᓂᐊᖅᑐᓕᕆᔩᑦ ᐅᕕᔨᕆᓯᒪᕗ ᐱᒻᒪᕆᐅᓂᖓᓂ ᐅᐱᒍᓱᖃᕐᓂᕐᒥ ᓇᒻᒥᓂᖅ ᐃᓄᐃᑦ 
ᐃᓪᓕᕆᔭᐅᔭᕆᐊᖃᕐᓂᖏᓐᓂ ᐃᓅᓯᖏᓐᓂ. ᑕᒪᓐᓇ ᓄᑖᖅ ᐊᑐᐊᒐᒃᓴᖅ ᐊᔾᔨᓕᐅᕈᑎᒃᑯᑦ ᖃᐅᔨᓴᕐᓂᖅ 
ᐋᖅᑭᑦᑕᐅᓚᐅᕐᒪᑦ ᖃᐅᔨᒃᑲᐃᓚᐅᖅᑳᕐᓗᑎ ᒪᓕᒐᓕᕆᔨᒻᒪᕆᓐᓂ, ᒐᕙᒪᒃᑯᑦ ᐱᔪᓐᓇᖅᑎᑕᐅᓂᖏ 
ᑐᑭᓯᒋᐊᕈᑎᐅᔪᓄᑦ ᐃᑉᓕᕆᔭᐅᔭᕆᐊᖃᕐᓂᖏᓐᓂ ᑲᒪᔨᖓᑦ, ᐱᖃᑎᒋᔭᐅᓗᑎ ᐸᓖᓯᒃᑯᑦ. 
 
ᑐᕌᕆᔭᕗᑦ ᓴᐳᔾᔨᓇᓱᐊᕐᒪᑦ ᐃᓕᓐᓂᐊᕐᕖᑦ ᓇᒻᒥᓂᖁᑎᖏᓐᓂ ᓱᓇᑐᐃᓐᓇᕐᓂᑦ. ᐃᓵᖅᑕᐃᓕᑎᑦᓯᓂᕐᒧ ᐊᓯᖏᓪᓗ 
ᐱᕋᔭᖕᓂᕐᒧ ᐱᓕᕆᐊᕆᔭᐅᕙᒃᑯᓂ ᓴᖏᓕᕆᐊᖅᑎᒃᓯᓪᓗᓂᓗ ᐋᓐᓂᖅᑕᐅᓕᒪᔾᔪᑎᒃᓴᖏᓐᓄᑦ ᐃᓄᐃᑦ 
ᐃᓕᓐᓂᐊᕐᕕᓂ ᐊᑐᖅᐸᑦᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔨ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᑉ ᐅᖃᐅᓯᒃᓴᖏ. ᐃᓚᒋᔭᐅᔪᑦ ᐅᖃᐅᓯᒃᓴᖏ. ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 044 - 2(2): ᓄᓇᕐᔪᐊᒥ ᐊᓴᐱᓕᕆᓂᕐᒧ ᐅᓪᓗᖓ 2004 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᒥ ᓇᖏᖅᓯᔪᖓ ᐃᖅᑲᐃᑎᑦᑎᒋᐊᕈᒪᓪᓗᖓ 
ᓄᓇᕗᒻᒥᐅᓕᒫᓂ ᓄᓇᕐᔪᐊᕐᒥ ᐊᓴᐱᓕᕆᓂᕐᒧ ᐅᓪᓗᒋᒻᒪᐅᒃ. 
 
ᓄᓇᕐᔪᐊᒥ ᑲᑐᔾᔨᖃᑎᒌᕐᔪᐊᑦ !ᓇ )ᖤ?ᔭᒍᖤᕈᐳ ᐱᓕᕆᐊᖓᑎᒍᑦ ᑎᓯᐱᕆ 2003ᒥ, 38 ᒥᓕᐊᓐ 
ᓄᓇᕐᔪᐊᒥᐋᓐᓂᐊᖃᕐᓂᕋᖅᑕᐅᓯᒪᔪᑦ ᒍᖤᕈᐳ-ᒥᒃ. ᐊᒻᒪᓗ 2003ᒥ 5 ᒥᓕᐊᓐ ᐋᓐᓂᐊᖅᑖᓚᐅᖅᑐᑦ 
ᐊᓴᐱᑖᕈᑕᐅᔪᓐᓇᖅᑐᒥᒃ )ᖤ?, ᐊᒥᓲᓂᖅᐹᖑᓯᒪᔪᑦ ᓇᓪᓕᐊᓐᓂᑐᐃᓐᓇᖅ ᐊᕐᕌᒍᒥ ᓯᐊᕐᒪᐸᓪᓕᐊᓂᖓ 
ᐱᒋᐊᓚᐅᖅᓯᒪᒻᒪᓂᒃ. 
 
ᑲᓇᑕᒥ ᑕᒫᓃᑉᐳᑦ 56,000 ᑲᓇᑕᒥᐅᑦ ᐊᓴᐱᔅᓴᓖᑦ-ᐊᓴᐱᓖᑦ. ᑖᒃᑯᐊ ᐱᓗᐊᖅᑐᒥᑦ ᓄᓇᓖᑦ ᑎᓴᒪᓂᑦ: ᕗᕆᑎᔅ 
ᑲᓚᒻᐱᐊ, ᐋᓪᐴᑕ, ᐋᓐᑎᐅᕆᐅ, ᐊᒻᒪᓗ ᑯᕙᐃ. ᑭᓯᐊᓂ ᓄᓇᓕᓕᒫᑦ ᐱᑕᖃᕐᓂᕋᐃᓯᒪᕗᑦ. 
 
ᐅᖃᖅᑏ, ᓄᓇᕗᒻᒥ 12-ᖑᕗᑦ ᐊᓴᐱᔅᓴᖃᕐᓂᕋᖅᑕᐅᓯᒪᔪᑦ 1987-ᒥᓂᑦ, ᒪᕐᕉᒃ ᒫᓐᓇᒫᓕᓴᐅᓪᓗᑎᒃ. ᐊᒥᓲᓂᖏᑦ 
ᑕᑯᓐᓇᖅᑐᒋᑦ ᑯᔭᓐᓂᒃᑯᑦ ᖁᐱᕐᕆᖃᑦᑕᖅᑐᑦ ᓲᕐᓗ ᑲᓚᒦᑎᐊᒥ, ᑕᒪᓐᓇ ᓇᓗᓇᐃᖅᓯᔾᔪᑕᐅᕗᖅ ᐊᒥᓱᑦ 
ᑯᔭᖃᑦᑕᕐᒪᑕ ᐅᓱᒻᒧᑦ ᐴᕐᒥᑦ ᐊᑐᕐᓇᑎᒃ, ᓄᓇᕗᒻᒥᐅᑦ ᐅᓗᕆᐊᓇᖅᑐᒦᓕᖅᑐᑎᒃ ᐊᓴᐱᔅᓴᖅᑖᕈᓐᓇᖅᑐᑎᑐᒃ. 
 
ᓯᓚᕐᔪᐊᕐᒥ ᐊᓴᐱᒧᑦ ᐅᓪᓗᖅ ᐃᖅᑲᐃᑎᑦᑎᒋᐊᕈᑕᐅᕗᖅ ᐅᕙᑦᑎᓐᓄᓕᒫᖅ ᐊᓴᐱᔅᓴᖅ ᑭᒃᑯᓕᒫᓂᒃ ᐊᑦᑐᐃᔪᓐᓇᕐᒪᑦ. 
ᑭᒃᑯᓕᒫᑦ ᐱᓕᕆᒋᐊᖃᖅᐳᑦ ᑕᒪᓐᓇ ᐊᐅᓚᑕᐅᑦᑎᐊᖁᓪᓗᒍ ᓄᖅᑲᖓᑎᑕᐅᖁᓪᓗᒍ. ᐊᓴᐱᔅᓴᖅ ᐃᓚᐃᓐᓈᙱᒻᒪᑦ. 
ᑕᐃᒃᑯᐊ ᐊᓴᐱᔅᓴᖃᖅᑐᑦ ᑲᒪᒋᔭᐅᑦᑎᐊᕆᐊᖃᖅᐳᑦ ᐊᒻᒪᓗ ᓇᓪᓕᒋᔭᐅᑦᑎᐊᕐᓗᑎᒃ. 
 
ᐅᖃᖅᑏ, ᐋᓐᓂᐊᖅᑐᓕᕆᔨᒃᑯᑦ ᑲᔪᓯᓂᐊᖅᐳᑦ ᑕᖅᑲᒃᑯᓂᖓ ᑐᓴᐅᒪᑎᑦᑎᓗᑎᒃ ᐊᒻᒪᓗ 
ᐱᓕᕆᖃᑕᐅᑎᑦᑎᖃᑦᑕᕐᓗᑎᒃ ᑲᑐᔾᔨᖃᑕᐅᓗᑎᒃ ᐊᓯᖏᓐᓂᑦ ᒐᕙᒪᒃᑯᑦ ᒥᓂᔅᑕᐅᕝᕕᖏᓐᓂᑦ ᐊᒻᒪᓗ 
ᑲᑐᔾᔨᖃᑎᒌᓂᑦ ᑕᑯᓐᓇᕆᐊᖁᓪᓗᒋᑦ ᐱᓕᕆᐊᓂᑦ ᐊᓴᐱᔅᓴᕐᒧᑦ ᐊᒻᒪᓗ ᐊᓴᐱᒧᑦ. ᓴᙱᓕᖅᐹᓪᓕᖅᑎᑦᑎᒐᔭᖅᐳᒍᑦ 
ᐱᔭᖏᖅᓴᐃᓂᕐᒥᑦ ᐃᑲᔪᕐᓗᑕ ᓄᖅᑲᖓᑎᑦᑎᓇᓱᐊᕐᓂᕐᒥᑦ ᐊᓴᐱᔅᓴᒥᑦ ᓄᖅᑲᖅᑎᑕᐅᓗᓂ ᐸᓯᑦᑎᖃᑦᑕᕐᓂᖅ 
ᑕᐃᒃᑯᓂᖓ ᐊᓴᐱᔅᓴᖃᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐳᐳᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᑉ ᐅᖃᐅᓯᒃᓴᖏᑦ. ᑕᐹᕐᔪᒃ. 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐊᖓᔪᖅᑳᑉ ᐅᖃᐅᓯᖓ 045 - 2(2): ᖃᓄᐃᓐᓂᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ - ᓄᓇᕗᒻᒥ ᒐᕙᒪᒃᑯᓐᓄᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᓂ ᓇᖏᖅᓯᕗᖓ ᐅᖃᐅᑎᔪᒪᓪᓗᒋᑦ 
ᒪᓕᒐᓕᐅᖅᑏᑦ ᒫᓐᓇᓕᓴᖅ ᖃᓄᐃᓕᖓᒻᒪᖔᖅ ᐃᓄᓐᓂᑦ ᐃᖅᑲᓇᐃᔭᓕᖅᑎᑦᑎᓇᓱᐊᕐᓂᖅ ᓄᓇᕗᒻᒥ 
ᒐᕙᒪᒃᑯᓐᓄᑦ ᐊᐃᐳᕈ 1999-ᒥᓂᑦ ᓰᑏᕝᕙ 2004-ᒧᑦ. 
 
ᐅᖃᖅᑏ, ᓰᑏᕝᕙ 30, 2004-ᒧᑦ, 2639 3,198-ᓂᒃ ᐃᖅᑲᓇᐃᔮᓂᒃ ᒥᓂᔅᑕᐅᕝᕕᓐᓂᑦ ᐊᒻᒪᓗ ᑲᑎᒪᔨᐅᕕᓐᓂᑦ 
ᓄᓇᕗᒻᒥ ᒐᕙᒪᒃᑯᓐᓄᑦ ᐃᓐᓄᑦᑕᐅᓚᐅᖅᐳᑦ. ᑖᒃᑯᐊ ᐃᖅᑲᓇᐃᔮᑦ ᐃᓐᓄᑦᑕᐅᐳᓚᖅᐳᑦ ᐃᓚᒋᔭᐅᖃᑕᐅᔪᓄᑦ 
ᓄᓇᕗᒻᒧᑦ 1,213-ᖑᓪᓗᑎᒃ. 
 
ᑕᒪᓐᓇ ᓇᓗᓇᐃᖅᓯᕗᖅ ᐅᖃᖅᑏ, ᓱᒃᑲᓂᖓ ᐊᒥᓱᕈᖅᐸᓪᓕᐊᓂᖏᑕ ᐃᓄᐃᑦ ᐃᖅᑲᓇᐃᔭᖅᑐᑦ ᒐᕙᒪᒃᑯᓐᓄᑦ 
ᐊᒥᓲᓂᖅᓴᐅᒻᒪᑕ ᐱᕈᖅᐸᓪᓕᐊᓂᖏᓐᓂᑦ ᓄᓇᕗᒻᒥ ᐃᖅᑲᓇᐃᔮᔅᓴᐃᑦ. 
 
ᐅᖃᖅᑏ, ᑕᒪᓐᓇ ᐊᖏᓪᓕᒋᐊᕐᓂᖅ ᑭᒡᒐᑐᖅᑕᐅᓪᓗᑎᒃ ᐃᓚᒋᔭᐅᖃᑕᐅᔪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ 
ᐱᔾᔪᑎᖃᖅᐳᖅ ᐅᕙᒍᑦ ᒐᕙᒪᕗᑦ ᐱᓇᓱᐊᕐᓂᖓᓄᑦ: ᓴᖅᑭᔮᖅᑎᑦᑎᓯᒪᓪᓗᑕ ᐃᓄᓐᓄᑦ ᐊᑐᐃᓐᓇᐅᓂᖏᓐᓂᑦ 
ᐃᖅᑲᓇᐃᔮᖦᓴᐃᑦ ᒐᕙᒪᒃᑯᓐᓂᑦ; ᓯᕗᓪᓕᔾᔨᓇᓱᐊᕐᓂᕐᒧᑦ ᐃᖅᑲᓇᐃᔭᖅᑎᓂᑦ ᒪᓕᒐᖅ ᐊᑐᖅᑕᐅᓪᓗᓂ 
ᐃᖅᑲᓇᐃᔮᓕᒫᓄᑦ; ᑕᑯᓐᓇᖅᑐᒋᑦ ᑲᑎᑦᑐᒋᑦ ᐃᓕᓐᓂᐊᕐᓃᑦ ᐊᒻᒪᓗ ᖃᐅᔾᔨᑎᖃᑦᑎᐊᖅᑐᑦ 
ᐃᖅᑲᓇᐃᔭᓕᖅᑎᐸᑦᑕᑎᓐᓄᑦ; ᐊᒻᒪᓗ ᐱᓕᕆᖃᑎᖃᑦᑎᐊᕐᓂᐊᖅᑐᑕ ᓄᓇᕗᑦ ᑐᙵᕕᒃᑯᓐᓂᑦ ᑕᒪᓐᓇ 
ᓴᖅᑭᖁᓪᓗᑎᒍ ᐱᓇᓱᐊᖅᑕᐅᔪᖅ ᐊᖏᕈᑦ 23-ᒥᑦ ᓄᓇᕗᑖᕐᓂᕐᒧᑦ ᐊᖏᕈᒻᒥᑦ. 
 
ᐱᓕᕆᓯᒪᔪᒻᒪᕆᐅᕗᒍᑦ ᑕᐃᒪᙵᓂᑦ ᐊᐃᐳᕈ 1, 1999-ᒥᓂᑦ. ᑲᔪᓯᕗᒍᑦ ᑐᓴᕈᒥᓇᖅᑐᓂᒃ ᑐᓴᖃᑦᑕᖅᑐᑕ ᐊᒻᒪᓗ 
ᐃᓕᑉᐸᓪᓕᐊᓪᓗᑕ ᖃᐅᔾᔨᑎᑖᕆᕙᑦᑕᑎᓐᓂᑦ ᐱᕈᖅᐸᓪᓕᐊᓂᑦᑎᓐᓂᑦ. ᓱᓕ ᐱᓕᕆᐊᖃᒃᑲᓐᓂᕆᐊᓕᒻᒪᕆᐅᕗᒍᑦ 
85%-ᒧᑦ ᑎᑭᒐᓱᐊᖅᑐᑕ 2020-ᕈᕋᓱᐊᕐᓂᖓᓂ. ᖃᐅᔨᒪᑦᑎᐊᖅᐳᖓ ᑲᑐᔾᔨᓗᑕ ᐱᓕᕆᔪᓐᓇᕐᓂᑎᓐᓂᑦ 
ᑕᑯᓐᓇᒐᖓᓄᑦ ᓄᓇᕗᑦ "ᒐᕙᒪᐅᔪᖅ ᐱᔨᑦᓯᖅᑐᖅ ᐃᓄᖁᑎᒥᓐᓄᑦ." ᖁᔭᓐᓇᒦᒃ, ᐅᖃᖅᑏ. 
 
ᐳᐳᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔾᔪᑎᔅᓴᐃᑦ. ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᑐ. 
 

ᑲᑎᒪᔾᔪᑎᔅᓴᖅ 3: ᒪᓕᒐᓕᐅᖅᑎᐅᑉ ᐅᖃᐅᓯᔅᓴᖏᑦ 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 081 - 2(1): ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᑦ  
  
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᖃᐅᑎᒃᑲᓐᓂᕈᒪᓪᓗᓯ ᖃᓄᐃᓕᐅᕐᓂᐅᔪᓂᑦ. 
 
ᐃᑉᐸᔅᓴᖅ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᐅᓯᖃᓚᐅᕋᑦᑕ ᓈᓴᐅᓯᕆᓪᓗᑕ ᑕᖅᑲᒃᑯᓄᖓ ᓴᖅᑭᑕᐅᓚᐅᖅᑐᓂᑦ 
ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᒻᒥᑦ. 
 
ᐅᖃᖅᑏ, ᖃᐅᔨᔭᐅᓯᒪᓕᕐᒪᑦ ᑮᓇᐅᔭᓕᐅᕋᓱᐊᖅᑐᓄᑦ ᐆᒻᒪᖅᑯᑎᓄᑦ ᐊᑭᓕᖅᓱᖅᑕᐃᑦ 
ᐊᑭᑦᑐᕆᐊᖅᑐᒻᒪᕆᐅᓂᐊᕐᒪᑕ 100%-ᓄᑦ ᑎᑭᒍᓐᓇᕐᓗᑎᒃ. ᓱᓕ ᐊᑲᖅᓴᖏᑦᑐᒻᒪᕆᐅᕗᖓ ᑕᒻᒪᖅᓯᒪᓚᐅᕐᒪᑕ 
ᓈᓴᐅᑏᑦ ᑕᖅᑲᒃᑯᓄᖓ ᓴᖅᑭᑕᐅᔪᑦ ᐱᓇᓱᐊᕈᓯᒐᓚᐅᓚᐅᖅᑐᓂᑦ ᑯᐊᐳᕋᐃᓴᒃᑯᑦ ᓴᖅᑮᓚᐅᖅᑎᓐᓇᒋᑦ 
ᐅᖃᐅᓯᖃᓚᐅᖅᑎᓐᓇᒋᓪᓗ ᖃᐅᔨᒪᓯᒪᓕᓚᐅᖅᑕᖏᓐᓂᑦ. 

ᐅᖃᖅᑏ, ᖃᐅᔨᒪᒐᔅᓯ ᒐᕙᒪᒃᑯᑦ ᓴᖅᑮᔪᒪᓕᕋᐃᒻᒪᑕ ᓈᓴᐅᑎᓂᑦ ᓈᒻᒪᑦᑐᒋᔭᖏᓐᓂᑦ, 
ᐅᖃᐅᓯᕆᑦᑕᐅᑎᒋᓕᓲᕆᒐᑦᑎᒍ, ᐱᕙᓪᓕᐊᔪᑦ ᓴᖅᑭᑕᐅᔪᑦ, ᑐᓴᕋᔅᓴᐃᑦ ᐊᓯᖏᓐᓄᓪᓗ ᑕᖅᑲᒃᑯᓄᙵ ᑐᕌᖓᔪᑦ. 
 
ᑭᓯᐊᓂᓕ ᐃᔨᖅᓯᓯᒪᒐᓱᐊᓚᐅᕐᒪᑕ, ᑐᓴᖃᑦᑕᕐᓂᐊᖅᑐᓯ ᐊᒥᓱᓂᑦ ᐱᔾᔪᑕᐅᓂᕋᖅᑕᐅᔪᓂᑦ, ᓴᖅᑭᑕᐅᑦᑕᐃᓕᔪᓂᑦ 
ᐊᒻᒪᓗ ᐱᙱᙳᐊᕐᓂᐅᔪᓂᑦ. 
 
ᑭᖑᓂᑦᑎᓐᓂ ᒐᕙᒪᒃᑯᑦ ᓴᖅᑮᓴᕋᐃᖃᑦᑕᓚᐅᕐᒪᑕ ᐱᕙᓪᓕᐊᔪᓂᑦ ᖃᑦᑎᓪᓚᑦᑖᓂᒃ ᐊᑭᖃᕐᒪᖔᑕ 
ᓇᓕᐊᓐᓄᑐᐃᓐᓇᖅ ᑲᒻᐸᓂᓄᑦ ᑐᕌᖅᑐᑦ ᑐᕌᖓᔪᓄᑦ ᑭᓱᑐᐃᓐᓇᕐᓄᑦ. ᒪᓕᒐᓕᐅᖅᑏᑦ ᑕᕝᕙᓃᓚᐅᖅᑐᑦ 
ᒪᓕᒐᓕᐅᕐᕕᒻᒥ ᓯᕗᓪᓕᖅᐹᒥ ᑲᑎᒪᓂᖃᖅᑎᓪᓗᒋᑦ ᐃᖅᑲᐅᒪᕗᑦ ᑕᒪᒃᑯᐊ ᓴᖅᑭᑕᐅᔪᒪᔮᖃᑦᑕᓚᐅᕐᒪᑕ ᐃᓚᖏᓐᓄᑦ 
ᐊᑭᑐᔪᓄᑦ ᐱᓕᕆᐊᓄᑦ. 
 
ᐊᓯᖏᑦ ᒪᓕᒐᓕᐅᖅᑏᑦ, ᐅᕙᖓ ᐃᓚᐅᖃᑕᐅᓪᓗᖓ ᐊᑯᓂᐅᔪᖅ ᐅᖃᖃᑦᑕᖅᓯᒪᒐᑦᑕ ᒐᕙᒪᒃᑯᑦ 
ᓴᖅᑮᖏᓐᓇᖃᑦᑕᖁᓪᓗᒋᑦ ᓴᖅᑭᔮᑦᑎᐊᖅᑐᓂᑦ ᐅᓂᒃᑳᓕᐊᓂᑦ ᒪᓕᒐᓕᐅᕐᕕᒻᒧᑦ ᑐᓴᕋᔅᓴᓂᑦ ᑕᖅᑲᒃᑯᓄᖓ 
ᑮᓇᐅᔭᐃᑦ ᑐᓂᔭᐅᓂᐊᖅᑎᓪᓗᒋᑦ ᑳᓐᑐᕌᓄᑦ. 
 
ᑮᓇᐅᔭᓕᒫᑦ ᑳᓐᑐᕌᒧᑦ ᑐᓐᓂᕆᔭᐅᔪᓕᒫᑦ ᓴᖅᑭᖅᑎᑕᐅᔭᕆᐊᖃᕋᓱᒋᕙᒃᑲ. ᐅᖃᖅᑐᖃᕐᓂᖓ ᐃᓄᓕᒫᓄᑦ 
ᑮᓇᐅᔭᑎᒍᑦ ᑳᓐᑐᕌᒃᑕᐅᔫᑉ ᐊᑭᖓ ᐊᒻᒪ ᑭᓇᐅᒻᒪᖔᖅ ᐃᓄᒃᓘᓐᓃᑦ ᑳᓐᑐᕌᒃᑖᖅᑐᑦ ᑲᓐᖑᓇᖅᑑᒋᐊᖃᕐᓂᖓ 
ᑕᒻᒪᒃᓯᒪᑦᑎᐊᖅᑐᖅ. 
 
ᒐᕙᒪᒃᑯᑦ ᐃᓱᒪᖅᓱᖅᐳᑦ ᐱᔾᔪᑎᒃᓴᓕᐅᕐᓂᕐᒥᒃ ᖃᓄᐃᑦᑐᑦ ᑐᓴᒐᒃᓴᐃᑦ ᓴᖅᑭᖅᑎᓚᐅᖅᑕᒃᑲ ᐃᒃᐸᒃᓴᖅ 
ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓂᑦ. ᐅᖃᖅᑏ, ᐱᔾᔪᑎᒃᓴᖃᓐᖏᓯᐊᖅᑐᑦ. 
 
ᐱᓇᓱᐊᕈᓯᐅᓂᐊᖅᑐᓂᑦ ᖃᐃᔪᓂᑦ ᖃᓂᒃᑐᒥ ᑲᑎᒪᒃᑲᓐᓂᕐᓂᐊᕐᒥᔪᒍᑦ, ᐊᒻᒪ ᖃᐅᔨᓴᖅᐅᑎᖏᓐᓇᕋᓱᓐᓂᐊᖅᑐᖓ 
ᐃᓄᓕᒫᑦ  ᑮᓇᐅᔭᖏᓐᓂᑦ ᐊᒻᒪ ᓂᓪᓕᖃᑦᑕᐃᓐᓇᕐᓂᐊᖅᑐᖓ ᑕᒻᒪᖅᓯᒪᓐᖏᑦᑐᓂᑦ ᑐᓴᒐᒃᓴᖅᑕᖃᖁᓪᓕᒋᑦ 
ᓂᕈᐊᖅᑎᖁᑎᕗᑦ. ᖁᔭᓐᓇᒦᒃ ᐅᖃᖅᑏ. 
 
ᐳᐳᐸᑦᑕᑐᖅᑐᑦ 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 082 - 2(2): ᓴᓪᓖᑦ ᕿᑭᖅᑕᖓᓂ ᑐᑦᑐᓯᐅᕐᓂᖅ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᓴᓪᓖᑦ ᕿᑭᖅᑕᖓᓂ ᑐᑦᑐᓯᐅᕐᓂᐅᕙᒃᑑᑉ ᒥᒃᓵᓄᑦ. 
 
ᐅᖃᖅᑏ, ᒪᓕᒐᓕᐅᖅᑏᑦ ᐃᖅᑲᐃᒍᓐᓇᖅᐳᑦ ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᓂᖏᓐᓂᑦ ᒪᐃ 2003ᒥ ᑕᒪᓐᓇ 
ᑐᑦᑐᓂᑦ ᑐᖁᕋᐃᖃᑦᑕᕐᓂᕐᒥ ᐊᑐᖅᑕᐅᔪᑑᕙᒻᒪ ᑕᕆᐅᑉ ᐊᑭᐊᓂ ᓇᓗᓇᐃᒃᓯᖅᑕᐅᓯᒪᓗᓂ ᐋᑦᑐᕐᕕᐅᒻᒪᑦ. 

ᐅᖃᖅᑏ, ᑕᒪᓐᓇ ᑐᓴᕈᒥᓇᑦᑎᐊᓚᐅᖅᓯᒪᔪᖅ. ᑐᒃᑐᓯᐅᕐᓂᐅᕙᒃᑐᖅ ᐃᖅᑲᓇᐃᔮᕆᔭᐅᕙᑉᐳᖅ 70ᓄᑦ 
ᐊᐅᔭᐅᓂᖓᓂ ᐊᒻᒪ ᖃᑭᑎᑦᑎᓪᓗᓂ $700,000ᓂᑦ ᓴᓪᓕᓄᑦ. ᖄᒃᑲᓐᓂᐊᒍᓪᓗ ᑕᒪᓐᓇ ᐃᑲᔪᖅᑐᕙᑉᐳᖅ Kivalliq 
Arctic Foods ᑲᖏᖅᖠᓂᕐᒥ ᐃᖅᑲᓇᐃᔮᓂᑦ ᑕᒫᖅᑕᖅᑐᓂᑦ ᐱᑕᖃᖁᓪᓗᒍ ᑖᕙᓂ. 
 
ᐃᓱᒫᓗᒃᐳᖓᓕ ᑐᑭᓕᐊᕐᓂᖃᕆᐊᖃᕐᒪᑦ ᐱᕈᖅᐸᓪᓕᐊᔪᓕᕆᓇᓱᓐᓂᖅ ᐊᒻᒪ ᑐᖁᕋᖅᑕᐅᔪᑦ 
ᑕᐃᒪᐃᓕᖓᐃᓐᓇᕈᓐᓇᕐᓂᖏᓐᓂᑦ. ᑐᖁᕋᐃᓂᖅ ᐃᒪᑦᑐᒫᖅᑎᑕᐅᓚᐅᖅᓯᒪᕗᖅ ᑐᒃᑐᐃᑦ ᐊᒥᓱᕈᓗᐊᖁᓇᒋᑦ 
ᕿᑭᖅᑕᒥ ᓄᓇᒋᔭᒥᓂᓪᓗ ᓂᕿᒃᓴᐃᒍᑎᓕᕐᓗᑎᑦ. 
 
ᐅᖃᖅᑏᑦ, ᓯᑎᐱᕆᒥ ᐊᕐᕌᒍᑦᑎᓐᓂ ᓄᓇᕗᑦ ᒐᕙᒪᒃᑯᖓᑦ ᑐᓴᖅᑎᑦᑎᓚᐅᖅᐳᑦ ᓂᕿᓕᕆᓂᕐᒧᑦ ᐊᖏᖃᑎᒌᒍᑎᒥᒃ 
ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕐᕕᐅᔪᓐᓇᕐᓗᑎᑦ $180,000ᓂᑦ ᑎᑭᓪᓗᒍ ᐊᕐᕌᒍᑕᒫᑦ ᑐᒃᑐᓯᐅᕐᓂᕐᒧᑦ ᐊᒻᒪ 
ᐅᒥᖕᒪᒃᓯᐅᕐᓂᕐᒧᑦ. 
 
ᑐᑭᓯᓯᒪᕗᖓ ᓄᓇᕗᒻᒥ ᒐᕙᒪᒃᑯᑦ ᐱᓇᓱᐊᕐᓂᖃᕐᒪᑕ ᐱᓕᕆᖃᑎᖃᕐᓗᑎᒃ ᓄᓇᓕᒻᒥᐅᓂᑦ ᓈᓴᐃᖁᓪᓗᒋᑦ 
ᐅᐱᕐᖓᔅᓵᖑᓂᐊᖅᑐᒥᑦ ᖃᐅᔨᒪᒋᐊᖁᓪᓗᒋᑦ ᓄᖑᕋᖅᑕᐅᓗᐊᓕᙱᒃᑲᓗᐊᕐᒪᖔᑕ. 
 
ᐅᖃᖅᑏ, ᐊᑐᖅᑐᒋᑦ ᑕᕆᐅᑉ ᐊᑭᐅᓂᒥᐅᑦ ᐃᓕᑕᕆᔭᐅᔾᔪᑎᖏᑦ ᐊᑭᑐᔫᓚᐅᕐᒪᑦ ᐊᒻᒪᓗ ᐱᒡᒐᓇᖅᑐᓂ 
ᐱᓕᕆᐊᕆᒋᐊᖓ; ᐊᒥᓱᓂᑦ ᐊᕐᕌᒍᓂᑦ ᓴᓪᓕᓂ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ ᐅᑎᖅᑎᑦᑎᒐᓱᐊᕋᔭᖅᐳᑦ 
ᐊᑭᐅᔪᓂᑦ ᐆᒪᔪᕐᓂᑦ ᐋᖅᑐᐃᕕᒻᒧᑦ ᓂᕿᓕᕆᕕᒻᒧᑦ ᐊᒻᒪᓗ ᓄᑖᑦ ᐃᓪᓗᕋᓛᑦ ᓴᓇᔭᐅᓚᐅᖅᑐᑦ 
ᐆᒪᔪᐅᖅᑕᐅᖃᑦᑕᖅᑐᓄᑦ ᐃᓂᖃᕐᕖᑦ. 
 
ᐊᔭᐅᕆᐊᕈᒪᕙᕋ ᐊᖓᔪᖅᑳᖅ ᐱᓕᕆᖃᑎᖃᖁᓪᓗᒍ ᓴᓪᓕᓂᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᓐᓂᑦ ᓴᖅᑮᓗᑎᒃ 
ᐃᖅᑲᓇᐃᔮᔅᓴᒃᑲᓐᓂᕐᓂᑦ ᓄᓇᓕᖓᓐᓄᑦ ᖃᐅᔨᓴᑦᑎᐊᕐᓗᑎᒃ ᐊᑑᑎᖃᑦᑎᐊᕋᓗᐊᕐᒪᖔᑕ ᐊᐅᓚᑕᐅᔪᓄᑦ 
ᐊᐅᓪᓚᐅᔾᔨᖃᑦᑕᕐᓂᕐᒧᑦ ᐊᖑᓇᓱᑦᑐᓂᑦ ᐊᒻᒪᓗ ᐱᕙᓪᓕᐊᑎᑕᐅᓗᑎᒃ ᐃᓪᓗᐃᑦ ᖃᓂᓐᓂᖅᓴᐅᖁᓪᓗᒋᑦ ᐊᖏᕐᕋᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐳᐳᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᑉᓴᓚᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 083 - 2(2): ᑭᖑᓪᓕᖅᐹᐹᖅ ᐅᓪᓗᖓ ᒪᓕᒐᓕᐅᖅᑏᑦ ᑲᑎᒪᓐᓇᖏᓐᓂᑦ - 

ᓂᕈᐊᖅᑎᒋᔭᐅᔪᓂᑦ ᑲᑎᒪᖃᑎᖃᕐᓂᖅ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑉᐳᖓ ᓇᖏᖅᓯᒋᐊᖓ ᐅᓪᓛᓛᖅ ᑕᒪᑐᒪᓂ ᑭᖑᓪᓕᖅᐹᒥᑦ 
ᒪᓕᒐᓕᐅᖅᑏᑦ ᑲᑎᒪᓂᖃᓕᖅᑎᓪᓗᑕ. 
 
ᑕᐃᒫᑦᑕᐅᖅ ᐊᓯᒃᑲᑎᑐᑦ ᒪᓕᒐᓕᐅᕐᕕᒻᒥ ᐅᑎᓛᕐᓂᑎᓐᓂᑦ ᓂᕆᐅᓐᓂᖃᑦᑎᐊᖅᐳᖓ ᓂᕈᐊᖅᑎᒋᔭᑦᑎᓐᓄᑦ 
ᒫᓐᓇᕈᓘᓂᐊᖅᑐᖅ. ᐅᑎᕈᒪ ᐸᕐᓇᐅᑎᖃᖅᐳᖓ ᑲᑎᖃᑎᖃᕆᐊᖓ ᐅᕙᖓ ᓂᕈᐊᖅᑎᒋᔭᖏᓐᓂᑦ ᐊᒻᒪᓗ 
ᓄᓇᓕᒻᒥᐅᓂᑦ ᓯᕗᓕᖅᑎᓂᑦ ᓇᓗᓇᐃᖅᓯᕕᒋᓗᒋᑦ ᖃᓄᖅ ᐱᓕᕆᐊᖃᖃᑦᑕᖅᓯᒪᓕᕐᒪᖔᑦᑕ ᑕᕝᕙᓂ 
ᒪᓕᒐᓕᐅᕐᕕᒻᒥ. 
 
ᐅᖃᖅᑏ, ᑕᒪᑐᒪᓂ ᑲᑎᒪᓂᕆᓚᐅᖅᑕᑎᓐᓂ ᐅᐱᒍᓱᔅᓯᒪᔪᒻᒪᕆᐅᕗᖓ ᐃᑲᔪᖅᓱᕆᐊᖓ ᐊᑭᑐᔪᓄᑦ ᐱᓕᕆᐊᓄᑦ 
ᐃᑲᔫᑎᖃᕐᓂᐊᖅᑐᓂᒃ ᐅᕙᖓ ᓄᓇᓕᖁᑎᖏᓐᓄᑦ. ᑲᑎᑦᑐᒋᑦ ᓄᑖᑦ 25 ᐃᓪᓗᐃᑦ ᓴᓇᔭᐅᔪᒫᕐᓂᐊᖅᐳᑦ 2004-
05-ᒥ ᓇᐅᔮᓂ ᐊᒻᒪᓗ ᑯᒑᕈᒻᒥ. ᑕᒪᓐᓇ ᐃᑲᔫᑎᖃᕐᓂᐊᕐᒪᑦ ᐊᒥᓱᓄᑦ ᐅᕙᖓ ᓂᕈᐊᖅᑎᒋᔭᖏᓐᓄᑦ. 
 
ᐃᓚᓕᐅᔾᔨᔪᒪᓪᓗᖓᑦᑕᐅᖅ ᐅᕙᖓ ᓂᐱᖓᓂᑦ ᑕᐃᒃᑯᓄᖓ ᓇᓗᓇᐃᖅᓯᓯᒪᑦᑎᐊᖅᑐᓄᑦ ᐊᕐᕌᒎᓂᐊᖅᑐᒥ 
ᐃᓪᓗᓕᐅᖅᑕᐅᓂᐊᖅᑐᓂᑦ ᐃᓚᓕᐅᔾᔨᒋᐊᖃᕐᒪᑕ ᐃᓕᓐᓂᐊᕐᓂᓪᓚᑦᑖᕐᓂᑦ ᐊᒻᒪᓗ ᐃᖅᑲᓇᐃᔮᔅᓴᓂᑦ 
ᓄᓇᓕᒻᒥᐅᓄᑦ. 

ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᑭᒡᒐᖅᑐᐃᓪᓗᖓ ᑕᒪᒃᑮᓐᓂᒃ ᕿᑎᕐᒥᐅᓂᑦ ᐊᒻᒪᓗ ᑭᕙᓪᓕᕐᒥ ᐊᔾᔨᐅᙱᑦᑐᒦᒃᑲᒪ. 
 
ᐅᖃᖅᑏ, ᑲᔪᓯᔪᒪᓪᓗᖓ ᐊᖏᖅᑕᐅᔪᒪᕗᖓ ᐅᖃᐅᓯᔅᓴᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓄᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᙱᓚᖅ. ᑲᔪᓯᔪᓐᓇᖅᐳᑎᑦ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᐃᓚᖏᑦ ᐅᖃᐅᓯᕆᕙᑦᑕᕗᑦ 
ᑕᐃᒪᐃᔅᓴᐃᓐᓇᕐᒪᑕ ᑖᑖᒃᑯᓇᓂ ᓄᓇᓖᓐᓂᒃ ᐱᑕᖃᕆᐊᖃᕐᓂᖅ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᔾᔪᑏᑦ ᐊᒻᒪᓗ 
ᓴᖅᑮᖁᓪᓗᒋᑦ ᐃᖅᑲᓇᐃᔮᓂᒃ. 
 
ᐅᖃᖅᑏ, ᓄᓇᓖᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᑦᑎᕐᕕᐅᓯᒪᔪᑦ ᐱᔾᔪᑎᒋᓪᓗᒍ ᑭᐅᔾᔪᑕᐅᓯᒪᙱᒻᒪᑦ ᐅᕙᖓ 
ᓄᓇᓕᖏᓐᓄᑦ. 
 
ᐊᕐᕌᒎᓕᖅᑐᒥ ᐅᔭᕋᕐᓂᑦ ᕿᓂᖅᓯᒪᔪᖃᖅᑐᒻᒪᕆᐅᓕᕐᒪᑦ ᖃᓂᒋᔮᓂᑦ ᓇᐅᔮᑦ, ᐊᒻᒪᓗ ᖁᕕᐊᒋᑦᑎᐊᓚᐅᖅᐸᒃᑲ 
ᐅᔭᕋᓐᓂᐊᖅᑏᑦ ᐱᕼᐱ ᐱᓕᑕᓐ ᐊᒻᒪᓗ ᑲᒥᑎ ᕙᐃ ᕿᓂᖅᑏᑦ ᐃᖅᑲᓇᐃᔭᓕᖅᑎᑦᑎᒐᓱᐊᑦᑎᐊᓚᐅᕐᒪᑕ 
ᓄᓇᓕᒻᒥᐅᓂᑦ. 
 
ᐅᖃᖅᑏ, ᑲᔪᓯᒻᒥᒍᑦᑕ ᑮᓇᐅᔭᓕᕆᓂᑦᑎᓐᓂᑦ ᐊᕐᕌᒎᓂᐊᖅᑑᑉ ᐱᒋᐸᕋᑖᕐᓂᖓᓂ ᑮᓇᐅᔭᓕᕆᓕᕈᑦᑕ 
ᑲᔪᓯᓂᐊᖅᐳᖓ ᑭᒡᒐᖅᑐᕐᓗᒋᑦ ᐱᑕᖃᖁᔭᖏᑦ ᓂᕈᐊᖅᑎᒋᔭᕐᒪ. 
 
ᖁᕕᐊᓱᕝᕕᔅᓯᐅᑦᑎᐊᖁᔨᕗᖓ ᕿᑲᕐᓇᐅᓂᐊᖅᑐᒥ, ᑲᑎᒪᔨᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᓕᒫᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐹᓴᐸᔅ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 084 - 2(2): ᖁᕕᐊᓱᕝᕕᒻᒥ ᖁᕕᐊᓱᒋᔅᓯ 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᑭᒡᒐᖅᑐᖅᑐᒋᑦ ᓄᓇᓕᒻᒥᐅᖁᑎᒃᑲ ᐃᑉᐱᐊᕐᔪᒃ, 
ᖃᐅᓱᐃᑦᑐᖅ ᐊᒻᒪᓗ ᐊᐅᓱᐃᑦᑐᖅ ᐊᒻᒪᓗ ᖁᕕᐊᓱᕝᕕᒻᒥᑦ ᖁᕕᐊᓱᖁᓪᓗᒋᑦ. ᐊᔪᕐᓇᖃᑦᑕᕐᒪᑦ ᐅᖄᓚᒐᓱᐊᕆᐊᖓ 
ᓄᓇᓕᓐᓄᑦ ᖁᕕᐊᓱᕝᕕᒻᒥ. ᖁᕕᐊᓱᕝᕕᒃ ᐱᒻᒪᕆᐅᒻᒪᑦ ᐃᓚᒌᓄᑦ ᐊᒻᒪᓗ ᐱᖃᓐᓇᕇᓄᑦ. ᓂᕆᐅᑦᑎᐊᖅᐳᖓ 
ᐊᖏᕐᕋᓛᕐᓂᓐᓂᑦ, ᑕᑉᐹᓃᑎᓪᓗᖓᓗ ᑐᓴᖃᑦᑕᕐᓂᐊᕐᒥᒐᒪ ᓂᕈᐊᖅᑎᒋᔭᕐᒪ ᐃᓱᒫᓘᑎᖏᓐᓂᑦ, ᑭᓱᓂᓪᓗ 
ᐱᑕᖃᖁᔨᒻᒪᖔᑕ, ᐅᖃᐅᓯᕆᔪᓐᓇᓛᖅᑐᒋᓪᓗ ᑕᕝᕙᓂ ᒪᓕᒐᓕᐅᕐᕕᒻᒥ. 
 
ᓄᖅᑲᐅᓯᕐᓗᖓ ᑐᓵᔩᑦ, ᐃᖅᑲᓇᐃᔭᖅᑎᕗᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, ᐅᖃᖅᑏ, ᖁᕕᐊᓱᕝᕕᒻᒥᑦ 
ᖁᕕᐊᓱᖁᓪᓗᒋᔅᓯ. ᐅᑎᕈᒫᑦᑎᐊᖁᓇᕆᕗᒍᑦ ᖃᓄᐃᒐᑕ. ᐱᒋᐊᕈᑎᖃᑦᑎᐊᓛᓕᕐᒥᒐᑦᑕ ᓄᑖᒥᑦ ᑲᔪᓯᓕᕐᒥᒍᑦᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐳᐳᐸᑦᑕᑐᖅᑐᑦ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᐹᕐᔪᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 085 - 2(2): ᓄᓇᕗᒻᒥ ᒐᕙᒪᒃᑯᑦ ᐊᐅᓚᓂᖏᑦ 

ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐃᕐᖑᑕᕋ ᐊᑲᐅᑦᑎᐊᙱᒻᒪᑦ ᐅᓪᓗᒥ. 
ᖃᓄᐃᙱᑦᑎᐊᖁᕙᕋ. ᑕᑯᓐᓇᕐᒪᑕ, ᐊᒻᒪᓗ ᐃᓚᒃᑲ ᐱᖃᓐᓇᕆᔭᒃᑲᓗ ᐃᓪᓗᓕᒻᒥ ᓴᓂᕋᔭᒻᒥᓗ. 
 
ᓇᖏᖅᓯᕗᖓ ᐅᓪᓛᖅ ᒪᓐᓇ ᒪᓕᒐᓕᐅᖅᑎᐅᓪᓗᖓ ᒐᕙᒪᒃᑯᓐᓄᑦ, ᑕᐃᒪᙵᓂᓪᓗ ᐅᕙᓃᓕᓚᐅᕋᒪᓂᑦ 
ᐱᔭᖏᖅᓴᐃᖃᑦᑕᕋᒪ ᐃᓄᐃᑦ ᓇᒻᒥᓂᖅ ᒐᕙᒪᖃᖁᓪᓗᒋᑦ, ᕼᐋᒻᓚᒃᑯᓐᓄᑦ ᑲᑎᒪᔨᐅᒐᓗᐊᖅᐸᑕ, ᐃᓄᓐᓄᑦ 
ᖃᐅᔨᒪᔭᐅᑐᐊᖅᐸᑕ ᑎᒥᐅᔪᑦ. 
 
ᐃᓚᖏᓐᓂᑦ ᓄᓇᓕᓐᓂᑦ ᓂᕈᐊᕐᓇᐅᓛᓕᕐᒥᒻᒪᑦ ᒫᓐᓇᒫᖅ. ᑐᓴᖃᑦᑕᕋᒪ ᒫᓐᓇᐅᔪᖅ ᒪᐃᔭᒋᔭᑦᑎᓐᓂᑦ, ᐃᓚᐃᔭ 
ᐃᕙᓗᐊᕐᔪᒻᒥᑦ ᓂᕈᐊᕋᔅᓴᐅᒃᑲᓐᓂᔾᔮᙱᒋᐊᖓ. ᒫᓐᓇᐅᔪᖅ ᓇᓗᓇᐃᖅᓯᕕᒋᔪᒪᕙᒃᑲ ᐃᓪᓗᓕᒻᒥᐅᑦ ᐊᒻᒪᓗ 
ᓴᓂᕋᔭᒻᒥᐅᑦ ᖁᔭᓐᓇᒦᕋᒃᑯ ᐱᓕᕆᖃᑎᒌᑦᑎᐊᖅᑐᒻᒪᕆᐅᖃᑦᑕᓚᐅᕋᑦᑕ. ᐊᒻᒪᓗ ᑐᙵᓱᑦᑎᒍᒪᓛᖅᑐᒍ ᑭᖑᓪᓕᕐᒥ 
ᒪᐃᔭᐅᓛᖅᑐᖅ. 
 
ᐅᖃᖅᑏ, ᐱᖃᑕᐅᔪᓐᓇᕐᒪᑕ ᑭᓯᐊᓂ ᑐᑭᓯᓯᒪᑦᑎᐊᕈᑎᒃ ᖃᓄᖅ ᐊᐅᓚᓲᖑᒻᒪᖔᑕ ᓇᒻᒥᓂᖅ ᒐᕙᒪᖏᑦ. 
 
ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᔅᓴᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᑲᑎᒪᔨ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓄᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᙱᓚᖅ. ᑲᔪᓯᔪᓐᓇᖅᐳᑎᑦ. ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᐅᖃᖅᑏ. ᑕᐃᒫᒃ 
ᐅᖃᐅᓯᖃᖅᑦᐳᖓ ᐃᓄᐃᑦ ᑐᑭᓯᒋᐊᖃᕐᒪᑕ, ᐱᓗᐊᖅᑐᒥᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᐅᓛᖅᑐᑦ ᒐᕙᒪᒃᑯᓐᓄᑦ 
ᐊᒻᒪᓗ ᓇᒻᒥᓂᖁᑎᖃᖅᑐᓄᑦ. 
 
ᓂᕈᐊᖅᑕᐅᓯᒪᓪᓗᑕ ᓂᕈᐊᖃᑦᑕᕋᑦᑕ ᐊᖓᔪᖅᑳᓂᑦ ᐅᕝᕙᓘᓐᓃᑦ ᑭᒃᑯᑦ ᓯᕗᓕᖅᑎᐅᓂᐊᕐᒪᖔᑕ. ᖁᕕᐊᓇᖅᐳᖅ 
ᓂᕈᐊᖅᑕᐅᓯᒪᒐᒪ ᐊᖓᔪᖅᑳᖑᓪᓗᖓ. ᐊᒥᓱᑦ ᓄᓇᓕᒻᒥᐅᖁᑎᒃᑲ ᐊᐱᕆᕙᒻᒪᑕ ᓱᒻᒪᑦ ᒪᓕᒐᓕᐅᕐᕕᒻᒥᑦ 
ᐊᐱᖅᓱᓗᐊᖅᐸᖏᒻᒪᖔᕐᒪ. ᐊᖓᔪᖅᑳᖑᓪᓗᖓ ᐊᐱᕆᓂᐊᕐᓂᕈᒪ ᐊᖓᔪᖅᑳᖑᖃᑎᓐᓂᑦ, ᐱᐅᒐᔭᙱᒻᒪᑦ. 
ᐅᖃᕈᒪᑐᐃᓐᓇᖅᐳᖓ ᐱᓕᕆᖃᑎᖃᑦᑎᐊᖅᐸᒃᑲᒪ ᐊᖓᔪᖅᑳᖑᖃᑎᓐᓂᑦ, ᐊᒻᒪᓗ ᐅᖃᐅᓯᕆᕙᑦᑐᒋᑦ 
ᐃᓱᒫᓘᑎᖏᑦ. ᑕᒪᓐᓇ ᑐᑭᓯᔭᐅᖁᑦᑕᖅᐸᕋ. 
 
ᐅᖃᖅᑏ, ᐱᕙᓪᓕᐊᑎᑦᑎᑎᓪᓗᑕ, ᐊᒥᓱᐊᖅᑎᖅ ᐃᓅᓪᓗᑕ ᓇᒻᒥᓂᖅ ᒥᑭᓪᓕᑎᓗᐊᖃᑦᑕᕋᑦᑕ. 
ᐱᔪᓐᓇᖅᑐᒻᒪᕆᐅᓪᓗᑕ . . .  
 
>>ᐸᑦᑕᑐᖅᑐᑦ  
 
. . . ᐱᓕᕆᖃᑎᒌᒃᑯᑦᑕ ᑕᑯᑎᓪᓗᒋᑦ ᑕᐃᒫᔅᓴᐃᓐᓇᖅ ᐱᓇᓱᐊᕈᒪᓂᖃᖅᑐᑕ ᐊᑖᑕᒋᓚᐅᖅᑕᕗᑎᑐᑦ, 
ᑕᐃᒃᑯᑎᑑᕈᓐᓇᖅᐳᒍᑦ. 
 
ᑕᐃᒪᐃᓕᖓᒋᐊᖃᖅᐳᖅ ᓄᓇᕗᒻᒥ. ᐃᓐᓇᑐᖃᐃᑦ ᑲᑎᒪᔨᕋᓛᖏᑦ ᐱᓗᐊᖅᑐᒥᑦ ᐱᒻᒪᕆᐅᕗᑦ; 
ᐅᖃᐅᔾᔨᒋᐊᕈᑎᔅᓴᖃᖅᐸᑕ ᐃᓅᓯᕗᑦ ᐱᐅᓯᕚᓪᓕᖁᓪᓗᒋᑦ ᐅᑕᖅᑭᑦᑎᐊᕈᓐᓇᕐᓗᑎᒃ ᐊᒻᒪᓗ 
ᐸᐸᑦᑎᑦᑎᐊᕈᓐᓇᖅᑐᑎᒃ ᐃᓕᖅᑯᓯᖅᑎᓐᓂᑦ. ᖃᐅᔨᒪᔪᓐᓇᐅᒐᑦᑕ ᖁᕕᐊᓱᕝᕕᒻᒥ ᕿᖃᕐᓇᐅᑎᓪᓗᒍ ᐊᒥᓲᔪᑦ ᐃᓚᒌᑦ 
ᐃᖅᑲᐅᒪᑦᑎᓂᐊᕐᒥᒻᒪᑕ ᐃᓚᒋᔭᒥᓐᓂ ᑲᑎᒻᒪᒍᓐᓃᖅᑕᖏᓐᓂᑦ ᐊᒻᒪ ᖁᕕᐊᓱᕝᕕᒻᒥ ᖁᕕᐊᓱᑦᑎᐊᖃᓂᐊᖅᐸᒍ. 

ᑭᖑᓪᓕᖅᐹᒥ ᐅᖃᐅᑎᔪᒪᔭᒃᑲ ᐊᓈᓇᑯᓗᒃ ᐊᒻᒪ ᓴᑭᒃ ᐊᒻᒪ ᐃᓐᓇᑐᖃᐅᔪᑦ ᐃᒡᓗᓕᖕᒥ ᐊᒻᒪ ᓄᓕᐊᕋ ᕋᐃᑦᓱ, 
ᖁᕕᐊᓱᕝᕕᒻᒥ ᖁᕕᐊᓱᑦᑎᐊᖁᓂᐊᕐᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏᑦ. ᐃᕝᔭᒍᑕᐃᓚᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 086 - 2(2): ᒪᒃᑯᑦᑐᓂ ᐱᔪᓐᓇᑎᑦᑎᓂᕐᒧ ᐃᓕᓐᓂᐊᓯᓐᓈᕐᓂᖅ ᖁᕐᓗᖅᑑᒥ 
 
ᐃᕝᔭᒍᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᓯᕗᓪᓕᕐᐹᒥ ᐅᖃᕈᒪᔪᖓ ᐅᓪᓗᒥ ᐅᐱᓐᓇᕋᓂ 
ᑭᖑᓪᓕᖅᐹᕆᒐᑦᑎᒍ ᐅᓪᓗᖅ ᑲᑎᒪᓪᓗᑕ ᐊᒻᒪ ᖁᕕᐊᓱᒃᕕᒃ ᖃᓪᓕᕙᓪᓕᐊᓪᓗᓂ. ᑕᑯᖃᑦᑕᐅᑎᔪᓐᓇᔮᖏᓇᑦᑕ 
ᖁᕕᐊᓱᒃᕕᐅᑎᓪᓗᒍ ᐃᓘᓐᓇᓯ ᖁᕕᐊᓱᒃᕕᒻᒥ ᖁᕕᐊᓱᑦᑎᐊᖁᕙᒃᓯ. ᐊᒻᒪᓗᑦᑕᐅᖅ, ᐃᓚᓕᒫᑦᑎᓐᓄᑦ. 
ᖁᕕᐊᓱᒃᕕᓯᐅᑦᑎᐊᓂᐊᖅᑯᓯ ᕿᑐᖓᓯᓗ ᐊᒻᒪ ᐃᓚᓯ. 
 
(ᑐᓵᔨᒃᑯᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᖁᕕᐊᑉᐳᖓ ᓂᑯᕕᒍᓐᓇᕋᒪ ᐅᓪᓗᒥ ᑐᓴᖅᑎᓪᓗᓯ ᑐᓴᕈᒥᓇᖅᑐᒥ ᐅᓂᒃᑳᒥ 
ᖃᓪᓗᖅᑑᒦᖔᖅᑐᒥ. 
 
ᐅᖃᖅᑎᑦᑎᔨ, ᓄᕕᕙ 15ᒥ 18ᒧ, ᒪᒃᑯᑦᑐᓂ ᐃᓕᓐᓂᐊᓯᓐᓈᓚᐅᕐᒪᑕ ᓄᓇᓕᐅᔪᒥ. ᖁᕕᐊᒋᓪᓗᒋ ᐊᒥᓱᒐᓚᐅᔪᑦ 
ᓄᓇᓕᒻᒥᐅᑕᐃᑦ, ᒪᒃᑯᑦᑐᐃᑦ ᖁᓪᓗᖅᑑᒥ, ᒪᒃᑯᑦᑐᐃᑦ ᖁᕐᓗᖅᑑᒥ ᐃᓚᐅᖃᑕᐅᔪᓐᓇᓚᐅᕐᒪᑕ ᐃᓕᓐᓂᐊᓯᓐᓈᓂᕐᒥ 
ᐱᖃᑎᖃᖅᑐᑎ ᐃᓐᓇᑐᖃᕐᓂᑦ ᐊᒻᒪ ᐅᖃᐅᔪᐃᒋᐊᖅᑎᓂ. 
 
ᐅᖃᖅᑎᑦᑎᔨ, ᓄᓇᓕᒻᒥ ᐃᖅᑲᖅᑐᐃᕕᓕᕆᓂᕐᒧ ᑲᑎᒪᔨᕋᓛᑦ, ᐸᓖᓯᒃᑯᑦ, ᐊᒻᒪ ᐃᓕᓐᓂᐊᑎᑦᑎᔩᑦ 
ᐃᖅᑲᓇᐃᔭᖃᑎᒌᓚᐅᕐᒪᑕ ᓂᕈᐊᖅᑐᑎ ᒪᒃᑯᑦᑐᓂ ᑖᔅᓱᒧᖓ ᐱᓕᕆᐊᒧ. ᖃᐃᖅᑯᔭᐅᓯᒪᔪᑦ ᓇᑭᑐᐃᓐᓈᖅᑐᑦ 
ᐊᑐᓚᐅᖅᓯᒪᔭᒥᓂ ᐅᖃᐅᔪᐃᓚᐅᕐᑐᑦ ᐊᒻᒪ ᒪᒃᑯᑦᑐᓂ. 
 
ᐃᓕᓴᕆᔪᒪᔭᒃᑲ ᑭᒃᑯᑐᐃᓐᓇᐃᑦ ᐱᖃᑕᐅᓚᐅᖅᑐᑦ ᑕᕝᕙᓂ ᐱᓗᐊᖅᑐᒥ ᐆᓂ ᐴᓐᕼᐊᑦ ᖁᕐᓗᖅᑑᒥ ᒪᒃᑯᑦᑐᓄ 
ᐱᔪᓐᓇᑎᑦᑎᓂᖅ. ᓇᓗᓇᐃᕈᒪᒻᒥᔭᕋ ᑮᓇᐅᔭᖅᑎᒍ ᐃᑲᔪᓚᖅᑐᑦ ᐊᔾᔨᒌᖏᑦᑐᓂ ᐃᒥᐅᔪᓂ ᐊᒻᒪ ᐃᓄᓐᓂ ᑖᔅᓱᒥᖓ 
ᑲᔪᓯᑎᑦᑎᐊᕈᓐᓇᓚᐅᕐᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏᑦ. ᐊᓚᕋᓚᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 087 - 2(2): ᖁᕕᐊᓱᒃᕕᓯᐅᑦᑎᐊᖁᔨᓂᖅ 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓯᕗᓪᓕᖅᐹᒥ ᑕᕝᕙᐅᕗᑏᖅᑕᒃᑲ ᓂᕈᐊᖅᑎᖁᑎᒋᓯᒪᔭᒃᑲ ᐊᕐᕕᐊᓂ. 
(ᑐᓵᔨᒃᑯᑦ): ᑕᕖᓴᒃᑯᑦ ᑕᑯᒍᓐᓇᔮᖏᑦᑐᑦ, ᑭᓯᐊᓂᓕ ᑯᕕᐊᓱᒃᕕᓯᐅᑦᑎᐊᖁᕙᒃᑲ. ᖁᕕᐊᓱᒃᕕᒃ ᖃᓪᓕᓕᕐᒪᑦ, 
ᑲᒥᓕᐅᖅᐸᓪᓕᐊᔪᒃᓴᐅᕗᑦ ᐊᒻᒪ ᐳᐊᓗᓕᐅᕐᓗᑎ ᐊᓐᓄᕌᖅᑎᐊᖅᓯᒪᔪᓐᓇ. 
 
(ᑐᓵᔨᒃᑯᑎᒎᕈᓐᓃᖅᑐᖅ) ᐅᖃᐅᑎᔪᒪᒋᒃᓯ ᒪᓕᒐᓕᐅᖅᑎᐅᔪᓯ ᐃᖅᑲᐅᒪᓂᐊᕋᒃᓯ ᖁᕕᐊᓱᒃᕕᒻᒥ ᐊᒻᒪ ᐊᕐᕌᒍᒥ 
ᓄᑖᒥ. ᓂᕆᖃᑎᒋᒍᒪᖅᑲᐅᒐᓗᐊᕆᒃᓯ, ᐅᕝᕙᓘᓐᓃᑦ ᖃᓄᑐᐃᓐᓇᖅ, ᐊᐅᓪᓚᓚᐅᖏᓂᑦᑎᓐ>>ᐸᑦᑕᑐᖅᑐᑦ ᑭᓯᐊᓂᓕ 
ᐱᕕᒃᓴᖃᑦᑎᐊᖏᓐᓇᒪ ᒫᓐᓇᐅᔪᒥ ᑕᐃᒪᐃᑦᑐᒐᓚᓐᓂᒃ ᐅᐱᓐᓇᕋᓂ ᑐᐊᕕᕐᐸᓪᓕᐊᓕᕋᑦᑕ ᐊᖏᕋᑦᑎᓐᓄ 
ᖁᕕᐊᓱᒃᕕᒃ ᖃᓪᓕᕙᓪᓕᐊᔪᒻᒪᕆᐅᓕᕐᒪᑦ. 

ᖁᕕᐊᓱᒻᒪᕆᑦᑐᖓ, ᐱᓗᐊᖅᑐᒥ ᐃᖃᓗᒻᒥᐅᖑᔪᓯ, ᑐᖓᓱᑦᑎᑦᑎᖃᑦᑕᖅᑐᑦ ᐃᓚᓐᓂ ᐊᒻᒪ ᐅᕙᓐᓂ. 
 
>>ᐸᑦᑕᑐᖅᑐᑦ 
 
ᐃᓚᓐᓂᒃᑯᑦ ᐊᖏᕋᖅᓯᒪᔫᔮᕐᐸᓚᐅᖅᑐᖓ ᐅᕙᓂ ᐅᐱᓐᓇᕋᓂ ᐱᖃᓐᓇᕆᓪᓗᓯ ᐊᒻᒪ ᐱᓕᕆᖃᑎᒋᓪᓗᓯ, 
ᐊᑲᐅᔅᓴᑎᐊᒻᒪᕆᑦᑐᖓ ᓴᓂᓕᖃᕆᐊᒃᓴᖅ ᐃᖃᓗᒻᒥᐅᑕᐅᔪᓂ. ᖁᕕᐊᓇᑦᑎᐊᒪᕆᑦᑐᖅ ᐃᓕᒃᓯ ᓴᓂᐊᓃᑦᑐᖓ. 
 
(ᑐᓵᔨᒃᑯᑦ) ᐃᒻᒥᓂᒃ ᐃᑉᐱᒋᑦᑎᐊᓂᐊᕐᐳᓯ. ᐊᑲᐅᖏᑐᒃᑰᖃᑦᑕᓂᐊᕐᒥᔪᒍ, ᖁᕕᐊᓱᒃᕕᐅᒐᓗᐊᒥ. 
ᖃᓄᐃᓘᖅᑐᖃᖃᑦᑕᓂᐊᑦᑐᖅ ᓲᕐᓗ ᑖᓂᓯᖅᑐᑦ ᐊᒻᒪ ᐊᓯᖏᑦ, ᑕᒪᒃᑯᐊᒐᓚᐃᑦ. ᑕᑯᒃᑲᓐᓂᕈᒪᒋᑦᓯ ᐊᒻᒪ ᐃᒻᒥᓂ 
ᐃᑉᐱᒋᑦᑎᐊᕐᓂᐊᕆᕗᖓᑦᑕᐅᖅ, ᐊᕐᕌᒍᒧ ᓄᑖᒧ, ᐱᓕᕆᖃᑎᒌᒃᑲᓐᓂᕈᓐᓇᓛᕋᑦᑕ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᔭᐅᔪᑦ ᐅᖃᐅᓯᒃᓴᖏᑦ. ᑲᑦᑐᒃ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 088 - 2(2): ᖁᕕᐊᓱᒃᕕᓯᐅᑦᑎᐊᖁᔨᓂᖅ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑭᖑᓪᓕᖅᐹᕆᓕᕋᑦᑎᒍ ᑲᑎᒪᓂᐅᔪᖅ ᐅᓪᓗᒥ ᐊᒻᒪ ᖁᕕᐊᓱᒃᕕᒃ 
ᖃᓪᓕᕙᓪᓕᐊᒪᕆᑦᑐᓂ. ᐊᒥᓱᑦ ᐃᓄᐃᑦ ᓄᓇᓕᓐᓂᒃ ᖁᕕᐊᓱᕐᕕᐅᒃᓯᐅᖃᑦᑕᙳᓱᒻᒥᒻᒪᑕ 
ᐱᙳᐊᕆᐊᖅᑐᖃᑦᑕᕐᓗᑎᑦ, ᑭᓯᐊᓂᓕ ᓴᑭᓂᓗᐊᕐᒥᒃ ᐊᔾᔨᒋᙱᐊᕐᔪᖃᑦᑕᙳᓱᒻᒥᔭᖓ,ᑦ ᐊᔾᔨᐅᙱᓪᓗᓂ, 
ᓄᓇᓕᓕᒫᖑᔪᑦ ᑕᐱᕇᑦᑐᐃᓐᓇᐅᓗᑎᑦ ᑎᓴᒪᐅᔪᖅᑐᓂᒃ ᐃᓄᓐᓂᒃ ᑲᑎᙵᐅᖅᑐᖃᕐᓗᓂ. ᒥᓂᔅᑕᐅᔪᑦ ᖃᐅᔨᒪᒻᒪᑕ 
ᐱᙳᐊᕐᕕᕗᑦ ᐊᖏᔪᐊᓘᒋᐊᖓᓂᒃ. ᐃᒪᓐᓇᖃᐃ ᑖᔅᓱᒪᑐᑦ ᐱᕕᖓᑕ ᑲᑎᒪᕕᑉ ᐊᔾᔨᒋᒻᒪᒍ. ᐱᕕᒃᓴᖓᑦ ᕿᑎᖓᓂᒃ 
ᐃᒪᓐᓇᑎᒋᑦ ᐊᖏᓂᖃᖅᑐᓂ ᐃᓄᓕᒫᑦ ᑭᒡᓕᖓᓃᓲᖑᒻᒪᑕ. 
 
ᐃᓄᓕᒫᑦ ᖁᕕᐊᓱᒡᕕᒃᓯᐅᑦᑎᐊᖁᕙᒃᑲ. ᐊᒻᒪᓗ ᐱᑖᖅᑎᑦᑎᔨᒧᑦ, ᑕᐃᓐᓇ ᐃᓚᒋᔭᐅᖃᑕᐅᔪᖅ, 
ᖁᕕᐊᓱᒡᕕᒃᓯᐅᑦᑎᐊᖁᒋᕙᕋ. ᖃᐃᖃᑦᑕᓛᕐᒪᑦ ᓴᓂᑭᓗᐊᕐᒥᒃ ᖁᖏᖏᓐᓂᒃ ᐊᐃᒃᓯᕐᓗᓂ ᐊᑐᕐᓗᓂ ᕿᒧᒃᓯᓛᖅᑐᓂ. 
 
>>ᐃᓪᓚᖅᑐᑦ 
 
ᐃᓄᓕᒫᑦᑎᐊᑦ ᖁᕕᐊᓱᒡᕕᒃᓯᐅᑦᑎᐊᖁᕙᒃᑲ. ᐃᓄᓐᓂ ᐃᓚᖏᓐᓂᒃ ᐃᓚᖃᐅᑦᑎᐊᕋᑦᑕ; ᐃᓄᓐᓂᒃ ᓄᓇᕗᑦ ᓯᓚᑖᓂ 
ᐃᓚᖃᐅᑦᑎᐊᖅᑐᑕ. 
 
ᐃᓄᓐᓄᓪᓕ ᑕᐃᒃᑯᐊ ᐃᓚᐃᖅᑐᒥᓂᐅᓄᑦ ᐊᕐᕌᒍᒥ, ᐃᓛᓐᓂᒃᑯᑦ ᐊᒃᓱᕈᕐᓇᖅᑐᒃᑰᖃᑦᑕᓚᐅᕋᓗᐊᕐᓗᓯ, ᐊᒻᒪᓗ 
ᓇᒻᒥᓂᖅ ᑕᐃᔪᒪᕙᕋ ᐃᒪᓕ ᐃᐳ ᐃᓄᔾᔪᐊᕐᒥᐅᑕᖅ, ᖁᕕᐊᓱᒡᕕᒃᓯᐅᑦᑎᐊᖁᕙᓯ, 
ᐊᑲᐅᑦᑎᐊᖃᑦᑕᙱᒃᑲᓗᐊᖅᑎᓪᓗᒍ. 
 
ᐅᕙᒍᑦᑕᐅᖅ ᓇᒻᒥᓂᖅ ᐱᓯᒪᑦᑎᐊᕆᐊᖃᖅᐸᒻᒥᒐᑦᑕ. ᖃᓪᓗᓈᕈᓗᒃ, ᐋᓚᓯ ᐃᐳ ᐊᒻᒪᓗ ᐊᓈᓇᒐ ᐊᓂ, 
ᑕᑰᑎᓛᕆᕗᒍᒃ. ᐊᓚᕋᓚᒃ. 1970-ᒥᐅᖅᑰᖅᑐᖅ ᐃᓕᓴᐃᔨᒋᓚᐅᖅᓯᒪᒐᒃᑯ ᐱᓕᒻᒪᒃᓴᖅᑎᓪᓗᑕ ᕼᐊᒻᒪᓚᒃᑯᑦ 
ᑲᑎᒪᔨᖏᑦ ᓴᓪᓕᓂᒃ. ᑕᕝᕙᐅᕗᑏᕈᒪᕙᕋ ᒪᓃᑦᑐᖅ ᐊᒻᒪᓗ ᐋᓚᓯᑉ ᑕᑯᔪᒪᒐᓗᐊᕐᒪᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑉ ᐅᖃᐅᓯᖏᑦ. ᐋᕆᐊᒃ  

ᒪᓕᒐᓕᐅᑦᑎᐅᑉ ᐅᖃᐅᓯᖓ 089 - 2(2): ᖁᕕᐊᓱᒡᕕᒃᓯᐅᑦᑎᐊᖁᔨᓂᖅ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᓯᕗᓪᓕᖅᐹᒥᒃ ᑕᕝᕙᐅᕗᑏᕈᒪᕙᒃᑲ ᓂᕈᐊᖅᑎᖁᑎᒋᓯᒪᔭᒃᑲ, 
ᐸᓖᓯᒧᑦ, ᑕᐅᑐᑦᑐᒃᓴᐅᔪᖅ ᑲᑎᒪᓂᑦᑎᓐᓂᒃ ᐅᓪᓗᒥ, ᐊᒻᒪᓗ ᓱᕈᓯᓛᓕᒫᓄᑦ ᓄᓇᕘᒥ ᐊᒻᒪᓗ ᓄᓇᑦᑎᓐᓄᑦ 
ᕿᑭᖅᑕᕐᔪᐊᕐᒧᓪᓗ. ᖁᕕᐊᓱᒡᕕᒃᓯᐅᑦᑎᐊᖁᕙᒃᑲ ᐊᕐᕌᒍᒥᓗ ᓄᑖᕐᒥᒃ. 
 
ᐃᓕᓐᓂᐊᕐᓂᐅᓂᕋᕋᒃᑯᓕ, ᑕᐅᑐᑦᑐᒋᑦ ᑲᑎᒪᓂᐅᔪᖅ ᑲᑎᒪᕕᒻᒥ. 2004-ᖑᑎᓪᓗᒍ ᑕᒫᓂ ᑲᑎᒪᓱᖓᐅᑎᒃᑲᓐᑕ, 
ᖁᕕᐊᒻᒪᕆᑉᐳᖓ ᑲᔪᓯᓂᖃᑦᑎᐊᓚᐅᕋᑦᑕ. ᑕᒪᓐᓇ ᐃᓕᓐᓂᐊᕐᓂᐅᒻᒪᑦ ᒪᓕᒐᓕᐅᖅᑎᙳᕋᑖᖅᑐᒥᓂᕐᓄᑦ. 
ᐊᒃᓱᕉᑎᖃᖃᑦᑐᖅᓯᒪᕗᒍᑦ. 
 
ᖃᐅᔨᒪᑦᑎᐊᖅᑐᖓ ᑕᑯᔪᓐᓇᔾᔮᓛᙱᓐᓇᒃᑭᑦ ᒪᓕᒐᓕᐅᖅᑎᐅᖃᑕᐅᔪᑦ ᖁᕕᐊᓱᒡᕕᒻᒥ ᕿᑲᓕᕐᒥᒍᑦᑕ, ᑕᐃᒪᐃᒻᒪᑦ 
ᖁᕕᐊᓱᒡᕕᒃᓯᐅᑦᑎᐊᖁᕙᒃᑲ ᐃᓄᐃᓪᓗ ᑯᐸᑭᒥᐅᖑᔪᑦ. 
 
ᕿᑲᕐᓇᐅᑎᓪᓗᒍ, ᐱᙳᐊᖅᑐᖃᕈᓘᔭᖃᑦᑕᓛᕐᒥᒻᒪᑦ ᓄᓇᕘᑦ ᓄᓇᖏᓐᓂᒃ. ᐃᓄᓕᒫᑦ ᕿᑲᑦᑎᐊᖁᒐᓗᐊᖅᐸᒃᑲ. 
ᖃᐅᔨᒪᑦᑎᐊᕆᔅᓯᒃ ᐃᓅᖃᑎᓯ ᐱᓯᒪᑦᑎᐊᕋᓱᐊᕐᓗᒋᑦ, ᐱᓗᐊᖅᑐᒥᒃ ᐃᓐᓇᖁᑎᕗᑦ ᓱᕈᓰᓪᓗ. ᖁᔭᓐᓇᒦᒃ, 
ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓴᒦᒃ. ᒪᓕᒐᓕᐅᖅᑎᑉ ᐅᖃᐅᓯᒃᓴᖏᑦ. ᐱᑯ. 
 
ᒪᓕᒐᓕᐅᑦᑎᐅᑉ ᐅᖃᐅᓯᖓ 090 - 2(2): ᖁᕕᐊᓱᒡᕕᒃᓯᐅᑦᑎᐊᖁᔨᓂᖅ 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᓇᓱᐊᕈᓯᖅ ᐱᒋᐊᓕᓵᖅᑎᓪᓗᒍ ᐅᖃᔪᒐᒪ 
ᑲᑎᒪᑎᑦᑎᓂᐊᕐᓂᕋᐃᓪᓗᖓ ᓂᕈᐊᖅᑕᐅᓯᒪᕕᒋᔭᓐᓂ ᓂᐊᖁᓐᖒᒥ, ᓂᐊᑯᓐᖒᒥ ᑲᑎᒪᔪᖃᕐᓂᐊᕐᒪᑦ ᓯᕿᙳᔭᖅ 
7:30-ᑉᐸᑦ, ᐊᒻᒪᓗ ᓂᕆᐅᓐᓂᖃᑦᑎᐊᖅᐳᖓ, ᑐᑑᑉ ᑕᒪᓐᓇ ᐅᖃᐅᓯᕆᔪᔭᖓᑦ ᐊᔪᕆᓪᓗᒍ, 
ᓴᖅᑭᖅᑐᖃᑦᑎᐊᙳᓱᒻᒪᑦ. 
 
ᐅᖃᖅᑎᑦᑎᔨ, ᐱᓕᕆᐊᖑᔪᖅ ᑕᕝᕙᓂ ᑲᑎᒪᕕᒻᒥ ᒥᓂᔅᑕᐅᓪᓗᓂ, ᒪᓕᒐᓕᐅᖅᑎᐅᖃᑕᐅᓪᓗᓂ ᒪᓕᒐᓕᐅᕐᕕᒻᒥ, 
ᐊᒃᓱᕈᕐᓇᕐᓂᖃᒻᒪᕆᓲᖑᒻᒪᑦ ᑕᖃᓇᖅᑐᓂ. ᐃᓄᓐᓄᑦ ᑕᐅᑐᑦᑕᐅᖏᓐᓇᖅᑐᑕ ᐊᒻᒪᓗ ᖃᑕᙳᑎᑎᑦ ᐃᓕᖅᑯᓯᖏᑦ 
ᑕᐅᑐᑦᑕᐅᖏᓐᓇᖅᑐᑎᓪᓗ ᐃᓄᓐᓄᑦ. ᐱᕕᖃᕐᓂᓐᓂ ᒫᓐᓇ ᐅᖃᐅᑎᔪᒪᕙᒃᑲ ᒪᓕᒐᓕᐅᖅᑎᓕᒫᑦ 
ᖁᕕᐊᓱᒡᕕᒃᓯᐅᑦᑎᐊᖁᓪᓗᒋᑦ ᐊᒻᒪᓗᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑎᕗᑦ ᐊᒻᒪᓗ ᓂᕈᐊᖅᑎᒋᓯᒪᔭᓕᒫᕗᑦ. 
 
ᐅᖃᐅᑕᐅᓯᒪᓲᖑᒻᒪᑦ ᒐᕙᒪᓕᕆᓪᓗᓂ, ᑭᓇᒃᑯᓕᒫᑉ ᑭᓐᖒᒪᔭᖏᓐᓂᒃ ᐱᑎᑦᑎᔪᓐᓇᔾᔮᙱᓐᓇᕕᑦ. ᐃᓄᓐᓄᑦ 
ᐱᔨᑦᑎᖅᑎᐅᓪᓗᓂ ᖃᑕᙳᑎᑎᑦ ᓯᕗᓪᓕᐅᑎᖅᑳᖏᓐᓇᕆᐊᖃᕋᕕᒋᑦ. ᖃᑕᙳᑎᕗᑦ ᑐᙵᕕᓪᓚᕆᐊᓗᒋᒐᑦᑎᒍᑦ 
ᐃᖅᑲᓇᐃᔭᑦᑎᐊᕈᓐᓇᖁᓪᓗᑕ ᑕᕝᕙᓂ ᑲᑎᒪᕕᒻᒥ. 
 
ᐅᖃᖅᑎᑦᑎᔨ, ᒫᓐᓇᐅᔪᖅ ᐱᕕᒃᓴᖃᕐᓂᓐᓂᓗ ᐅᖃᕈᒪᕗᖓ, ᐊᒻᒪᓗ ᒪᓕᒐᓕᐅᖅᑎᐅᖃᑕᐅᔪᑦ 
ᑭᒡᒐᖅᑐᖅᑕᐃᓐᓇᕆᓗᒋᑦ ᐃᓚᓕᐅᔾᔭᐅᔪᒪᑉᐸᑕ ᐅᖃᐅᓯᕆᓂᐅᓴᔭᓐᓂ, ᒥᓂᔅᑕ ᕿᓚᕝᕙᖅ ᖃᑕᙳᑎᖏᓪᓗ 
ᐱᔪᓐᓇᑦᑎᐊᖁᕙᒃᑲ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ ᒫᓐᓇ. ᐊᒻᒪᓗ ᑕᕝᕙᐅᕗᑏᖅᐸᕗᑦ ᐱᔪᓐᓇᑦᑎᐊᖁᕙᕗᓪᓗ. 
ᖁᔭᓐᓇᒦᒃ, ᐅᖃᖅᑎᑦᑎᔨ.  
 
>>ᐸᑦᑕᑐᖅᑐᑦ  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᐅᑎᕐᕕᒋᓗᒋᑦ ᑲᑎᒪᔾᔪᑎᒃᓴᑦ. ᑲᑎᒪᔾᔪᑎ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒃᓴᓄᑦ. ᐅᖃᓕᖅ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᒃ ᐊᐱᖅᑯᑎᒧᑦ 079 - 2(2): ᐊᒥᓲᓂᖏᑦ ᐱᕋᔭᑦᑐᒥᓂᕐᓄᑦ ᖃᐅᔨᓴᑏᑦ ᓄᓇᓕᓐᓂ 
 
ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑭᐅᔾᔪᑎᖃᕈᒪᔪᖓ ᐊᐱᖅᑯᑎᒋᓚᐅᖅᑕᖓᑦ ᒪᓕᒐᓕᖅᑎᑉ 
ᑮᑦ ᐲᑕᓴᓐ ᖃᐅᔨᓴᖅᑏᑦ ᐱᔾᔪᑎᒋᓪᓗᒋᑦ ᓄᓇᓕᓐᓂ: "ᒥᓂᔅᑕᐅᔪᖅ ᑲᑎᒪᕕᒻᒥ ᐅᖃᕈᓐᓇᖅᐸ ᖃᑦᑎᓂᒃ 
ᓄᓇᓕᐅᔪᑦ ᒫᓐᓇ ᐃᑲᔪᖅᑕᐅᕝᕕᓕᕆᔨᓂᒃ ᐃᖅᑲᓇᐃᔭᖅᑎᖃᕐᒪᖔᑕ ᖃᑦᑎᓪᓗ ᓄᓇᓕᐅᔪᑦ 
ᐃᑲᔪᖅᑕᐅᕝᕕᓕᕆᔨᖃᙱᒻᒪᖔᑕ?" 
 
ᐅᑯᐊ ᑎᓴᒪᐅᔪᖅᑐᑦ ᓄᓇᓖᑦ ᒪᓕᒐᓕᕆᔨᒃᑯᑎᒍᑦ ᐃᑲᔪᖅᑕᐅᕝᕕᓕᕆᔨᖃᐅᖅᐳᑦ: ᐃᖃᓗᐃᑦ; ᐸᖕᓂᖅᑑᖅ, 
ᒥᑦᑎᒪᑕᓕᒃ; ᖁᕐᓗᖅᑑᖅ; ᖃᒪᓂ'ᑐᐊᖅ; ᑲᖏᖅᖠᓂᖅ; ᐊᒻᒪᓗ ᐊᕐᕕᐊᑦ. 
 
ᐊᐱᖅᑯᑎ ᑭᖑᓪᓕᖅ: "ᒥᓂᔅᑕᐅᔪᖅ ᓱᖅᑯᐃᓇᖅᑎᑦᑎᑦᑎᐊᕈᓐᓇᖅᐸ ᖃᑦᑎᓂᒃ ᐃᓄᓕᕆᔨᑕᖃᕐᒪᖔᖅ 
ᖃᐅᔨᓴᖅᐸᑦᑐᑎᑦ ᐱᕋᔭᑦᑐᒥᓂᐅᔪᑦ ᒪᓕᒋᐊᖃᓕᖅᑎᑕᐅᓐᓂᕋᐃᒻᒪᑕ ᐃᖅᑲᖅᑐᐃᔨᒧᑦ ᓄᓇᖏᓐᓂᒃ?: 
 
ᐅᑯᐊ 14 ᓄᓇᓕᐅᔪᑦ ᐃᓄᓕᕆᔨᖃᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓐᓂᒃ 
ᐃᖅᑲᓇᐃᔭᖅᑎᐅᔪᓂᒃ ᖃᐅᔨᓴᖅᐸᑦᑐᑎᑦ ᐱᕋᔭᖅᑐᒥᓂᐅᔪᑉ ᒪᓕᒋᐊᖃᓕᖅᑎᑕᐅᓂᑯᑦ ᐃᖅᑲᖅᑐᐃᔨᒧᑦ: 
ᕿᑭᖅᑕᕐᔪᐊᖅ; ᑭᙵᐃᑦ; ᓴᓂᑭᓗᐊᖅ; ᑲᖏᖅᑐᒑᐱᒃ; ᑭᒻᒥᕈᑦ; ᓇᐅᔮᑦ; ᑎᑭᕋᕐᔪᐊᖅ; ᐃᒡᓗᓕᒑᕐᔪᒃ; ᐃᒡᓗᓕᒃ; 
ᓴᓂᕋᔭᒃ; ᓴᓪᓖᑦ; ᐅᖅᓱᖅᑑᖅ; ᑕᓗᕐᔪᐊᖅ; ᐊᒻᒪᓗ ᑯᒑᕐᔪᒃ. 
 
ᐅᑯᐊ ᑎᓴᒪᑦ ᓄᓇᓕᐅᔪᑦ ᐃᓄᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᕋᔭᕐᒥᔫᒐᓗᐊᑦ, ᑭᓯᐊᓂᓕ ᒫᓐᓇᐅᔪᖅ 
ᐃᖅᑲᓇᐃᔮᕆᔭᐅᙱᒻᒪᑕ. ᐃᖅᑲᖅᑐᐃᔨᒧᑦ ᒪᓕᒋᐊᖃᓕᖅᑎᑕᐅᓯᒪᔪᑦ ᐱᕋᔭᑦᑐᒥᓂᐅᔪᑦ ᖃᐅᔨᓴᖅᑕᐅᓂᖏᑦ 
ᑖᒃᑯᓇᓂ ᓄᓇᓕᓐᓂ ᑲᒪᒋᔭᐅᓲᖑᕗᑦ ᐊᕕᑦᑐᖅᓯᒪᔪᓂᒃ ᑲᒪᔨᑉ ᐃᑲᔪᖅᑕᐅᓂᓕᕆᓂᕐᒧᑦ, ᐱᓕᕆᕝᕕᓐᓂ 
ᒥᑦᑎᒪᑕᓕᒻᒥᒃ, ᐊᒻᒪᓗ ᒪᓕᒐᓕᕆᔨᒃᑯᓐᓄᑦ ᒥᑦᑎᒪᑕᓕᒻᒥ ᐱᓕᕆᖃᑎᖃᖅᑐᑎᑦ ᓄᓇᖏᓐᓂ ᐸᓖᓯᐅᔪᓂᒃ; 
ᐃᑉᐱᐊᕐᔪᒃ; ᓇᓂᓯᕕᒃ; ᖃᐅᓱᐃᑦᑐᖅ; ᐊᒻᒪᓗ ᐊᐅᓱᐃᑦᑐᖅ. 
 
ᐱᖓᔪᐊᑦ ᐊᐱᖅᑯᑎ: "ᒥᓂᔅᑕᐅᔪᖅ ᓇᓗᓇᐃᔭᐃᔪᓐᓇᖅᐸ ᖃᓄᖅ ᐱᓕᕆᖃᑎᒌᔾᔪᓯᖏᓐᓂᒃ ᒪᓕᒐᓕᕆᔨᒃᑯᑦ 
ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕝᕕᖏᑦ ᖃᓄᖅ ᑕᒪᒃᑯᐊ ᐃᓄᓕᕆᔨᐅᔪᑦ 
ᐱᔨᑦᑎᕋᖅᑐᑦ ᐊᑭᓕᖅᑕᐅᕙᒻᒪᖔᑕ ᑭᒃᑯᓐᓄᓪᓗ ᐅᖃᐅᔾᔭᐅᕙᒻᒪᖔᑕ ᖃᓄᐃᓕᐅᕆᐊᓕᒻᒥᓂᒃ ᖃᐅᔨᓴᖃᑦᑕᖅᑐᑎᒃ 
ᒪᓕᒋᐊᖃᓕᖅᑎᑕᐅᓯᒪᔪᓂᒃ ᐱᕋᔭᑦᑐᒥᓂᕐᓂᒃ?" 
 
ᐃᓄᓕᕆᔨᒃᑯᑦ ᖃᐅᔨᓴᖅᐸᑦᑐ ᐱᕋᔭᑦᑐᒥᓂᐅᔪᓂᒃ ᓄᓇᖏᓐᓂᒃ ᐱᓕᕆᐊᒃᓴᑦ ᖃᐅᔨᓴᕐᓂᕐᒧᑦ 
ᖃᑦᑏᓐᓇᐅᓗᐊᖅᑐᒥᓂᐅᒐᐃᒻᒪᑕ ᐃᖅᑲᓇᐃᔭᖅᑎᑖᕆᐊᖃᙱᑦᑐᒥᓂᐅᓪᓗᑕ ᖃᐅᔨᓴᖅᑎᒥᒃ. 
 
ᐊᖏᖃᑎᒌᓚᐅᖅᓯᒪᕗᒍᑦ, ᐊᕕᓚᐅᖅᑎᓐᓇᑕ ᓄᓇᑦᓯᐊᕐᒥᒃ, ᑖᒃᑯᐊ ᐊᖏᖃᑎᒌᑦᑐᒥᓂᐅᓪᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒻᒪᓕ ᒪᓕᒐᓕᕆᔨᒃᑯᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᖃᐅᔨᓴᕐᓂᕐᒥᒃ ᐱᔨᑦᑎᖃᑦᑕᕐᓂᐊᖅᓯᒪᓪᓗᑎᒃ ᑖᒃᑯᑎᒎᓇ ᐃᓄᓕᕆᔨᒃᑯᑎᒍᑦ. ᒪᓕᒐᓕᕆᔨᒃᑯᑦ 
ᖃᐅᔨᓴᕐᓂᕐᒧᑦ ᐱᕋᔭᑦᑐᒥᓂᐅᔪᓂᒃ ᐱᓕᒻᒪᒃᓴᐃᑎᑦᑎᓲᖑᕗᑦ ᐃᓄᓕᕆᔨᓄᑦ-ᖃᐅᔨᓴᖅᑎᓄᑦ ᐱᕋᔭᖅᑐᒥᓂᕐᓂᒃ. 
ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᓯᕐᓂᒃ. ᑕᐹᕐᔪᒃ. 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑭᐅᔾᔪᑎᒃ ᐊᐱᖅᑯᑎᒧᑦ 084 - 2(2): ᒐᕙᒪᒃᑯᑦ ᐃᖅᑲᓇᐃᔮᖅᑖᖅᑎᑦᑎᓂᕆᓲᖏᑦ ᐊᐅᓚᓂᖏᑦ 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᑕᐅᔪᒻᒪᒍ ᑰᓕᑉ ᓄᕖᕝᕙ 25, 
2004-ᖑᑎᓪᓗᒍ. ᑭᐅᓂᐊᕋᒃᑯ ᐊᐱᖅᑯᑎᒋᔪᔭᖓᑦ ᓄᕖᕝᕙ 25, 2004-ᖑᑎᓪᓗᒍ ᐃᖅᑲᓇᐃᔮᒃᓴᒧᑦ 
ᐊᐅᓪᓚᑎᑦᑎᔨᓕᕆᔨ-ᑎᑭᑉᐸᓪᓕᐊᔪᓂᒃ ᑲᒪᔨ ᓄᓇᕗᑦ ᐃᒥᐊᓗᓕᕆᔨᒃᑯᑦ ᓇᐃᓴᓐᓯᑖᕐᕕᖓᑕ ᑲᑎᒪᔨᖏᓐᓄᑦ. 
 
ᑖᓐᓇ ᐊᐅᓪᓚᑎᑦᑎᔨᓕᕆᔨ-ᑎᑭᑉᐸᓪᓕᐊᔪᓂᒃ ᑲᒪᔨ ᖃᕋᓴᐅᔭᒃᑯᑎᒍᑦ ᐃᖅᑲᓇᐃᔮᒃᓴᑉ ᒪᑐᐃᖓᓂᕋᖅᑐᒍ 
ᐊᐅᓪᓚᖅᑎᑕᐅᓚᐅᖅᓯᒪᔪᖅ ᓄᓇᕗᑦ ᐃᖅᑲᓇᐃᔭᖅᑎᖏᓐᓄᑦ ᕿᑎᕐᒥᐅᓂᒃ, ᐊᒻᒪᓗ ᓱᑲᑦᑐᒃᑯᑦ 
ᐊᐅᓪᓚᖅᑎᑕᐅᓪᓗᓂ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᓕᒫᖏᓐᓄᒃ, ᐃᖅᑲᓇᐃᔭᕐᕕᓄᑦ, ᐊᒻᒪᓗ ᐃᓄᐃᑦ 
ᐱᓕᕆᕝᕕᖏᓐᓄᑦ. 
 
ᑖᓐᓇ ᐃᖅᑲᓇᐃᔮᒃᓴᖅ ᓴᖅᑭᖅᑎᑕᐅᔪᒋᕗᖅ ᑭᕙᓪᓕᕐᒥᒃ ᐱᕙᓪᓕᐊᔪᓄᑦ ᐊᒻᒪᓗ ᐃᖅᑲᓇᐃᔮᒃᓴᑉ 
ᐱᓇᓱᐊᖅᑕᐅᔪᓐᓇᕐᓂᖓᑕ ᐊᑯᓂᐅᓂᖓᑦ ᐊᒃᑑᕝᕙ 29, 2004-ᒨᖓᔪᓪᓗᓂ. ᓅᕖᕝᕙ 3, 2004-ᒥ. ᑲᑎᑦᑐᒋᑦ 48 
ᐃᖅᑲᓇᐃᔮᖅᑖᕋᓱᐊᓚᐅᖅᐳᑦ; 19 ᓄᓇᕗᑖᕐᓂᕐᒧᑦ ᐃᓚᒋᔭᐅᖃᑕᐅᔪᑦ ᐊᒻᒪᓗ 29 ᐃᓚᒋᔭᐅᖃᑕᐅᙱᑦᑐᑦ, 5 
ᐃᓄᐃᑦ ᐃᖅᑲᓇᐃᔮᖅᑖᕋᓱᐊᖅᑐᑦ ᖃᐅᔨᓴᖅᑕᐅᓚᐅᖅᐳᑦ ᐊᒻᒪᓗ ᖃᐃᖅᑯᔭᐅᓪᓗᑎᒃ ᐊᐱᖅᓱᖅᑕᐅᓂᐊᕐᒪᑕ. 
 
ᖃᐅᔨᓴᕐᓂᕐᒧᑦ ᐊᑐᐊᒐᖅ ᑖᒃᓱᒧᖓ ᐃᖅᑲᓇᐃᔮᔅᓴᕐᒧᑦ ᐅᑯᓂᖓ ᐃᓚᖃᓚᐅᖅᐳᖅ: ᖁᑦᑎᓐᓂᓕᒻᒥᑦ 10 
ᐃᓕᓐᓂᐊᕐᓂᖃᖅᓯᒪᒋᐊᖃᖅᑐᑎᒃ; ᐊᑕᐅᓯᕐᒥᑦ ᒪᕐᕉᓐᓂᓪᓘᓐᓃᑦ ᐊᕐᕌᒎᓐᓂᒃ ᖃᐅᔾᔨᑎᖃᕆᐊᖃᖅᑐᓂ 
ᓱᓇᒃᑯᑖᖃᕐᕕᓕᕆᓂᕐᒥᑦ ᐃᓪᓗᒥᑦ ᐅᕝᕙᓘᓐᓃᑦ ᐃᖏᕐᕋᔾᔪᑎᓕᕆᓂᕐᒥᑦ; ᖃᐅᔾᔨᑎᖃᕐᓗᓂ ᓂᕈᐊᕈᓐᓇᖅᑐᓂ 
ᐊᒻᒪᓗ ᐅᕝᕙᓘᓐᓃᑦ ᐴᖅᑲᐃᒍᓐᓇᕐᓂᕐᒥᑦ ᑐᔫᑕᓄᑦ ᓇᓕᖅᑲᓕᐅᕐᓂᕐᒥᑦ, ᓇᓕᖅᑲᓕᐅᕐᓂᕐᒥᑦ ᐊᑭᓕᕋᔅᓴᓂᑦ, 
ᐅᕝᕙᓘᓐᓃᑦ ᐊᓯᖏᓐᓂᑦ ᑕᑕᑎᕆᐊᓕᓐᓂᑦ ᖃᕋᓴᐅᔭᒃᑰᖅᑐᓂᒃ; ᖃᐅᔨᒪᓗᑎᒃ ᖃᕋᓴᐅᔭᓕᕆᓂᑐᐃᓐᓇᕐᓂᑦ 
ᑎᑎᖅᑲᓕᐅᕈᒻᒥᑦ ᐊᒻᒪᓗ ᑮᓇᐅᔭᓕᕆᔾᔪᑎᓂᑦ; ᐊᒻᒪᓗ ᐃᓄᑑᓗᓂ ᐃᖅᑲᓇᐃᔭᕈᓐᓇᑦᑎᐊᕐᓗᓂ. 
 
ᐅᖃᐅᓯᖃᙱᓐᓇᒪ ᐃᓄᑦᑎᑐᑦ ᑎᑎᖅᑲᓕᐅᕈᒻᒥᑦ ᐊᒻᒪᓗ ᑮᓇᐅᔭᓕᕆᔾᔪᒻᒥᑦ ᐅᖃᐅᓯᕐᒥᑦ. 
 
ᐊᐱᖅᓱᕐᓂᖃᓚᐅᖅᐳᑦ ᓅᕖᕝᕙ 5, 2004-ᒥ. ᑕᐃᒃᑯᐊ ᐃᖅᑲᓇᐃᔮᖅᑖᕋᓱᐊᖅᑐᑦ ᐊᖏᕈᑕᐅᓚᐅᙱᑦᑐᐃᓐᓇᐅᕗᑦ 
ᐊᐱᖅᓱᖅᑕᐅᓪᓗᑎᒃ ᐊᓂᒍᐃᒋᐊᖃᖅᑐᑎᒃ 60%-ᓂᒃ. ᓂᕈᐊᖅᑏᑦ ᑲᑎᒪᔨᕋᓛᑦ ᐊᖏᕈᑎᖃᓚᐅᖅᐳᑦ 
ᓴᖅᑮᒃᑲᓐᓂᕈᒪᓪᓗᑎᒃ ᐃᖅᑲᓇᐃᔮᔅᓴᕐᒥᑦ ᑭᖑᕙᕆᐊᖅᑕᐅᓗᓂ ᐅᓪᓗᖓ ᐱᔪᓐᓇᕐᓂᖃᑦᑎᐊᖅᑐᒥᑦ 
ᐃᓚᒋᔭᐅᖃᑕᐅᔪᒥᑦ ᓇᓂᓯᔪᒪᓪᓗᑎᒃ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐅᖃᖃᑎᖃᓚᐅᖅᐳᑦ ᐊᒥᓱᑲᓪᓚᓐᓂᑦ ᐃᖅᑲᓇᐃᔮᖅᑖᕋᓱᐊᖅᑐᓂᑦ 
ᐊᒻᒪᓗ ᐃᖅᑲᓇᐃᔮᑖᕈᑕᐅᓇᓱᐊᖅᑐᑦ ᖃᐅᔨᓴᖅᑕᐅᓪᓗᑎᒃ, ᑭᐅᔾᔪᑕᐅᓪᓗᑎᒃ ᐃᖅᑲᓇᐃᔭᖃᑦᑕᖅᓯᒪᔪᖏᑦ 
ᑎᑎᖅᑲᐃᑦ ᐊᒻᒪᓗ ᐊᐱᖅᓱᖅᑕᐅᓪᓗᑎᒃ. ᑕᒪᓐᓇ ᐃᑲᔫᑎᖃᕐᓂᐊᒻᖅᐳᖅ ᓯᕗᓂᔅᓴᖅᑎᓐᓂᑦ 
ᐅᐸᓗᖓᐃᑦᑎᐊᖅᓯᒪᓂᖅᓴᐅᖁᓪᓗᒋᑦ ᐃᖅᑲᓇᐃᔮᖅᑖᕋᓱᐊᕐᓂᐊᖅᑎᓪᓗᒋᑦ. 
 
ᓄᖅᑲᐅᓯᕐᓗᖓ, ᓇᓗᓇᐃᖅᓯᑲᐃᓐᓇᕈᒪᕗᖓ ᒫᓐᓇᐅᔪᖅ ᐃᖅᑲᓇᐃᔭᖅᑎᐅᔪᓂᑦ ᑭᕙᓪᓕᕐᒥ 2004-ᒧᑦ. ᑕᕝᕙᓂ 
ᐊᕐᕌᒍᒥ 30-ᐅᓚᐅᖅᐳᑦ ᐃᖅᑲᓇᐃᔮᔅᓴᐃᑦ ᐃᓐᓄᑦᑐᑦ 41-ᖑᑎᓪᓗᒋᑦ ᐃᖅᑲᓇᐃᔮᔅᓴᐃᑦ ᓴᖅᑭᑕᐃᑦ. 41-ᓂᒃ 
ᐃᖅᑲᓇᐃᔮᔅᓴᕐᓂᑦ 32-ᖑᓚᐅᖅᐳᑦ ᐃᓄᐃᑦ, ᐅᕝᕙᓘᓐᓃᑦ 78% ᐃᖅᑲᓇᐃᔭᓕᖅᑎᑕᐅᔪᑦ; 4 ᖃᓪᓗᓈᑦ 
ᓄᓇᕗᒻᒥᐅᑦ ᐃᖅᑲᓇᐃᔭᓕᖅᑎᑕᐅᓚᐅᖅᐳᑦ, ᑲᑎᑦᑐᒋ5 9.75% ᐊᒻᒪ ᖃᓪᓗᓈᑦ ᖃᓪᓗᓈᑦ ᓄᓇᖓᓐᓃᓐᖔᖅᑐᑦ 
ᐃᖅᑲᓇᐃᔭᓕᖅᑎᑕᐅᓚᐅᖅᑐᑦ 5-ᖑᓚᐅᖅᐳᑦ, ᑲᑎᑦᑐᒋᑦ 12%. 
 
ᐃᖅᑲᓇᐃᔪᖅᑐᓕᕆᔨᒃᑯᑦ ᑲᔪᓯᓂᐊᖅᐳᑦ ᐱᓕᕆᖃᑎᖃᖃᑦᑕᕐᓗᑎᒃ ᓄᓇᕗᒻᒥ ᒐᕙᒪᒃᑯᑦ ᒥᓂᔅᑕᐅᕝᕕᖏᓐᓂᑦ 
ᐃᖅᑲᓇᐃᔮᔅᓴᓂᒃ ᓴᖅᑮᑎᓪᓗᒋᑦ ᐊᔾᔨᒌᑎᑦᑎᑦᑎᐊᕋᓗᐊᕐᒪᖔᑕ ᐊᒻᒪᓗ ᐃᓚᐃᓐᓈᙱᒃᑲᓗᐊᕐᒪᖔᑕ 
ᐃᖅᑲᓇᐃᔭᓕᖅᑎᑦᑎᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᓄᑦ. ᐸᕋᐅᓐ. 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑭᐅᔾᔪᑎᒃ ᐊᐱᖅᑯᑎᒧᑦ 022 - 2(2): ᐃᔨᓐᓂᐊᖅᑏᑦ ᓄᑖᙳᖅᑕᐅᓂᖏᑦ ᑳᓐᑐᕌᖏᑦ 
 
ᐊᖓᔪᖅᑳᖅ ᓚᕕᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᓄᕙᒃᑲᒪ ᐅᓪᓛᖅ ᒫᓐᓇ. 
 
(ᑐᓵᔨ ᓄᖅᑲᖅᐳᖅ) ᑖᓐᓇ ᑭᐅᔾᔪᑎᒐ ᐅᖃᐅᓯᒃᑯᑦ ᐊᐱᖅᑯᒻᒧᑦ ᐱᔾᔪᑎᒋᓪᓗᒍ ᓄᑖᙳᖅᑎᑕᐅᓂᖓᑕ 
ᐃᔨᓐᓂᐊᖅᑏᑦ ᑳᓐᑐᕌᖏᑦ, ᐊᐱᖅᑯᑕᐅᓚᐅᖅᑐᒧᑦ ᐋᕆᐊᕐᒧᑦ ᓅᕖᕝᕙ 17, 2004-ᒥ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 
ᐊᐱᖅᑯᑎᖃᓚᐅᕐᒪᑦ ᐃᔨᓐᓂᐊᖅᑏᑦ ᑳᓐᑐᕌᖏᓐᓄᑦ. 
 
ᐱᒻᒪᕆᐅᕗᖅ ᖃᐅᔨᒪᒋᐊᕆᐊᖓ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᖃᖅᐸᒻᒪᑕ ᐊᑐᐃᓐᓇᐅᑎᑦᑎᓪᓗᑎᒃ 
ᐃᔨᓐᓂᐊᕐᓂᕐᒧᑦ ᐱᔨᑦᓯᕐᓂᕐᓂᑦ ᓄᓇᕗᒻᒥ ᐃᓚᒋᔭᐅᖃᑕᐅᔪᓄᑦ ᐃᓗᐊᓂ ᓇᓪᓕᐅᒃᑯᒫᖃᙱᑦᑐᑦ 
ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᒃᑯᑦ ᑲᓇᑕᒥ ᐋᓐᓂᐊᖅᑐᓕᕆᔨᕐᔪᐊᒃᑯᓐᓄᑦ. ᒫᓐᓇᐅᔪᖅ ᑳᓐᑐᕌ ᐃᔨᓐᓂᐊᓂᕐᒧᑦ 
ᒪᕐᕈᐃᓕᖅᑲᖓᕗᖅ: ᐋᑐᕚᒥ ᐃᔨᓐᓂᐊᕐᕕᒃ ᐱᓕᕆᐊᖃᖅᐸᑉᐳᖅ ᕿᑭᖅᑖᓗᒻᒥᐅᓂᑦ ᐊᒻᒪᓗ ᓯᑐᕌᑕᓐ ᓄᓇᓖᑦ 
ᐊᕕᑦᑐᖅᓯᒪᔪᑎᒍᑦ ᐋᓐᓂᐊᕕᒃ ᕿᑎᕐᒥᐅᓄᑦ ᐊᒻᒪᓗ ᑭᕙᓪᓕᕐᒥᐅᓄᑦ ᐊᑐᐃᓐᓇᐅᓪᓗᓂ. ᑕᒪᒃᑮᒃ ᑳᓐᑐᕌᒃ 
ᐅᖓᕙᕆᐊᖅᑕᐅᓯᒪᕘᒃ ᒫᔅᓯ 31, 2005-ᒧᑦ. 
 
ᑲᑐᔾᔨᔪᓂᒃ ᑲᑎᒪᔨᕋᓛᖅᑕᖃᖅᐳᖅ ᐃᖅᑲᓇᐃᔭᖅᑎᖃᖅᑐᑎᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᑲᓇᑕᒥ 
ᐋᓐᓂᐊᖅᑐᓕᕆᔨᕐᔪᐊᒃᑯᓐᓂᑦ ᐱᓕᕆᐊᖃᖅᑐᑦᑎᒃ ᓇᓪᓕᐅᒃᑯᒫᖃᙱᑦᑐᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐃᑲᔪᖅᓱᖅᑕᐅᔪᓄᑦ ᐊᖏᕈᑎᒃᑯᑦ, ᐃᓚᓕᐅᑎᓪᓗᒋᑦ ᐃᔨᓐᓂᐊᕐᓃᑦ, ᖃᐅᔨᒋᐊᖅᑎᐅᓪᓗᑎᒃ ᐱᐅᓂᖅᓴᐅᔪᓐᓇᕐᒪᖔᖅ 
ᐋᓐᓂᐊᖅᑐᓕᕆᔭᐅᖃᑦᑕᖅᑐᑦ. 
 
(ᑐᓵᔨᒃᑯᑦ): ᑭᖑᓪᓕᖅ ᐱᔾᔪᑎᖃᖅᑐᖅ ᐃᓪᓗᑖᖅᑎᑦᑎᓂᕐᒧᑦ ᐃᓪᓗᓕᕆᔨᒃᑯᑎᒍᑦ, ᐊᐱᖅᑯᑕᐅᓚᐅᖅᑐᖅ 
ᐊᓚᕋᓚᒻᓄᒧᑦ ᓅᕖᕝᕙ 22, 2004-ᒥ. 
 
(ᑐᓵᔨ ᓄᖅᑲᖅᐳᖅ) ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᐊᒃᓴᖃᖅᑎᑕᐅᖏᒻᒪᑕ 
ᓇᓕᖅᑲᓕᐅᕈᓐᓇᕐᓗᑎᒃ ᐃᒡᓗᒃᓴᒧᑦ ᐅᑕᖅᑭᔪᓂᒃ. ᓄᓇᕗᑦ ᐃᒡᓗᓕᕆᔨᕐᔪᖓᒃᑯᑦ ᑲᒪᔨᓪᓗᐊᑕᐅ{ᒥᒃ ᑭᒃᑯᓕᒫᓄᑦ 
ᐃᒡᓗᕆᔭᐅᓲᓂᒃ. 
 
ᐃᓛᓐᓂᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓄᓇᓕᓐᓂ ᓴᓇᔨᖏᑦ ᓂᐱᐅᒐᓱᑉᐸᑦᑎᒻᔫᒐᓗᐊᑦ 
ᐱᔨᑦᑎᖅᑕᒥᓐᓄᑦ, ᑕᕘᖓᑐᐊᖅ ᐃᓚᐅᓂᖃᖃᑦᑕᖅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᒍᑎᑦ ᐊᐱᖅᑯᑎᓄᑦ. ᐊᖓᔪᖅᑳ ᓗᐃ ᑕᐹᖅᔪᒃ. 
 
ᑭᐅᔾᔪᑎᒃ ᐊᐱᖅᑯᑎᒧᑦ 102 - (2): ᓇᓗᓇᐃᓐᖓᕈᑎᑦ ᐱᕙᓪᓕᐊᔪᓂ ᐅᓂᒃᑳᓕᐊᒥᓂᕐᓄᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᐅᓚᐅᖅᑐᒧᑦ ᕼᐊᓐᑐ ᑐᑐᒧᑦ ᓅᕕᐱᕆ 
29ᒥ. 
 
ᐅᓪᓗᒥ ᓇᖏᖅᓯᕗᖓ ᐊᐱᖅᑯᑎᒋᓚᐅᖅᑖᓄᑦ ᓅᕕᐱᕆ 29ᒥ ᑎᑎᕋᐅᑎᐅᖃᑦᑕᖅᓯᒪᔪᓄᑦ ᐅᖃᐅᓯᖃᖅᑐᓂᒃ 
ᓄᓇᕗᑦ ᒐᕙᒪᒃᑯᖏᓐᓂᒃ ᐃᓄᐃᑦ ᐃᖅᑲᓇᐃᔭᖅᑎᑦ ᐱᓪᓗᒋᑦ. 
 
ᑎᒥᖁᑎᕗᑦ ᐃᖅᑲᓇᐃᔮᖅᑖᖅᑎᑦᑎᕙᒻᒪᑕ ᑭᒃᑯᓂᒃ ᐱᔪᓐᓇᐅᑎᖃᓐᓂᖏᑦ ᒪᓕᑦᑕᐅᓪᓗᑎᒃ. ᑭᒃᑯᓕᒫᓂᒃ 
ᐊᔾᔨᒌᑎᑦᑎᕙᒃᑲᑦᑕ ᐊᒻᒪ ᖃᐅᔨᓴᒃᑲᓐᓂᖅᑐᑎᒍ ᑕᐃᒪᐃᑦᑎᐊᕋᓗᐊᕐᒪᖔᑦ. ᐊᐱᖅᑯᑎᐅᔪᖅ ᐱᒍᑎᖃᓚᐅᕐᒪᑦ 
ᒐᕙᒪᒃᑯᑦ ᓴᓇᔨᖁᑎᖏᑕ ᒥᑦᓵᓄᑦ; ᐅᖃᐅᓯᕆᔪᓐᓇᖏᒃᑲᓗᐊᖅᑕᒃᑲ ᐊᑐᓂ ᐃᖅᑲᓇᐃᔭᖅᑎᑦ, ᑭᓯᐊᓂ 
ᐅᖃᐅᓯᖃᕈᒪᔪᖓ ᒐᕙᒪᒃᑯᑦ ᐊᖏᕈᑎᖓᓐᓂᒃ. 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

646 

ᒐᕙᒪᒃᑯᑦ ᓴᓇᔨᑖᕌᖓᑕ, ᑐᙵᕕᖃᓲᖑᒻᒪᑕ ᐃᖅᑲᓇᐃᔭᖅᑎᑖᓐᓂᕐᒧᑦ ᐊᑐᐊᒐᕐᒥᒃ ᐊᑐᖅᑕᐅᖃᑦᑕᖅᓯᒪᔪᒥᒃ, 
ᐱᒋᐊᖅᖢᒍ 2000ᒥᓂᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓯᒪᔪᓂᒃ ᐊᑐᐊᒐᖃᕐᒪᑕ ᐃᓚᐃᓐᓇᖅᓱᑉᐸᖁᓇᒋᑦ, ᐊᒻᒪᓗ 
ᐊᐅᓚᑦᑎᔨᑦ ᓱᓕᔪᖅᓴᖅᑐᑎᒃ ᒪᓕᑉᒐᓐᓂᑎᓐᓂᒃ ᐊᑐᐊᒐᐅ)ᒥᒃ ᐊᒻᒪᓗ ᑎᒥᐅᔪᖅ ᐱᔪᓐᓇᕐᓂᖃᖅᑎᑕᐅᓯᒪᓪᓗᑎᒃ 
ᐃᖅᑲᓇᐃᔭᖅᑎᑖᓐᓂᕐᒥᒃ, ᐃᖅᑲᓇᐃᔭᑲᐃᓐᓇᑐᑦᓴᓂᓪᓗ, ᐃᖅᑲᓇᐃᔮᖃᖅᑎᑕᐅᑲᐃᓐᓇᖅᑐᓂᓪᓘᓐᓃᑦ. ᑕᒪᒻᒥᒃ 
ᐅᖃᐅᓯᐅᓯᒪᔪᑦ ᐊᑐᐊᒐᕐᒥ, ᑭᓯᐊᓂ ᑕᐅᑐᓐᓂᖅᓴᐅᓪᓗᐊᖃᑦᑕᖅᑐᒍᑦ ᓄᓇᑖᖃᑕᐅᓯᒪᔪᓂᒃ 
ᐃᖅᑲᓇᐃ.ᖅᑎᑖᕋᓱᓕᕌᖓᑦᑕ. 
 
ᐅᖃᖅᑎ, ᐊᐃᑉᐸᖓᓐᓂ, ᑎᒥᐅᔪᖅ ᐱᔪᓐᓇᕐᓂᑖᖅᑎᑕᐅᓯᒪᒻᒥᔪᑦ ᐃᖅᑲᓇᐃᔭᖅᑎᑖᕈᓐᓇᕐᓗᑎᒃ ᐅᕝᕙᓗ 
ᑲᔪᖏᖅᑕᐃᔪᓐᓇᕐᓗᑎᒃ ᒥᓂᔅᑕᐅᕝᕕᒃᔅᑕᐅᕝᕕᐅᔪᓂᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᓯᓲᖑᒻᒥᔪᑦ 
ᐃᖅᑲᓇᐃᔭᑲᐃᓐᓇᐸᑦᑐᓂᒃ, ᑭᓯᐊᓂ ᐱᓕᕆᖃᑎᖃᖅᐸᖏᑦᑐᒍᑦ ᐃᓕᓴᐃᔨᓂᒃ, ᓄᓇᕗᓪᓗ ᓯᓚᑦᑐᓴᕐᕕᖓᓐᓂᒃ, 
ᐅᕝᕙᓗ ᓘᑦᑖᓂᒃ, ᑲᒪᒋᙱᓇᑦᑎᒋᑦ. ᓇᓕᓪᓚᑦᑖᖏᑦ ᐱᓕᕆᐊᖃᖅᑐᑦ ᑲᒪᔨᐅᓪᓗᐊᑕᐸᑦᑐᑦ ᑕᒪᒃᑯᓂᖓ. 
 
ᒥᓂᔅᑕᐅᕝᕕᒃᔅᑕᐅᔪᑦ ᑐᒡᓕᖏᑦ ᐱᔪᓐᓇᕐᓂᖃᖅᑎᑕᐅᓯᒪᓪᓗᑎᒃ ᓴᓇᔨᑖᓐᓂᕐᒥᒃ; ᐱᓕᕆᖃᑎᖃᖅᐸᑦᑐᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪᓗ ᖃᐅᔨᓴᖃᑦᑕᓲᖑᓪᓗᑎᒃ ᑕᒪᒃᑯᐊ ᐱᓇᓱᒃᓯᒪᔪᑦ 
ᐱᔪᓐᓇᐅᑎᖃᑦᑎᐊᕋᓗᐊᕐᒪᖔᑖ. ᕿᒥᕐᕈᔭᐅᑎᓪᓗᒋᑦ ᐃᖅᑲᓇᐃᔮᒃᓴᐅᔪᑦ, ᐃᖅᑲᓇᐃᔭᖅᑐᓕᕆᔨᒃᑯᑦ ᑕᐅᑐᓲᖑᔪᑦ 
ᐃᖅᑲᓇᐃᔮᒧᑦ ᓇᓗᓇᐃᔭᐃᕈᑎᖏᓐᓂᒃ. 
 
ᐱᖓᔪᐊᓂ, ᒪᕐᕉᐃᓕᖃᖓᔫᒃ ᐃᓕᐅᖅᑐᖅᓯᒪᓂᖏᑦ; ᓄᓇᑖᖃᑕᐅᓯᒪᔪᑦ ᐊᒻᒪ ᓄᓇᑖᖃᑕᐅᓯᒪᖏᑦᑐᑦ. ᑲᒪᔨᐅᔪᑦ 
ᐃᖅᑲᓇᐃᔭᑲᐃᓐᓇᐸᑦᑐᓂᒃ ᐃᓱᒪᒃᓴᖅᓯᐅᕈᑎᖃᖅᑳᓲᖑᔪᑦ ᓄᓇᑖᖃᑕᐅᓯᒪᔪᓂᒃ. ᑕᒪᓐᓇ ᓯᕗᓪᓕᐅᑎᒻᒪᒡᔪᒃ. 
ᓇᓂᓯᔪᓐᓇᖏᑦᑕᕌᖓᑦᑕ ᐱᔪᓐᓇᐅᑎᖃᖅᑐᓂᒃ ᓄᓇᑖᖃᑕᐅᓯᒪᔪᓂᒃ, ᕿᓂᓯᓲᖑᔪᒍᑦ ᓄᓇᕗᑦ ᓯᓚᑖᓂᑦ. 
ᒥᓂᔅᑕᐅᕝᕕᒃ ᐃᖅᑲᓇᐃᖅᔭᑎᑖᕐᓂᐊᖅᐸᑕ ᓄᓇᕗᒻᒥᑦ ᐃᓚᒋᔭᐅᖃᑕᐅᙱᑦᑐᓂᑦ ᓇᓗᐱᓴᖅᓯᒋᐊᖃᕐᓂᐊᖅᐳᑦ 
ᑎᑎᖅᑲᒃᑯᑦ ᓱᒻᒪᑦ ᐃᖅᑲᓇᐃᔭᖅᑎᑦᑎᓚᐅᙱᒻᒪᖔᑕ ᓄᓇᕗᒻᒥ ᐃᓚᒋᔭᐅᖃᑕᐅᔪᒥᑦ. 
 
ᐃᖅᑲᓇᐃᔭᑲᐃᓐᓇᖅᑎᑕᐅᔪᑦ ᐊᖏᕈᑕᐅᓚᐅᙱᓐᓂᖏᓐᓂ ᒥᓂᔅᑕᐅᕝᕕᒃ ᐊᖏᕈᑎᖃᖅᑳᕆᐊᖃᖅᐳᖅ. ᐊᒻᒪᓗ 
ᒥᓂᔅᑕᐃᑦ ᑐᖏᓕᖏᑦ ᐃᔪᓐᓇᕐᓂᖃᖅᐳᑦ ᐃᖅᑲᓇᐃᔭᓕᖅᑎᑦᑎᔪᓐᓇᖅᑐᑎᒃ ᐃᖅᑲᓇᐃᔭᖅᑎᐅᑲᐃᓐᓇᕐᓂᐊᖅᑐᓂᑦ, 
ᒪᓕᒐᖅᑕᖃᕐᒪᑦ ᑕᒪᑐᒧᖓ ᐃᓚᒋᔭᐅᓪᓗᓂᓗ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓄᑦ ᐊᖏᕈᑎᒃᑯᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᓂᐊᖅᐳᑦ ᒪᓕᒐᕐᒥᑦ 2004-ᒧᑦ ᐊᓯᔾᔨᖅᑕᐅᒋᐊᖃᕐᒪᖔᖅ ᐱᔾᔪᑎᒋᓪᓗᒍ 
ᓯᕗᓪᓕᐅᔾᔭᐅᒋᐊᓕᓐᓂᑦ ᐃᖅᑲᓇᐃᔭᖅᑎᓂᑦ, ᐱᓪᓗᒍ ᐃᓱᒪᔅᓴᖅᓯᐅᕈᑎᒋᒋᐊᖃᕋᑦᑎᒍ ᐊᖏᕈᑦ 23 ᓄᓇᕗᑖᕐᓂᕐᒧᑦ 
ᐊᖏᕈᒻᒥᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑕᐹᕐᔪᒃ. ᐊᒥᓱᓕᐅᖅᓯᒪᔪᒥᑦ ᑎᑎᖅᑲᒥᑦ ᑐᓂᓯᔪᓐᓇᕈᕕᑦ ᑭᐅᔾᔪᑎᓐᓄᑦ 
ᐅᖃᐅᓯᒃᑯᑦ ᐊᐱᖅᑯᒻᒧᑦ, ᑎᑎᖅᑲᓕᕆᔩᑦ ᐱᓯᒪᑦᑎᙱᒻᒪᑕ. ᑎᑎᖅᑲᓕᕆᔨᓄᑦ ᑐᓂᓯᔪᓐᓇᖅᐲᑦ? 
 
ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᔪᒪᕗᖓ ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑦᓄᑦ ᐊᖓᔪᖅᑳᑉ 
ᐅᖃᐅᓯᕆᕋᑖᖅᑕᖏᑦ, ᐱᓯᒪᑦᑎᙱᒻᒪᑦ ᑎᑎᕋᖅᓯᒪᔪᒥᑦ, ᐊᒻᒪᓗ ᑭᐅᔾᔪᑎᓄᑦ ᐅᖃᐅᓯᒃᑯᑦ ᐊᐱᖅᑯᒻᒧᑦ 084-2(2), 
ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑐᐃᓐᓇᕐᓄᑦ ᑐᓂᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ ᑐᓂᔭᐅᔪᓐᓇᙱᓚᑦ ᑲᑎᒪᔨᕋᓛᑐᐃᓐᓇᕐᓄᑦ , ᑭᓯᐊᓂ 
ᐊᖓᔪᖅᑳᑦ ᐅᖃᐅᓯᔅᓴᖏᑦ ᑐᓂᔭᐅᔪᓐᓇᖅᐳᑦ ᑲᑎᒪᔨᕋᓛᑐᐃᓐᓇᕐᓄ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᖅ 5 ᑲᑎᒪᔾᔪᑎᔅᓴᓂᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 

ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᐱᖃᓐᓇᕆᔭᕋ ᐃᓅᓯᓕᒫᕐᓂᑦ ᐱᖃᓐᓇᕆᔭᕋ: ᐱᐅᓪ 
ᓚᐃᐅᓪ. ᕿᑎᕐᒥᐅᓃᓐᖔᕋᓗᐊᖅᑐᓂ ᐃᑲᔪᖅᓯᒪᕗᖅ ᐊᒥᓱᓂᑦ ᐃᓄᓐᓂᑦ. ᐃᑲᔪᕋᓱᐊᖃᑦᑕᖅᑐᖅ ᐃᓄᓕᒫᓂᑦ 
ᖃᓄᑐᐃᓐᓇᑦᑎᐊᖅ, ᐃᓕᑕᕆᔪᒪᕙᕋ ᑐᙵᓱᑦᑎᑦᑐᒍᓗ ᒪᓕᒐᓕᐅᕐᕕᒻᒧᑦᓗ ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᕙᕋ ᐱᐅᓪ ᓚᐃᐅᓪ ᑲᑎᒪᔨᐅᖃᑦᑕᖅᓯᒪᒻᒪᑦ 
ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 
 
ᐊᒻᒪᓗ ᒪᓕᒐᓕᐅᖅᑎᐅᓯᒪᓪᓗᓂ ᓄᓇᑦᓯᐊᕐᒥ ᒐᕙᒪᒃᑯᓐᓄᑦ ᐊᒻᒪᓗ ᑯᐊᐸᒃᑯᑦ ᑲᑐᔾᔨᖃᑎᒌᖏᓐᓄᑦ. 
ᑭᒡᒐᖅᑐᐃᑦᑎᐊᖃᑦᑕᖅᓯᒪᔪᒻᒪᕆᐅᕗᖅ ᐃᓄᖁᑎᑦᑎᓐᓂᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. 
 
ᐱᖃᓐᓇᕆᔭᒻᒪᕆᒐ. ᐃᖃᓗᑦᑑᑦᑎᐊᕐᒨᕋᐃᒐᒪ ᐱᖃᓐᓇᕇᓐᓇᓲᕆᕙᕋ ᑐᙵᓱᑎᑎᑦᑎᐊᖅᐸᑦᑐᓂ ᐅᕙᑦᑎᓐᓂᓕᒫᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐃᓵᓐᓇᓵᓗᐊᓕᕐᓂᕋᒪ. 
 
ᐅᕙᖓᑦᑕᐅᖅᑦ ᑐᙵᓱᑦᑎᒍᒪᕙᕋ ᐱᐅᓪ ᓚᐃᐅᓪ ᒪᓕᒐᓕᐅᕐᕕᒻᒧᑦ. ᐱᐅᓪ ᐊᖏᔪᖅᑳᖑᕗᖅ ᓄᓇᓕᒻᒥᑦ 
ᑯᐊᐸᒃᑯᓐᓄᑦ ᐊᒻᒪᓗ ᖁᕕᐊᓱᕝᕕᒻᒥ ᖁᕕᐊᓱᐊᑎᑦᑎᔪᒻᒪᕆᐅᕙᑉᐳᖅ ᑯᐊᐸᒃᑯᑦ ᑲᑎᒪᔨᖏᓐᓂᑦ ᐃᖃᓗᑦᑑᑦᑎᐊᕐᒥ. 
ᓅᕖᕝᕙ 10-ᖑᑎᓪᓗᒍ ᐊᑭᓖᓚᐅᖅᐳᒍᑦ $224-ᑕᐅᓴᓐ 99-ᓂᒃ ᐃᑲᔪᕈᑕᐅᓚᐅᖅᑐᓂᑦ ᐃᓄᓐᓄᑦ ᑕᕝᕙᓂ ᐊᕐᕌᒍᒥ. 
 
ᐊᒻᒪᓗ ᐱᐅᓪ ᐱᖁᔨᕗᖔᕈᑎᖃᓚᐅᕆᕗᖅ ᐱᒋᐊᕋᑖᕐᓂᑎᓐᓂᑦ ᑲᑎᒪᓐᓇᑎᓐᓂᑦ ᒪᓕᒐᓕᐅᕐᕕᒻᒥ 
ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᑎᒃᑯᑦ. ᑯᐊᐸᒃᑯᑦ ᓯᕗᓕᐅᖅᓯᒪᓕᖅᐳᑦ ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᒻᒧᑦ. 
ᑐᙵᓱᒋᑦ ᐱᐅᓪ. ᖁᔭᓐᓇᒦᒃ, ᐅᖃᖅᑏ.  
 
ᐳᐳᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓂᑦ. ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᓇᐃᑦᑐᒥᑦ ᐅᖃᐅᓯᖃᑲᐃᓐᓇᕈᒪᒐᒪ. 
 
ᐃᑲᔪᖅᓱᖅᐸᕋ ᐊᓚᕋᓚᒃ ᑐᙵᓱᑦᑎᑦᑎᑎᓪᓗᒍ ᐊᒻᒪᓗ ᐃᑲᔪᖅᓱᖅᑎᓪᓗᒍ ᐱᐅᓪ ᓚᐃᐅᓪᒥᑦ ᐱᓪᓗᒍ 
ᖁᔭᒋᔭᒻᒪᕆᒋᒐᒃᑭᑯ ᐊᒻᒪᓗ ᐅᐱᒋᑦᑎᐊᖅᑐᒍ ᐊᒃᑲᒋᔭᐅᖃᑕᐅᒐᕕᑦ. ᐊᒻᒪᓗ ᐃᓕᑕᕆᔪᒪᕙᕋ ᒪᓃᑦᑐᖅ ᑖᒻᓴᓐ 
ᐅᕙᖓ ᓄᓇᓕᖓᓐᓃᓐᖔᖅᑐᖅ. 
 
ᑐᙵᓱᑦᑎᒍᒪᕙᕋ. ᒪᓃᑦᑑᖅ ᐱᔪᓐᓇᑦᑎᐊᖅᑐᒻᒪᕆᐅᕗᑎᑦ ᐊᒻᒪᓗ ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒦᑦᑐᓂᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐃᓕᑕᕆᔪᒪᕙᕋ ᓄᓕᐊᕐᒪ ᐊᖏᔪᐊ, ᒪᓃᑦᑐᖅ. ᐃᓐᓇᑐᖃᐅᙱᓂᖅᓴᐅᓪᓗᑕ ᐃᓕᖅᑯᓯᑐᖃᖅᑎᒍᑦ ᐊᑐᕈᓐᓃᕋᑦᑕ 
ᐃᓚᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑐᓂᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᑐᙵᓱᑦᑎᑦᑎᔪᒪᕗᖓᑦᑕᐅᖅ ᒥᔅᑕ ᐱᐅᓪ ᓚᐃᐅᓪᒥ ᒪᓕᒐᓕᐅᕐᕕᒻᒧᑦ. 
ᐊᓚᕋᓚᑦᑎᑑᙱᑦᑐᖅ ᖃᐅᔨᒪᒐᒃᑯ ᐱᐅᓪ ᐃᓅᓯᓕᒫᖑᙱᑦᑑᒐᓗᐊᖅ ᑭᓯᐊᓂ ᓄᐊᑦ ᕆᕗᒥ ᖁᓕᐅᓕᖅᑐᑦ 
ᐊᕐᕌᒍᐃᑦ ᐱᐅᓪ ᖃᐅᔨᒪᓕᖅᐸᕋ. 
 
ᐃᖅᑲᓇᐃᔭᖃᑎᒋᓯᒪᓪᓗᒍ. ᐃᓕᕝᕕᒋᓯᒪᔭᒻᒪᕆᒋᕙᕋ ᐊᕐᕌᒎᓚᐅᖅᑐᓂᑦ ᐱᓕᕆᑕᐅᓪᓗᖓ ᑯᐊᐸᒃᑯᓐᓂᑦ. ᒥᔅᑕ 
ᓚᐃᐅᓪ ᐃᓄᓐᓂᑦ ᑭᒡᒐᖅᑐᐃᑦᑎᐊᖅᓯᒪᔪᒻᒪᕆᐅᕗᖅ ᓄᓇᕗᒻᒥ ᑯᐊᐸᒃᑯᓐᓂᑦ. 
 
ᐅᖃᖅᑏ ᑕᒫᓂ ᑐᑦᑕᕐᕕᒻᒥ ᐱᓕᕆᖃᑕᐅᓚᐅᖅᐳᖅ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᑲᑎᒪᑎᑦᑎᑎᓪᓗᒋᑦ ᑭᒃᑯᓕᒫᓂᑦ ᐅᓐᓄᒃ ᑯᐊᐸᒃᑯᓕᒫᓂᒃ ᑭᒡᒐᖅᑐᐃᓪᓗᓂ ᓄᓇᕗᓕᒫᕐᒥ ᑐᙵᓱᑦᑎᒍᒪᕙᕋ 
ᒪᓕᒐᓕᐅᕐᕕᒻᒧᑦ ᐊᒻᒪᓗ ᖁᔭᒋᓪᓗᒍ ᐱᓕᕆᐊᕆᖃᑦᑕᖅᓯᒪᓂᖏᓐᓄᑦ ᓄᓇᕗᒻᒥᐅᓄᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒦᑦᑐᓄᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 
 
ᐅᕙᖓᑦᑕᐅᖅ ᐃᓕᑕᕆᔪᒪᕙᕋ ᒪᓃᑦᑐᖅ ᑖᒻᓴᓐ. ᐃᑲᔪᖅᓱᖅᑐᒻᒪᕆᐅᓚᐅᕐᒪᑦ ᐊᕕᒐᓱᐊᖅᑎᑕ 
ᓄᓇᕗᕈᕋᓱᐊᖅᑎᓪᓗᑕ. ᐊᒻᒪᓗ ᐃᑲᔪᖅᓱᖃᑦᑕᖅᑐᓂ ᐊᕐᓇᐃᑦ ᐃᓄᐃᑦ ᑲᑐᔾᔨᖃᑎᒌᒌᒌᖏᓐᓂᑦ 
ᐊᐅᓚᑦᑎᐊᕈᓐᓇᖁᓪᓗᒋᑦ ᓄᓇᕗᒻᒥ.  

ᐊᒻᒪᓗ ᐃᓕᑕᕆᔪᒪᕙᕋ ᐱᐅᓪ ᓚᐃᐅᓪ. ᓄᓇᑦᓯᐊᑉ ᒐᕙᒪᒃᑯᖏ ᑲᑎᒪᓂᖃᖅᑎᓪᓗᒋ ᓂᐱᖃᒻᒪᕆᓚᐅᖅᑐᖅ 
ᐊᕕᒐᓱᐊᖅᑎᓪᓗᒋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᓕᖅᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᕐᕕᒻᒧ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑐᙵᓱᑦᑎᒍᒪᔭᕋ ᒪᓕᒐᓕᐅᕐᕕᒻᒧ ᒪᓃᑦᑐᖅ ᑖᒻᓴᓐ. ᑖᒻᓴᓐ 
ᐊᖓᔪ6ᑳᖑᑎᓪᓗᒍ ᓄᓇᑦᑎᓯᐊ ᒐᕙᒪᒃᑯᖏᓐᓄ 1995ᒥ 1999ᒧ, ᐃᖅᑲᐅᒪᑦᑎᐊᕐᒪᑦ ᐊᒥᓱᐊᖅᑎᖅᑐᓂ  
ᑖᓐᓇ ᐃᓚᒋᔭᐅᔪᖅ ᓂᑯᕕᑉᐸᔪᒻᒪᑦ ᐊᒻᒪ ᐊᐱᕆᓪᓗᓂ ᐊᔾᔨᖏᓐᓂ ᐱᔪᒪᓪᓗᓂ ᖄᓐᑐᕌᖅᑕᐅᓯᒪᔪᓂ 
ᓴᖅᑭᑎᑦᑎᖁᔨᓪᓗᓂ. ᐅᓪᓘᓂ ᒪᕐᕉᓕᖅᑑᓐᓂ ᑕᐃᒫᒃᓴᐃᓐᓇᖅ ᑐᓵᔫᔮᖅᑐᖓ ᐊᓯᖏᓐᓂ ᐅᖃᐅᓯᐅᔪᓂ 
ᒪᓕᒐᓕᐅᖅᑎᓂ. 
 
ᐅᖃᖅᑎᑦᑎᔨ, ᑖᒻᓴᓐ ᐱᓕᕆᓂᐊᓕᖅᑐᖅᒪᓕᒐᓕᕆᓂᕐᒧ ᐊᐅᓚᑦᑎᓗᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
ᐱᓕᕆᐊᖃᕐᓗᓂ ᓄᑖᒥ ᐃᓕᓐᓂᐊᖅᑐᓕᕆᓂᕐᒧ ᒪᓕᒐᕐᒥ, ᑕᐃᒪᐃᓐᓂᖓᓄ ᒫᓐᓇ ᑐᖓᓱᑦᑎᒍᒪᔭᕋ ᑖᒻᓴᓐ 
ᒪᓕᒐᓕᐅᕐᕕᒻᒧ. ᓄᓇᕗᒻᒥᐅᓄ ᑕᑯᔭᐅᖃᑦᑕᓂᐊᖅᑐᖅ ᑕᖅᑭᒐᓚᐅᓂᐊᖅᑐᓂ. 
 
ᐊᒻᒪᓗᑦᑕᐅᖅ, ᓚᐃᔪ ᐊᒥᓱᐊᖅᑎᖅᑐᓂ ᓇᓗᓇᐃᖅᑕᐅᓯᒪᔪᖅ ᐊᒻᒪ ᐅᖃᓯᕆᔭᐅᑦᑎᐊᖃᑦᑕᖅᑐᓂ. 
ᐅᖃᐅᑎᒍᒪᑐᐃᓐᓇᖅᑕᕋ ᕕᐅ ᓚᐅᔪ, ᖃᐅᔨᒪᓕᖅᑕᕋ ᐊᕐᕌᒍᓂ 21ᓂᑦ. ᐊᒻᒪ ᓂᓪᓕᐊᓂᕆᔭᖓ ᐆᒻᒪᖅᑯᑎᓄ 
ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏ ᑲᑎᒪᑎᑦᑎᑎᓪᓗᒋ.  
 
ᑐᑭᓯᐊᔭᒃᑯᓪᓕ ᑕᒪᓐᓇ ᐅᓂᒃᑳᓕᐊᑦᑎᐊᕙᐅᓛᖑᖃᑕᐅᓚᐅᕐᒪᑦ, ᐄᖑᖃᑦᑕᕐᒪᐃᓛᒃ, ᓚᐃᐊᓪ ᐅᖃᖅᑕᖏᑦ 
ᓱᓖᓐᓇᐅᔭᖅᐸᒻᒪᑕ. ᐃᓱᒪᖁᒐᔭᖅᐸᒋᓪᓕ, ᐅᖃᖅᑏ, ᑕᒪᓐᓇ ᑐᓐᖓᓱᒃᑎᓂᐊᕐᓗᑎᒍ ᐃᑯᒻᒪᖅᑯᑎᑦ ᐊᑭᖏᓐᓂᑦ 
ᕿᒥᕐᕈᔩᑦ ᑐᓵᑎᑦᑎᓂᕆᓂᐊᖅᑕᖏᓐᓂᑦ. ᖁᔭᓐᓇᒦᒃ ᐅᖃᖅᑏᔭ 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᒻᒧ. ᐊᒡᓗᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓪᓗᒥ ᐃᓕᓴᕆᔪᒪᔭᒃᑲ ᑐᓵᔩᑦ ᐅᕙᑦᑎᓐᓂ 
ᐃᖅᑲᓇᐃᔭᖃᑎᖃᖅᓯᒪᔪ ᐱᓇᓱᐊᕈᓯᒐᓚᐅᓕᖅᑐ, ᐊᒻᒪ ᖁᔭᓐᓇᒦᖅᓗᒋ ᐱᔨᑦᑎᕐᓂᖏᓐᓄ ᐊᒻᒪ ᖁᕕᐊᓱᒃᕕᒻᒥ 
ᖁᕕᐊᓱᖁᓪᓗᒋ. ᐃᔅᓯᕚᖅᑐᑦ ᑐᓄᑦᑎᓐᓂ, ᐸᓛᓐᑏᓇ, ᒥᐅᕆ, ᒪᐃᑯ. ᐃᓕᓴᕆᔪᒪᒻᒥᔭᕋ ᕕᐅ ᓚᐃᔪ, ᕿᑎᕐᒥᐅᑕᖅ 
ᐊᒻᒪ ᐊᒥᓱᓄᑦ ᖃᐅᔨᒪᔭᐅᒻᒪᕆᑦᑐᖅ ᐅᑭᐅᖅᑕᖅᑐᒥ, ᐊᒻᒪᓗᑦᑕᐅᖅ ᒪᓕᒐᓕᐅᖅᕕᒦᑦᑐᓕᒫᑦ 
ᖁᕕᐊᓱᒃᕕᓯᐅᑦᑎᐊᖁᓪᓗᒋ. 
 
(ᑐᓵᔨᒃᑯᑦ): ᐃᓕᓴᕆᔪᒪᒻᒥᔭᒃᑲ ᓂᕈᐊᖅᑎᖁᑎᒋᓯᒪᔭᒃᑲ, ᐅᓪᓗᒥ ᑭᖑᓪᓕᖅᐹᕆᒐᑦᑎᒍ, ᖁᕕᐊᓱᒃᕕᒻᒥ ᖁᕕᐊᓱᒋᒃᓯ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᙵᓱᒋᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᒻᒧ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᒻᒧ. ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᒫᓐᓇ ᐃᓕᓴᖅᓯᒍᒪᔪᖓ, 
ᐱᓕᕆᖃᑎᒋᖃᑦᑕᖅᓯᒪᒐᒃᑯ ᕕᐅ ᓚᐅᔪ ᐊᑯᓂ. ᐃᓄᐃᑦ ᐊᒥᓱᕈᖅᐸᓕᐊᒻᒪᑕ ᐊᒻᒪ ᐃᓄᐃᑦ ᐱᔪ8ᓇᓂᖅᓴᐅᓕᖅᑐᑎ. 
ᐃᓚᐅᖃᑕᐅᓯᒪᔪᖅ. ᐱᓕᕆᖃᑕᐅᔪᓐᓇᓚᐅᕋᒪ ᐃᓚᒌᒃᓴᑯᓐᓂ. 
 
ᐅᖃᕈᓐᓇᖅᑐᖓ ᑖᒻᓴᓐ ᖃᐅᔨᒪᔭᕇᕐᒪᑦ ᐊᒥᓲᖏᒻᒪᑕ ᐃᓄᐃᑦ ᐱᓕᕆᓯᒪᔪᑦ ᒐᒫᒃᑯᓐᓄ, ᑭᓯᐊᓂᓕ ᐅᓪᓗᒥᐅᓕᖅᑐᖅ 
ᐃᓄᐃᑦ ᐱᔪᓐᓇᖅᑐᑦ ᐊᒥᓲᓕᕐᒪᑕ ᐊᒻᒪ ᑕᒪᓐᓇ ᐃᑲᔪᖅᓯᒪᔪᖅ ᐃᓄᓐᓂ ᐊᒥᓲᓪᓗᑕ ᐱᒋᐊᓚᐅᖅᑐᒍ ᑯᐊᐸᒃᑯᓐᓂ. 
ᑕᕝᕙ ᑕᕝᕙᓂ ᐃᓕᓐᓂᕆᓚᐅᖅᑕᕗ. 
 
ᐃᓕᓴᕆᔪᒪᔮᒃᑲ ᑕᒪᕐᒥ ᕕᐅ ᓚᐃᔪ ᐊᒻᒪ ᒪᓃᑦᑐᖅ ᑖᒻᓴᓐ ᐃᑲᔪᕐᓂᖏᓐᓄ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧ, ᒪᐃᔪ ᐊᒻᒪ ᑖᒻᓴᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ 
ᒪᓕᒐᓕᐅᕐᕕᒻᒧ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂ ᒪᓕᒐᓕᐅᕐᕕᒻᒧ. ᐅᑎᕐᓗᑕ ᑲᑎᒪᒃᔪᑎᒃᓴᓄ ᐅᓪᓗᒥ. ᐃᓚᖓ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 124 - 2(2): ᑐᒃᓯᕌᕆᔭᐅᓯᒪᔪᖅ ᐆᒻᒪᖅᑯᑏᑦ ᐊᑭᖏᑦ ᐊᒥᓱᕈᕆᐊᖅᑕᐅᖁᔭᐅᓪᓗᑎᑦ 

ᐊᔾᔨᒌᓕᖁᔭᐅᓪᓗᑎᓪᓗ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᐱᖅᑯᑎᖃᕋᒪ ᒥᓂᔅᑕᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ. ᐅᖃᖅᑎᑦᑎᔨ, 
ᓂᕈᐊᖅᑎᖁᑎᒋᓯᒪᔭᒃᑲ ᐃᑉᐱᐊᕐᔪᒻᒥᒃ ᖃᐅᓱᐃᑦᑐᕐᒥᓗ ᓯᕗᓪᓕᖅᐸᐅᔾᔭᐅᓪᓗᑎᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 
ᑯᐊᐳᕇᓴᓐᑯᖏᑕ ᕿᒥᕐᕈᔨᖏᓐᓄᑦ ᓂᐅᕐᕈᕕᐅᓚᐅᕐᒪᑕ. 
 
ᐊᐱᖅᑯᑎᒐᓕ: ᑲᑎᒪᑦᑎᓪᓗᒋᑦ ᓄᕖᕝᕙᒥᒃ ᐊᒥᓱᕈᕆᐊᖅᑕᐅᖁᔭᐅᔪᑦ ᐊᑭᖏᑦ ᐆᒻᒪᖅᑯᑏᑦ ᐆᒻᒪᖅᑯᑎᓕᕆᔨᒃᑯᓐᓄᑦ, 
ᑖᒃᑯᐊ ᑐᑭᓯᒋᐊᕈᑎᐅᔪᑦ ᐅᖃᐅᑕᐅᔪᑦ ᓱᓕᓐᓂᖅᐸᑦ ᓱᓕᓐᓂᙱᓚᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ, ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑕᒪᓐᓇ ᐅᖃᐅᓯᐅᓚᐅᕐᒪᑦ ᑲᑎᒪᕕᒻᒥ ᐃᑉᐸᒃᓴᖅ. 
 
ᐃᓚᖏᑦ ᑐᑭᓯᒋᐊᕈᑎᐅᔪᑦ ᑐᓂᔭᒥᓃᑦ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᓐᑯᖏᑦ ᒪᓕᑦᑐᒋᑦ ᑐᒃᓯᕌᕆᔭᐅᓯᒪᔪᑦ 
ᐆᒻᒪᖅᑯᑏᑦ ᐊᑭᖏᑦ ᐊᓯᔾᔨᖁᔭᐅᓪᓗᑎᑦ ᐱᑲᒻᒪᒃᓯᒪᓚᐅᕐᒪᑕ. ᑕᒪᓐᓇ ᖃᐅᔨᓴᖅᑕᒥᓂᐅᓪᓗᓂ, ᐊᒻᒪᓗ ᓄᓇᓕᐅᔪᑦ 
ᐊᑭᓖᒃᑲᓐᓂᐊᕐᔪᖁᔭᐅᑐᐃᓐᓇᙳᓱᑉᐳᑦ, ᖃᑦᑏᓐᓇᐅᓂᖅᓴᓂᒃ, ᖃᑦᑏᓐᓇᐅᓂᖅᓴᐅᓗᑎᑦ ᑐᒃᓯᕌᕆᔭᐅᔪᔫᒐᓗᐊᕐᒥᒃ. 
 
ᑐᑭᓯᐅᒪᒐᒪ, ᐅᖃᒃᑲᓐᓂᕐᓂᐅᓴᕙᕋᓗ, ᑐᑭᓯᒋᐊᕈᑎᐅᔪᑦ ᖃᐃᑕᐃᓯᒪᔪᑦ ᖃᐅᔨᓴᖅᑎᒃᑯᓐᓂᒃ ᑯᐊᐳᕇᓴᓐᑯᓐᓂᒃ, 
ᐊᒥᓲᓂᖏᑦ ᐅᖃᐅᔾᔭᐅᓯᒪᓚᐅᖅᑑᒐᓗᐊᑦ ᑕᒻᒪᖅᓯᒪᓂᖏᓐᓄᑦ ᖃᑦᑏᓐᓇᐅᓂᖅᓴᐅᙳᓱᒻᒪᑕ ᐃᒪᓐᓇᓂᒃ .019 
ᓇᓂᒃ. ᑕᐃᒪᐃᒻᒪᑦ, ᐅᖃᖅᑎ, ᐅᖃᐅᓯᖃᕋᑦᑕ ᐊᒥᓲᓂᖏᓐᓂᒃ, ᐅᕙᓂ, 2-ᓴᓐᑎᓂᒃ ᐊᑭᓖᒋᐊᖃᕐᔪᓯᕐᒥᒃ 
ᐆᒻᒪᖅᑯᑎᓄᑦ ᐊᑐᖅᑐᒥᓂᐅᖏᓐᓄᑦ ᐊᑭᓖᒋᐊᖃᕈᓯᖅ ᐃᑲᕐᕋᖅ ᐊᑕᐅᓯᖅ ᒪᓕᓪᓗᒍ. 

ᐱᕕᒃᓴᖃᕐᓂᓐᓂ ᒪᒥᐊᒍᒪᕗᖓ ᐅᕙᓐᓃᓐᖔᕐᓗᓂ, ᒥᓂᔅᑕᐅᓪᓗᖓ ᐆᒻᒪᖅᑯᑎᓕᕆᔨᒃᑯᓐᓄᑦ, 
ᑲᒪᔭᕆᐊᖃᖅᓯᒪᓪᓗᖓ ᑯᐊᐳᕇᓴᒥᒃ, ᑖᒃᑯᐊ ᑐᑭᓯᒋᐊᕈᑎᐅᔪᑦ ᓴᖅᑭᖅᑎᑕᐅᓚᐅᖅᑐᑦ ᐊᓯᔾᔨᖅᑕᐅᖁᔭᐅᔾᔪᑎᑦ 
ᐆᒻᒪᖅᑯᑎᑉ ᐊᑭᖏ ᑕᒻᒪᖅᓯᒪᓚᐅᕐᒪᑕ. 
 
ᑕᒪᓐᓇ ᖃᐅᔨᔭᐅᓴᕋᐃᓐᓂᖅᓴᐅᒋᐊᖃᓚᐅᖅᑑᒐᓗᐊᖅ, ᐅᖃᖅᑎᑦᑎᔨ, ᑭᓯᐊᓂᓕ ᑕᒪᓐᓇ ᐊᐅᓚᓂᐅᒻᒪᑦ. 
ᐊᔾᔨᓴᐃᓐᓇᕆᒻᒪᒍ ᑕᒪᓐᓇ ᐊᐅᓚᓂᖅ ᐊᕙᑎᓕᕆᓂᕐᒧᑦ ᐊᐅᓚᔾᔪᑎᖓᓂᒃ, ᐆᑦᑑᑎᒋᓗᒍ, ᐅᔭᕋᓐᓂᐊᕐᕖᑦ 
ᐊᐅᓚᓂᕆᔭᖓᓂᒃ. ᑲᔪᓯᓂᖃᓲᖑᕗᑦ ᐊᒻᒪᓗ ᐅᖃᖅᑐᑎᒃ, "ᐃᒪᐃᓕᐅᙳᓱᑦᑐᑦ ᐅᔭᕋᓐᓂᐊᕐᕕᒃ." ᐊᕙᑎᓕᕆᔩᑦ 
ᐅᖃᑦᑕᓕᕆᕗᑦ, "ᒪᓕᑦᑐᒋᑦ ᑐᑭᓯᒋᐊᕈᑎᕗᑦ ᑕᒪᓐᓇ ᐱᑦᑎᐊᖅᓯᒪᙱᓚᖅ." ᐊᒻᒪᓗ ᑐᑭᓯᒋᐊᕈᑎᐅᔪᑦ 
ᐅᑎᖅᑕᕋᐅᔭᑐᐃᓐᓇᖅᑐᓂ. 
 
ᑕᒪᓐᓇ ᐊᐅᓚᓂᕆᒻᒪᒍ ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᒋᖏᑕ. ᑕᐃᒪᐃᒻᒪᑦ ᖃᐅᔨᓴᐃᓐᓇᕆᐊᖃᖅᐳᑦ 
ᐱᑦᑎᐊᖅᓯᒪᒐᓗᐊᕐᒪᖔᑕᓗ ᖃᐅᔨᓴᕐᒥᓗᑎᑦ. ᐅᖃᐅᑎᒋᐊᕈᒪᕙᔅᓯᒃ, ᐅᖃᖅᑎᑦᑎᔨ, ᖃᐅᔨᔪᒥᓂᖅ ᑕᒻᒪᖅᓯᒪᔪᒥᒃ... . 
ᑕᐃᓐᓇ ᕼᐊᐸ ᖃᐅᔨᖃᑕᐅᕙᓪᓚᐃᓐᓂᕐᒃᒪ, ᐊᒻᒪᓗ ᖁᔭᓐᓇᒦᖅᐸᕗᑦ ᐱᓕᕆᑦᑎᐊᕐᓂᖓᓄᑦ, ᖃᐅᔨᓚᐅᕐᒪᑕ 
ᑕᒻᒪᖅᓯᒪᔪᖃᕐᒪᑦ. 
 
ᒫᓐᓇᓕ ᓯᕗᒧᐊᒋᐊᖅᓯᒪᓕᖅᐳᒍᑦ. ᑐᑭᓯᒋᐊᕈᑎᓕᒫ ᑲᑎᖅᓱᖅᑕᐅᔭᕆᐊᖃᖅᑐᑦ ᐊᒻᒪᓗ ᐊᑐᓕᖁᔭᐅᔪᑦ ᑕᒪᒃᑯᓂᖓ 
ᒪᓕᑦᑐᑎᑦ ᐃᓱᒪᓕᐅᖅᐸᒻᒪᑕ. ᑕᐃᒪᐃᒻᒪᑦ, ᐅᖃᖅᑎᑦᑎᔨ, ᓱᖅᑯᐃᓇᑦᑎᐊᒃᑲᓐᓂᖁᓪᓗᒍ ᑎᑎᕋᖅᑕᐅᓗᓂ, 
ᐊᓯᔾᔨᕐᓂᖓᑦ 0.19-ᓴᐅᕗᖅ 9ᖃᕿᓴᑎᐅ0 ᓇᒻᒥᓂᖁᑎᓕᐅᔪᒧᑦ ᐆᒻᒪᖅᑯᑎᓂᒃ ᐊᑭᓖᕙᑦᑐᒧᑦ, ᑖᓐᓇ ᐆᑦᑑᑎᒋᓗᒍ, 
ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐱᑯ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᕿᒥᕐᕈᓯᒪᒐᒃᑭᑦ ᓯᕗᓪᓕᖅᐹᒥᒃ ᓈᓴᐅᑎᓕᐊᕆᔭᐅᓯᒪᔪᑦ 
ᑯᐊᐳᕇᓴᓐᑯᓐᓄᑦ ᐊᒻᒪᓗ ᑭᖑᓪᓕᕐᒥᒃ ᐊᓯᔾᔨᖅᑕᐅᓯᒪᔪᑦ ᕿᒥᕐᕈᓯᒪᒋᓪᓗᒋᑦ ᓴᖅᑭᖅᑎᑕᐅᓚᐅᖅᑐᑦ ᓄᕖᕝᕙ 29-
ᖑᑎᓪᓗᒍ. 
 
ᓯᕗᓪᓕᖅᐸᐅᔪᑦ ᓈᓴᐅᑎᓖᑦ, ᐃᑉᐱᐊᕐᔪᒻᒥᒃ ᑎᑎᖅᑐᖅᑕᐅᓯᒻᒪᒻᒪᑕ ᐃᒡᓗᓄᑦ ᐊᑭᒋᒐᔭᖅᑕᖏᑦ ᐆᒻᒪᖅᑯᑎᑦ 
ᐊᒥᓱᕈᕆᐊᖅᓯᒪᒐᔭᕐᒪᑕ 8.5-ᐳᓴᓐᑎᒥᒃ. ᒪᓕᑦᑐᒋᑦ ᐊᓯᔾᔨᖅᑕᐅᓯᒪᔪᑦ, ᐊᒥᓱᕈᕆᐊᖅᓯᒪᓂᖏᑦ ᑎᑎᖅᑐᖅᓯᒪᔪᑦ 
12.4-ᐳᓴᓐᑎᐅᒻᒪᑕ. ᐊᐱᖅᑯᑎᒐᓕ: ᖃᓄᕐᓕ ᐅᖃᐅᔾᔨᓂᐊᖅᐸ ᒥᓂᔅᑕᐅᔪᖅ ᐃᑉᐱᐊᕐᔪᒻᒥᐅᑕᓄᑦ ᑕᒪᔅᓱᒪ 
ᐊᓯᔾᔨᖅᓯᒪᓂᖓᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖃᑦᑕᖅᓯᒪᓕᖅᑕᕋ ᑕᒪᓐᓇ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ 
ᑕᕝᕙᓂ ᑲᑎᒪᕕᒻᒥ ᑕᒪᓐᓇ ᐊᓯᔾᔨᖅᑕᐅᖁᓕᕋᑦᑎᒍ 2003-ᖑᑎᓪᓗᒍ, ᓴᖅᑮᖁᔪᕙᕗᑦ ᐆᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᓴᓐᑯᖏᑦ ᐆᒻᒪᖅᑯᑎᓄᑦ ᐊᑭᖏᑦ ᐊᔾᔨᒌᓕᖅᑎᑕᐅᖁᓕᕋᑦᑎᒍᑦ ᐱᔪᒪᔾᔪᑎᓕᐅᖁᓕᖅᑐᒋᑦ 2004-ᖑᑎᓪᓗᒍ.  
 
ᑕᐃᒪᐃᓕᐅᖅᓯᒪᕗᑦ. ᒐᕙᒪᒃᑯᑦ ᐃᑲᔪᖅᑐᐃᓯᒪᙱᓚᑦ ᑐᒃᓯᕋᐅᑎᖏᓐᓂᒃ ᐆᒻᒪᖅᑯᑎᒃᑯᑦ ᑯᐊᐳᕇᓴᓐᑯᑦ. ᑕᒪᓐᓇ 
ᑐᒃᓯᕋᐅᑎᒋᒻᒪᒍ ᐊᐅᓚᑦᑎᔨᐅᓪᓗᑎᑦ ᑲᑎᒪᔨᖏᑦ ᐊᒻᒪᓗ ᑯᐊᐳᕇᓴᐅᓪᓗᑎᑦ, ᑎᑭᐅᓪᓗᑎᑦ, ᓴᖅᑮᑎᑦᑎᓯᒪᕗᑦ, 
ᑕᒪᓐᓇ ᑐᒃᓯᕌᕆᓯᒪᕙᐅᒃ. 
 
ᐆᒻᒪᖅᑯᑎᓄᑦ ᐊᑭᖏᓐᓂᒃ ᕿᒥᕐᕈᔩ ᑲᑎᒪᔨᖏᑦ ᐱᓕᕆᐊᕆᒻᒪᒍᓕ ᑕᒪᓐᓇ ᕿᒥᕐᕈᓗᓂᐅᒃ. ᐅᓪᓗᑉ ᓄᙳᐊᓂᒃ, 
ᕿᒥᕐᕈᔨᒃᑯᑦ ᐊᒡᒑᕈᓐᓇᖅᑐᑦ ᑐᒃᓯᕋᐅᑎᒥᒃ, ᐊᖏᕈᓐᓇᖅᐳᓪᓗ, ᐅᕝᕙᓘᓐᓃᑦ ᐊᓯᔾᔩᔪᓐᓇᖅᐳᑦ ᑐᒃᓯᕋᐅᑎᒥᒃ. 
ᑖᒃᑯᐊᓗ ᐊᑐᓕᖁᔭᐅᓯᒪᔪᑦ ᖃᐃᑕᐅᓲᖑᒻᒪᑕ ᒥᓂᔅᑕᐅᓪᓗᓂ ᐆᒻᒪᖅᑯᑎᓕᕆᔨᒃᑯᓐᓄᑦ, ᐊᒻᒪᓗ ᑕᒪᒃᑯᐊ 
ᕿᒥᕐᕈᑦᑕᓕᖅᑲᕗᑦ. 
 
 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑕᐃᒪᐃᒻᒪᑦ, ᐅᖃᐅᑎᒋᐊᕈᒪᕙᔅᓯ, ᐅᖃᖅᑎᑦᑎᔨ, ᐃᓄᐃᑦ ᐃᑉᐱᐊᕐᔪᒻᒥᐅᑦ, ᐅᖃᒃᑲᓐᓂᑐᐃᓐᓇᕋᒃᑯ, ᑕᒪᓐᓇ 
ᐊᐅᓚᓂᐅᒻᒪᑦ. ᑐᒃᓯᕋᐅᑎᓕᐅᖅᓯᒪᔪᖃᖅᐳᖅ ᑲᑎᒪᔨᒃᑯᓐᓄᑦ. ᑕᒪᓐᓇ ᐃᓱᒪᓕᐊᕆᔭᐅᓯᒪᓪᓚᕆᙱᒻᒪᑦ. 
ᑕᐃᒪᐃᓕᐅᕈᒪᑐᐃᓐᓇᖅᐳᑦ. ᑕᐃᒫᒃ ᐅᖃᖅᓯᒪᕗᑦ. ᐊᒻᒪᓗ ᑕᐃᒪᐃᒻᒪᑦ ᑕᒪᒃᑯᐊ ᖃᐅᔨᓴᖅᑕᐃᓐᓇᕆᒋᐊᖃᖅᐸᕗᑦ 
ᐱᑦᑎᐊᖅᓯᒪᒐᓗᐊᕐᒪᖔᑕᓗ ᖃᐅᔨᓴᕐᓗᒋᑦ, ᕿᒥᕐᕈᔨᐅᔪᑦ ᕿᒥᕐᕈᒍᓐᓇᕋᔭᕐᒪᑕ ᑐᑭᓯᒋᐊᕈᑎᐅᔪᓂᒃ. 
 
ᐃᓄᐃᓪᓕ ᖁᑦᓴᓪᓚᕆᐊᖃᖅᑐᕆᙱᑕᒃᑲ ᑭᒃᑯᑐᐃᓐᓇᐃᑦ. ᓱᓕᓗ, ᑕᐃᒪᐃᒻᒪᑦ ᐊᑭᑦᑐᕆᐊᖁᔨᓂᐅᔪᖅ 
ᑕᖅᑳᓃᓚᕿᕗᖅ. ᑕᐃᒪᐃᒻᒪᓪᓗ ᑐᓴᕋᒃᓴᐃᑦ ᓴᖅᑭᑦᑕᕌᖓᑕ, ᑐᓕᔫᒐᓗᐊᕈᑎᒃ ᑕᒻᒪᖅᓯᒪᒍᑎᓪᓘᓐᓃᑦ ᑐᓴᕋᒃᓴᐅᔪᑦ, 
ᐃᑯᒻᒪᖅᑯᑎᓯᐅᑎᓄᑦ ᕿᒥᕐᕈᔨᑦ ᑲᑎᒪᔨᖏᑦ ᐱᕕᖃᖅᑎᑕᐅᓕᖅᐳᑦ ᕿᒥᕐᕈᔪᓐᓇᕐᓗᓂᒡᔪᒃ. 
 
ᓇᓗᖏᑦᑐᖓ, ᐅᖃᖅᑎ, ᐱᓇᓱᐊᕈᓯᑦ ᒪᕐᕉᒃ ᐊᒡᒋᖅᑐᓂ ᑎᓯᐱᕆ 17 ᓯᕗᓂᐊᒍᑦ, ᑐᓴᕋᒃᓴᓐᓂᖅᓴᐅᓛᕐᓂᖓᓂᒃ 
ᓴᖅᑭᖅᑐᖃᖅᐸᓪᓕᐊᓛᕐᓂᖓᓂᒃ ᐃᓱᒪᒋᖃᓯᐅᑎᒋᐊᖃᓛᖅᑕᖏᑕ ᐃᑯᒻᒪᖅᑯᑎᓯᐅᑎᓂᒃ ᕿᒥᕐᕈᔨᑦ. 
 
ᑕᕝᕙ, ᖁᑦᓴᓪᓚᒋᐊᖃᖅᑐᒋᙱᑕᒃᑲ ᐃᓄᐃᑦ ᐃᑯᒻᒪᖅᑯᑎᓯᐅᑎᑦ ᐊᖏᓪᓕᒋᐊᓛᕐᓂᖏᓐᓂᒃ 90%ᒥᒃ ᐅᕝᕙᓗ 
100%ᒥᒃ. ᐊᑐᓕᖁᔭᐅᔪᒥᒃ ᑕᖅᑳᓃᑦᑐᖃᖅᑑᒐᓗᐊᖅ. ᒥᓂᔅᑕᐅᓪᓗᓂ ᑕᒪᑐᒧᖓ, ᐅᖃᕈᓐᓇᖏᑦᑐᖓ, ᒐᕙᒪᒃᑯᑦ 
ᐅᖃᕈᓐᓇᖏᑦᑐᑦ, ᖃᑦᑎᓂᒃ ᐊᑭᑦᑐᕆᐊᕐᓂᖃᓛᕐᒪᖔᑦ ᐄᐱᕆ 1ᒥ, 2005. 
 
ᖃᐅᔨᒪᒐᓗᐊᖅᑐᖓ ᐊᓯᔾᔨᖅᑐᖃᓛᕐᓂᖏᓐᓂᒃ ᐊᑭᒋᔭᐅᕙᑦᑐᓂᒃ. ᑕᒪᒻᒥᒃ ᐃᓕᑕᖅᓯᔪᐃᓐᓇᐅᔪᑦ ᐊᑭᒋᔭᐅᔪᑦ 
ᐊᓯᔾᔨᔭᕆᐊᖃᓛᕐᓂᖏᓐᓂᒃ ᐊᓯᔾᔨᓚᐅᖅᓯᒪᖏᓐᓂᖏᓐᓄᑦ 1998ᒥᓂᑦ, ᐊᒻᒪᓗ ᐱᔾᔪᑎᒋᔭᐅᓪᓗᐊᕕᑦᑐᓂ 
ᐃᑯᒻᒪᖅᑯᑎᓕᕆᔨᒃᑯᓐᓄᑦ ᑕᒪᒃᑯᐊ ᐊᑭᒋᔭᐅᕙᑦᑐᐃᑦ ᐊᑦᑎᑦᑑᓕᐊᕐᓂᖏᓐᓂᒃ. ᑭᓯᐊᓂ, ᖃᑦᑎᐅᓂᐊᕐᒪᖔᖏᑦᑖ 
ᐊᒻᒪ ᖃᓄᑎᒋ ᐊᖏᓪᓕᒋᐊᖅᓯᒪᓂᖃᓐᓂᐊᕐᒪᖔᑖ, ᐃᑲᔫᑎᐅᕙᑦᑐᓂᓪᓗ ᐊᓯᖏᓐᓂᓪᓗ, 
ᐅᖃᐅᓯᐅᕙᓪᓕᐊᔭᕆᐊᖃᓐᓂᐊᖅᑐᑦ ᒫᓐᓇᒥᑦ ᕕᐳᐊᕆ 1 ᑎᑭᒐᓱᓐᓂᖓᓄᑦ ᐃᑯᒻᒪᖅᑯᑎᓯᐅᑎᓄᑦ ᕿᒥᕐᕈᔨᑦ 
ᖃᐅᔨᒃᑲᐃᑎᑦᑎᓕᖅᐸᑕ ᐅᓂᒃᑳᓕᐊᒥᓐᓂᒃ ᐅᕙᑦᑎᓐᓄᑦ. 
 
ᑲᑦᑐᖓᐃᒋᐊᖅᓯᕗᖓ ᒪᓕᒐᓕᐅᕐᕕᖕᒧᑦ ᐅᑎᕐᕕᖃᓛᓐᓂᓐᓂᒃ ᓇᓗᓇᐃᕆᓗᖓᓗ ᖃᓄᐃᑦᑐᖃᖅᓯᒪᒻᒪᖔᑦ, 
ᑕᐃᒪᓐᓇᕈᓘᔭᖅ, ᐃᓄᓐᓄᑦ ᓄᓇᕗᒻᒥ. ᑕᐃᒪᐃᒻᒪᑦ, ᐊᒃᓱᕈᓗᐊᕆᐊᖃᖅᑐᕆᑦᑎᖏᑦᑐᖓ ᑭᒃᑯᑐᐃᓐᓇᕐᓂᒃ 
ᑯᐊᐸᕇᓴᒃᑯᓐᓄᑦ ᐊᑐᓕᖁᔭᐅᓯᒪᔪᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᓇᑐᐃᓐᓇᖅ ᑐᑭᓯᓐᓂᓗᒍᓐᓇᕐᒪᑦ, ᐸᕐᓇᐅᑎᖃᕈᓐᓇᕈᑎᒃ ᐊᓯᔾᔨᕈᑎᒥᒃ 
8%ᒥᑦ 12%ᒧᑦ. ᕿᒥᕐᕈᔪᓐᓇᕈᑦᑎᒍ ᓈᓴᐅᑦ, ᖁᑦᓴᓪᓚᒃᑲᔭᖅᑐᒍᑦ. 
 
ᐊᐱᕆᔪᒪᔭᕋ, ᐅᖃᖅᑎ, ᒥᓂᔅᑕᐅᕝᕕᒃᔅᑕᐅᔪᖅ ᐊᖏᖃᑎᖃᕐᒪᖔᑦ ᐅᑎᕋᔭᕈᑎᒃ ᐃᑉᐱᐊᕐᔪᖕᒧᑦ 
ᐅᓂᒃᑳᕆᒋᐊᖅᑐᕐᓗᓂᒡᔪᒃ ᑕᒪᒃᑯᐊ ᐊᓯᔾᔨᕈᑕᐅᔪᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᓱᓕᓗ, ᐅᖃᖅᑲᐅᒐᒪ ᐅᐊᑦᑎᐊᖅ, ᐃᑯᒻᒪᖅᑯᑎᓕᕆᔨᒃᑯᑦ 
ᐊᑐᓕᖁᔭᒥᓂᒃ ᐋᖅᑮᓯᒪᒻᒪᑕ ᐊᒻᒪᓗ ᑲᖐᓇᖅᑐᓂ ᑐᑭᓯᓐᓂᓗᕈᑎᐅᔪᖅ ᖃᓄᑭᐊ ᐃᑯᒻᒪᖅᑯᑎᓯᐅᑎᓂᒃ ᕿᒥᕐᕈᔨᑦ 
ᐊᓐᖔᑐᐃᓐᓇᓛᕐᓂᖏᓐᓂᒃ ᑕᒪᒃᑭᓐᓂᒃ ᕿᓄᐊᕆᔾᔪᑕᐅᔪᓂᒃ, ᑕᐃᒪᐃᑦᑎᓐᓇᒍ. 

ᐅᖃᖅᑎ, ᐱᔪᓐᓇᖅᑎᑕᐅᒍᒪ, ᐊᒻᒪᓗ ᒥᓂᔅᑕᐅᓇᖓ ᐃᑯᒻᒪᖅᑯᑎᓯᐅᑎᓄᑦ ᕿᒥᕐᕈᔨᑦ ᑲᑎᒪᔨᖏᓐᓂᒃ, ᓯᕗᓕᖅᑎ 
ᑭᓯᒥ, ᐅᖃᕋᔭᕈᒪ ᑕᖅᑲᐅᙵᖁᔨᓗᖓ ᑕᐃᒪᐃᓕᐅᒃᑲᓐᓂᖁᓪᓗᒋᑦ, ᑕᐃᒪ ᐅᖃᖅᑎ, ᐱᓇᓱᐊᕈᓯᑦ ᐱᖓᓲᓕᖅᑐᑦ 
ᖁᕕᐊᓱᕝᕕᖑᓚᐅᖏᓐᓂᖓᓂᒃ; ᐅᓂᒃᑳᑦ ᓴᖅᑭᑕᐅᒐᔭᖅᑰᖏᑦᑐᑦ ᐃᐱᕆ 1 ᖄᖏᖅᓯᒪᓕᖅᐸᑦ ᑭᓯᐊᓂ. 
 
ᑕᐃᒪᐃᒻᒪᑦ, ᐅᓪᓗᖅᓯᐅᑎᑎᒍᑦ ᑭᒡᓕᖃᕐᒪᑦ ᑕᒪᓐᓇ ᒪᓕᒐᑎᒍᑦ ᐊᓯᖏᑎᒍᓪᓗ, ᐊᒻᒪᓗ ᐱᕙᓪᓕᐊᕈᑎᐅᔪᖅ 
ᓯᕗᒧᐊᑉᒐᓪᓕᐊᔭᕆᐊᖃᖅᑐᓂ. ᐃᓄᐃᑦ ᐱᕕᖃᓐᓂᐊᖅᑐᑦ ᑎᓯᐱᕆ 17 ᑎᑭᒐᓱᓐᓂᖓᓄᑦ ᖃᐃᑦᑎᔪᓐᓇᕐᓗᑎᒃ. 
 
ᐃᑯᒻᒪᖅᑯᑎᓄᑦ ᕿᒥᕐᕈᔨᑦ ᓄᓇᓕᒃᑲᓂᕐᓄᑦ ᐊᐃᒃᑲᓐᓂᕋᔭᕋᓗᐊᕈᑎᒃ ᐊᒻᒪᓗ ᐱᕙᓪᓕᐊᔭᐅᓂᖓ ᑲᔪᓯᑐᐃᓐᓇᕐᓗᓂ 
ᐅᐸᓕᖅᑭᑕᐅᒐᔭᕈᑎᒃ ᓄᓇᓕᑦ ᐊᔾᔨᒌᙱᑦᑐᑦ ᓄᑖᓂᑦ ᐊᑭᒋᔭᐅᓇᔭᖅᑐᓂᒃ ᓴᖅᑭᑦᑎᔪᖃᕋᓱᑦᑎᓪᓗᒍ ᐅᐱᕐᖔᒃᑯᑦ 
ᑭᓯᐊᓂᐅᓕᕋᔭᖅᑐᖅ; ᐃᒻᒪᖄ ᒪᐃᖑᓕᖅᐸᑦ, ᔫᓂᒥᓪᓘᓐᓃᑦ. 
 
ᑕᐃᒪᐃᒻᒪᑦ, ᐅᖃᖅᑎ, ᕿᓄᐊᕆᔾᔪᑎᑦ ᑕᒪᒃᑯᐊ ᑐᓂᔭᐅᔪᑦᓴᐅᔪᑦ ᐃᑯᒻᒪᖅᑯᑎᓯᐅᑎᓄᑦ ᕿᒥᕐᕈᔨᓄᑦ ᑭᐅᓂᐊᒍᓪᓗ 
ᕿᒥᕐᕈᔨᑦ ᑕᑯᓇᓕᕋᔭᖅᑐᑦ ᖃᓄᖅᑑᖓᕈᑎᒃᓴᐅᔪᓂᒃ ᐊᒻᒪᑦᑕᐅᖅ ᐊᓪᓚᕝᕕᓕᕆᓂᕐᒧᑦ ᐊᑦᑐᐊᔪᓂᒃ ᑕᐃᒪᓐᓇ 
ᐊᐅᓪᓚᑲᑕᒃᑲᓐᓂᓂᐊᕈᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᒥᒃ ᐊᐱᖅᑯᑎᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓅᓪᓗᓂ, ᑕᐃᒪᐃᑦᑐᒥᒃ ᑎᑎᕋᖅᑕᓕᓂᐅᙱᓇᑦᑕ. ᖁᕕᐊᓱᕝᕕᒃ 
ᖃᓪᓕᕙᓪᓕᐊᔪᒻᒪᕆᐅᓪᓗᓂ ᐊᒻᒪᓗ ᐊᓯᖏᓐᓂᒃ ᐃᓱᒫᓘᑎᖃᐅᓐᓂᐊᕆᓪᓗᑕ. ᑕᒪᓐᓇ ᑭᖑᕙᕆᐊᕋᑦᓴᐅᖏᒻᒪᑦ, 
ᐃᓄᐃᑦ ᑐᓂᓯᔪᒪᓐᓂᖅᐸᑕ ᑭᑐᒥᒃ ᑎᓯᐱᕆ 17ᒧᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᓄᖅᑐᑲᓪᓚᐃᑦ ᐱᓕᕆᐊᖑᓯᒪᒻᒪᑕ ᐋᖅᑭᑦᑕᐅᓇᓱᑦᑐᑎᒃ 
ᐃᑯᒻᒪᖅᑯᑎᓯᐅᑎᑦ ᐊᑭᒋᓇᔭᖅᑕᖏᓐᓄᑦ ᐊᑐᓕᖁᔭᐅᓯᒪᔪᑦ ᐃᑯᒻᒪᖅᑯᑎᓕᕆᔨᒃᑯᓐᓂ. 
 
ᑲᓇᑕᒥ ᑕᒻᒪᖅᓯᒪᔪᓐᓂᐊᖅᑎ ᓇᓗᓇᐃᕆᓯᒪᒻᒪᑦ ᐊᒻᒪᓗ ᒪᓕᒐᓕᐅᖅᑎᓄᑦ ᑕᒪᓐᓇ ᐅᖃᐅᓯᐅᖃᑦᑕᖅᓯᒪᓪᓗᓂ 
ᑕᕝᔭᓂ ᑮᓇᐅᔭᓕᐅᕈᑎᒃᓴᒻᒪᕆᓐᓂᒃ ᐱᑕᖃᕆᐊᖃᕐᓂᖓᓂᒃ ᑯᐊᐸᕇᓴᒃᑯᓐᓂ ᑕᒪᓐᓇᐅᕗᓪᓗ ᐱᕙᓪᓕᐊᕈᑎᐅᔪᖅ 
ᓯᕗᒧᑦᑎᒋᖓᖅᓯᒪᕙᕗᑦ. ᐃᒻᒪᖃᖃᐃ ᐃᓱᒫᓘᑕᐅᓇᔭᖅᐳᖅ, ᑭᖑᕙᕆᐊᕆᑐᐊᕈᑦᑕ, ᐄᐱᕆ 1ᖑᓕᖅᐸᑦ 
ᑯᐊᐸᕇᓴᒃᑯᑦ ᓱᓕ ᐱᓇᓱᔾᔪᑎᑦᓴᒥᓐᓂᒃ ᓇ�ᖅᓯᒪᒋᐊᖃᕋᔭᕐᒪᑕ ᑕᐃᒪᐃᑦᑐᓐᓇᖏᓪᓗᑎᓪᓗ, ᑐᒃᓯᕋᐅᑕᐅᓇᓱᑦᑐᒧᑦ 
ᐱᕙᓪᓕᐊᕈᑕᐅᔪᖅ ᓱᒃᑲᐃᓪᓕᒋᐊᖅᑕᐅᓕᕋᔭᕐᓂᖓᓄᑦ. 
 
ᑕᕝᕙ, ᐅᖃᖅᑎ, ᐃᑯᒻᒪᖅᑯᑎᓯᐅᑎᓄᑦ ᕿᒥᕐᕈᔨᑦ ᐱᕕᖃᓪᓗᐊᕕᒃᑲᔭᖅᑐᑦ ᕿᒥᕐᕈᔭᐃᓐᓇᕆᔪᓐᓇᕐᓗᒋᑦ 
ᑐᓴᖅᑕᐅᔭᕆᐊᓕᓕᒫᑦ ᐊᒻᒪᓗ ᐱᕕᖃᒃᑲᓐᓂᕆᐊᖃᖅᑐᕆᒍᑎᒃ, ᐅᑎᕐᕕᖃᕈᓐᓇᕋᔭᖅᑐᑦ ᐅᕙᑦᑎᓐᓂᒃ. ᐅᖃᖅᑎ, 
ᕿᒥᕐᕈᔨᑦ ᐃᓄᖃᐅᖅᑐᑦ ᑭᒃᑯᓐᓂᒃ ᓄᓇᕗᒻᒥᐅᓂᑦ. ᐅᑭᐅᖅᑕᖅᑐᒥᐅᑕᐅᔪᓂᒃ, ᐊᑯᓂ ᓄᓇᖃᖅᑐᑐᖃᐅᔪᑦ 
ᓄᓇᕗᒻᒥ. ᑕᐃᒪᐃᒻᒪᑦ, ᐅᖃᖅᑎ, ᐱᕕᖃᕈᓐᓇᓛᖅᑐᑦ ᕿᒥᕐᕈᔭᐃᓐᓇᕆᒍᓐᓇᕐᓗᒋᑦ ᑐᓴᕋᒃᓴᐅᔪᓗᑦᑖᑦ, 
ᐱᕕᖃᒃᑲᓐᓂᕆᐊᖃᕈᑎᓪᓗ, ᑕᐃᒪᓐᓇ ᕿᓄᐊᕈᑎᖃᕋᔭᖅᑐᑦ ᒥᓂᔅᑕᐅᕝᕕᒃᔅᑕᒧᑦ ᑲᒪᔨᐅᓪᓗᐊᑕᖅᑐᒧᑦ, 
ᓯᕗᓕᐅᖅᑎᐅᔪᒧᑦ. 
 
ᒫᓐᓇᐅᔪᖅ ᓇᓚᐅᑦᑖᕈᓐᓇᓐᖏᓚᖓ ᖃᓄᐃᑦᑑᒻᒪᖔᖅ ᑐᒃᓯᕋᐅᑎᖓ, ᑭᓯᐊᓂ ᑐᑭᓯᐅᒪᔭᒃᑯᑦ ᐊᒥᓱᑲᓪᓚᓐᓂᑦ 
ᐳᓚᕋᖅᓯᒪᒻᒪᑕ ᓄᓇᓕᓐᓂᑦ ᐊᒻᒪᓗ ᑎᑎᖅᑲᒃᑯᑦ ᑭᐅᓯᒪᓪᓗᑎᒃ, ᑕᐃᒪᐃᒻᒪᑦ ᑏᓰᕝᕙ 17-ᒥᑦ ᐅᖓᑖᓄᓪᓗ 
ᐱᕕᔅᓴᖃᖅᑎᑕᐅᓂᐊᖅᐳᑦ ᕿᒥᕐᕈᔪᓐᓇᕐᓗᑎᒃ ᖃᐅᔨᓴᖅᑕᐅᓚᐅᖅᑐᓂᑦ ᑐᑭᓯᒋᐊᕈᑎᔅᓴᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 125 - 2(2): ᑕᒻᒪᖅᓯᒪᙱᑦᑐᓂᑦ ᑐᑭᓯᒋᐊᖅᑎᑦᑎᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᕐᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ. ᓇᓗᓇᙱᑦᑐᖅ ᓂᕆᐅᖅᑲᐅᒻᒪᑦ. 
 
ᐅᖃᖅᑏ, ᐃᑉᐸᔅᓴᖅ ᐅᖃᓕᒫᓚᐅᕋᒪ ᑎᑎᖅᑲᒥᑦ ᓇᓗᓇᐃᖅᓯᓪᓗᖓᓗ ᑕᒻᒪᖅᓯᒪᔪᖃᕐᓂᖓᓂ ᑐᑭᓯᒋᐊᕈᑏᑦ 
ᓄᓇᓕᓐᓄᑦ ᐳᓚᕋᖃᑦᑕᑎᓪᓗᒋᑦ ᐅᖃᐅᔾᔨᒋᐊᕈᑕᐅᓚᐅᖅᑐᓄᑦ. ᑐᑭᓯᕗᖓ ᑖᓐᓇ ᐅᓂᒃᑳᓕᐊᖅ 
ᑕᒻᒪᖅᓯᒪᓚᐅᙱᒻᒪᑦ ᐱᒋᐊᕐᓂᖓᓂ, ᐊᑦᑖᕙ 18-ᒥᓪᓗᐊᖑᖅᑰᖅᑐᖅ, ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕋᐃᓴᒃᑯᓐᓄᑦ. 
 
ᐊᐱᖅᑯᑎᒐᓕ ᐊᖓᔪᖅᑳᕐᒧᑦ ᐅᓇ: ᓱᒻᒪᑦᑯᐊᐳᕋᐃᓴᒃᑯᑦ ᓱᓕᔪᓂᑦ ᐅᖃᐅᓯᖃᓚᐅᙱᓚᑦ ᑐᑭᓯᒋᐊᕈᑎᔅᓴᓂᑦ 
ᑕᖅᑲᒃᑯᓄᖓ ᐊᒻᒪᓗ ᐊᖓᔪᖅᑳᕐᒧᑦ, ᐊᖓᔪᖅᑳᖅ ᖃᐅᔨᒪᖅᑰᔨᓚᐅᙱᒻᒪᕆᒻᒪᑦ ᑕᒪᑐᒥᖓ. ᓱᒻᒪᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦᓱ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨ ᓱᓕᕗᖅ. ᑕᒪᓐᓇ ᓴᖅᑭᑕᐅᑕᐃᓐᓇᓚᐅᕐᒪᑦ 24 ᐃᑲᕐᕋᐃᑦ 
ᓈᑎᓪᓗᒋᑦ. ᐅᖃᓚᐅᕋᒪ ᐃᑉᐸᔅᓴᖅ ᒪᓕᒐᓕᐅᕐᕕᒻᒥ ᖃᐅᔨᒪᓕᕋᒃᑯ, ᐅᖄᓚᕕᒋᑦᑕᐅᑎᒋᓚᐅᖅᐸᕋ 
ᐊᖏᔪᖅᑳᖑᑲᐃᓐᓇᖅᑐᖅ ᑯᐊᐳᕋᐃᓴᒃᑯᓐᓄᑦ ᑲᑎᖃᑎᒋᔪᒪᓪᓗᒍ ᐅᖃᖃᑎᒋᓂᐊᕋᒃᑯ ᑕᒪᑐᒪ ᑐᑭᓯᒋᐊᕈᑎᐅᑉ 
ᒥᔅᓵᓄᑦ ᐅᖃᐅᓯᕆᓚᐅᖅᑕᖏᓐᓄᑦ. 
 
ᑐᑭᓯᐅᒪᔭᒃᑯᑦ, ᐅᖃᖅᑏ, ᑕᒪᓐᓇ ᓱᓕ ᐱᓕᕆᐊᖑᕙᓪᓕᐊᒻᒪᑦ: ᐱᓕᕆᖃᑕᐅᔪᑦ ᓴᖅᑮᖃᑦᑕᕐᒪᑕ ᑐᑭᓯᒋᐊᕈᑎᔅᓴᓂᑦ 
ᓄᑖᓂᑦ. ᐃᓛᓐᓂᒃᑯᑦ ᑕᒻᒪᖅᓯᒪᕙᓐᓇᑎᒃ ᐃᓛᓐᓂᒃᑯᑦ ᑕᒻᒪᖅᓯᒪᕙᑦᑐᑎᒃ, ᓱᓕᓪᓗᑎᒃ ᑕᒪᑐᒧᖓᓕ ᑕᒻᒪᖅᓯᒪᔪᖅ 
ᐋᖅᑭᒋᐊᖅᑕᐅᒋᐊᖃᓚᐅᖅᐳᖅ. 
 
ᑯᐊᐳᕋᐃᓴᒃᑯᑦ ᐊᓯᔾᔩᓚᐅᙱᒻᒪᑕ ᑐᓴᐅᒪᖃᑎᒌᒍᑎᓄᑦ ᑐᑭᓯᒋᐊᕈᑎᔅᓴᖏᓐᓂᑦ ᑐᔪᓚᐅᖅᑕᖏᓐᓂᑦ ᐃᓄᓐᓄᑦ. 
ᐊᖑᒻᒪᑎᓚᐅᙱᒻᒪᑕ ᑕᒪᑐᒧᖓ ᐱᓕᕆᐊᕐᒧᑦ ᓄᑖᖅ ᑐᑭᓯᒋᐊᕈᑦ ᓴᖅᑭᑕᐅᑎᓪᓗᒍ, ᐅᖃᖅᑏ, ᓱᓕᒃᑲᓐᓂᖅ 
ᐅᖃᖅᐳᖓ ᐅᖃᖅᑲᐅᒐᒪ ᐅᐊᑦᑎᐊᕈ ᑕᐃᒪᐃᒍᓐᓇᕋᔭᓚᐅᕋᓗᐊᖅᐳᑦ. ᑭᓯᐊᓂ ᑕᐃᒪᐃᓚᐅᙱᒻᒪᑕ. 
 
ᕼᐋᑯ ᓈᓚᐅᑎᒃᑰᓚᐅᕐᒪᑦ, ᐅᑦᑑᑎᒋᓪᓗᒍ, ᐅᓪᓛᖅ ᐅᖃᖅᑐᓂ ᐊᖑᒻᒪᑎᒍᓐᓇᕋᔭᓚᐅᕋᓗᐊᕐᒪᑕ ᑭᓯᐊᓂ 
ᐊᖑᒻᒪᑎᓚᐅᙱᒻᒪᑕ. ᑕᐃᒪᐃᒻᒪᑦ ᑭᐅᔾᔪᑎᒐᓕ ᓱᒻᒪᑦ. . . ᑕᒪᓐᓇ ᐊᓪᓚᕝᕕᒻᒥᐅᓄᑦ ᑕᒻᒪᖅᑕᐅᓯᒪᓚᐅᕐᒪᑦ 
ᑯᐊᐳᕋᐃᓴᒃᑯᓐᓂᑦ. 
 
ᐅᖃᖅᑏ, ᑭᖑᕐᖓᒍᑦ ᑖᒃᑯᐊ ᑐᑭᓯᒋᐊᕈᑏᑦ ᖃᐅᔨᒪᔭᐅᓕᕐᒪᑕ ᑕᖅᑳᓃᑦᑐᑎᓪᓗᒍ ᐊᒻᒪᓗ ᓱᓕ, 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑕᒻᒪᕐᓂᕐᒪᑕ ᑕᒪᑐᒥᖓ ᑐᑭᓯᒋᐊᕈᑎᔅᓴᓂᒃ. 
 
ᑕᐃᒪᐃᒻᒪᑦ ᑐᓴᖅᑕᐅᓪᓗᖓ ᑕᖅᑲᒃᑯᓄᖓ ᖁᔭᓐᓇᒦᖅᐸᕋ ᒥᔅᓴ ᕼᐋᐸ ᐊᒻᒪᓗ ᐱᓕᕆᖃᑕᐅᔪᑦ ᓴᖅᑮᓚᐅᕐᒪᑕ 
ᑕᒪᑐᒥᖓ ᑐᑭᓯᒋᐊᕈᒻᒥᑦ, ᐊᒻᒪᓗ ᐅᖃᖅᑏ, ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑕᒪᑐᒥᖓ 
ᐱᓯᒪᑦᑎᓕᕐᒪᑕ ᐊᑐᕐᓂᐊᖅᑐᑎᓪᓗᒍ. 
 
ᑭᖑᕐᖓᒍᓪᓕ ᐅᖃᖅᑏ, ᓱᓕ ᑖᒃᑯᐊ ᐊᑭᖏᑦ ᑕᒻᒪᖅᓯᒪᒻᒪᑕ ᐊᒻᒪᓗ ᑐᑭᖃᖅᑐᓂᒃ ᓄᓇᓖᑦ ᒐᕙᒪᒃᑯᑦ 
ᖃᑦᑏᓐᓇᐅᓂᖅᓴᓂᒃ ᐊᑭᓕᖅᓱᐃᓂᐊᓕᕐᒪᑕ, ᒪᓕᑦᑐᒍ ᑐᒃᓯᕋᐅᑦ, ᐱᒻᒪᕆᐅᒻᒪᑦ ᐃᖅᑲᐅᒪᒋᐊᖓ ᑕᒪᓐᓇ 
ᑐᒃᓯᕋᐅᑎᑐᐃᓐᓇᐅᒻᒪᑦ ᑯᐊᐳᕋᐃᓴᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖅ ᐅᖃᐅᓯᖃᑦᑎᐊᖅᑐᒻᒪᕆᐅᕗᖅ ᑐᒃᓯᕋᐅᑎᑐᐃᓐᓇᐅᒻᒪᑦ, ᑕᒪᓐᓇ 
ᖁᔭᓇᖅᑐᒻᒪᕆᐅᕗᖅ. 
 
ᐊᖓᔪᖅᑳᖅ ᐅᖃᖅᑲᐅᒻᒥᒻᒪᑦ ᐅᐊᑦᑎᐊᕈᒃᑲᓐᓂᖅ ᐊᔾᔨᒋᙱᓐᓂᖃᕐᓂᐊᕐᒪᑦ 0.19-ᓴᒥ ᐊᑭᑦᑐᕆᐊᕈᒻᒥᑦ ᐱᓪᓗᒍ 
ᑖᓐᓇ ᑕᒻᒪᖅᓯᒪᔪᖅ. ᐅᖃᐅᓯᖃᕈᒪᑐᐃᓐᓇᖅᑐᖓ ᐃᒻᒪᖃ ᓄᑖᖑᔪᒥᑦ ᑐᑭᓯᒋᐊᕈᒻᒥᑦ ᐊᖓᔪᖅᑳᕐᒧᑦ. ᑐᑭᓯᓯᒪᒐ 
ᐊᖓᔪᖅᑳᖓᑦ ᐊᒻᒪᓗ ᐊᐅᓚᑦᑎᔩᑦ ᑐᑭᒧᐊᖅᑎᖓᑦ ᖁᓪᓕᖅ ᐆᒻᒪᖅᑯᑎᓕᕆᔩᑦ ᑯᐊᐳᕋᐃᓴᒃᑯᓐᓄᑦ ᐅᖃᖅᓯᒪᒻᒪᑦ 
ᑕᖅᑲᒃᑯᓄᖓ ᐊᖓᔪᖅᑳᑉ ᐱᖃᓐᓇᕆᔭᖓᓄᑦ ᒥᔅᑕ ᕼᐋᐸᒧᑦ, 1.5-ᑕᐅᒻᒪᑦ ᐊᑭᑦᑐᕆᐊᕈᑎᓪᓚᑦᑖᖅ. ᑖᒃᑯᓂᖓ 
ᖃᐅᔨᒋᐊᕈᓂᖃᐃ ᐱᐅᒐᔭᖅᐳᖅ. 
 
ᐅᖃᖅᑏ, ᐊᐱᖅᑯᑎᒐᓕ ᑖᒃᓱᒧᖓ: ᓱᒻᒪᑦ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᑦ ᐃᒻᒪᖃᓗ ᒐᕙᒪᒃᑯᑦ 
ᑯᐊᐳᕋᐃᓴᓪᓗᐊᑕᐅᒻᒪᑕ, ᓱᒻᒪᑦ ᑐᑭᓯᒋᐊᖅᑎᑦᑎᒋᐊᖃᖅᑐᒋᕙᑦ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓄᐃᓐᓇᖅ ᑕᖅᑲᒃᑯᓄᖓᐅᙱᑦᑐᖅ, ᖃᐅᔨᒪᓐᓂᕈᑎᒃ ᖃᐅᔨᒪᓚᐅᕐᒪᑕᓗ, ᓯᕗᕐᖓᒍᑦ 
ᑭᒃᑯᓕᒫᖅᑎᑦᑎᓚᐅᙱᓐᓂᖏᓐᓂᑦ. 
 
ᖃᓄᑎᒋ ᐱᒡᒐᓇᕋᔭᖅᐸ ᑎᑎᕋᕐᓗᓂ ᐊᑕᐅᓯᕐᒥᑦ ᒪᑉᐱᖅᑐᒐᕐᒥᑦ ᓂᐱᑎᓪᓗᒍ ᑕᖅᑲᒃᑯᓂᖓ ᐱᓕᕆᖃᑎᖃᕐᓂᕐᒧᑦ 
ᑎᑎᖅᑲᓂᑦ ᑐᓂᐅᔭᐅᓂᐊᖅᑐᓂᑦ? ᑖᓐᓇ ᐊᐱᖅᑯᑎᒐ: ᓱᒻᒪᑦ ᐃᑉᐱᒍᓱᒪᐅᕐᐸᑦ ᑖᒃᑯᐊ ᕿᒃᑯᓕᒫᑦ ᐊᒻᒪ ᐃᓚᒋᔭᐅᔪᑦ 
ᐅᕙᓂ ᒪᓕᒐᓕᐅᕐᕕᒻᒥ ᖃᐅᔨᒪᔭᕆᐊᖃᖏᓚᑦ ᑕᒻᒪᖅᓯᒪᖏᑦᑐᓂ ᑐᑭᓯᒋᐊᕐᕕᒃᓴᓂ, ᑎᒃᑯᐊᖅᑕᐅᓯᒪᔪᑦ ᑲᑎᒪᔩᑦ 
ᖃᐅᔨᔪᓐᓇᖅᑐᑎ? ᑭᒃᑯᓕᒫᖑᔪᑦ ᑕᐃᒪᐃᑦᑐᑦ ᐅᕝᕙᓘᓐᓃᑦ ᑕᐃᒪᐃᒍᒪᔪᑦ ᐊᒻᒪ ᑕᐃᒪᐃᒃᓯᒪᓪᓗᑎ, 
ᐊᒥᓱᐊᖅᑎᖅᑐᑎ ᐱᒍᒪᖃᑦᑕᖅᓯᒪᔪᑦ ᑖᒃᑯᓂᖓ ᑐᑭᓯᒋᐊᕐᕕᓂ ᐊᑐᖅᑐᑎ. 
 
ᐃᓱᒪᒋᔭᕋᓕ ᑯᐊᐳᕇᓴᐅᔪᖅ ᓈᒻᒪᑦᑐᓂ ᓱᓕᔪᓂ ᑐᑭᓯᐊᕐᕕᓂ ᐱᖃᑦᑕᕐᓗᑎ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᑐᖅᑕᐅᒐᔪᓲᖅ ᒪᓕᒐᓕᐅᕐᕕᒻᒥ, ᒪᓕᒐᕆᔭᖏ ᐊᖓᔪᖅᑳᖑᔪᖅ 
ᐅᖃᐅᓯᖃᕆᐊᖃᖏᒻᒪᑦ ᖃᓄᖅ ᑭᓇᑐᐃᓐᓇᖅ ᐃᑉᐱᒍᓱᒻᒪᖔᖅ, ᐊᒻᒪ ᑭᐅᔪᓐᓇᖅᑐᓂ ᐱᓪᓚᕆᐅᖏᑦᑐᒥ 
ᐊᐱᖅᑯᑎᐅᔪᓂ ᐊᒻᒪᐊᓯᖏᑦ. 
 
ᑭᓯᐊᓂᓕ ᐃᓚᒋᔭᐅᔪᖅ ᓴᖅᑭᑎᑦᑎᓱᒋᔭᕋ, ᑕᐃᒪᐃᓐᓂᖓᓄ ᑭᐅᓇᓱᓐᓂᐊᖅᑲᕋ ᐊᐱᖅᑯᑎᐅᔪᖅ. ᖃᐅᔨᒪᖏᑦᑐᖓ 
ᓱᒻᒪᑦ, ᐱᒐᐃᒻᒪᑕ ᑐᑭᓯᒋᐊᕐᕕᓂᑦ, ᑐᑭᓯᒋᐊᕐᕕᒃᓴᐅᔪᓅᖅᑕᐅᓚᐅᖏᒻᒪᑕ, ᐅᐊᑦᑎᐊᕈ ᐅᖃᖅᑲᐅᒐᒪ. ᐅᑉᐱᕈᓱᒃᑲᒪ 
ᐃᓱᒫᓗᑦᑐᓕᒫᖑᔪᑦ ᑲᐅᔨᓚᐅᖅᑐᑦ ᑕᐃᒪᐃᒋᐊᓕᒥᓂᖅ. 
 
ᓇᓚᐅᖅᑖᕐᓂᕈᒪ, ᐊᒻᒪ ᓇᓚᐅᑦᑖᖏᑦᑐᖓ, ᑕᑯᓐᓇᐸᓪᓚᐃᔪᑦ ᐊᖏᓂᖓᓂ 0.019, 2ᓴᐅᑉ ᐊᑖᓃᑦᑐᖅ, 
ᐃᑉᐱᒍᓱᑉᐸᓚᐃᓐᓂᕐᖓᑕ ᐱᒻᒪᕆᐅᒐᓂ ᐅᕝᕙᓘᓐᓃᑦ ᐱᓕᕆᐊᖅ ᐱᒻᒪᕆᐅᓐᓇᓂ. ᑕᐃᒫᖃᐃ ᐱᔾᔪᑎᓕᒃ, 
ᑕᑯᔭᐅᒻᒪᑦ. 
 
ᓱᓕᒃᑲᓐᓂᖅ, ᐅᖃᖅᑎᑦᑎᔨ. ᐅᖃᕈᓐᓇᖏᑦᑐᖓ ᓱᒻᒪ ᑕᐃᒫᒃ ᐃᓱᒪᓕᐅᕐᓂᕐᒪᖔᑕ. ᐅᖃᑐᐃᓐᓇᕈᓐᓇᖅᑐᖓ, 
ᐃᓚᒋᔭᐅᔪᖅ ᓇᓗᓇᐃᖅᓯᖃᐅᒻᒪᑦ, ᑕᐃᒪᐃᑦᑐᒥᓂᖅ. ᐊᒻᒪ, ᐅᖃᖅᑎᑦᑎᔨ, ᐱᕕᒃᓴᖃᕐᓂᕈᑎᒃ, 
ᐱᖃᓯᐅᑎᓯᒪᒐᔭᖅᑕᖓ ᐊᔾᔨᒌᖏᓐᓂᖓ 2ᓴᓐ ᐊᑖᓂ ᑭᒃᑯᓕᒫᑦᖃᐅᔨᒪᒐᔭᖅᑕᖏᓐᓂ. 

ᐅᖃᖅᑎᑦᑎᔨ, ᓱᓖᓛᒃ, ᑐᓴᕈᒥᓇᓚᐅᕐᑐᖅ ᑖᒃᑯᐊ ᓄᓇᓕᐅᔪᑦ, ᓄᓇᓕᓕᒫᖑᔪᑦ, ᐊᑭᓖᖏᓂᖅᓴᐅᒐᔭᖅᑐᑎ, 
ᐊᑐᕐᓗᒋ ᐱᔪᒪᔾᔪᑎᖏᓐᓂ. ᓱᓕᒃᑲᓐᓂᖅ, ᐃᓚᒋᔭᐅᔪᖅ ᐅᖃᖅᑲᐅᒻᒪ, ᐱᔪᒪᔾᔪᑎᑐᐃᓐᓇᐅᒻᒪᑦ. ᐱᔪᒪᔾᔪᑎᐅᔪᖅ 
ᐆᒻᒪᖅᑯᑎᓕᕆᔨᒃᑯᓐᓂ. ᐊᖓᔪᖅᑳᓅᓚᐅᖏᑦᑐᖅ; ᑕᑯᓚᐅᖏᑕᕗᑦ. ᐱᔪᒪᔾᔪᑎᐅᔪᖅ ᓇᑦᑎᖅᔭᐅᓯᒪᔪᖅ ᓇᒻᒥᓂᖅ 
ᑎᒥᐅᔪᒧ ᑯᐊᐳᕇᓴᑦᑎᓐᓂ ᒪᓕᒐᓕᒐᓕᐅᖅᑐᑦ ᑎᒥᐅᔪᑦ, ᑕᐃᒪᐃᓐᓂᖓᓄ ᖃᐅᔨᒋᐊᖃᕐᐸᕗ ᐊᒻᒪ ᐊᒥᓲᓂᖓ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᑎᒃᑲᓂᕐᓂᐅᓴᔪᖓᖃᐃ ᒪᓕᒐᓕᐅᖅᑎᐅ ᐅᖃᐅᓯᖓᓄ ᑕᑯᓗᒍ 
ᓇᓗᓇᐃᖅᓯᑎᐊᕐᓂᖅ ᓇᓗᓇᖅᑐᓂᑦ. ᐊᖓᔪᖅᑳᖑᔪᖅ ᑖᔅᓱᒥᖓ ᑕᐃᒪᐃᓘᑦᑎᐊᖅᑐᖅ, ᓇᓗᓇᐃᖅᓯᔪᖅ ᒥᑭᔪᓂ 
ᐱᐅᔪᓂ ᐊᖏᓪᓕᒍᓐᓇᖅᑐᖅ ᑕᒻᒪᕈᑕᐅᓯᒪᑉᐸᑦ ᐆᒻᒪᖅᑯᑎᓕᕆᔨᒃᑯᓐᓄ. 
 
ᑭᓯᐊᓂᓕ, ᐅᖃᖅᑎᑦᑎᔨ, ᐊᖓᔪᖅᑳᖅ ᓇᓗᓇᐃᖅᓯᓯᒪᒻᒪᑦ ᐊᖏᔪᖅᑲᐅᑎᐅᔪᑦ ᐃᑉᐱᒍᓱᓚᐅᕐᒪᑦ 6ᐳᓴᓐ 
ᐊᔾᔨᒌᖏᓐᓂᖓ ᐊᑭᖏᓐᓂ ᐊᖏᓗᐊᕐᓇᓂ; ᐱᒻᒪᕆᐅᓚᐅᖏᒻᒪᑦ. ᐊᖓᔪᖅᑳᖑᔪᖅ ᐊᖏᕈᓐᓇᖅᑲ ᑖᔅᓱᒥᖓ? 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐲᑐᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᑕᐅᓯᖅ ᐊᖏᕈᓐᓇᖅᑕᕋ ᐃᓱᒪᒋᔭᕋ ᒫᓐᓴᐅᔪᖅ 
ᐃᓚᒋᔭᐅᔪᖅ, ᐊᒻᒪ ᐃᓚᖏᖅᑲᐃ ᐃᓄᐃᑦ ᓄᓇᕗᒻᒥ, ᐃᑉᐱᒍᓱᓕᕋᔭᖅᑐᑦ ᐃᓚᖏᓐᓂ ᐱᓕᕆᖅᑲᐅᔭᓐᓂ 
ᐊᖓᔪᖅᑳᖑᔪᑎᓪᓗᖓ. 
 
ᑕᐃᒫᒃ ᐱᔾᔪᑎᓕᑦ ᓱᒻᒪᑦ ᑎᓯᐱᕆ 2002ᒥ ᖁᕙᕆᐊᓚᐅᖏᓚᕗᑦ ᐊᑭᖏᑦ ᑕᐃᓱᒪᓂ; ᓄᖅᑲᖓᑎᓚᐅᖅᑕᕗᑦ 
ᐊᕐᕌᒍᒧ ᐊᑕᐅᓯᕐᒧ ᐅᐱᓐᓇᕋᓂ ᖃᐅᔨᒪᑦᑎᐊᕈᒪᓚᐅᕋᑦᑕ ᐱᓯᒪᓗᑕ ᓈᒻᒪᑦᑐᓂ ᑐᑭᓯᒋᐊᕐᕕᒃᓴᓂ. ᐅᖃᖅᑎᑦᑎᔨ, 
ᑕᐃᑲᓂᐅᓚᐅᕐᑐᖅ, ᐅᑕᖅᑭᒋᐊᖃᓚᐅᕋᑦᑕ ᑲᓇᑕᒥ ᑮᓴᐅᔭᓕᕆᓂᕐᒧ ᖃᐅᔨᓴᖅᑎᒻᒪᕆᐅ ᑮᓇᐅᔭᓕᕆᓂᕐᒧᑦ 
ᐅᓂᒃᑳᖏᓐᓂ 2002ᒥ. 
 
ᐅᖃᖅᑎᑦᑎᔨ, ᑐᑭᓯᒋᐊᕐᕕᒃᓴᐃᑦ ᓄᐊᑕᖏᑦ ᐆᒻᒪᖅᑯᑎᓕᕆᔨᒃᑯᑦ.. ᐱᓇᓱᐊᕐᒪᑕ ᐱᐅᓂᖅᐹᖑᔪᒥ 
ᐱᔪᓐᓇᕐᓂᕆᔭᖏᓐᓂ. ᖃᐅᔨᒪᖏᑦᑐᖓ ᓱᒻᒪ ᐱᖃᓯᐅᑎᓯᒪᖏᓂᕐᒪᖔᑕ, ᐊᒻᒪ ᓱᓕᒃᑲᓐᓂᖅ, ᐅᖃᐅᑎᒋᐊᕋᔭᕆᒃᑭᑦ 
ᐊᒻᒪ ᓇᓚᐅᑦᑖᕈᑎᑐᐃᓐᓇᐅᓪᓗᓂ, ᐃᓱᒪᔪᒥᓃᖅᑲᐃ ᐊᔾᔨᒌᖏᓐᓂᖓ 2ᓴᒥ ᒥᑭᓂᖅᓴᖅ ᑭᓲᖏᒻᒪᑦ. ᑭᓯᐊᓂᓕ 
ᐳᓴᙳᖅᑎᖔᕈᕕᐅ, ᐅᖃᕈᓐᓇᖅᑐᖓ 6ᐳᓴᙵ 6000 2ᖑᒻᒪᑦ. ᑖᓐᓇ ᐊᖏᔫᕙ? ᖃᐅᔨᒪᖏᑦᑐᖓ; ᑐᖓᓂᓕ 
ᖃᓄᖅ ᖃᐅᔨᓴᖅᑕᐅᒻᒪᖔᖅ. 
 
ᓱᓕᒃᑲᓐᓂᖅ, ᐃᓚᒋᔭᐅᔪᖅ ᓇᓗᓇᐃᖅᓯᖃᐅᒻᒪᑦ, ᐱᔪᒪᔾᔪᑎᐅᒻᒪᑦ. ᐅᖃᖅᑎᑦᑎᔨ, ᐅᖃᖅᑐᑦ ᐃᒫᒃ ᑕᐃᒪᐃᒍᒪᔪᑦ. 
ᑖᓐᓇ ᐱᐅᓛᖅ ᓇᓚᐅᑦᑖᖅᑕᖏᓐᓂ. ᑕᐃᒪᐃᓐᓂᖓᓄ ᖃᐅᔨᓴᕈᑎᓂ ᐃᓕᓕᓯᒪᕗ, ᐊᒻᒪ ᐱᕙᓪᓕᐊᓂᕆᔭᖓ 
ᑲᔪᓯᕙᓪᓕᐊᔪᖅ. 
 
ᐱᕙᓪᓕᐊᓂᕆᔭᖓ ᑲᔪᓯᕙᓪᓕᐊᔪᖅ ᑐᑭᓯᒋᐊᕐᕕᓂ ᐊᒻᒪ ᓇᓂᔭᐅᕙᓪᓕᐊᔪᖅ ᐊᒻᒪ ᓇᓂᔭᐅᔪᑦ, ᐊᒻᒪ 
ᐱᕙᓪᓕᐊᓂᖓ ᑲᔪᓯᒋᐊᓕᒃ. ᑖᓐᓇ ᓱᓕᔪᖅ ᐱᕙᓪᓕᐊᓂᖓ, ᐊᒻᒪ ᐅᓪᓘᑉ ᓄᙳᐊᓂ, ᐱᕕᖃᕐᓂᐊᖅᑐᒍ, 
ᑐᓴᖅᑎᑎᑉᐸᑕ ᐆᒻᒪᖅᑯᑎᓄ ᐊᑭᖏᓐᓂ ᕿᒥᕈᔩᑦ ᑲᑎᒪᔨᖏ, ᕿᒥᕈᑕᐅᓗᑎ ᐊᒻᒪ ᖃᐅᔨᓴᖅᑕᐅᓗᑎ. 
ᑕᕝᕙᓂᒃᓴᐃᓇᖅᑕᐅᖅ, ᒐᕙᒪᐅᔪᖅ ᖃᐅᔨᓴᕐᓂᐊᖅᑐᑦ ᐱᖁᔭᐅᓯᒪᔪᓕᒫᖑᔪᓂ. ᐅᖃᐅᑎᐅᓯᒪᒻᒪᑦ ᓯᕗᓕᖅᑎᒧ ᐊᒻᒪ 
ᐊᖓᔪᖅᑳᒧ ᑮᓇᐅᔭᓕᕆᓂᕐᒧ ᐊᒻᒪ ᐃᓚᖏᓐᓄ ᐃᓚᒋᔭᐅᔪᓄ ᐊᖓᔪᖅᑳᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐊᐱᖅᑯᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓱᓕᒃᑲᓐᓂᖅ ᑕᒪᓐᓇ ᐆᑦᑑᑎᒋᔪᓐᓇᑦᑎᐊᖅᐸᕋ ᑭᐅᔾᔪᑕᐅᓪᓚᑦᑖᙱᑦᑐᒧᑦ. ᐊᖓᔪᖅᑳᖅ 
ᓱᓕ ᓇᓗᓇᐃᖅᓯᓚᐅᙱᒻᒪᑦ ᐊᖏᕈᑎᖃᕐᒪᖔᖅ ᓈᒻᒪᓐᓂᕆᐊᖓ ᐋᒡᒐᓘᓐᓃ. ᑭᖑᓪᓕᖅᐹᖅ ᐊᐱᖅᑯᑎᒐᓕ 
ᐊᖓᔪᖅᑳᕐᒧᑦ, ᑕᒪᓐᓇ ᓴᖅᑭᖅᓯᒪᓪᓗᓂᑦᑕᐅᖅ ᑕᖅᑲᒃᑯᓂᖓ ᑲᑎᒪᑎᑦᑎᓂᕐᒥᑦ, ᓈᓴᐅᑏᑦ ᐊᔾᔨᒌᙱᖃᑦᑕᖅᓯᒪᒻᒪᑕ 
ᐊᑭᐅᔪᓄᑦ ᐅᖃᐅᓯᐅᔪᓂᑦ ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᒻᒥᑦ. 
 
ᐅᖃᖅᑏ, ᐅᖃᐅᓯᐅᓚᐅᖅᐳᖅ ᐊᑭᑦᑐᕆᐊᕐᓂᐅᔪᓂᑦ, ᓄᑖᒧᑦ ᐊᑭᐅᔪᓄᑦ ᕿᑎᐊᓃᑦᑐᓂᒃ ᐊᑭᐅᔪᓄᑦ, 
ᐅᑦᑑᑎᒋᓪᓗᒍ, ᑐᒃᓯᕋᐅᑦ ᓴᖅᑭᑕᐅᕋᑖᖅᑎᓪᓗᒍ 92%ᒦᓚᐅᕐᒪᑦ. 
 
ᓴᖅᑭᖅᓯᒪᖅᑰᔨᓕᕐᒥᒻᒪᑦ ᐊᑭᐅᓂᐊᖅᑐᖅ ᑮᓇᐅᔭᓕᐅᕋᓱᐊᖅᑐᓄᑦ ᑕᒫᓂ ᐃᖃᓗᓐᓂ ᖃᑦᑏᓐᓇᐅᓂᖅᓴᐅᒻᒪᑕ 
ᕿᑎᐊᓃᑦᑐᓂᒃ ᐊᑭᓂᑦ ᑎᑎᖅᓯᒪᔪᓂᑦ ᑐᒃᓯᕋᐅᒻᒥᑦ. ᓱᓕᒃᑲᓐᓂᖅ ᑕᒪᓐᓇ ᐅᑦᑑᑎᒋᒍᓐᓇᖅᐳᖅ ᑕᒻᒪᖅᓯᒪᓚᐅᕐᒪᑕ 
ᑐᑭᓯᒋᐊᕈᑏᑦ ᐃᓄᓐᓄᑦ ᐅᖃᐅᓯᐅᔪᑦ ᐊᑦᑐᖅᑕᐅᓂᖃᖅᑐᓂᒃ ᑕᒪᒃᑯᓂᖓ ᐊᑭᑦᑐᕆᐊᕐᓂᐅᔪᓂᒥᑦ, 
ᐅᖃᐅᔾᔭᐅᙱᓐᓂᖏᑦ ᐊᑭᓪᓚᑦᑖᖑᓂᐊᖅᑐᓂᒃᑦ ᑕᑯᒋᐊᕐᓂᐊᖅᑕᖏᓐᓂᑦ. 
 
ᐊᐱᕆᔪᒪᕙᕋ ᐊᖓᔪᖅᑳᖅ ᐅᖃᐅᓯᖃᕈᓐᓇᕐᒪᖔᖅ ᑕᒪᑐᒥᖓ ᐊᒻᒪᓗ ᖃᐅᔨᒪᒋᐊᕐᓂᐊᕐᒪᖔᖅ ᑕᒻᒪᖅᓯᒪᙱᑦᑐᓂᑦ 
ᑐᑭᓯᒋᐊᖅᑎᑦᑎᑦᑎᐊᖃᑦᑕᕋᓗᐊᕐᒪᖔᑕ ᑕᖅᑲᒃᑯᓄᖓ ᐃᓄᓐᓄᑦ. ᑕᒪᐅᖓᑐᐊᖑᙱᒻᒪᑦ ᐃᖃᓗᓐᓄᑦ. ᐊᓯᖏᓐᓄᑦ 
ᓄᓇᓕᓕᒫᓅᒍᓐᓇᕐᒥᒻᒪᑦ. ᐱᒻᒪᕆᐅᓱᒋᕙᕋ ᖃᐅᔨᒪᒋᐊᖓ ᐃᓄᐃᑦ ᑐᑭᓯᒋᐊᖅᑎᑕᐅᒋᐊᖓ ᓱᓕᑦᑎᐊᖅᑐᓂᑦ, 
ᖃᓄᓪᓚᑦᑖᖅ ᐊᓯᔾᔨᕐᓂᐊᕐᒪᖔᑕ, ᒪᓕᙱᓪᓗᒋᑦ ᕿᑎᐊᒎᖅᑐᓂᑦ ᐊᑭᐅᔪᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ,ᐅᖃᖅᑏ. ᓇᓗᓇᐃᑦᑎᐊᕋᓱᐊᕐᓂᐊᕋᒃᑯ. 
 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕋᐃᓴᒃᑯᑦ ᓴᖅᑮᓯᒪᕗᑦ ᑐᒃᓯᕋᐅᒻᒥᑦ ᐊᑭᖏᑦ ᐊᑭᑦᑐᕆᐊᖁᔭᐅᓪᓗᑎᒃ 
ᑮᓇᐅᔭᓕᐅᕈᑎᒋᒋᐊᓕᖏᓐᓄᑦ ᐊᖑᒻᒪᑦᑎᖁᓪᓗᒋᑦ ᑮᓇᐅᔭᓕᕆᔾᔪᑎᖏᑦ ᐊᖑᒻᒪᑦᑎᖁᓪᓗᒋᑦ ᑮᓇᐅᔭᓂᒃ 
ᐊᓯᐅᔨᖁᓇᒋᑦ ᑕᐃᒪᐃᔅᓯᒪᒻᒪᑕ ᐊᓯᐅᔨᓯᒪᒻᒪᑕ ᐊᕐᕌᒎᓚᐅᖅᑐᒥᑦ ᐊᒥᓲᙱᑦᑐᓂᑦ. 
 
ᑕᒪᓐᓇ ᓄᓇᕗᒻᒥᐅᓕᒫᓄᑦ ᑕᑯᔭᐅᔪᒪᕗᖅ, ᐃᓚᓕᐅᑎᓪᓗᒋᑦ ᑖᒃᑯᐊ ᒪᓕᒐᓕᐅᖅᑏᑦ. ᒪᓕᑦᑐᒍ ᑐᒃᓯᕋᐅᑦ ᐅᖃᕐᒪᑕ 
ᐳᓴᒥᑦ ᐊᑭᑦᑐᕆᐊᕐᓂᐊᕐᒪᑕ: 90%, 100% ᐅᖓᑖᓄᓪᓗ. 
 
ᑐᒃᓯᕋᐅᑎᐅᒻᒪᑦ. ᐊᑭᑦᑐᕆᐊᕐᓂᐅᙱᒻᒪᑦ. ᑐᒃᓯᕋᐅᑎᐅᒻᒪᑦ. ᐅᖃᕐᒪᑕ ᑕᒪᓐᓇ ᐃᖏᕐᕋᓂᖃᑦᑎᐊᖅᐸᑦ, ᐊᒻᒪᓗ 
ᐊᖏᕈᑕᐅᑉᐸᑦ ᑕᐃᒪᐃᓕᖓᓂᐊᖅᐳᖅ. ᐅᖃᐅᑎᕙᔅᓯ, ᐅᖃᖅᑏ, ᒪᓕᒐᓕᐅᖅᑏᑦ, ᐊᒻᒪᓗ ᓄᓇᕗᒻᒥᑦ: ᑕᒪᓐᓇ 
ᐱᓕᕆᐊᖑᕙᓪᓕᐊᒻᒪᑦ. 
 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᑎᑦᑎᕙᓪᓕᐊᒻᒪᑕ ᑕᖅᑲᒃᑯᓂᖓ. ᑕᐃᒪᐃᒋᐅᙱᒻᒪᑦ 
ᓄᓇᕗᒻᒥ. ᐅᖃᖅᑏ, ᐃᖅᑲᐅᒪᒐᑦᑕ ᑲᑎᒪᑎᑦᑎᖃᑦᑕᓚᐅᕐᒪᑕ 1994-ᒥ, 1996-ᒧᑦ, ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ 
ᕿᒥᕐᕈᔩᑦ ᑲᑎᒪᔨᖏᑦ ᓄᓇᑦᓯᐊᕐᒧᑦ. ᐱᓕᕆᖃᑕᐅᓚᐅᖅᐳᖓ 1996-97-98-ᒥ ᑲᑎᒪᓐᓇᐅᔪᓂᑦ, ᑕᒪᒃᑯᐊ 
ᐊᒃᓱᕈᕐᓇᖅᑑᑎᐅᓚᐅᕐᒪᑕ. 

ᑕᐃᒪᐃᒻᒪᑦ ᐅᖃᖁᔨᒻᒪᑦ ᑲᑎᒪᔨ ᑕᒻᒪᖅᓯᒪᙱᑦᑐᓂᑦ ᓈᓴᐅᑎᓂᑦ ᑐᒃᓯᕋᐅᒻᒦᑦᑐᓂᒃ ᑎᑎᖅᑲᓂᒃ. ᑐᒃᓯᕋᐅᑎᐅᒻᒪᑦ. 
ᐅᖃᖅᑐᑎᒃ ᐃᒪᓐᓇᓂᒃ ᐊᑐᓕᖁᔨᓂᕋᖅᑐᑎᒃ. ᑖᓐᓇ ᑐᑭᓯᒋᐊᕈᑦ ᑲᑎᒪᔨᐅᑉ ᐅᖃᐅᓯᕆᔭᖓ, ᐊᒻᒪᓗ ᓱᓕ 
ᐅᖃᓕᒫᕐᓂᐊᕋᒃᑯ ᖃᐅᔨᒪᔭᐅᓂᐊᕐᒪᑦ, ᑐᑭᓯᒋᐊᕈᑦ ᐅᕙᓐᓄᑦ ᑐᓂᔭᐅᖅᑲᐅᔪᖅ ᐅᓪᓛᖅ, ᑖᓐᓇᑑᓪᓗᓂᓗ ᐱᓯᒪᔭᕋ, 
ᑎᑎᕋᖅᓯᒪᔪᓂᑦ 12.7.1 ᐅᖃᖅᓯᒪᔪᖅ ᓄᓇᓕᒻᒥᐅᓄᑦ ᐊᑭᖏᑦ ᑎᑎᕋᖅᓯᒪᔪᓂᑦ 25-ᒥ ᑮᓇᐅᔭᓕᐅᖅᑐᓄᑦ 
ᐊᑭᐅᔪᓂᑦ, ᑎᑎᕋᖅᓯᒪᔪᓂᑦ 26 ᓄᓇᕗᒻᒥ ᐋᖅᑭᑦᑕᐅᓇᓱᐊᖅᑐᓂᒃ ᐊᑭᐅᔪᓄᑦ, .5333 ᐊᒻᒪᓗ .4983. 
 
ᐊᓯᔾᔨᖅᑕᐅᓯᒪᔪᑦ ᑎᑎᖅᑲᐃᑦ ᓈᓴᐅᑏᑦ ᑐᓂᔭᐅᓚᐅᖅᑐᑦ 24 ᐃᑲᕐᕋᐃᑦ ᓈᓕᖅᑐᑦ, ᐊᓯᔾᔨᖅᑕᐅᓯᒪᔪᑦ 12.7.1 
ᐅᖃᖅᓯᒪᓪᓗᑎᒃ ᓄᓇᓕᒻᐅᓄᑦ ᐊᑭᐅᔪᑦ ᑎᑎᕋᖅᓯᒪᔪᓂᑦ 25 ᑮᓇᐅᔭᓕᐅᖅᑐᓄᑦ ᐊᑭᐅᔪᑦ 26-ᒥᑦ ᐅᖃᖅᓯᒪᓪᓗᑎᒃ, 
ᓄᓇᕗᒻᒥ ᐋᖅᑭᑦᑕᐅᖁᔭᐅᔪᑦ, ᐅᖃᖅᑏ, ᐋᖅᑭᑦᑕᐅᖁᔭᐅᔪᑦ, ᑐᑭᖃᖅᑐᑎᒃ ᑕᐃᒪᐃᑦᑐᓂᒃ ᑕᑯᒍᒪᓂᖃᕐᓂᕐᒥᑦ, 
.5524 ᐊᒻᒪᓗ 5134. 
 
ᐅᖃᖅᑏ, ᐊᔾᔨᒌᙱᓐᓂᐅᕗᖅ 0.019-ᓴᒥᑦ. 2-ᓴᐅᔪᖅ. ᖃᐅᔨᒪᔪᖓ ᑕᒪᓐᓇ ᐊᖏᔫᒻᒪᑦ. 
ᐊᖏᓪᓕᒋᐊᕈᑕᐅᔪᓐᓇᖅᑐᓂ 6%-ᓂᒃ ᑲᔪᓯᓐᓂᖅᐸᑕ ᑐᒃᓯᕋᖅᑕᒥᓐᓄᑦ. ᑕᒪᓐᓇ ᑐᒃᓯᕋᐅᑎᐅᒻᒪᑦ. ᑕᐃᒪᐃᒻᒪᑦ 
ᖃᐅᔨᓴᕆᐊᖃᖅᐳᒍᑦ ᑮᓇᐅᔭᖁᑎᓂᑦ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᑕ, ᓴᖅᑭᑕᐅᓗᑎᒃ 
ᑕᒻᒪᖅᓯᒪᔪᑦ ᐊᒻᒪᓗ ᖃᐅᔨᒪᒋᐊᕐᓗᑎᒃ ᖃᑦᑎᑐᐃᓐᓇᕐᓂᑦ ᐊᑭᑖᕐᓂᖅᐸᑕ ᓄᓇᕗᒻᒥᐅᓄᑦ ᐅᖃᐅᓯᐅᓯᒪᓂᐊᕐᒪᑕ. 
 
ᐅᖃᖅᑏ, ᑭᖑᕐᖓᒍᑦ ᑲᑎᒪᔨ ᐊᒻᒪᓗ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐊᑭᐅᔪᑦ ᐊᑭᑦᑐᕆᐊᕐᓂᖅᐸᑕ 10%-ᓂᒃ, 
ᑖᒃᑯᐊᓕ 80% ᐅᕝᕙᓘᓐᓃᑦ 8 10-ᓴᓕᒫᓂᑦ ᐊᑭᓕᖅᑕᐅᒐᔭᖅᐳᑦ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᑕᐃᒪᐃᒻᒪᑦ ᓲᖃᐃᒻᒪ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᓇᒻᒥᓂᖅ ᑮᓇᐅᔭᓕᕆᔨᕗᑦ ᖃᐅᔨᓴᕆᕗᑦ ᑐᑭᓯᒋᐊᕈᑎᔅᓴᓂᑦ 
ᓴᖅᑭᑕᐅᓚᐅᖅᑐᓂᑦ, ᐊᑦᑐᐃᓂᖃᒻᒪᕆᒃᑲᔭᕐᓂᖓᓄᑦ ᒐᕙᒪᒋᔭᑦᑎᓐᓂᒃ ᖃᓄᖅ ᐊᑑᑎᖃᖅᐸᒻᒪᖔᑦᑖ 
ᑮᓇᐅᔭᖁᑎᑦᑎᓐᓂᒃ ᐃᓕᓐᓂᐊᖅᑐᓕᕆᓂᕐᒧᑦ, ᐋᓐᓂᐊᖅᑐᓕᕆᓂᕐᒧᓪᓗ, ᐊᒻᒪ ᐊᓯᖏᓐᓄᑦ ᐱᔨᑦᑎᕈᑎᓄᑦ. 
ᓇᐅᑦᓯᖅᑐᖅᑕᕗᑦ ᑕᒪᓐᓇ ᐊᒻᒪᓗ ᐅᕙᑦᑎᓐᓄᑦ, ᓱᓕᒃᑲᓐᓂᖅ, ᓇᓖᕌᕈᑎᑦᓯᐊᕙᐅᕙᑦᑐᓂ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᑦ. ᓇᑦᑎᖅ. 
 
ᐊᐱᖅᑯᑦ 126 - 2(2): ᓂᕿᓕᕆᓂᕐᒧᑦ ᑮᓇᐅᔭᐃᑦ 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐊᐱᖅᑯᑎᒐ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕᐅᕝᕕᒃᔅᑕᖓᓄᑦ. 
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᖕᒧᑦ ᖃᓄᖅ ᐊᑐᖅᑕᐅᒐᔭᕐᒪᖔᑖ ᑮᓇᐅᔭᐃᑦ ᐊᖏᕈᒻᒦᓐᖔᖅᑐᑦ ᓄᓇᕗᑦ-
ᑲᓇᑕᒧᑦ ᓂᕿᓕᕆᓂᖅ ᐱᓪᓗᒍ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᓂᔅᑕ ᓯᒪᐃᓚᒃ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᑕᓪᓕᒪᐃᑦ ᐱᓪᓗᐊᑕᐅᔪᑦ ᐊᖏᕈᒻᒥ ᐅᑯᐊᖑᕗᑦ: 
ᓇᒻᒥᓂᖃᖅᑐᒧᑦ ᐅᓗᕆᐊᓇᖅᑐᒦᑦᑕᐃᓕᓂᕐᒧᑦ ᐊᐅᓚᑦᑎᓂᕐᒥᒃ; ᓂᕿᒥᒃ ᐊᑦᑕᓇᖅᑕᐃᓕᓂᕐᒧᑦ ᐊᒻᒪ ᓂᕿᑦ 
ᐱᐅᑎᒋᓂᖏᓐᓄᑦ; ᖃᐅᔨᓇᓱᑉᐸᓂᕐᒧᑦ ᐱᓇᓱᔾᔪᓯᐅᕙᓪᓕᐊᕈᓐᓇᖅᑐᓂᒃ; ᐊᒻᒪᓗ ᓄᑖᙳᕆᐊᕆᓂᕐᒥᒃ. 
 
 
 
 
 
 
 
 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

659 

ᑮᓇᐅᔭᐃᑦ ᒪᓂᒪᑎᑕᐅᕙᓐᓂᐊᖅᑐᑦ 60-40ᒥᑦ ᑲᑐᑕᐅᓗᓂ, ᑲᓇᑕ ᐊᑐᐃᓐᓇᖃᖅᑎᑦᑎᕙᓐᓂᐊᕐᓗᑎᒃ 60%ᖓᓂᒃ 
ᐊᒻᒪᓗ ᓄᓇᕗᑦ 40%ᖓᓂᒃ, ᑎᑭᓪᓗᒍ ᑭᓪᓕᒋᔭᖓ. ᑲᓇᑕ ᐊᖏᕈᑎᖃᖅᓯᒪᔪᖅ ᐊᑐᐃᓐᓇᖃᖅᑎᑦᑎᕙᓐᓂᐊᕐᓗᑎᒃ 
$180,000ᓂᒃ ᐊᕐᕌᒍᑕᒫᑦ, ᐅᑭᐅᓄᑦ ᑕᓪᓕᒪᓄᑦ. ᓄᓇᕗᓪᓗ ᐊᑐᕆᐊᖃᕋᔭᕐᓗᑎᒃ $120,000ᒧᑦ ᑎᑭᑦᑐᓂᒃ 
ᐊᕐᕌᒍᑕᒫᑦ. 
 
ᑲᓇᑕᒥ ᓂᕿᓕᕆᔨᒃᑯᓐᓂᒃ ᐊᑎᓕᐅᖃᑎᖃᖅᓯᒪᒻᒥᔪᒍᑦ ᐊᖏᕈᒻᒥᒃ; ᑕᐃᔭᐅᓪᓗᓂ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ 
ᐊᖏᕈᒻᒥᒃ. ᓄᓇᕗᒻᒧᑦ ᐱᓪᓗᐊᑕᖏᑦ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᐊᖏᕈᑎᐅᔪᒥ ᑐᑭᖃᖅᑎᑕᐅᓂᕆᔭᖓ 
ᓂᕿᓕᕆᔨᐅᑉ ᐃᓚᒋᐊᖅᑕᐅᓂᖃᖅᓯᒪᓕᕐᒪᑦ ᐱᖃᓯᐅᔾᔭᐅᓕᖅᑐᑎᒃ ᐊᖑᓂᐊᖅᐸᑦᑐᑦ, ᑐᑭᖃᖅᑐᖅ  
 
ᓲᕐᓗ ᐅᕙᒍᑦ ᐊᑐᕈᓐᓇᖅᓯᓕᖅᐸᕗᑦ ᑮᓇᐅᔭᐃᑦ ᐃᑲᔪᖅᑐᐃᕈᑎᒋᔪᓐᓇᕐᓗᒋᑦ ᑐᒃᑐᓂ ᐅᒥᒻᒪᓐᓂᓘᓐᓃᑦ 
ᑮᓇᐅᔭᓕᐅᕈᑎᖃᕋᓱᑉᐸᑦᑐᓂᒃ. ᐊᐅᓚᑕᐅᓂᖓ ᒥᐊᓂᕆᔭᐅᓇᔭᖅᑐᓂ ᐊᐅᓚᑦᑎᔨᓄᑦ ᑲᑎᒪᔨᕋᓛᓄᑦ 
ᑭᒡᒐᑐᖅᑎᖃᖅᑐᑎᒃ ᑲᓇᑕᒥ ᓂᕿᓕᕆᔨᓃᓐᖔᖅᑐᓂᑦ ᐊᒻᒪ ᑎᒥᖁᑎᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᒪᒥᐊᕝᕕᒋᓗᒍ ᒥᓂᔅᑕᐅᕝᕕᒃᔅᑕ ᐅᐸᓗᐃᒐᒃᑯ. ᐊᐱᖅᑯᒻᒪ ᐊᐃᑉᐹ, ᑮᓇᐅᔭᐃᑦ 
ᐃᓚᖏᑦ ᐊᑐᖅᑕᐅᓇᔭᖅᐸᑦ ᑐᕌᖓᓪᓗᐊᑕᕐᓗᑎᒃ ᓴᓪᓕᒥ ᑐᒃᑐᓕᕆᓂᐅᕙᑦᑐᒧᑦ ᐅᕝᕙᓗ ᑐᒃᑐᓕᕆᔨᑦ 
ᑯᐊᐸᕇᓴᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓯᒪᐃᓚᒃ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᒫᓐᓇᐅᔪᖅ ᕿᒥᕐᕈᐸᓪᓕᐊᔪᒍᑦ ᐊᑐᕋᔭᕆᐊᖏᑦ 
ᑮᓇᐅᔭᐃᑦ ᐃᓚᖏᑦ ᓴᓪᓕᒥ ᑐᒃᑐᓕᕆᓂᐅᕙᑦᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᒻᒪ ᑭᖑᓪᓕᖅᐹᖓ. ᐅᖃᐅᑎᔭᐅᓚᐅᖅᑐᒍᑦ 
ᑐᓴᖅᑎᑕᐅᒐᔭᕐᓂᑎᓐᓂᒃ ᑮᓇᐅᔭᐃᑦ ᒥᑦᑖᓄᑦ, ᑐᖅᑯᖅᑕᐅᓂᐊᑐᐊᖅᐸᑦ. ᑐᓴᕋᒃᓴᓂᒃ ᐱᒃᑲᓐᓂᕈᒪᒐᔭᖅᑐᖓ 
ᑮᓇᐅᔭᐃᑦ ᑐᖅᑯᖅᑕᐅᓂᐊᕐᒪᖔᑖ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᓯᒪᐃᓚᒃ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓂᒃ ᑐᒃᓯᕋᐅᑎᑦ ᐱᓪᓗᒋᑦ ᒪᓪᓕᒥᑦ, 
ᓄᓇᕗᑦ ᒐᕙᒪᒃᑯᑦ, ᓇᒻᒥᒍᑦ, ᐃᓘᓐᓈ ᑮᓇᐅᔭᖃᖅᑎᑦᑎᔪᓐᓇᙱᑕᖓ ᐊᑭᑐᓗᐊᕐᓂᖓᓄᑦ. ᑕᐃᒪᐃᒻᒪᑦ, 
ᒐᕙᒪᑐᖃᒃᑯᑦ ᐊᐱᕆᖃᑦᑕᖅᓯᒪᓕᖅᑕᒃᑲ ᐊᑭᖓᓂᑦ ᑲᑐᑎᔪᓐᓇᕆᐊᒃᓴᑎᓐᓂᒃ ᑕᒪᑐᒪᙵᑦ. ᑭᐅᓯᒪᖏᑦᑐᑦ. 
ᑭᐅᓐᓂᕈᑎᒃ, ᑐᓴᖅᑎᓇᔭᖅᐸᒃᑲ ᑲᑎᒪᔨᐅᖃᑎᒃᑲ ᐊᒻᒪᓗ ᒪᓕᒐᓕᐅᖅᑎᐅᔪᖅ ᓴᓪᓕᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᑦ. ᐲᑕᓴᓐ. 
 
ᐊᐱᖅᑯᑦ 127 - 2(2): 10%ᒥᒃ ᐃᓚᙵᖅᑕᐅᓂᖓ ᑖᒃᓰᔭᕈᑎᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕐᒥᔪᖓᑦᑕᐅᖅ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᖓᓄᑦ. 

ᐃᑉᐸᑦᓴᖅ ᐅᖃᓕᒫᓚᐅᕋᒪ ᓰᐲᓰᒃᑯᓐᓂ ᒪᓕᒐᓕᐅᖅᑎᑐᐃᓐᓇᐅᑉ ᐱᖁᔭᑦᓴᐅᒃᑲᕋᓱᑦᑕᖓᓂᒃ ᐋᑐᐊᒥ 
ᐲᖅᓯᖁᔨᓪᓗᓂ 10%ᒥᒃ ᑖᒃᓰᔭᕈᑎᒥᒃ ᑲᓇᑕᒥ ᐊᓕᒎᔭᓕᐊᖑᕙᑦᑐᓄᑦ. 
 
ᐅᖃᖅᑎ, ᓄᓇᕗᒻᒥ ᑎᓯᔪᕐᔪᐊᓂᒃ ᐊᓕᒎᔭᓕᕆᓂᖅ ᐱᒋᐊᕐᕕᑦᓴᖃᙳᐊᕐᒪᑦ 2006ᒥ, ᑕᕼᐃᐅᕋᒃᑯᑦ ᐊᓕᒎᔭᕐᓂᒃ 
ᐅᔭᖅᑭᐊᕕᑦᓴᖓ ᒪᑐᐃᖅᑕᐅᑉᐸᑦ ᕿᑎᕐᒥᐅᓂ. ᐃᓱᒪᒋᒐᑦᑎᒍ ᐊᐃᑉᐸᖓᓂ ᐊᓕᒎᔭᓕᕆᓂᖅ 
ᐱᒃᑯᓇᖅᑐᒻᒪᕆᐅᓂᖓᓂᒃ ᐱᕕᖃᒃᑲᓐᓂᕈᑕᐅᒻᒪᕆᒍᓐᓇᖅᑐᒥᒃ. ᐱᕕᖃᖅᑎᑦᑎᔪᓐᓇᒻᒪᕆᑦᑐᓂ ᐃᖅᑲᓇᐃᔮᒃᓴᓂᒃ 
ᓄᐃᑦᑎᓂᕐᒧᑦ ᐊᓕᒎᔭᓕᕆᔨᓄᑦ ᓴᓇᙳᐊᖅᑎᓄᓪᓗ. 
 
ᐊᐱᖅᑯᑎᒐ ᐅᓇ ᒥᓂᔅᑕᒧᑦ: ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᐃᕙᑦ ᐲᖅᑕᐅᖁᓪᓗᒍ 10%ᒥᒃ ᑖᒃᓰᔭᐃᓂᐅᕙᑦᑐᒥᒃ 
ᐊᓕᒎᔭᕐᓂᒃ ᓇᑦᑎᖅᔭᐅᕙᑦᑐᓂᒃ ᓄᓇᕗᒻᒥ ᓂᐅᕐᕈᑕᐅᕙᑦᑐᓂᓪᓗ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᓯᒪᐃᓚᒃ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᒥ ᐋᖅᑮᕙᓪᓕᐊᔪᒍᑦ ᐸᕐᓇᐅᑎᒥᒃ 
ᑭᓱᒃᓴᓯᐅᓐᓂᕐᒧᑦᓂᕐᒧᑦ ᐅᔭᕋᓐᓂᐊᓂᕐᒧᓪᓗ ᓄᓇᕗᒻᒧᑦ. ᑕᐃᒍᖅᑰᓚᐅᖅᑕᖓ ᓄᓇᕗᒻᒥ ᐅᔭᕋᑦᑕᕆᐊᓐᓂᕐᒧᑦ 
ᐸᕐᓇᐅᑎᒥ, ᓇᓕᐊᓐᓂᑐᐃᓐᓇᕐᓗ ᐊᒻᒪ ᓇᓕᑐᐃᓐᓇᖏᓐᓂᒃ ᓇᓖᕌᕈᑎᒃᓴᐅᔪᐃᑦ ᐃᓱᒪᒃᓴᖅᓯᐅᕈᑕᐅᓕᖅᐳᑦ 
ᒫᓐᓇᐅᔪᖅ ᐊᒻᒪᓗ ᐃᓱᒪᒃᓴᖅᓯᐅᕈᑕᐅᒃᑲᓐᓂᓛᖅᑐᑎᒃ. 
 
ᐅᔭᕋᓐᓂᐊᖅᐸᑦᑐᑦ ᐅᖃᖃᑎᒋᔭᐅᔪᒫᖅᑐᑦ ᐸᕐᓇᐅᑎᓕᐊᖑᖁᔭᐅᔪᒥᒃ, ᑭᓯᐊᓂ ᑕᒪᒻᒥᓕᒫᑦ ᓇᓖᕌᕌᒃᓴᐃᑦ 
ᐃᓱᒪᒃᓴᖅᓯᐅᕈᑕᐅᕙᓪᓕᐊᔪᑦ ᐊᒻᒪᓗ ᑕᒪᓐᓇ ᐊᒃᓱᕈᕐᓗᑕ ᐃᓱᒪᒋᕙᓪᓕᐊᔪᒫᕐᒥᔭᕗᑦᑕᐅᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᖓᓄᑦ. ᐊᐱᕆᓂᐊᓚᐅᕋᒃᑯ ᒥᓂᔅᑕ 
ᖃᓄᐃᓕᖓᓕᕐᓂᖓᑕ ᑕᐃᑦᑐᒪ ᐅᔭᕋᓐᓂᐊᕐᓂᐅᑉ ᒥᒃᓵᓄᑦ ᓄᓇᕗᒻᒥ... . ᑕᐃᒍᖅᑰᓚᐅᖅᑕᖓ ᓄᓇᕗᒻᒥ 
ᐅᔭᕋᑦᑕᕆᐊᓐᓂᕐᒧᑦ ᐸᕐᓇᐅᑎᒥᒃ ᒪᐃᖑᑎᓪᓗᒍ, ᒫᓐᓇᒥᓗ ᐅᖃᓵᕆᓪᓗᓂ ᓄᓇᕗᒻᒥ ᑭᓱᒃᓴᓯᐅᓐᓂᕐᒧᑦ ᐸᕐᓇᐅᑎᒥᒃ; 
ᓇᓗᒐᒪ ᑖᓐᓇᓴᐃᓐᓇᐅᒻᒪᖔᑦ ᑎᑎᕋᖅᑕᐅᓯᒪᔪᓂ? ᖁᔭᓐᓇᒦᒃ, ᐅᖃᖅᑏ. 
 
ᒥᓂᔅᑕ ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒥᒃ ᑭᒃᑯᑦ ᐅᖃᖃᑎᒋᔭᐅᕙᓪᓕᐊᒻᒪᖔᑖ ᐅᔭᕋᓐᓂᐊᓂᕐᒧᑦ ᐸᕐᓇᐅᑎᐅᔪᒥᒃ 
ᐊᒻᒪᓗ ᐊᑐᐊᒐᕐᓂᒃ ᐅᖃᐅᓯᓕᐅᖅᑐᖃᕈᓐᓇᕐᒪᖔᑦ ᐱᖃᓯᐅᑎᔭᐅᓗᑎᒃ ᐅᔭᕋᓐᓂᐊᓂᕐᒧᑦ ᐸᕐᓇᐅᑎᒧᑦ 
ᐱᖃᓯᐅᓯᒪᓗᒍ ᑭᓱᒃᓴᓯᐅᕐᓂᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᓚᐅᖅᑕᕗᑦ ᓄᓇᕗᒻᒥ ᐅᔭᕋᓐᓂᐊᓂᕐᒧᑦ 
ᐸᕐᓇᐅᑎᒥᒃ ᒪᐃᖑᑎᓪᓗᒍ ᐊᒻᒪᓗ, ᒫᓐᓇᐅᔪᖅ, ᑕᐃᒍᖔᓕᖅᑐᒍ ᑭᓱᒃᓴᓯᐅᓐᓂᕐᒧᑦ ᐅᔭᕋᑦᑕᕆᐊᓐᓂᒧᓪᓗ 
ᐸᕐᓇᐅᑎᒥᒃ. ᑕᐃᒍᖅᑕᐅᓂᖓ ᓱᓕ ᐊᓯᔾᔨᑐᐃᓐᓇᕆᐊᖃᖅᑐᖅ, ᑭᓯᐊᓂ ᐸᕐᓇᐅᑎᐅᔪᖅ ᐅᔭᕋᓐᓂᐊᓂᕐᒧᑦ 
ᐱᖃᓯᐅᓯᒪᓪᓗᓂ ᑭᓱᒃᓴᓯᐅᓐᓂᕐᒥᒃ. 
 
ᐸᕐᓇᐅᑎᐅᔪᖅ ᒫᓐᓇᒥ ᓂᕆᐅᒍᒪᔪᒍᑦ ᐊᑐᓕᖁᔭᐅᔪᖅ ᐱᐊᓂᒃᑕᐅᓯᒪᒐᔭᕐᓂᖓᓂᒃ ᑕᖅᑭᒋᔭᑦᑕ ᓄᙳᐊᓂ. ᑕᐃᑲᓂ 
ᕿᒥᕐᕈᓕᕈᒫᖅᑕᕋ ᐊᒻᒪᓗ ᕿᒥᕐᕈᓯᒐᔭᕐᒥᔪᒍᑦ ᖃᓄᑎᒋ ᐅᖃᖃᑎᒌᓐᓂᖃᕈᒪᒐᔭᕐᓂᑎᓐᓂᒃ ᐊᒻᒪᓗ ᖃᓄᖅ ᑕᒪᓐᓇ 
ᐅᖃᖃᑎᖃᕐᓂᐅᔪᖅ ᐱᓕᕆᐊᖑᓇᔭᕐᒪᖔᑦ ᐊᑦᑐᐊᔭᐅᔪᓄᑦ ᐅᔭᕋᑦᑕᕆᐊᓄᑦ ᐅᕝᕙᓗ ᕼᐋᒻᒪᐅᔪᓄᑦ ᐅᕝᕙᓗ 
ᑭᒃᑯᑐᐃᓐᓇᕐᓄᑦ ᒪᓕᒐᓕᐅᖅᑎᓄᓪᓘᓐᓃᑦ. ᑕᒪᓗᑦᑖᖓ ᕿᒥᕐᒃᕈᔪᒫᖅᑕᕗᑦ ᔮᓄᐊᕆ ᐱᒋᐊᓕᓵᕐᓂᖓᓂ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᐊᕐᕌᒍᓂ ᖃᑦᑎᒐᓚᓐᓂᒃ ᐊᓂᒍᖅᑐᓂ, ᓄᓇᑦᑎᐊᑉ ᒐᕙᒪᒃᑯᖏᑦ 
ᐋᖅᑮᓚᐅᖅᓯᒪᒻᒪᑕ ᐊᑐᐊᒐᕐᒥᒃ ᑕᒪᒃᑯᐊ ᐊᓕᒎᔭᕐᓂᒃ ᐅᔭᖅᑭᐊᕝᕕᖃᖅᑐᑦ ᓂᐅᕕᐅᑎᖃᖅᐸᓛᖁᓪᓗᒋᑦ ᐃᓚᖏᓐᓂᒃ 
ᐊᓕᒎᔭᕐᓂᒃ ᓴᓇᒌᖅᓯᒪᖏᑦᑐᓂᒃ ᑲᒻᐸᓂᐅᔪᓄᑦ ᓇᑲᒃᓯᕙᑦᑐᓄᑦ ᕿᓪᓕᖅᓴᐃᕙᑦᑐᓄᓪᓗ ᓄᓇᑦᑎᐊᕐᒥ, ᐊᒻᒪᓗ 
ᐅᖃᓕᒫᖃᑦᑕᖅᓯᒪᓪᓗᑕ ᐱᕙᓪᓕᐊᔪᓕᕆᔨᓂᑦ ᐊᕐᕌᓂᓂᑦ, ᑲᔪᓯᓂᖃᑦᑎᐊᖅᓯᒪᓐᓂᖓᓂᒃ. 
 
ᑕᕝᕙ, ᐊᐱᖅᑯᑎᒐ ᒥᓂᔅᑕᒧᑦ: ᓄᓇᕗᑦ ᒐᕙᒪᒃᑯᑦ ᐃᓱᒪᒃᓴᓯᐅᖅᐸᑦ ᐊᔾᔨᐸᓗᐊᓂᒃ ᐊᑐᐊᒐᕐᒥᒃ ᓄᓇᕗᒻᒧᑦ 
ᐊᓕᒎᔭᕐᓂᒃ ᐅᔭᕋᑦᑕᕆᐊᕐᕕᑦ ᑲᔪᓯᒋᐊᓕᖅᐸᑕ ᕿᑎᕐᒥᐅᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᕝᕕᓐᓂ ᓱᓕ ᕿᒥᕐᕈᐸᓪᓕᐊᔪᑦ 
ᖃᓄᐃᓕᖓᒋᐊᕈᑎᑦᓴᒧᑦ ᐸᕐᓇᐅᑎᒥᒃ ᑲᓇᑕᒥ ᐸᕐᓇᐅᑎᓕᐊᖑᓯᒪᔪᒥᒃ ᐊᓕᒎᔭᕐᓄᑦ ᐸᕐᓇᐅᑎᐅᒧᒥᒃ 
ᐊᖏᖅᑕᐅᓚᐅᖅᓯᒪᔪᒥᒃ ᐊᕕᑦᑐᖅᓯᒪᔪᐃᑦ ᓯᕗᓕᐅᖅᑎᖏᓐᓄᑦ ᐅᐱ3ᖔᖑᓚᐅᖅᑐᖅ, 
 
ᓱᓕ ᕿᒥᕐᕈᔭᕗᑦ ᑕᐃᒃᑯᐊ ᐊᑐᓕᖁᔭᐅᓯᒪᔪᑦ ᐱᖃᓯᐅᑎᓯᒪᔪᐃᑦ ᐊᑐᐃᓐᓇᐅᑎᒋᓂᖏᓐᓂᒃ ᓇᑦᑎᖅᔭᐅᓯᒪᖏᑦᑐᓂᒃ 
ᐊᓕᒎᔭᕐᓂᒃ, ᐱᔭᐅᔪᒪᕙᓪᓕᐊᓂᖏᑕᓗ ᐊᓕᒎᔭᐃᑦ ᑲᓇᑕᒥ ᐱᔭᐅᓂᑯᑦ, ᒪᓕᒐᖃᖅᑎᑕᐅᓂᖏᑕᓗ 
ᓂᐅᕐᕈᑕᐅᕙᓐᓂᖏᑦ. ᑕᐃᒪᐃᒻᒪᑦ, ᓱᓕ ᑕᒪᒃᑯᐊ ᕿᒥᕐᕈᔭᕗᑦ. ᐸᕐᓇᐅᑎ ᐊᐱᖅᑯᑎᒋᔭᖓ ᐃᓚᒋᔭᖓ 
ᑕᐅᑐᒃᑕᖓᓂᒃ, ᑭᓯᐊᓂ ᐃᒫᒻᒪᕆᒃ ᓱᓕ ᑕᐅᑐᑦᑕᐅᔪᖃᖏᑦᑐᖅ, ᑭᖑᓪᓕᖅᐹᖅᓯᐅᑎᑕᖃᕋᓂ ᐃᓱᒪᓕᐅᕈᑎᓂᒃ 
ᐊᑐᓕᖁᔭᓂᓪᓘᓐᓃᑦ, ᓱᓕ ᑕᐃᒪᐃᑦᑐᖃᖅᓯᒪᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ. ᒐᕙᒪᑐᖃᒃᑯᑦ ᒪᓕᒋᐊᓕᖁᑎᖃᕐᒪᑕ ᑲᓇᑕᒥ ᒐᕙᒪᒃᑯᑦ 
ᖃᐅᔨᒋᐊᖅᑎᖃᖁᓪᓗᒋᑦ ᐊᓕᒎᔭᕐᓂᒃ ᐊᑭᑐᑎᒋᓂᖏᑕ ᓴᓇᔭᐅᓯᒪᖏᑦᑐᐃᑦ ᐊᓕᒎᔭᐃᑦ ᐊᕕᑦᑐᖅᓯᒪᔪᖁᑎᒥ 
ᐊᓂᑎᑕᐅᓚᐅᖏᓐᓂᖏᓐᓂ ᐊᒻᒪᓗ ᓯᓚᑖᓅᖅᑕᐅᓕᕐᓗᑎᒃ ᑲᓇᑕᒥᑦ ᐋᓐᑐᐊᑉᒧᑦ ᕿᒥᕐᕈᔭᐅᒃᑲᓐᓂᓂᑦᓴᖏᓐᓄᑦ. 
ᑕᒪᓐᓇ ᐱᓕᕆᐊᖑᕙᑦᑐᖅ ᓂᖏᑕᐅᔪᒃᓴᐃᑦ ᐱᓪᓗᒋᑦ ᑲᓇᑕ ᓇᕝᕚᖃᑕᐅᖁᓪᓗᒍ ᐊᑭᑐᑎᒋᓂᖏᓐᓂᑦ ᐊᓕᒎᔭᐃᑦ. 
 
ᐊᐱᖅᑯᑎᒐ ᒥᓂᔅᑕᒧᑦ: ᓄᓇᕗᑦ ᒐᕙᒪᒃᑯᑦ ᐊᐃᕙᖃᑎᖃᓐᓂᐊᖅᐸᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᖏᓂᖅᓴᒥᒃ 
ᓇᕝᕚᖃᑦᑕᖁᓪᓗᒋᑦ ᓂᖏᑕᐅᔪᓂᑦ ᓄᓇᕗᑉ ᐊᓕᒎᔭᖁᑎᖏᓐᓂᑦ ᓯᓚᑖᓅᖅᑕᐅᕋᐃᒍᑎᒃ ᓄᓇᕗᒻᒥᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖏᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐄ, ᕿᒥᕐᕈᔪᒍᑦ ᑕᒪᐃᓐᓂᒃ ᐅᔭᕋᑦᑕᕆᐊᓐᓂᕐᒨᓕᖓᔪᓂᒃ 
ᐊᓕᒎᔭᕐᓂᒃ, ᒎᓕᖁᑎᑦᑎᓂᓪᓗ, ᖃᓄᐃᑦᑐᑐᐃᓐᓇᓂᓪᓘᓐᓃᑦ ᐅᔭᕋᓐᓂᐊᕐᓂᐅᕙᑦᑐᓂᒃ, ᐊᖏᓛᒃᑯᑦ 
ᐃᑲᔫᑎᖃᖁᓪᓗᒋᑦ ᐃᓄᓐᓂᒃ ᓄᓇᕗᒻᒥᐅᓂᒃ ᓄᓇᕗᒻᒥᓗ ᐊᒻᒪ ᓄᓇᕗᑦ ᒐᕙᒪᒃᑯᖏᓐᓂᒃ. 
 
ᐅᐸᒍᑎᒻᒪᕆᓛᖅᑕᒃᑲ ᓴᓇᔨᖁᑎᒃᑲ ᖃᓄᑎᒋ ᐅᖃᖃᑎᒌᓐᓂᖃᖅᓯᒪᒻᒪᖔᑦ ᐃᓱᒪᒋᔭᐅᔫᑉ ᒥᒃᓵᓄᑦ 
ᒪᓕᒐᓕᐅᖅᑎᐅᑉ, ᐊᒻᒪᓗ ᑕᐅᑐᒻᒪᕆᓛᕐᒥᔪᒍᑦ ᒥᓂᔅᑕᐅᕝᕕᒻᒦᑦᑐᑎᒍᑦ ᕿᒥᕐᕈᓂᖏᒃᑯᑦᑎᒍ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 128 - 2(2): ᒪᑭᒪᒐᓱᐊᕐᓂᕐᒥᑦ ᐊᑦᑐᐃᓂᕐᒧᑦ ᖃᐅᔨᓴᕐᓂᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐᓕ ᐊᖓᔪᖅᑳᖓᓐᓄᑦ ᐊᕙᑎᓕᕆᔨᒃᑯᑦ.  
 
ᐅᖃᖅᑏ, ᐱᓪᓗᒍ ᐊᖓᔪᖅᑳᖅ ᐊᕙᑎᓕᕆᔨᒃᑯᓐᓄᑦ ᐅᑉᐱᕈᓱᑦᑎᐊᕐᕙᓗᙱᒻᒪᑦ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕋᐃᓴᒃᑯᑦ ᑐᑭᓯᒋᐊᕈᑎᒋᓚᐅᖅᑕᖏᓐᓂᑦ ᐊᑭᑦᑐᐃᒋᐊᕋᓱᐊᕐᓂᕐᒧᑦ ᑐᒃᓯᕋᐅᑎᒃᑯᑦ, ᐊᒻᒪᓗ ᒪᑭᒪᒐᓱᐊᕐᓂᕐᒧᑦ 
ᐱᕙᓪᓕᐊᑎᑦᑎᓂᖅ ᐃᓚᒋᒻᒪᒍ ᓯᕗᓪᓕᐅᔾᔭᐅᖁᔭᐅᔪᑦ ᑕᕝᕙᓂ ᒐᕙᒪᒃᑯᓐᓂ, ᐃᓱᒪᓕᐊᖑᓯᒪᓪᓗᓂ 
ᒪᓕᒐᓕᐅᖅᑎᓕᒫᓄᑦ ᑕᕝᕙᓂ, ᐊᖓᔪᖅᑳᖅ ᐅᖃᕈᓐᓇᖅᐹ ᖃᐅᔨᓴᕈᓐᓇᕐᓂᕋᕐᓗᓂ ᒪᑭᒪᒐᓱᐊᕐᓂᕐᒧᑦ 
ᐊᑦᑐᐃᓂᐅᓂᐊᖅᑐᓂᑦ ᐊᑭᓄᑦ ᐋᖅᑭᑦᑕᐅᒐᓱᐊᖅᑐᓄᑦ ᒪᑭᒪᒐᓱᐊᕐᓂᕐᒧᑦ ᓄᓇᕗᒻᒥ. ᒧ ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓄᓪᓗ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᐅᓯᐊᓚᐅᖅᐳᖓᓕ ᐃᖃᓗᓐᓂ ᓇᒻᒥᓂᖅ 
ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᓐᓂᑦ ᑕᐃᒫᓪᓗᐊᖅ ᐊᐱᕆᔪᒥᑦ. 
 
ᑕᒪᓐᓇ ᐊᑦᑐᐃᓂᐊᕐᒪᑦ ᐊᒥᓱᑲᓪᓚᓐᓂᑦ ᒥᓂᔅᑕᐅᕝᕕᓐᓂᑦ ᒐᕙᒪᒃᑯᓐᓂᑦ, ᑖᓐᓇ ᑐᒃᓯᕋᐅᑦ. ᑕᒪᓐᓇ 
ᐅᖃᐅᓯᕆᖃᑦᑕᖅᓯᒪᒐᒃᑯ ᑲᑎᒪᔨᐅᖃᑎᒃᑲᓗ ᐊᒻᒪᓗ ᐅᖃᐅᓯᐅᓪᓗᓂ ᓂᕈᐊᖅᑕᐅᓯᒪᔪᓄᑦ. ᑭᐅᓂᐅᓴᓪᓗᖓᓗ 
ᐃᖃᓗᓐᓂ ᓇᒻᒥᓂᖅ ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᓐᓄᑦ ᐅᓪᓘᓂᐊᖅᑐᓂᑦ, ᒪᕐᕉᒃ ᐅᕝᕙᓘᓐᓃᑦ ᐱᖓᓱᑦ 
ᐅᓪᓗᐃᑦ ᓈᑉᐸᑕ, ᐃᑲᔪᕋᓱᐊᕐᓗᒋᑦ ᖃᐅᔨᓴᖅᑎᓪᓗᒋᑦ ᑕᐃᒫᒃ ᐊᐱᕆᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ ᐊᖓᔪᖅᑳᖅ ᐱᓕᕆᔪᒪᓂᖃᑦᑎᐊᕐᒪᑦ ᐱᓕᕆᖃᑎᖃᕐᓗᓂ ᓇᒻᒥᓂᖅ 
ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᓐᓂᑦ. 
 
ᐅᖃᖅᑏ, ᐊᐱᕆᔪᒪᕗᖓᓕ ᐅᖃᕈᓐᓇᕐᒪᖔᖅ ᒥᓂᔅᑕᐅᕝᕕᖓ ᒪᑭᒪᒐᓱᐊᕐᓂᕐᒧᑦ ᐊᑦᑐᐃᓂᐅᔪᓂᑦ 
ᖃᐅᔨᓴᕈᓐᓇᕐᒪᖔᖅ, ᐊᑦᑐᐃᓂᖃᕐᒪᑦ ᒪᑭᒪᒐᓱᐊᕐᓂᓕᒫᓂᑦ ᓄᓇᕗᒻᒥ ᐃᖃᓗᓐᓃᓐᓇᐅᙱᑦᑐᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᐸᓗᖓᐃᖅᓯᒪᕗᒍᑦ ᐱᓕᕆᖃᑎᖃᕐᓂᐊᕆᐊᖓ ᑖᒃᑯᓂᖓ 
ᐊᒻᒪᓗ ᑎᒍᒥᐊᖅᑎᐅᖃᑕᐅᔪᓂᑦ ᓇᐅᒃᑯᑐᐃᓐᓇᖅ ᐃᑲᔪᖅᓱᕐᓗᑎᒍ ᐃᑲᔪᖅᓱᖅᑕᐅᒋᐊᖃᖅᐸᑕ, ᑕᒪᔾᔭ 
ᖃᐅᔨᒋᐊᕋᓱᐊᖅᐸᕗᑦ ᒫᓐᓇᐅᔪᖅ ᓇᒻᒥᓂᖅ ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓇᒻᒥᓂᖁᑎᖃᖅᑐᓄᑦ, 
ᐱᓪᓗᒍ ᓇᒻᒥᓂᖁᑎᖃᖅᑐᑦ ᑐᓴᕈᒪᔪᒻᒪᕆᐅᒐᔭᕐᒪᑕ ᖃᐅᔨᓴᕐᓂᕐᒥᑦ ᖃᓄᐃᒃᑲᔭᕐᒪᖔᑕ ᑲᑎᒪᔨᖏᑦ. 

ᐱᔾᔪᑎᒋᓪᓗᒍᓕ ᒥᓂᔅᑕᐅᕝᕕᐅᔪᖅ ᑕᐃᒪᐃᓕᐅᕋᔭᕆᐊᖓ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᓯᒪᙱᓚᕋ. ᑭᓯᐊᓂ 
ᐅᖃᖃᑎᒋᔪᓐᓇᑦᑎᐊᖅᐸᒃᑲ ᐃᖅᑲᓇᐃᔭᖅᑎᒃᑲ ᖃᓄᐃᒋᐊᕈᑎᖃᕈᓐᓇᕐᒪᖔᑦᑕ ᑕᒪᑐᒧᖓ ᐅᖃᐅᔾᔨᒋᐊᕈᒻᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐊᔭᐅᕈᒪᑦᑎᐊᖅᐸᕋ ᐊᖓᔪᖅᑳᖅ ᑕᑯᒋᐊᖁᓪᓗᒍ ᑕᐃᒪᐃᑦᑐᓕᕆᔪᓐᓇᕐᒪᖔᑕ, 
ᑕᐃᒪᐃᒍᓐᓇᖅᑐᒋᒐᒃᑯ, ᐊᖓᔪᖅᑳᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐅᖃᖅᑲᐅᒻᒪᑦ. . . ᐅᖃᐅᔾᔨᒋᐊᕈᑎᓕᐊᒥᓃᑦ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ  
 
ᐊᖓᔪᖅᑳᕐᒧᑦ ᑕᒪᑐᒥᖓ ᐱᓕᕆᐊᖃᖅᑐᒧᑦ ᐅᖃᐅᓯᖃᓕᕐᓗᓂ ᐊᖓᔪᖅᑳᑦ ᑲᑎᒪᔨᖏᓐᓄᑦ, ᐊᒻᒪᓗ 
ᐃᓱᒪᓕᐅᕈᓐᓇᖅᑐᑎᒃ. 
 
ᑐᑭᓯᒋᐊᕈᑦ ᑕᕝᕙᓂ ᒪᑭᒪᒐᓱᐊᕐᓂᕐᒧᑦ ᐊᑦᑐᐃᓂᐅᔪᓂᑦ ᖃᐅᔨᓴᕐᓂᖅ ᐃᑲᔫᑎᖃᖅᑐᒻᒪᕆᐅᒐᔭᖅᐳᖅ ᑐᑭᓯᒋᐊᕈᑦ 
ᐊᖓᔪᖅᑳᓄᑦ ᖃᓄᖅ ᐱᓕᕆᐊᖑᔪᓐᓇᕐᒪᖔᖅ ᐅᖃᐅᔾᔨᒋᐊᕈᒻᒥᑦ ᓴᖅᑮᓂᐊᖅᑎᓪᓗᒋᑦ. ᑕᐃᒪᐃᒻᒪᑦ 
ᐊᔭᐅᕈᒪᒃᑲᓂᑦᑎᐊᖅᐸᕋ ᐊᖓᔪᖅᑳᖅ ᑕᐃᒪᐃᖁᓪᓗᒍ ᐅᕙᓐᓄᓪᓗ ᑭᐅᖁᓪᓗᒍ ᐃᓱᓕᓚᐅᙱᓐᓂᖓᓂ 
ᑲᑎᒪᓐᓇᕗᑦ, ᐅᖃᖃᑎᖃᓚᐅᕐᓗᓂ ᐊᖓᔪᖅᑳᖑᖃᑎᒥᓐᓂᒃ ᐅᕝᕙᓘᓐᓃᑦ ᒥᓂᔅᑕᐅᕝᕕᖓᓂ 
ᐃᖅᑲᓇᐃᔭᖅᑎᖏᓐᓂᑦ ᐊᖏᔪᖅᑲᐅᑎᐅᓂᖅᓴᓂᑦ. 
 
ᑕᒪᓐᓇ ᐱᓕᕆᐊᖑᒐᔭᖅᑰᕐᒪᑦ ᐱᓕᕆᖃᑎᖃᕈᓐᓇᖅᐳᑦ ᓇᒻᒥᓂᖅ ᐃᖅᑲᓇᐃᔭᕐᕕᓖᑦ ᑲᑐᔾᔨᖃᑎᒌᖏᓐᓂᑦ 
ᐊᔾᔨᒌᓂᑦ ᐱᓕᕆᐊᖃᖅᑐᐃᓐᓇᐅᖁᓇᒋᑦ ᐃᓛᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᓛᖅᐸᒃᑲ ᐃᖅᑲᓇᐃᔭᖅᑎᒃᑲ ᐊᒻᒪᓗ 
ᐃᓱᒪᔅᓴᖅᓯᐅᕈᑎᒋᑦᑎᐊᕐᓂᐊᖅᐸᕗᑦ ᐅᖃᐅᔾᔨᒋᐊᕈᑎᖓ ᐱᒻᒪᕆᐅᑎᓪᓗᑎᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 129 - 2(2): ᐃᑲᔪᖅᓱᕐᓂᖅ ᐊᑦᑕᑎᖃᙱᑦᑐᒥᑦ ᓱᕈᓯᕐᓄᑦ ᐃᑲᔪᖅᓱᕐᓂᕐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᖁᕕᐊᓚᐅᖅᐳᖓ ᑐᓴᕆᐊᖓ ᐊᖓᔪᖅᑳᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᐅᓯᖃᖅᑎᓪᓗᒍ ᐱᓇᓱᐊᕈᓯᐅᓚᐅᖅᑑᒃ 
ᒪᕐᕉᒃ ᓈᓕᖅᑑᒃ ᑕᓪᓕᕐᒥᐅᑎᓪᓗᒍ, ᒥᓂᔅᑕᐃᑦ ᐅᖃᐅᓯᔅᓴᖏᓐᓂᑦ, ᓯᓚᕐᔪᐊᕐᒥ ᑲᑐᔾᔨᓕᖃᑎᒌᕐᔪᐊᑦ 
ᑲᑎᒪᓂᖃᖅᑎᓪᓗᒋᑦ ᐱᔪᓐᓇᐅᑎᖏᓐᓂᑦ ᓱᕈᓰᑦ. 
 
ᒥᓂᔅᑕᐅᓪᓗᓂ ᐅᔾᔨᖅᓱᖅᓯᒪᓂᖃᖅᑐᒃᓴᐅᒻᒪᑦ ᐅᖃᓕᒫᑐᒃᓴᒥᓂᐅᓪᓗᓂ ᓴᖅᑭᖅᑎᑕᐅᓯᒪᔪᓂᒃ ᑎᑎᖅᑲᓂᒃ 
ᐃᑉᐱᒃᓴᖅ, ᑖᒃᑯᐊ ᓯᓚᕐᔪᐊᕐᒥ ᑲᑐᔾᔨᖃᑎᒌᖏᑦ ᑲᑎᒪᔨᕋᓛᒃᑯᖏᑦ ᐊᑐᓕᖁᔨᓯᒪᒻᒪᑕ ᐃᓛᒃᑰᖅᑐᒥᒃ ᓱᕈᓯᕐᓂᒃ 
ᐃᑲᔪᖅᑎᒃᓴᒥᒃ ᑭᒡᒐᖅᑐᐃᔨᒥᒃ ᐋᖅᑭᒃᓱᐃᖁᔭᐅᓪᓗᑎᑦ ᑲᓇᑕᒥ ᐊᕕᑦᑐᖅᓯᒪᔪᓂᒃ ᐋᖅᑮᓯᒪᕙᒌᙱᑦᑐᒥᓂᕐᓂᒃ, 
ᐊᒻᒪᓗᑦᑕᐅᖅ ᐱᖓᓱᓂᒃ ᑲᓇᑕᑉ ᐅᑭᐅᖅᑕᖅᑐᖏᓐᓂᒃ ᐊᕕᑦᑐᖅᓯᒪᔪᓂᒃ ᐊᒥᓲᓛᖏᓐᓂ ᓱᕈᓯᖃᐅᖅᑐᓂᒃ. 
 
ᐊᐱᖅᑯᑎᒐᓕ ᒥᓂᔅᑕᒧᑦ: ᒥᓂᔅᑕᐅᔪᖅ ᐅᖃᐅᓯᕆᔭᒥᓂᐅᔪᓂᒃ ᓯᓚᕐᔪᐊᕐᒥ ᑲᑐᔾᔨᖃᑎᒌᒃᑯᖏᓐᓂᒃ 
ᐅᖃᓵᕈᒪᖃᑦᑕᕐᓂᖓᓄᑦ, ᓇᓗᓇᐃᖅᓯᔪᓐᓇᖅᐸ ᑲᑎᒪᕕᐅᔪᒧᑦ ᐃᑲᔪᖅᓱᐃᓂᕋᕐᓗᓂ ᐋᖅᑭᒃᑕᐅᓂᖓᓂᒃ 
ᐃᓛᒃᑰᖅᑐᒥᒃ ᓱᕈᓯᕐᓂᒃ ᐃᑲᔪᖅᑎᐅᒐᔭᖅᑐᒥᒃ ᑭᒡᒐᖅᑐᐃᔨᒥᒃ ᓄᓇᕘᒧᑦ, ᐊᖏᕐᓗᓂ ᐊᒡᒑᕐᓗᓂᓘᓐᓃᑦ. ᖁᔭᓐᓇᒦᒃ, 
ᐅᖃᖅᑎᑦᑎᔨ.  
 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦ. ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓯᕗᓪᓕᖅᐹᒥᒃ ᒪᓕᒐᓕᐅᖅᑎ 
ᐅᖃᐅᓯᖃᑦᑎᐊᕐᓂᕆᕋᑖᖅᑕᖓᓄᑦ ᐅᐱᒋᕙᕋ ᐊᔭᐅᕆᒋᐊᕐᓂᖓᓄᑦ ᓱᕈᓯᕐᓄᑦ ᑭᒡᒐᖅᑐᐃᔨᑖᖁᔨᓪᓗᓂ. 
 
ᐅᖃᖅᑎ, ᐱᖓᓲᓕᖅᑐᓂᒃ ᐅᑭᐅᖑᓕᖅᑐᑦ, ᐃᖃᓗᑦᑑᑦᓯᐊᕐᒦᑦᑎᓪᓗᖓ, ᓂᕈᐊᑎᒋᔭᐅᔪᖅ ᐃᖃᓗᑦᑑᑦᓯᐊᕐᒥ 
ᐊᐱᕆᔪᒻᒪᑕ, ᒥᓂᔅᑕᐅᓪᓗᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑕᐃᔅᓱᒪᓂ, ᐃᑲᔪᖅᓱᐃᓂᕐᒪᖔᕐᒪ 
ᑐᒃᓯᕋᕈᑕᐅᓯᒪᔪᒥᒃ ᓱᕈᓰᑦ ᑭᒡᒐᖅᑐᐃᔨᒃᓴᖓᓂᒃ. ᐅᖃᖅᑎᑦᑎᔨ, ᑕᒪᓐᓇ ᐅᖃᐅᑕᐅᒋᐅᓪᓚᕆᔪᒻᒪᑦ  
 
ᑕᖅᑲᒃᑯᓇᙵᑦ ᐊᒻᒪᓗ ᐲᑕᓴᓐ ᐱᖁᔨᕗᖔᖅᑎᑦᑎᔪᒃᓴᐅᓐᓂᖅᐳᖅ ᒪᐃ 2004-ᖑᑎᓪᓗᒍ 
ᑭᒡᒐᖅᑐᐃᔨᑖᖁᔨᓕᖅᑐᓂ. ᑕᐃᒪᐃᒻᒪᑦ, ᒪᓕᒐᓕᐅᖅᑎᐅᖃᑕᐅᔪᖅ ᑕᒪᔅᓱᒥᖓ ᐊᔭᐅᕆᒋᐊᖏᓐᓇᖃᑦᑕᖅᐳᖅ. ᑖᓐᓇ 
ᑲᒪᒐᓱᐊᖏᓐᓇᐸᑉᐳᖅ ᑕᒪᔅᓱᒥᖓ ᐱᔾᔪᑎᐅᔪᒥᒃ. 
 
ᐅᖃᐅᓯᕆᔭᒥᓂᐅᔪᒥᒃ ᐅᖃᐅᓯᖃᖅᑲᐅᕗᖓᐃᓛᒃ ᓯᓚᕐᔪᐊᕐᒥ ᑲᑐᔾᔨᖃᑎᒌᒃᑯᓐᓃᓐᖔᖅᑐᒥᒃ ᑐᒃᓯᕋᐅᑎᕆᓯᒪᔭᖓᓂᒃ 
ᓱᕈᓰᑦ ᐱᔪᓐᓇᐅᑎᖏᓐᓂᒃ ᐃᑲᔪᖅᑐᐃᔨᒥᒃ. ᐅᖃᖅᑎᑦᑎᔨ, ᖃᐅᔨᒪᔪᐃᓐᓇᐅᒐᑦᑕ ᓄᓇᕘᓕᒫᒥ, ᐱᔾᔪᑎᖃᐅᕐᒪᑕ 
ᓱᕈᓯᕐᓄᑦ ᐊᒻᒪᓗ ᐊᔪᖅᓴᖃᑦᑕᕐᓂᖏᓐᓄᑦ. ᐋᖅᑮᓚᐅᖅᑯᒍᑦ, ᓯᕗᓕᖅᑎᑉ ᐅᖃᐅᓯᕆᖅᑲᐅᔭᖏᑕ ᐊᔾᔨᖏᓐᓂᒃ, 
ᐱᓕᕆᒃᑲᓐᓂᖃᑦᑕᖁᓐᓇᖅᑐᓂᒃ ᐃᖅᑲᓇᐃᔭᖅᑎᓂᒃ, ᐆᑦᑑᑎᒋᓗᒍ, ᐱᕋᔭᑦᑐᒥᓂᕐᓄᑦ ᒪᓕᒐᒃᓴᖃᖅᑎᑕᐅᔪᑦ 
ᖃᐅᔨᓴᖅᑕᐅᕙᓐᓂᖏᓐᓂᒃ, ᐃᓄᓕᕆᔨᒃᑯᓐᓄᑦ ᐊᓯᖏᓐᓄᓪᓗ ᑲᒪᒋᔭᐅᓲᖑᒻᒪᑕ. ᒐᕙᒪᒃᑯᓪᓕᖃᐃ 
ᕿᒥᕐᕈᔭᕆᐊᖃᕐᒪᑕ... . ᒥᓂᔅᑕ ᐸᕋᐅᓐ ᖃᓄᐃᓕᐅᕐᓂᐊᕐᓂᕋᖅᓯᒪᔭᖏᓐᓂᒃ ᐃᓕᔅᓯ ᐱᔾᔪᑎᒋᓪᓗᓯ ᓈᓚᖅᑲᐅᒐᒪ 
ᑕᖅᑭᐅᓛᖅᑐᓂᒃ, ᐱᔪᓐᓇᖅᓯᓛᕐᒪᑦ ᕿᒥᕐᕈᓗᓂ ᖃᓄᐃᑦᑐᑦ ᐊᑐᐃᓐᓇᐅᒻᒪᖔᑕ ᓱᕈᓯᕐᓄᑦ 
ᐃᑲᔪᖅᑎᐅᔪᓐᓇᕋᔭᖅᑐᓂᒃ: ᐃᑲᔪᖅᑕᐅᖃᑦᑕᖅᑐᖃᕆᐊᖃᖅᐸ? ᓇᓗᓇᐃᖅᓯᑦᑎᐊᕈᓐᓇᖅᐱᑕ 
ᐱᓕᕆᐊᒃᓴᕆᖓᔭᖅᑕᖏᓐᓂᒃ ᑕᐃᒃᑯᐊ ᐃᑲᔪᖅᑎᓴᐅᒐᔭᖅᑐᑦ ᐊᒻᒪᓗ ᐊᓯᖏᓐᓂᒃ ᖃᐅᔨᖅᑳᕆᐊᖃᖅᑐᑕᐅᒻᒪᑦ. 
 
ᑕᐃᒪᐃᒻᒪᑦ, ᐅᖃᖅᑎᑦᑎᔨ, ᐅᖃᐅᔾᔪᕈᒪᕙᔅᓯ, ᒥᓂᔅᑕᐅᓪᓗᖓ ᐃᓕᓐᓂᐊᕐᓂᓕᕆᔨᒃᑯᓐᓄᑦ, 
ᐱᓕᕆᖃᑎᖃᕈᓐᓇᕋᔭᕋᑦᑕ ᒥᓂᔅᑕᒥᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐃᓄᓕᕆᔨᒃᑯᓐᓂᓪᓗ ᐊᒻᒪᓗᑕᐅᖅ 
ᐱᓕᕆᖃᑎᒋᒻᒥᓗᒋᑦ ᒥᓂᔅᑕ ᐃᓕᖅᑯᓯᑐᖃᓕᕆᔨᒃᑯᓐᓄ ᖃᐅᔨᓇᓱᐊᕈᓐᓇᕐᓗᑕ 
ᖃᓄᐃᓕᐅᕈᑎᒃᓴᖃᕋᔭᕋᓗᐊᕐᒪᖔᖅ ᐃᖅᑲᓇᐃᔭᖅᑎᐅᒐᔭᖅᑐᖅ ᐊᔭᐅᕆᒋᐊᖃᑦᑕᖅᑐᖅ ᑕᐃᓐᓇ 
ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᖅᐸᕋ ᒥᓂᔅᑕᐅᔪᖅ ᑭᐅᔾᔪᑎᒋᕋᑖᖅᑕᖓᓄᑦ. 
ᐊᖏᖅᑕᐅᑐᐃᓐᓇᕈᒪᕋᑖᕋᓗᐊᖅᑐᖓ ᐋᒡᒑᖅᑕᐅᓗᖓᓘᓐᓃᑦ ᐊᐱᖅᑯᑦᓐᓄ. ᖃᐅᔨᙱᓚᖓᓕ ᑕᐃᒫᒃ 
ᑭᐅᕋᑖᕐᒪᖔᖅ. 
 
ᐅᖃᖅᑎᑦᑎᔨ, ᐱᓇᓱᐊᕈᓯᐅᓚᐅᖅᑐᒥᒃ ᐃᑲᔪᕆᐊᖃᓚᐅᕋᒪ ᐊᕐᓇᒥᒃ ᐊᒃᓱᕈᕐᓇᖅᑐᒃᑰᖅᑐᒥᒃ ᓱᕈᓯᖅ ᐱᔾᔪᑎᒋᓪᓗᒍ 
ᑕᐃᓐᓇ ᐊᖅᓵᖅᑕᐅᓂᐊᓚᐅᕐᒪᑦ ᒐᕙᒪᒃᑯᓐᓄᑦ. ᑕᐃᒪᓕ ᓱᕈᓯᕐᒧᑦ ᐃᑲᔪᖅᑎᖃᕐᓂᕈᑦᑕ ᓄᓇᕘᒥ, 
ᑲᒪᖔᕈᓐᓇᖅᑐᖃᖅᑐᒥᓂᐅᒐᓗᐊᖅ ᐊᒻᒪᓗ ᓂᐱᒋᔭᐅᓗᓂ ᓱᕈᓯᖅ ᑭᒡᒐᖅᑐᕐᓗᒍ. ᑲᒪᖔᕆᐊᖃᓕᓚᐅᕋᒪ 
ᐃᑲᔪᖅᑕᐅᓪᓗᖓ ᒥᓂᔅᑕᐅᖃᑎᓐᓄᑦ, ᒥᓂᔅᑕᐅᔪᒧᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ; ᑕᒪᓐᓇ 
ᐋᖅᑭᑲᐃᓐᓇᓚᐅᕆᕙᕗᒃ. ᓱᕈᓯᕐᓄᑦ ᐃᑲᔪᖅᑎᒃᓴᒥᓂᐅᒐᓗᐊᖅ ᐊᑑᑎᖃᑦᑎᐊᖅᑐᒻᒪᕆᐅᒍᓐᓇᓚᐅᕋᓗᐊᕐᒪᑦ. 
 
ᑕᐃᒪᓕ, ᐊᐱᖅᑯᑎᒃᑲᓐᓂᕋ, ᒥᓂᔅᑕᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄ: ᐃᑲᔪᖅᓱᐃᕙ ᐃᓛᒃᑰᖅᑐᒥᒃ ᓱᕈᓯᕐᓄᑦ 
ᐃᑲᔪᖅᑎᐅᔪᓐᓇᕋᔭᖅᑐᒥᒃ ᓄᓇᕘᒧ? ᐊᖏᕐᓗᓂ ᐋᒡᒑᕐᓗᓂᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒐᕙᒪᒃᑯᑦ ᐱᖓᓱᓂᒃ ᐅᑭᐅᓂᒃ ᐱᓕᕆᐊᖃᖅᓯᒪᒪᓕᕐᒪᑕ 
ᖃᓄᐃᓕᐅᕈᑕᐅᔪᓐᓇᖅᑐᓂᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ. 

ᐃᒪᐃᑉᐳᒍ, ᐅᖃᖅᑎᑦᑎᔨ, ᒐᕙᒪᒃᑯᑎᒍᑦ ᐱᓕᕆᕝᕕᓐᓂ ᐸᕐᓇᒍᑎᖃᖅᓯᒪᕗᒍ, ᐃᓚᓕᐅᔾᔨᓪᓗᓂ 
ᐃᓕᓐᓂᐊᕐᓂᓕᕆᔨᒃᑯᓐᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᐊᒻᒪᓗ ᐃᓕᖅᑯᓯᑐᖃᓕᕆᔨᒃᑯᓐᓂᒃ, ᑕᒪᓐᓇ 
ᖃᓄᖅᑑᕈᑕᐅᔪᓐᓇᖅᑐᓂᒃ. 
 
ᐅᖃᖅᑲᐅᒐᒪ, ᑐᓴᖅᑐᒥᓂᐅᓂᕋᖅᑐᖓ ᒥᓂᔅᑕᑉ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑭᐅᔾᔪᑎᒥᓂᖓᓂᒃ. 
ᑕᐃᒫᒃᓴᐃᓐᓇᕐᓗ ᐅᖃᖅᑎᑦᑎᔨ, ᐱᔾᔪᑎᖏᓐᓂᒃ ᕿᒥᕐᕈᐊᖅᑳᖅᓯᒪᔭᕆᐊᖃᕋᑦᑕ, ᐱᖃᓯᐅᑎᓗᒋᑦ 
ᐊᒡᓚᕖᒃᑯᑎᒎᕆᐊᓖᑦ ᑮᓇᐅᔭᓕᕆᓂᖏᓐᓂᓪᓗ ᓴᖅᑭᖅᑎᑕᐅᒋᐊᖃᕋᔭᖅᑐᑦ, ᓱᕈᓰᑦ ᐃᑲᔪᖅᑎᒃᓴᖏᓐᓄᑦ 
ᐃᖅᑲᓇᐃᔭᕐᕕᐅᒐᔭᖅᑐᒥᒃ ᐊᒻᒪᓗ ᖃᐅᔨᓗᑕ ᖃᓄᐃᑦᑐᓂᒃ ᐊᑐᓕᖁᔭᐅᓯᒪᒻᒪᖔᑦᑕ. 
 
ᑕᐃᒪᐃᒻᒪᑦ, ᐅᖃᖅᑎᑦᑎᔨ, ᑭᐅᓂᕋ ᓇᐃᑦᑑᓗᒍ, ᕿᒥᕐᕈᒃᑲᓐᓂᕆᐊᖃᕋᑦᑎᒍ ᒪᕐᕉᓐᓂᒃ ᑕᖅᑮᓐᓂᒃ ᐊᑯᓂᐅᑎᒋᔪᖅ. 
ᖃᐅᔨᒪᔪᖓ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑕᒪᔅᓱᒥᖓ ᐱᓕᕆᐊᖃᖅᓯᒪᒌᕐᒪᑦ ᐱᓕᕆᕝᕕᖓᑕ 
ᐃᖅᑲᓇᐃᔭᖅᑎᖏᒃ, ᐊᒻᒪᓗ ᑕᐃᒫᒃᓴᐃᓐᓇᕐᓗ ᐅᖃᒃᑲᓐᓂᕐᓗᒍ, ᓱᖅᑯᐃᖅᑳᕆᐊᖃᕋᑦᑕ ᐱᔾᔪᑎᖃᕐᒪᖔᖅ, 
ᐊᒡᓚᕝᕕᒃᓴᖃᕆᐊᖃᕐᓂᖏᑦ, ᐊᒻᒪᓗ ᑮᓇᐅᔭᓕᕆᔭᐅᔭᕆᐊᖃᕐᓂᖏᑦ ᑖᔅᓱᒧᖓ ᐃᖅᑲᓇᐃᔭᖅᑎᐅᒐᔭᖅᑐᒧᑦ. 
 
ᑕᐃᓐᓇ ᒪᓕᒐᓕᐅᖅᑎᐅᖃᑕᐅᔪᖅ ᓄᖅᑲᖅᑎᓇᓱᐊᙱᑕᕋ. ᑭᓯᐊᓂᓕ ᐅᕙᓐᓄᑦ ᐱᐅᒐᔭᙱᒻᒪᑦ 
ᖃᓄᐃᓕᐅᕐᓂᐊᕐᓂᕋᕐᓂᕈᒪ ᐃᓱᒪᓕᐅᖅᓯᒪᓐᓂᕈᒪᓘᓐᓃᑦ ᐅᕝᕙᓘᓐᓃᑦ ᐃᒪᐃᓕᖓᓕᕐᓂᕋᕐᓗᖓ 
ᐱᔾᔪᑎᒃᓴᖃᖅᑳᕐᓂᙱᒃᑯᑦᑕ ᐊᒻᒪᓗ ᐊᓯᖏᓐᓂᒃ ᐱᔾᔪᑎᓂᒃ ᑲᒪᒋᔭᐅᖅᑳᕆᐊᖃᓲᓂᒃ. 
 
ᑕᐃᒪᐃᒻᒪᑦ, ᒪᓕᒐᓕᐅᖅᑎᐅᖃᑕᐅᔪᖅ ᐅᑕᖅᑭᑦᑎᐊᖁᕙᕋ ᐊᒻᒪᓗ ᐱᕕᒃᓴᖃᖅᑎᖁᓪᓗᒍ ᒥᓂᔅᑕᒥᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ ᕿᒥᕐᕈᒍᓐᓇᖁᓪᓗᒍ ᑕᒪᓐᓇ ᖃᓄᐃᓕᖓᓂᕆᔭᐅᔪᖅ ᖃᐅᔨᓇᓱᐊᕐᓗᑎᓪᓗ 
ᖃᓄᐃᑦᑐᑦ ᑕᒪᒃᑯᐊ ᐱᔾᔪᑎᒋᔭᐅᒻᒪᖔᑕ, ᐊᒡᓚᕝᕕᖃᕆᐊᖃᕐᓂᖏᑦ, ᐊᒻᒪᓗ ᑮᓇᐅᔭᖃᕆᐊᖃᕐᓂᖏᑦ ᑕᐃᔅᓱᒪᑉ 
ᐃᖅᑲᓇᐃᔭᖅᑎᒃᓴᐅᒐᔭᖅᑑᑉ. ᖁᔭᓐᓇᒦᒃ, ᐅᖃᖅᑎᑦᑎᔨ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᑭᐅᔭᐅᔪᒪᒐᓗᐊᕋᒪ ᐊᖓᔪᖅᑳᕐᒧᑦ, ᐊᐱᕆᓕᖅᑭᓐᓂᐊᖅᐳᖓ. ᓄᓇᕗᒻᒥ ᒐᕙᒪᒃᑯᑦ 
ᐱᕕᔅᓴᖃᕐᒪᑕ ᐱᖓᓱᓂᑦ ᑎᓴᒪᓂᑦ ᐅᕝᕙᓘᓐᓃᑦ ᑕᓪᓕᒪᓂᑦ ᐊᕐᕌᒍᓂᑦ ᐱᓕᕆᐊᖃᕐᓂᐊᕐᓗᑎᒃ ᑖᒃᑯᓂᖓᓕᒫᖅ 
ᐊᖓᔪᖅᑳᑉ ᐅᖃᐅᓯᕆᔭᖏᑦ ᐱᓕᕆᐊᕆᔪᒪᓂᕋᖅᑐᓂᒋᑦ. 
 
ᑕᒪᒃᑯᐊ ᐋᖅᑭᓱᖅᑕᐅᒋᐊᓖᑦ . . . ᑐᓂᓯᕙᑦᑐᑎᒃ ᑲᑎᒪᔨᕋᓛᓄᑦ, ᒥᓂᔅᑕᐅᕝᕖᑦ ᑲᑎᒪᕙᑦᑐᑎᒃ, 
ᐊᖓᔪᖅᑲᐅᑎᖃᖅᑐᑎᒃ, ᐅᓂᒃᑳᓕᐅᖅᐸᑦᑐᑎᒃ ᐊᒻᒪᓗ ᐅᖃᐅᔾᔨᒋᐊᕈᑎᓂᒃ ᐊᖓᔪᖅᑳᓄᑦ, ᐅᖃᐅᔾᔨᓕᖅᑐᑎᓪᓗ 
ᒪᓕᒐᓕᐅᖅᑎᑐᐃᓐᓇᕐᓄᑦ ᐊᑐᕋᔅᓴᖃᙱᓇᑦᑕᒎᖅ. 
 
ᖃᐅᔨᒪᒐᑦᑕ ᐊᑐᕋᔅᓴᖃᕐᒪᑕ, ᑭᓯᐊᓂ ᐱᓪᓗᒋᑦ ᓱᕈᓰᑦ ᐊᕝᕙᒋᓗᐊᕐᒪᒋᑦ ᓄᓇᕗᒻᒥᐅᓂᑦ ᐃᓄᖏᑕ. ᑕᐃᒪᐃᒻᒪᑦ 
ᓇᓂᓯᒍᓐᓇᕈᑦᑕ ᐊᑐᕋᔅᓴᓂᑦ ᓄᓇᕗᒻᒥ ᒐᕙᒪᒃᑯᓐᓂᑦ ᐃᑲᔪᖅᑕᐅᖁᓪᓗᒋᑦ ᓱᕈᓰᑦ ᓄᓇᕗᒻᒥ, ᑕᒪᓐᓇ 
ᐊᐱᖅᑯᑎᒋᕙᕋ ᐱᔾᔪᑎᒋᓪᓗᒍ ᕿᖓᐅᒻᒥᑦ ᐱᓕᕆᐊᖅ. 
 
ᐊᐱᕆᒃᑲᓂᕐᓂᐊᕋᒃᑯ ᐊᖓᔪᖅᑳᖅ: ᐃᑲᔪᖅᓱᖅᐹ ᐋᖅᑮᔪᓐᓇᕐᒪᖔᑦᑕ ᐊᑦᑕᑎᖃᙱᑦᑐᒥᑦ ᓱᕈᓯᕐᓄᑦ 
ᐃᑲᔪᖅᓲᑎᐅᔪᓂᑦ ᓄᓇᕗᒻᒥ? ᐄ ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᑦᑎᐊᕋᓱᐊᕋᓗᐊᕋᒪ ᑕᒪᑐᒧᖓ. ᐊᒥᓲᒻᒪᑕ 
ᐱᓕᕆᐊᖑᒌᖅᓯᒪᙱᑦᑐᑦ. ᒥᓂᔅᑕᐅᕝᕕᖃᕐᕕᐅᔪᓂᑦ ᐱᓕᕆᖃᑎᒌᑦᑐᖃᖅᐳᖅ ᐊᒻᒪᓗ ᐅᖃᐅᓯᕆᓯᒪᔭᕐᒥᓂᒃ 
ᓴᖅᑮᓛᖅᑐᑎᒃ ᐊᖓᔪᖅᑳᑦ ᑲᑎᒪᔨᖏᓐᓄᑦ ᕿᒥᕐᕈᔭᐅᔪᓐᓇᕐᓂᐊᖅᑐᓂᑦ. ᑕᑯᒋᐊᓕᕋᔭᖅᐸᕗᑦ ᐱᑕᖃᖁᔭᐅᔪᑦ. 

ᐃᓚᖓᑦ ᑕᒪᓐᓇ ᐅᖃᐅᓯᕆᖅᑲᐅᒐᒃᑯ ᑭᐅᔾᔪᑎᒋᓪᓗᒍ ᐊᓪᓚᕝᕕᓕᕆᓂᕐᒧᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐊᒻᒪᓗ 
ᐸᕐᓇᐅᑎᓕᕆᓂᕐᒧᑦ ᐊᐱᖅᑦᑯᑕᐅᔪᓄᑦ ᓱᕈᓰᑦ ᐃᑲᔪᖅᓱᖅᑕᐅᓂᖏᓐᓄᑦ ᑐᒃᓯᕋᐅᒻᒧᑦ. ᑕᒪᓐᓇ ᐊᓯᖏᓐᓂᑦ 
ᓄᓇᓕᓐᓂᑦ ᐱᑕᖃᕐᒪᑦ; ᓄᓇᓕᓕᒫᖑᙱᑦᑐᑦ ᓱᕈᓯᕐᓄᑦ ᐃᑲᔪᖅᓱᖅᑎᖃᕐᒪᑕ.  
 
ᑕᑯᓐᓇᕆᐊᖃᕐᒥᒐᑦᑕ ᐊᓯᖏᓐᓂᑦ ᐱᔾᔪᑎᐅᔪᓂᑦ ᓱᕈᓯᓕᕐᓂᕐᒧᑦ. ᐱᓕᕆᐊᖑᕚᑦ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ 
ᐱᔨᑦᓯᕐᓂᕐᒧᑦ ᒪᓕᒐᒃᑯᑦ ᐱᑕᖃᖅᑐᒧᑦ? ᑕᒪᒃᑯᐊ ᐅᖃᐅᓯᐅᕙᑦᑐᑦ ᐱᓕᕆᐊᖑᕚᑦ ᐃᓚᖏᓐᓄᑦ 
ᑕᐃᒪᐃᑦᑐᓕᕆᑎᑕᐅᔪᓄᑦ ᓴᖅᑭᓯᒪᔭᑦᑎᓐᓄᑦ, ᐊᓯᖏᓐᓄᓪᓗ. 
 
ᑕᐃᒪᐃᒻᒪᑦ ᑕᒪᒃᑯᐊ ᑕᑯᒋᐊᖅᑳᕆᐊᖃᕋᔭᖅᐸᕗᑦ. ᐅᖃᖅᑲᐅᒐᒪ, ᓂᕆᐅᒃᑲᔭᖅᐳᒍᑦ ᑕᒪᓐᓇ ᑕᑯᒋᐊᖅᑕᐅᒋᐊᖓ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓄᑦ ᑕᖅᑭᐅᓂᐊᖅᑐᓂᑦ. ᑕᒪᔾᔭ ᓇᐃᓈᖅᑐᒍ ᑭᐅᔾᔪᑎᒋᕙᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᒃᑲᓐᓂᕐᓗᖓ ᑭᐅᔭᐅᔪᒪᒐᒪ ᐄ ᐅᕝᕙᓘᓐᓃᑦ ᐋᒡᒐ. ᐊᑦᑑᕙ 2002-ᒥ 
ᐊᖓᔪᖅᑳᑉ ᐃᖅᑲᓇᐃᔭᖅᑎᖏᑦ ᐱᕙᓪᓕᐊᑎᑦᑎᓚᐅᕐᒪᑕ ᒪᓕᒐᕐᒧᑦ ᑐᒃᓯᕋᐅᒻᒥᑦ ᐊᕐᓇᐅᑎᐅᓚᐅᖅᑐᓂᑦ ᑕᕝᕙᓂ 
ᒪᓕᒐᓕᐅᕐᕕᒻᒥ. ᐱᓕᕆᐊᖑᒌᓚᐅᙱᒻᒪᑦ ᐱᓪᓗᒍ ᐅᖃᖅᑐᑎᒃ ᒐᕙᒪᒃᑯᑦ ᐱᕕᔅᓴᖃᙱᓗᐊᕐᒪᑕ ᒪᓕᒐᓕᐅᕐᕕᒻᒥ 
ᐱᓕᕆᐊᔅᓴᖏᓐᓂᑦ ᑕᒪᓐᓇ ᐱᓕᕆᐊᖑᔪᓐᓇᖅᓯᓇᓂ. 
 
ᓇᓚᐅᑦᑖᕈᓐᓇᕋᓗᐊᖅᑐᖓ ᐊᖏᔪᒥᑦ ᐱᓕᕆᐊᖃᕐᓂᕆᐊᖏᑕ ᑕᒪᑐᒧᖓ, ᐊᖓᔪᖅᑳᑦ ᑲᑎᑎᕆᓚᐅᕐᒪᑕ ᒪᓕᒐᕐᒧᑦ 
ᑐᒃᓯᕋᐅᒻᒥᑦ. ᓱᕈᓯᕐᓄᑦ ᐃᑲᔪᖅᓱᖅᑎᑕᖃᖅᐳᖅ 8-ᓂᒃ ᑲᓇᑕᒥ ᐊᕕᑦᑐᖅᓯᒪᔪᓂᑦ. ᒫᓐᓇᐅᔪᖅ ᓂᐅ ᕗᕋᓐᓱᐃᒃᒥ 
ᐱᓕᕆᐊᖑᕙᓪᓕᐊᕗᖅ, ᐊᒻᒪᓗ ᐳᕆᓐᔅ ᐊᑦᕗ ᐊᐃᓚᓐ ᔫᑳᓐᓗ ᐱᓕᕆᐊᖃᖅᐸᓪᓗᐊᒋᓪᓗᑎᒃ. 
 
ᑕᑯᙱᓐᓇᒪ ᐱᓕᕆᐊᖑᕙᓪᓕᐊᔪᓂᑦ ᓱᕈᓯᕐᓄᑦ ᐃᑲᔪᖅᓱᕐᓂᕐᒥᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ. ᐱᐅᒐᔭᙱᒻᒪᑦ 
ᓱᕈᓯᕐᓄᑦ ᐃᑲᔪᖅᓱᖅᑎᖃᙱᑯᑦᑕ ᓄᓇᕗᒻᒥ. ᐊᑦᑕᑎᖃᙱᑦᑐᖅ ᓱᕈᓯᕐᓂᒃ ᐃᑲᔪᖅᓱᕐᓂᕐᒧᑦ ᐅᓂᒃᑳᓕᐅᖅᐳᖅ 
ᐃᓕᓐᓄᑦ, ᐅᖃᖅᑏ, ᑭᒡᒐᑐᖅᑎᐅᓪᓗᑎᑦ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ. 
 
ᐊᐱᕆᒃᑲᓐᓂᖅᐸᕋ ᐊᖓᔪᖅᑳᖅ: ᐃᑲᔪᖅᓱᖅᐹ ᐋᖅᑮᒍᒪᓂᕐᒥᑦ ᐊᑦᑕᑎᖃᙱᑦᑐᒥᑦ ᓱᕈᓯᕐᓂᒃ ᐃᑲᔪᖅᓱᕐᓂᕐᒧᑦ 
ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᕋᓱᐊᖅᐳᖓᓕ ᐃᒫᒃ, ᐊᖓᔪᖅᑳᖑᓪᓗᖓ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑕᑯᒋᐊᕋᓱᐊᖅᐳᒍᑦ ᖃᓄᐃᔅᓯᒪᒻᒪᖔᑕ ᐊᓯᖏᑦ ᓄᓇᓖᑦ. ᐱᓕᕆᔨᑕᖃᕐᒪᑦ 
ᒥᓂᔅᑕᐅᕝᕕᐅᔪᓂᑦ ᐱᓕᕆᔪᓂᑦ ᑲᑐᔾᔨᓪᓗᑎᒃ ᑕᒪᑐᒧᖓ, ᑕᐃᒪᐃᒻᒪᑦ ᑲᑎᒪᔨ ᐅᖃᖅᑎᓪᓗᒍ 
ᖃᓄᐃᓕᐅᖅᑐᖃᙱᒋᐊᖓ, ᑕᒪᓐᓇ ᓇᓚᐅᑦᑖᕐᓂᐅᒻᒪᑦ. ᐱᓕᕆᐊᖃᖅᓯᒪᔪᒻᒪᕆᐅᕗᑦ, ᐱᒋᐊᕈᑎᓂᒃ 
ᐱᓕᕆᓯᒪᔪᒻᒪᕆᐅᒻᒪᑕ, ᐊᓪᓚᕝᕕᒃᑯᑦ ᐱᓕᕆᓯᒪᔪᒻᒪᕆᐅᕗᑦ ᐊᒻᓗᒪ ᑐᒃᓯᕋᐅᑎᓕᐊᖑᓯᒪᓪᓗᓂ. ᑕᐃᑲᙵᑦ 
ᑲᔪᓯᕙᓪᓕᐊᒐᓱᐊᖅᐳᒍᑦ. 
 
ᐱᒡᒐᓇᕆᕙᕋ ᐅᖃᕆᐊᖓ ᐃᑲᔪᖅᓱᕐᓂᕋᕐᓗᖓ ᐅᕝᕙᓘᓐᓃᑦ ᐃᑲᔪᖅᓱᙱᓐᓂᕋᕐᓗᖓ ᐱᓕᕆᐊᕐᒥᑦ ᐅᕝᕙᓘᓐᓃᑦ 
ᑐᒃᓯᕋᐅᒻᒥᑦ ᑕᑯᒋᐊᓚᐅᙱᓂᑦᑎᓐᓂᑦ ᐸᕐᓇᐅᒻᒥᑦ, ᐊᓪᓚᕝᕕᓕᕆᐅᑎᓂᑦ, ᑮᓇᐅᔭᓕᕆᓂᕐᒥᑦ ᑕᒪᑐᒧᖓ 
ᑲᔪᓯᔾᔪᑕᐅᒐᔭᖅᑐᒥᑦ. 

ᑕᐃᒫᒃ ᐅᖃᐅᑎᒐᓱᐊᖅᐸᕋ ᑲᑎᒪᔨ, ᑕᒪᓐᓇᓗ ᐱᓕᕆᐊᕆᓂᐊᖅᑐᑎᒍ ᒪᕐᕉᓂᐊᖅᑑᓐᓂᒃ ᑕᖅᑮᓐᓂᒃ. ᐅᖃᖅᑲᐅᒐᒪ 
ᐅᐊᑦᑎᐊᕈ, ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᒧᑦ ᑭᐅᖅᑲᐅᒻᒪᑦ ᐃᕝᕕᑦ ᐊᐱᖅᑯᑎᖓᓄᑦ ᑕᒪᑐᒧᖓ, 
ᐱᓇᓱᐊᕈᓯᐅᓚᐅᖅᑐᒥᑦ. ᓇᓗᓇᙱᑦᑐᖅ ᐃᑲᔪᖅᓱᕋᑦᑎᒍ ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐅᖃᐅᓯᕆᓚᐅᖅᑕᖏᓐᓄᑦ ᑕᐃᔅᓱᒪᓂ. ᑕᐃᑲᙵᑦ ᑲᔪᓯᒋᐊᕐᓂᐊᖅᐳᒍᑦ ᐊᒻᒪᓗ ᐃᒻᒪᖃ 
ᑭᐅᔪᓐᓇᑦᑎᐊᕐᓂᖅᓴᐅᓂᐊᖅᑐᑕ ᒪᕐᕉᒃ ᐱᓇᓱᐊᕈᓰᒃ ᓈᑉᐸᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᐃᓈᕋᓱᐊᕐᓂᐊᖅᐸᓯ ᐅᖃᐅᓯᓯ.. ᑲᑦᑐᒃ. 
 
ᐊᐱᖅᑯᑦ 130 - 2(2): ᒐᕙᒪᑐᖃᒃᑯᓐᓂᑦ ᐃᑲᔫᑎᑦ 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᓐᓂᐊᖅᑐᖓ ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕᖓᓐᓄᑦ. 
 
ᑐᓴᖅᐸᑲᑦᑕ ᖃᓄᖅ ᑲᓇᑕᒥ ᑕᒻᒪᖅᓯᒪᔪᓐᓂᐊᖅᑎ... ᐅᖃᐅᓯᖃᖅᑐᖓ ᐃᓅᓪᓗᖓ, ᑭᓯᐊᓂ ᑲᓇᑕᒥ 
ᑕᒻᒪᖅᓯᒪᔪᓐᓂᐊᖅᑎ ᖃᐅᔨᒪᖏᒻᒪᑦ ᓴᓂᑭᓗᐊᕐᒥ ᓄᓇᖃᖅᑐᓂᒃ, ᐅᓄᓐᓂᖅᓴᐃᑦ ᓄᓇᕗᒻᒥ ᓄᓇᓕᑦ 
ᒪᓕᑐᐃᓐᓇᐸᒻᒪᑕ ᒪᓂᔅᑕᐅᑉ ᐅᖃᐅᑎᔭᐅᓂᕆᓯᒪᔭᖓᓄᑦ ᑲᓇᑕᐅᑉ ᑕᒻᒪᖅᓯᒪᔪᓐᓂᐊᖅᑎᖓᓄᑦ, ᐅᕝᕙᓗ 
ᑭᒃᑯᑐᐃᓐᓇᕐᓄᑦ ᐱᔨᑦᓯᖅᑐᓕᕆᔨᖏᓐᓄᑦ, ᐊᑐᓕᖁᔭᓂᒃ ᐱᑕᖃᐅᕐᒪᑦ ᒪᓕᒋᐊᖃᖅᑕᑎᓐᓂᒃ, ᑭᓯᐊᓂ ᑲᓇᑕᒥ 
ᑕᒻᒪᖅᓯᒪᔪᓐᓂᐊᖅᑎ ᑕᑯᓚᐅᖅᓯᒪᖏᒻᒪᑦ ᐃᓄᓐᓂᒃ. 
 
ᓄᓇᕗᒻᒥ ᓄᓇᖃᕋᑦᑕ. ᑕᐃᒪᐃᒻᒪᑦ, ᑕᒪᓐᓇ ᐱᓪᓗᒍ, ᐅᖃᕈᓐᓇᖅᑐᖓ: ᓄᓇᓕᒻᒥ ᓴᖅᑮᓂᐊᕈᕕᑦ 
ᐊᑭᓕᖅᑐᐃᔭᕆᐊᖃᖏᑦᑐᒍᑦ ᑭᓱᒥᒃ. 
 
ᐊᐱᕆᔪᒪᔭᕋ ᒥᓂᔅᑕ: ᒥᓂᔅᑕᐅᑉ ᑕᒪᓐᓇ ᑐᑭᓯᑎᓇᖅᓯᑎᒃᓯᒪᑦᑎᐊᖅᐸᐅᒃ ᐅᕝᕙᓗ ᒥᓂᔅᑕ ᐊᐱᕆᓯᒪᕙ 
ᒐᕙᒪᑐᖃᒃᑯᓐᓂᒃ ᐃᑲᔫᑎᑦᓴᓂᒃ ᐊᒃᓱᕉᑎᒋᔭᑦᑎᓐᓂᒃ ᐆᒻᒪᖅᑯᑎᓕᕆᓂᕐᒥ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᐱᖏᐊᕐᓂᖓ, ᐱᓂᕆᓯᒪᔭᖓ ᓄᓇᕗᑦ, 1968ᒥ, 
ᐱᒋᐊᕐᓂᖃᖅᓯᒪᔪᖅ ᓴᖅᑭᑕᐅᒐᒥ ᓄᓇᑦᑎᐊᑉ ᒐᕙᒪᒃᑯᖏᑦ, ᐊᒻᒪᓗ ᓇᓗᓇᖏᑦᑐᖅ, ᓄᓇᑖ!ᓂᔅᑕᐅᕝᕕᒃ 
ᐃᑲᔪᕐᓂᖃᓚᐅᖅᓯᒪᓪᓗᓂ ᒐᕙᒪᒃᑯᓐᓂᒃ ᐊᕕᑦᑐᖅᓯᒪᔫᑉ ᓴᖅᑭᑕᐅᓂᑦᓴᖓᓂᒃ, 1993ᒥ, ᐊᑎᓕᐅᖅᑕᐅᒻᒪᑦ. 
 
ᐅᖃᖃᑎᒋᓯᒪᙱᑕᕗᑦ ᒐᕙᒪᑐᖃᒃᑯᑦ ᐊᑭᒋᔭᐅᓇᔭᖅᑐᓄᑦ ᑐᑦᓯᕋᐅᑕᐅᔪᒥᒃ ᓴᖅᑭᑕᐅᓯᒪᓕᖅᑐᒥᒃ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ ᑖᒃᑯᓄᖓ ᐃᑯᒻᒪᖅᑯᑎᓯᐅᑎᓂᒃ ᕿᒥᕐᕈᔨᖏᓐᓄᑦ. ᒪᓕᒐᓕᐅᕐᕕᐅᓪᓗᓂ, 
ᐱᔪᓐᓇᐅᑎᖃᕋᑦᑕ ᓴᙱᓂᖃᖅᑐᑕᓗ ᐱᓕᕆᖃᑎᖃᕆᐊᒥᒃ ᐃᓗᐊᓂᓗ ᐃᓂᓪᓚᖓᐅᑎᒋᔭᑦᑎᒍᑦ ᐱᕙᓪᓕᐊᕈᓯᐅᔪᒥ 
ᓱᖅᑯᐃᖅᓯᓇᓱᓪᓗᑕ ᑐᕌᕐᕕᒋᔪᒪᔭᑦᑎᓐᓄᑦ. ᑕᐃᒪᐃᒻᒪᑦ ᐃᒻᒥᒎᓕᖓᔪᒥᒃ ᒪᓕᒐᓕᐅᕐᕕᖃᖅᐳᒍᑦ ᐊᒻᒪᓗ 19ᓂᒃ 
ᓂᕈᐊᖅᑕᐅᓯᒪᔪᖁᑎᖃᖅᑐᑕ ᒪᓕᒐᓕᐅᖅᑎᓂᒃ. 
 
ᑕᐃᒪᐃᒻᒪᑦ, ᐅᖃᖅᑎ, ᑭᐅᓗᒍ ᐋᒡᒐ. ᑐᓴᕐᕕᒋᒋᐊᖅᓯᒪᙱᑕᒃᑲ ᒐᕙᒪᑐᖃᒃᑯᑦ ᐊᑐᓕᖁᔭᐅᔪᒧᑦ ᑖᑦᓱᒧᖓ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 

ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᖃᓵᖅᑐᖅ, ᐹᒡᒐᒎᖅ, ᑐᓴᕐᕕᖃᕆᐊᖅᓯᒪᒐᓂ ᒐᕙᒪᑐᖃᒃᑯᓐᓂᒃ. 
ᒥᓂᔅᑕ ᐅᕐᓂᒍᑎᔪᓐᓇᖅᐸ ᒐᕙᒪᑐᖃᒃᑯᓐᓄᑦ ᐃᑲᔪᖅᑐᐃᖁᓪᓗᒍ ᐅᕙᑦᑎᓐᓂᒃ? ᐆᑦᕋᓱᓐᓂᐊᖅᐸᓘᕝᕙ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᑐᑭᓯᖅᑰᖅᑐᖓ ᒪᓕᒐᓕᐅᖅᑎ ᑭᓱᒥᒃ ᐅᖃᕋᓱᒻᒪᖔ ᐅᖃᕋᓱᑦᑐᓂᓗ 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 1968 ᓯᕗᓂᐊᒍᑦ, ᐃᓄᐃᑦ ᓄᑦᑎᔭᕆᐊᖃᓕᖅᑎᓪᓗᒋᑦ ᓄᓇᒥᑦ ᓄᓇᓕᐅᔪᓄᑦ, 
ᑐᑭᓯᐅᒪᓂᖅᑕᖃᓚᐅᖅᓯᒪᒻᒪᑦ ᐃᓚᖓᓂ ᑖᒃᑯᐊ ᒐᕙᒪᑐᖃᒃᑯᑦ ᑕᐃᑦᓱᒪᓂ, ᑕᒪᓐᓇ ᑐᑭᓯᐅᒪᔭᒃᑯᓪᓕ, 
ᐅᖃᐅᔾᔪᐃᓚᐅᖅᓯᒪᒻᒪᑕ ᐃᓄᓐᓂᒃ ᐊᑭᓖᔭᕆᐊᖃᕋᔭᖏᓐᓂᖏᓐᓂᒃ ᐊᑐᖅᑐᐊᕈᑎᓂᒃ ᐊᒻᒪ ᐊᑭᓕᕆᐊᑐᕋᑎᒃ 
ᐊᑭᓕᕆᐊᖃᖅᐸᑦᑐᓂᒃ ᐊᓯᖏᓐᓂᓗ. 
 
ᒫᓐᓇ, ᐃᒪᐃᑦᑐᒦᒃᑲᑦᑕ, 30ᓂᒃ ᐅᑭᐅᓂᒃ: ᐅᑎᕐᕕᒋᒋᐊᖃᖅᐱᑎᒍ ᒐᕙᒪᑐᖃᒃᑯᑦ ᐊᐱᕆᓂᐊᕐᓗᒋᑦ ᐊᑭᖏᓐᓂᒃ 
ᑎᒍᓯᖁᓪᓗᒋᑦ, ᐊᑭᑦᑐᕆᐊᕈᑎᓂᓪᓗ, ᐊᕕᑦᑐᖅᓯᒪᔪᒦᓐᓂᑎᓐᓄᑦ, ᐃᒡᓗᖃᖅᑎᑕᐅᓂᕐᒧᑦ, ᐊᑐᖅᑐᐊᓂᕐᒧᑦ, 
ᐃᑯᒻᒪᖅᑯᑎᓯᐅᑎᓄᑦ ᐊᓯᖏᓐᓄᓗ? 
 
ᐊᑲᐅᓈᖅᑐᒦᖏᓐᓇᒪ ᐊᐱᕆᔭᕆᐊᑦᓴᖅ ᒐᕙᒪᑐᖃᒃᑯᓐᓂᒃ. ᑭᑐᑦ ᐅᖓᕙᐅᔾᔨᓯᒪᒻᒪᑕ ᑭᐅᔾᔪᑕᐅᔪᒥᒃ 
ᒪᓕᒐᓕᐅᕐᕕᖕᒥ. ᐃᒻᒥᒎᖓᓪᓗᑕ ᒪᓕᒐᓕᐅᕐᕕᐅᒐᑦᑕ ᐃᓱᒪᓕᐅᕆᕙᑦᑕᑎᓐᓄᓗ ᑕᕝᕙᓂ ᒪᓕᒐᓕᐅᕐᕕᖕᒥ, 
ᖃᐅᔨᒋᐊᕐᕕᖃᕆᐊᑐᖏᑦᑐᒍᑦ ᒐᕙᒪᑐᖃᒃᑯᓐᓂᒃ ᑭᓯᐊᓂ ᐃᓱᒪᓕᐅᕆᔪᖃᕋᔭᕈᓂ ᖄᖓᒍᑦ ᐅᕝᕙᓗ ᑭᐳᒃᑎᔪᓂᒃ 
ᒐᕙᒪᑐᖃᒃᑯᑦ ᒪᓕᒐᖏᓐᓂᒃ ᒪᓕᒐᕐᒥᓪᓗ, ᒐᕙᒪᑐᖃᒃᑯᑦ ᐅᖓᑕᐅᔾᔨᒻᒪᑕ ᒪᓕᒐᓕᐊᕆᕙᑦᑕᑎᓐᓂᒃ ᒪᓕᒐᑎᒍᑦ. 
 
ᑕᐃᒪᐃᒻᒪᑦ, ᓇᐃᓈᕐᓗᒍᖃᐃ ᑭᐅᔾᔪᑎᐅᔪᖅ, ᓱᓕᓗ, ᒪᓕᒋᐊᓕᒻᒥᒃ ᐱᑕᖃᒐᔭᖏᑦᑐᖅ ᒐᕙᒪᑐᖃᒃᑯᓐᓄᑦ 
ᐅᕐᓂᒍᑎᖁᓪᓗᑕ ᐊᖏᖅᑕᐅᖁᓪᓗᒋᑦ ᐊᑭᒋᔭᐅᔪᐃᑦ. 
 
ᐱᒻᒪᕆᐅᓂᖅᓴᐅᓱᒋᔭᕋ ᐃᓚᒋᔭᐅᔫᑉ ᐊᐱᖅᑯᑎᖓ, ᓇᓗᓇᐃᕈᓐᓇᖅᑕᖓᖃᐃ, ᐅᐱᓐᓇᕋᓂ ᐱᔪᒪᓯᒪᔭᖏ ᐃᓄᐃᑦ 
ᑐᑭᓯᓯᒪᒻᒪᑕ ᒐᕙᒪᑐᖃᒃᑯᓐᓂ ᐱᔾᔪᑎᓖᑦ ᐃᓪᓗᓕᕆᓂᕐᒧᑦ ᐊᒻᒪ ᐆᒻᒪᖅᑯᑎᓕᕆᓂᖅ, ᓄᓇᕗᑦ ᒐᕙᒪᒃᑯᖏᑦ 
ᖃᐅᔨᒪᑎᑦᑎᒋᐊᓖᑦ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᖓᔪᖅᑳᖑᔪᖅ ᐅᖃᐅᓯᖃᐃᓐᓇᕐᒪᑦ 1968ᒥ, ᑭᓯᐊᓂᓕ 
1964ᕈᔪᒻᒥᐅᓚᐅᕐᑐᖅ ᐃᓄᐃᑦ ᓄᓇᓕᓐᓄᑦ ᓅᓚᐅᕐᒪᑕ. 
 
ᖃᐅᔨᒪᑦᑎᐊᖅᑐᖓ ᐊᖓᔪᖅᑳᖑᔪᖅ ᑭᐅᔪᓐᓇᕐᒪᑦ ᐅᕙᖓ ᐊᐱᖅᑯᑎᖓᓂ ᐱᔾᔪᑎᓖᑦ ᐊᑭᖏᓐᓂ ᐊᑭᓕᖅᐸᑦᑕᕗᑦ 
ᐋᒻᒪᖅᑯᑎᓄ. ᐊᑭᖃᖏᑦᑐᓂ ᐱᕙᓪᓚᐃᕙᑦᑐᒍ 700 ᐆᒻᒪᖅᑯᑎᓄ ᐃᑲᕋᐃᑦ. ᐊᖏᓪᓕᒋᐊᕐᓂᐊᖅᐱᐅ ᑖᓐᓇ 700 
ᐆᒻᒪᖅᑯᑎᓄ ᐃᑲᕋᐃᑦ ᐊᑭᓕᖑᑕᐅᓂᐊᕐᒪᑦ ᖁᕙᕆᐊᕈᑎᖏᓐᓄ ᐊᑭᓖᖃᑦᑕᖅᑐᑦ ᐊᑭᓕᖃᑦᑕᓂᐊᖅᑕᖏ? 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. . . ᐃᓚᖓᓂ ᐅᖃᓕᒫᓚᐅᕋᒪ 100ᐸᓘᒻᒪᑕ ᐊᔾᔨᒌᖏᑦᑐᑦ 
ᐃᑲᔫᑏᑦ ᐊᒻᒪ ᐊᑭᖏ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄ. 

ᐅᖃᖅᑎᑦᑎᔨ, ᐃᓚᖓ ᐱᖁᔭᐅᓯᒪᔪᖅ ᓴᖅᑭᓂᐊᖅᑐᖅ ᐱᔪᒪᔾᔪᑎᐅᔪᒥ ᐆᒻᒪᖅᑯᑎᓕᕆᔨᒃᑯᓐᓄ ᐆᒻᒪᖅᑯᑎᓄ 
ᐊᑭᖏᓐᓂ ᕿᒥᕈᔩᑦ ᖃᑎᒪᔨᖏᓐᓄ ᐊᑭᖏ ᐋᖅᑭᒃᓯᒪᓂᕆᔭᖏ ᐊᒻᒪ ᖃᐅᔨᓗᑎ ᖃᓄᖅ ᐊᑦᑐᕐᓂᖃᕐᓂᐊᕐᒪᖔᖅ 
ᐃᑲᔫᑎᓄ ᐊᒻᒪ ᐊᑭᖏᑦ. 
 
ᑕᐃᒪᐃᓐᓂᖓᓄ, ᐅᖃᖅᑎᑦᑎᔨ,ᑖᓐᓇ ᐱᕙᓪᓕᐊᑐᐃᓐᓇᖅᑐᖅ ᐊᒻᒪ ᐱᓯᒪᔪᓐᓇᓂᐊᖅᑕᕗᑦ ᐆᒻᒪᖅᑯᑎᓄ ᐊᑭᖏᓐᓂ 
ᕿᒥᕈᔩᑦ ᖃᑎᒪᔨᖏ ᐱᔭᕇᖅᐸᑕ ᐊᒻᒪ ᓴᖅᑭᖅᑎᑕᐅᓗᑎ ᐅᓂᒃᑳᖏ ᐊᖓᔪᖅᑳᒧ ᕕᕗᐊᕆ 1ᒥ. 
 
ᐊᐃᑉᐸᖓ ᓇᓗᓇᐃᕈᑦ, ᐅᖃᖅᑎᑦᑎᔨ, ᐅᖃᖅᑎᓪᓗᖓ 1968ᒥ, ᐅᖃᐅᓯᖃᖅᑲᐅᔪᖓ ᒐᕙᒪᒃᑯᑦ ᓅᑦᑎᓪᓗᒋ 
ᐋᑐᕚᒥ ᔨᐊᓗᓇᐃᒧᑦ ᐊᒻᒪ ᒐᕙᒪᕈᓪᓚᕆᓚᐅᖅᑐᑎ ᓄᓇᑦᓯᐊᒥ ᑕᒫᓂᒐᓚᒃ. 
 
ᐱᔪᒪᒐᔭᖅᑐᖓ, ᐅᖃᖅᑎᑦᑎᔨ, ᑕᐃᒪᐃᒍᒪᓱᒋᒻᒥᔭᒃᖃ ᐃᓚᒋᔭᐅᔪᑦ ᒪᓕᒐᓕᐅᕐᕕᒻᒥ ᐊᒻᒪ ᓯᕗᓕᖅᑎ 
ᐅᖃᖅᑲᐅᒥᒻᒪᑦ, ᒐᕙᒪᑐᖃᒃᑯᑦ ᐊᑭᓖᒐᔭᖅᑐᑦ ᐆᒻᒪᖅᑯᑎᓄ ᐊᑭᓕᕆᐊᓖᑦ ᐊᒻᒪ ᐊᑭᖏ. 
ᑕᐃᒪᐃᒐᒪᓂᐊᖅᑐᒋᖏᑕᒃᑲ. ᒐᕙᒪᓕᕆᔨᒃᑯᑦ ᑕᑯᓂᐊᕆᐊᖃᕋᔭᖅᑕᖓ. ᓯᕗᓕᖅᑎᐅᑉ ᐊᔾᓚᕕᖓ, ᓇᓗᖏᑦᑐᖓ, 
ᐊᑐᕐᓂᖃᕋᔭᖅᑐᑦ ᐃᓱᒪᒋᔭᐅᓂᐊᕐᓗᑎ ᐱᓕᕆᐊᓂᑦ ᑕᐃᒪᐃᑦᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖃᐅᔨᒪᖏᑦᑐᖓ ᑲᑦᑐᒃ ᑭᖑᓪᓕᖅᐹᒥ ᐊᐱᕆᒌᕋᑖᕐᒪᖔᖅ, ᑖᓐᓇᖃᐃ 
ᖃᐅᔨᒋᐊᖅᑳᕈᕕᐅ ᐊᒻᒪ ᑲᔪᓯᒋᐊᕐᓂᐊᖅᐳᒍ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᐱᕆᒃᑲᓐᓂᕈᒪᕋᑖᖏᑦᑐᖅ, ᑭᓯᐊᓂ ᐱᕕᖃᖅᑎᑲᓐᓂᓂᐊᖅᑕᕋ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᔾᔪᑎᖃᕐᓗᖓ ᑭᖑᓪᓕᖅᐹᒥ ᐊᐱᖅᑯᑎᒋᕋᑖᖅᑕᓐᓂ, ᐊᐱᖅᑯᑎᒐ 
ᐊᖓᔪᖅᑳᒧ ᖁᕙᕆᐊᕐᓂᐊᕐᐸᑦ 700 ᐆᒻᒪᖅᑯᑎᓕᕆᓂᕐᒧ ᐃᑲᕋᐃᑦ. 
 
ᐊᐱᕆᑲᓐᓂᕈᒪᔭᕋ ᐊᖓᔪᖅᑳᖅ ᓄᓇᓕᓐᓂ ᑲᑎᒪᑎᑦᑎᓂᐅᓚᐅᕐᑐᖅ. ᐅᓇ ᐊᐱᖅᑯᑎᒐ: ᐊᖓᔪᖅᑳᖅ 
ᖁᕙᕆᐊᖅᑎᑦᑎᓂᐊᖅᑲ 700 ᐆᒻᒪᖅᑯᑎᓄ ᐃᑲᕋᐃᑦ ᐊᑭᖃᖏᑦᑐᑦ ᐱᖃᑦᑕᖅᑕᕗ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎᑦᑎᔨ. 700 ᐆᒻᒪᖅᑯᑎᓄ ᐃᑲᕋᐃᑦ ᑕᑯᔅᓴᐅᕙᑦᑐ ᐊᑭᓕᕆᐊᓕᓐᓂ 
ᓄᓇᕗᒻᒥ, ᐊᑭᓖᖃᑦᑕᖅᑐᓄ, ᑖᓐᓇ ᐃᓚᒋᔭᐅᔪᖅ ᐱᕙᓪᓕᐊᓂᖓᓄ ᑕᐃᒪᐃᓕᖓᔪᖅ 1998ᒥᓂᑦ. 
 
ᐅᖃᖅᑎᑦᑎᔩ, ᒫᓐᓇᓕ ᐅᖃᓪᓚᕆᒍᓐᓇᙱᓚᖓ ᑕᒪᓐᓇ ᐊᒥᓱᕈᕆᐊᕐᓂᐅᔪᖅ ᖃᑦᑎᓂᐅᓂᐊᕐᒪᖔᖅ, ᐱᔾᔪᑎᒋᓪᓗᒍ 
ᑕᒪᓐᓇ ᐱᕙᓪᓕᐊᓂᖓ ᐱᒋᐊᖅᓯᒪᓕᕐᖓᑦ. 
 
ᐆᒻᒪᖅᑯᑎᓕᕆᔨᒃᑯᑦ ᐱᔪᒪᔭᕐᒥᓂᑦ ᑐᓂᓯᓯᒪᓕᖅᐳᑦ, ᐊᒻᒪᓗ ᐅᓪᓗᒃ ᓄᖑᑉᐸᑦ ᐅᖃᕈᓐᓇᕆᐊᖃᖅᑯᒍᑦ, ᒐᕙᒪᐅᓗᑕ, 
ᑖᒃᑯᐊ ᐆᒪᖅᑯᑎᓕᕆᔨᒃᑯᑦ ᐊᑭᖏᓐᓂ ᕿᒥᕐᕈᔩᐅᔪᑦ ᑲᑎᒪᔨᖏᑦ ᑭᐅᑉᐸᑕ, ᓇᓕᒧᓕᖅᑎᓪᓗᒋᑦ ᑐᔅᓯᕌᕆᓯᒪᔭᖏᓐᓂ 
ᐊᑐᖅᑕᐅᔪᓐᓇᕐᑐᑦ ᐱᖃᓯᐅᑎᓗᒍ, ᑭᓯᐊᓂᑦᑕᐅᖅ ᐊᑕᐅᑦᑎᒃᑯᑦ, ᑕᒪᓐᓇ ᐅᖃᐅᓯᕆᔭᐅᔪᑦ ᐃᑲᔫᑎᐅᔪᖅ 700  

ᐆᒪᖅᑯᑎᐅᔪᓄᑦ ᐃᑲᕐᕋᐅᔪᑦ, ᑕᕝᕙᓃᖃᑕᐅᒐᔭᖅᑐᖅ ᐊᑐᓕᖁᔭᐅᔪᓂᑦ ᑖᒃᑯᓇᙵᑦ ᐆᒻᒪᖅᑯᑎᓕᕆᔨᒃᑯᑦ ᐊᑭᖏᓐᓂ 
ᕿᒥᕐᕈᔨᐅᔪᑦ ᑲᑎᒪᔨᖏᓐᓂ. 
 
ᑕᐃᒪᓕ, ᐅᖃᖅᑎᑦᑎᔩ, ᑕᒪᓐᓇ ᐅᖃᐅᓯᕆᒃᑲᓂᕐᓗᒍ ᖃᐅᔨᒪᓂᖅᓴᕆᓛᖅᑕᔅᓴᕆᕙᕗᑦ ᕖᕝᕗᐊᕆᐅᓕᖅᑲᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᓱᕐᓂᖅ ᓄᖑᑉᐳᖅ. ᓄᖅᑲᖓᑲᐃᓐᓇᓂᐊᖅᑯᒍᑦ 55-ᒥᓂᔅᓯᒧᑦ. 
ᓂᕆᒋᐊᖅᑐᑲᐃᓐᓇᕐᓗᑕ ᐊᒻᒪᓗ 1-ᒨᖅᑲᑦ ᐱᒋᐊᒃᑲᓐᓂᓕᕐᒥᓗᑕ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 12:06 ᐊᒻᒪᓗ ᐱᒋᐊᒃᑲᓂᖅᑐᑎᑦ 13:06 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒻᒪᕆᒃ ᐅᑎᕈᓐᓇᕋᔅᓯ. 
 
ᐅᑎᕆᐊᕐᓗᑕ ᑲᑎᒪᔾᔪᑎᔅᓴᐅᔪᓄᑦ ᐅᓪᓗᒥᒧᑦ, ᑲᑎᒪᔾᔪᑎᔅᓴᖅ 7. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 
ᐊᐱᖅᑯᑎᐅᔪᓄᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 009 - 2(1): ᐊᐅᓚᑕᐅᓂᖏᑦ ᐊᒥᐋᓗᓕᕆᓂᕐᒧᑦ  ᐱᖁᔭᐅᔪᖅ ᐊᒻᒪᓗ 
ᐊᓯᖏᑦ 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 015 - 2(1): ᑮᓇᐅᔾᔭᔅᓵᑦ ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ 
ᐃᖅᑲᓇᐃᔭᖅᑐᒥᓂᕐᓄᑦ ᓄᓇᕗᒻᒥ ᓇᒻᒥᓂᕆᔭᐅᔪᑦ ᑯᐊᐳᕇᓴᐃᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᑉᐳᖓ ᑐᓴᖅᑎᑦᑎᔪᒪᓪᓗᒋᑦ ᒪᓕᒐᓕᐅᖅᑎᐅᔪᑦ ᑭᐅᔾᔪᑎᐅᔪᓂᑦ 
ᑎᑎᕋᖅᓯᒪᓚᐅᖅᑐᓄᑦ ᐊᐱᖅᑯᑎᒧᑦ 9-2(2) ᐊᒻᒪᓗ ᑎᑎᕋᖅᓯᒪᔪᖅ ᐊᐱᖅᑯᑎ 15-2(2) ᑎᑎᕋᖅᑕᐅᓯᒪᕗᖅ 
ᑎᑎᕋᖅᒧᑦ ᐊᖓᔪᖅᑳᒧᑦ ᑮᓇᐅᔭᓕᕆᔨᑯᓐᓄ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 9. ᑲᑎᒪᔾᔪᑎᔅᓴᖅ 10. 
ᑲᑎᒪᔾᔪᑎᔅᓴᖅ 11. ᑲᑎᒪᔾᔪᑎᔅᓴᖅ 12. ᑲᑎᒪᔾᔪᑎᔅᓴᖅ 13, ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 051 - 2(2): 24-ᓂᑦ ᐃᑲᕐᕋᓂᑦ ᐅᓪᓗᑕᒫᖅ ᐃᓄᑐᖃᕐᓄᑦ ᑲᒪᕕᐅᔪᒥᑦ 
ᐃᒃᐱᐊᖅᔪᒻᒥᐅᓄᑦ 

 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓇᓱᐊᕈᓯᐅᓕᖅᑐᓂᑦ ᒪᕐᕉᓐᓂᒃ, ᑐᓴᖃᑦᑕᓕᖅᑯᒍᑦ ᒐᕙᒪᒃᑯᑦ 
ᐋᖅᑭᔅᓯᓂᐊᕐᓂᖏᓐᓂ 24-ᓂᑦ ᐃᑲᕐᕋᓂᑦ ᐃᓄᑐᖃᕐᓄᑦ ᑲᒪᕕᐅᓂᐊᖅᑐᒥ ᓄᓇᕗᒻᒥ. 
 
ᑐᑭᓯᔭᒃᑯᓪᓕ, ᐊᖓᔪᖅᑳᖑᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐅᖃᖅᓯᒪᒻᒪᑦ 
ᖃᐅᔨᓵᖃᕐᓂᐊᕐᓂᕋᖅᑐᓂᑦ ᑕᐃᒪᐃᑦᑑᔪᓂᑦ ᑲᒪᕕᐅᔪᓂᑦ. ᒫᓐᓇᐅᔪᕐᓕ, ᓴᖅᑭᑎᑦᑎᔪᒪᕗᖓ ᑎᑎᕋᖅᓯᒪᔪᒥᑦ 
ᐃᑲᔪᖅᓱᕐᓂᐊᖅᑐᒥᑦ ᐋᖅᑭᑦᑕᐅᓂᕐᒥᑦ 24-ᓂᑦ ᐃᑲᕐᕋᓂᑦ ᐅᓪᓗᑕᒫᖅ ᐃᒃᐱᐋᕐᔪᒻᒥ. 
 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᑐᑐ. 

ᓴᖅᑭᑕᐅᔪᖅ ᑎᑎᖅᑲᒃ 052 - 2(2): ᑭᐅᔾᔪᑎᐅᔪᑦ ᐅᖃᐅᓯᒃᑯᑦ ᐊᐱᖅᑯᒻᒧ 84-2(2): ᒐᕙᒪᒃᑯᑦ 
ᐃᖅᑲᓇᐃᔭᖅᑎᑖᕐᓂᕐᒥᑦ ᖃᓄᐃᓕᐅᕈᑕᐅᕙᑦᑐᑦ 

 
ᓴᖅᑭᑕᐅᔪᖅ ᑎᑎᖅᑲᒃ 053 - 2(2): ᑭᐅᔾᔪᑎᐅᔪᑦ ᐅᖃᐅᓯᒃᑯᑦ ᐊᐱᖅᑯᒻᒧ 102-2(2): ᑐᑭᓯᒋᐊᖅᑎᑦᑎᓂᖅ 

ᑎᑎᕋᖅᓯᒪᔪᓂᑦ ᐱᕙᓪᓕᐊᔪᓃᓚᐅᖅᑐᖅ 
 
ᑐᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓴᖅᑮᔪᒪᕗᖓ ᒪᕐᕉᓐᓂᒃ ᑭᐅᔾᔪᑎᐅᔫᓐᓂᒃ ᑭᐅᔾᔪᑎᐅᔪᓄᑦ 
ᐅᖃᐅᓯᒃᑯᑦ ᐊᐱᖅᑯᑎᐅᔪᓂᑦ. ᐅᖃᐅᓯᒃᑯᑦ ᐊᐃᖅᑯᑎ 102-2(2) ᐊᒻᒪᓗ ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎ 084-
2(2): ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᓯᒪᐃᓚᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 054 - 2(2): ᐃᖏᕐᕋᔪᓕᕆᔨᒃᑯᑦ ᐅᓂᒃᑳᓕᐊᖓ ᐊᕐᕋᒍᑕᒫᖅᓯᐅᑎᖓᓂ 
ᐅᓗᕆᐊᓇᖅᑐᐃᑦ ᐊᐅᓪᓚᖅᑎᑕᐅᓂᖏᓐᓂ 2003-2004 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᓕᒫᕈᒪᕗᖓ ᑎᑎᖅᑲᓂᒃ: ᑎᑭᑎᑦᑎᖃᑦᑕᕐᓂᖅ 
ᐊᐅᓪᓚᖅᑎᑦᑎᖃᑦᑕᕐᓂᖅ ᐃᖏᕐᕋᔾᔪᑎᒃᑯᑦ ᐅᓗᕆᐊᓇᖅᑐᓂᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖅ 2003-04. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑎᑎᖅᑲᓂᒃ ᐅᖃᓕᒫᕐᓂᖅ. ᑐᑐ. 
 
ᓴᖅᑭᑕᐅᔪᖅ ᑎᑎᖅᑲᒃ 055 - 2(2): ᓴᖅᑭᑕᐅᓂᖏᑦ ᑳᓐᑐᕌᑦ - ᐃᓄᓕᕆᔨᑐᖃᒃᑯᑦ 
 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓱᓕᓂᕋᖅᑲᐅᒐᒪ ᐅᓪᓗᒥ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ, ᐅᖃᓕᒫᕈᒪᕗᖓ 
ᓴᖅᑭᑕᐅᓂᖏᓐᓂᑦ ᑳᓐᑐᕌᑦ ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᖏᓐᓂᑦ. 
 
ᐅᖃᖅᑏ, ᑖᓐᓇ ᑎᑎᖅᑲᖅ ᓴᖅᑮᕗᖅ ᐅᓪᓗᖓᓂ, ᐊᑎᖓᓂᑦ ᐃᓅᑉ, ᑭᓱᒨᖓᒻᒪᖔᖅ ᑳᓐᑐᕌ, ᐊᒻᒪᓗ ᑭᓲᒻᒪᖔᖅ 
ᑳᓐᑐᕌᓕᐅᕈᑎᐅᔪᖅ ᐊᒻᒪᓗ ᐅᖃᖅᑏ, ᑕᐃᒪᐃᖃᑦᑕᖅᑐᑎᒃ ᑎᓴᒪᖃᐃᕋᖅᑎᖅ ᐊᕐᕌᒎᑉ ᐃᓗᐊᓂ ᒐᕙᒪᑐᖃᒃᑯᑦ 
ᒥᓂᔅᑕᐅᕝᕕᓕᒫᖏᓐᓂᑦ ᐊᑐᐃᓐᓇᐅᓪᓗᑎᓪᓗ ᑲᓇᑕᒥᐅᓕᒫᓄᑦ ᑕᑯᔭᐅᔪᓐᓇᖅᑐᑎᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 056 - 2(2): ᖃᕋᓴᐅᔭᒃᑯᑦ ᑐᑭᓯᒋᐊᕈᑏᑦ ᒐᕙᒪᑐᖃᒃᑯᑦ ᑳᓐᕌᖏᑦ ᔩ.ᐊᔅ.ᑏᒧᑦ. 
ᐅᖓᑖᓅᖓᔪᓂᑦ $10,000 
 
ᐊᒻᒪᓗ ᐅᖃᖅᑏ, ᐃᓚᒋᐊᕈᒪᓪᓗᒍ, ᑎᑎᖅᑲᐃᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ 
ᖃᕋᓴᐅᔭᒃᑯᑦ ᑕᑯᔭᔅᓴᐃᑦ, ᐱᕙᓪᓕᐊᔪᑦ ᓄᑖᙳᖅᑎᑕᐅᓯᒪᔪᑦ ᓅᕖᕝᕙ 1. ᐅᖃᖅᓯᒪᒻᒪᑕ ᐅᖃᓕᒫᖃᑦᑕᕐᒪᑕ 
ᑕᖅᑲᒃᑯᓄᖓ ᓴᖅᑭᑕᐅᓪᓗᑎᒃ ᑳᓐᑐᕌᓕᐊᑦ, ᑕᐃᒃᑯᐊ ᐃᓚᓕᐅᔾᔭᐅᙱᑦᑐᑑᓪᓗᑎᒃ ᓴᖅᑕᐅᙱᑦᑐᑦ 
ᑲᙳᓇᖅᑐᓕᕆᔪᑐᐊᑦ. 
 
ᒐᕙᒪᕗᖅᑲᐃ ᓇᓪᓕᐅᒃᑯᒫᖃᙱᓚᖅ ᑲᙳᓇᖅᑐᓕᕆᓂᕐᒧᑦ ᑳᑐᓐᕌᓄᑦ ᐅᖃᑲᐃᓐᓇᕈᒪᓪᓗᖓ ᐃᓚᒋᒻᒪᒍ ᒐᕙᒪᒃᑯᑦ 
ᐸᕐᓇᐅᑎᖏᓐᓂᑦ ᓴᙱᓕᖅᐹᓪᓕᖅᑎᑦᑎᓂᖅ ᓇᒻᒥᓂᖁᑎᖃᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᓕᒫᕐᓂᖅ ᑎᑎᖅᑲᓂᒃ. ᐲᑕᓴᓐ. 

ᓴᖅᑭᑕᐅᔪᖅ ᑎᑎᖅᑲᒃ 057 - 2(2): ᑭᒃᑯᑦ ᐊᐅᓚᑦᑎᕙᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐅᖃᓕᒫᕈᒪᕗᖓ ᐅᖃᓕᒫᒐᕐᒦᓚᐅᖅᑐᒥᑦ ᑲᓇᑕᒥᐅᓂᑦ ᑕᐃᔭᐅᔪᖅ "ᐅᐊᕋᔅ" 
(ᐊᐃᕕᖅ). ᑏᓰᕝᕙ 2004-ᒥ ᐅᖃᓕᒫᒐᖅ, ᑕᐃᔭᐅᔪᖅ ᑭᒃᑯᑦ ᐊᐅᓚᑦᑎᕙᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ? 
ᑎᑎᕋᖅᓯᒪᓪᓗᑎᒃ: ᐃᔨᕋᖅᑐᖅᑐᑎᒃ ᖃᐅᔨᓴᖅᑏᑦ, ᐊᖅᑲᐅᒪᓲᑦ ᐅᒥᐊᕐᔪᐊᑦ, ᑲᓇᑕᐅᑉ ᓯᓚᑖᓐᓃᓐᖔᖅᑐᑦ 
ᐅᒥᐊᕐᔪᐊᑦ ᐅᖃᐅᔾᔨᔨᐅᔪᑦ ᐅᑭᐅᖅᑕᖅᑐᖅ ᐊᐅᑉᐸᓪᓕᐊᓕᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᓕᒫᕐᓂᖅ ᑎᑎᖅᑲᓂᒃ. ᐅᖃᓕᒫᕐᓂᖅ ᑎᑎᖅᑲᓂᒃ. ᑲᑎᒪᔾᔪᑎᔅᓴᖅ 14. ᐱᒋᐊᖅᑎᑕᐅᔪᑦ. 
ᑐᑐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 005 – 2(2): ᑐᓐᓂᕆᔭᐅᓂᖓ ᓴᖅᑭᖅᑎᑕᐅᓯᒪᔪᖅ ᑎᑎᖅᑲᒃ 052-2(2) ᑲᑎᒪᔨᓛᓄᑦ 

ᑲᑎᒪᑐᐃᓐᓇᑎᓪᓗᒋᑦ - ᖃᐅᔨᒃᑲᐃᒍᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ ᐊᐃᑉᐱᕐᒥ ᕕᕝᕗᐋᕆ 22, 2005-ᒥ ᐱᒋᐊᖅᑎᑦᑎᓛᕋᒪ 
ᐊᑐᓕᖁᔭᐅᔪᒥᑦ; ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᐊᖓᔪᖅᑳᕐᒧ ᐃᖃᓗᑦᑑᑦᑎᐊᕐᒧᑦ, 
ᐅᖃᓕᒫᖅᑲᐅᔭᕋ ᑎᑎᖅᑲᖅ 52-2(2) ᑐᓂᔭᐅᖁᓪᓗᒍ ᑲᑎᒪᔨᕋᓛᑐᐃᓐᓇᕐᓄᑦ ᐅᖃᐅᓯᐅᓛᕐᓗᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᑦ. ᑐᑐ. 
 
ᐱᒋᐊᖅᑎᑕᖅ 006 2(2): ᐊᑕᖏᖅᑐᒥᒃ ᖃᐅᔨᓴᕆᐊᖁᔨᓂᖅ - ᖃᐅᔨᒃᑲᐃᒍᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᕗᖓ ᐊᐃᑉᐱᕐᒥ ᕕᕝᕗᐋᕆ 22, 2005-ᒥ ᐱᒋᐊᖅᑎᑦᑎᓛᕋᒪ 
ᐊᑐᓕᖁᔭᐅᔪᒥᑦ; ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᑭᖑᕝᕕᖅᑕᐅᓪᓗᓂ ᐊᖓᔪᖅᑳᕐᒧᑦ ᖁᑦᑎᑦᑐᕐᒧᑦ, ᐊᐅᓚᑦᑎᔩᑦ 
ᑲᑎᒪᔨᖏᑦ ᓄᓇᕗᒻᒧᑦ, ᒪᓕᑦᑐᒍ ᐃᓚᒐ 47 ᓄᓇᕗᒻᒥ ᒪᓕᒐᕐᒥᑦ, ᐅᖃᐅᔾᔨᒋᐊᕐᓗᖓ ᑲᒥᓴᓇᖓᓄᑦ ᓄᓇᕗᑦ 
ᐊᐱᕆᓗᖓ ᑭᓇᐅᔭᓂᒃ ᖃᐅᔨᓴᖅᑎᕐᔪᐊᖃᖅ ᑲᓇᑕᒥ ᖃᐅᔨᓴᑦᑎᐊᖁᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔩᑦ 
ᑯᐊᐳᕋᐃᓴᒃᑯᑦ ᐊᒻᒪᓗ ᐱᓕᕆᖃᑕᐅᔪᓂᑦ ᐅᓂᒃᑳᓕᐅᖁᓪᓗᒋᑦ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑏᑦ. ᑲᑎᒪᔾᔪᑎ 15. ᑲᑎᒪᔾᔪᑎ 16. ᑲᑎᒪᔾᔪᑎ 17. ᑲᑎᒪᔾᔪᑎ 18. ᑲᑎᒪᔾᔪᑎ 
19. ᐃᓱᒪᒃᓴᖅᓯᐅᕈᑎᖃᕐᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᓂᒃ ᐊᒻᒪᓗ ᐊᓯᖏᓐᓂᒃ. ᐱᖁᔭᒃᓴᖅ 2, 
ᐃᓚᒋᐊᕈᓂ ᑮᓇᐅᔭᓄᑦ ᐊᑐᖅᑐᒃᓴᓄᑦ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᒪᓕᒐᖓᑦ ᓈᓴᐅᑎᓕᒃ 2, 2004-05; 
ᐱᖁᔭᒃᓴᖅ 3, ᐃᓚᒋᐊᕈᑎ ᑮᓇᐅᔭᓄᑦ ᐊᑐᖅᑐᒃᓴᓄᑦ ᐊᑭᑐᔫᑎᓄᑦ ᒪᓕᒐᖅ ᓈᓴᐅᑎᓕᒃ 2, 2004-05, ᐋᕆᐊᒃ 
ᐃᒃᓯᕙᐅᑕᕆᔭᐅᓪᓗᓂ. 
 
ᒪᓕᓪᓗᒋᑦ ᐱᖁᔨᕗᖔᕈᑏᑦ 3-2 (2) ᑲᑎᒪᓂᑐᐃᓐᓇᖅᑎᒎᕐᓂᐊᖅᑐᒍᑦ ᑲᑎᒪᓂᖅ ᓄᖅᑲᕐᓂᕋᕋᓱᐊᕐᓂᑦᑎᓐᓄ. 
 
ᐃᖅᓱᖅᑎ. 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᕈᑎᖃᕐᓂᐊᕋᑦᑕ ᐱᖁᔭᒃᓴᒥᒃ 2 
ᐊᒻᒪᓗ ᐱᖁᔭᒃᓴᒥᒃ 3. ᑲᑎᒪᔨᕋᓛᑦ ᖃᓄᐃᓕᐅᕈᑎᖃᕈᒪᕙᑦ. ᐃᕝᔭᒍᑕᐃᓚᖅ  
 
ᐃᕝᔭᒍᑕᐃᓚᖅ: ᐃᒃᓯᕙᐅᑖ, ᑲᔪᓯᓂᖃᕈᒪᕗᒍᑦ ᕿᒥᕐᕈᑎᓪᓗᑕ ᐱᖁᔭᒃᓴᒥᒃ 2 ᐊᒻᒪᓗ ᐃᑲᔪᕈᑎᖏᑦ ᑎᑎᖅᑲᑦ 
ᐱᒋᐊᖅᓯᒪᔪᑦ ᒪᑉᐱᒐᖅ 23, ᐊᒻᒪᓗ ᑲᔪᓯᒻᒥᓗᑕ ᕿᒥᕐᕈᓂᖏᓐᓂᒃ ᐱᖁᔭᒃᓴᖅ 3 ᐊᒻᒪᓗ ᐃᑲᔪᕈᑎᖏᑦ ᑎᑎᖅᑲᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᖅ. (ᑐᓵᔨᒃᑯᑦ): ᐊᖏᖅᑐᐃᓐᓇᐅᕕᓯ ᑲᒪᒋᔭᖃᕈᒪᒐᔅᓯᒃ ᐱᖁᔭᒃᓴᒥᒃ 2-ᒥᒃ. 
ᖁᔭᓐᓇᒦᒃ. 
 
ᖁᔭᓐᓇᒦᒃ, ᐊᒡᓘᒃᑲᖅ, ᐊᐱᖅᓱᖅᑕᐅᖃᑎᒋᓂᐊᖅᑖᒃᑭ ᑭᒃᑰᒻᒪᖔᑎᒃ ᓇᓗᓇᐃᑲᐃᓐᓇᒃᑭ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᕌᐳᑦ ᕚᑎ, ᑎᖏᓕᕆᔭᕋ ᑮᓇᐅᔭᓕᕆᓂᕐᒧᑦ 
ᐊᒻᒪᓗ ᓴᐅᒥᓐᓂ ᐹᓪ ᕆᐊᑎ, ᐊᐅᓚᑦᑎᔨᐅᔪᖅ ᑮᓇᐅᔭᓂᑦ ᐊᐅᓚᑦᑎᓂᕐᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐆᑮ, ᒪᒃᐱᕐᑐᒐᕐᒧᑦ 23. ᑮᓇᐅᔭᓄᑦ ᐃᓚᒋᐊᕈᑏᑦ. ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ ᓈᓴᐅᑎᖓ 2, 2004-05. ᒪᒃᐱᖅᑐᒐᖅ 23. 
 
ᐊᐱᖅᑯᓯᔅᓴᖃᕐᑐᖃᖅᑭᓰ ᑕᕝᕙᙵ ᒪᒃᐱᕐᑐᒐᖓᓂ 23. ᐋᓐᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ. ᐱᓕᕆᕕᒃ. ᓯᕗᓂᐊᒍᑦ ᐊᖏᖅᑕᐅᒌᖅᓯᒪᙱᑦᑐᑦ. 
ᐊᖓᔪᖅᑳᒃᑯᕕᒻᒥ. ᑲᑎᑦᑐᒍ ᐊᖓᔪᖅᑳᒃᑯᕕᒃ. $2-ᒥᓕᐊᓐ, 183-ᑕᐅᓴᓐ. ᐹᓇᐸᔅ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᒃᐱᕐᑐᒐᕐᒥ ᑖᓐᓇ $1-ᒥᓕᐊᓐ, 437-ᑕᐅᓴᓐ 
ᑐᔅᓯᕌᕆᔭᐅᓯᒪᔪᑦ ᒐᕙᒪᒃᑯᓐᓄᑦ ᑲᔪᓯᓂᕐᒧᑦ ᐊᑭᓖᓂᕐᒥᑦ ᓄᓇᕘᒥ ᐃᓄᓐᓂᑦ ᐅᖓᓯᑦᑐᒃᑯᑦ ᐃᑲᔫᑎ, 15 
ᐊᔾᔨᒌᙱᑦᑐᑦ. ᑕᒪᓐᓇ ᐊᑕᐅᓯᐊᑐᐃᓐᓇᖅ ᐊᑭᓕᐅᑕᐅᓂᐊᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑭᓖᓂᐅᕗᖅ ᐊᑕᐅᓯᐊᑐᐃᓐᓇᖅ ᐊᕐᕌᒎᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ: ᑕᒪᓐᓇᓕ ᑭᓱᓚᑦᑖᒧᑦ ᐊᑑᑎᖃᖅᑳ? ᓱᒻᒪᑦ ᓄᓇᓕᓐᓂ ᐊᑭᖃᕐᑐᐃᓐᓇᐅᕚᑦ $100,000 ᐊᒥᓲᓗᐊᕐᓂᖏᑦ 
ᐊᑐᖅᑕᐅᔭᕆᐊᖃᖅᑲᑕ ᐊᑐᐃᓐᓇᐅᒪᑎᑕᐅᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ: ᑕᒪᓐᓇᓕ ᑭᓱᓪᓚᑦᑖᒧᑦ ᐊᑐᕐᓂᐅᓴᕚ? ᓱᒻᒪᑦ ᑖᒃᑯᐊ ᓄᓇᓕᓐᓂ $100,000-ᖑᔪᓂᑦ ᐅᖓᑖᓃᑦᑐᓂᑦ 
ᐊᒥᓲᓗᐊᕐᓂᖏᑦ ᐊᑐᖅᑕᐅᔭᕆᐊᖃᖅᑲᑕ ᐊᑐᐃᓐᓇᐅᒪᑎᑕᐅᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᑦ ᐅᖃᐅᓯᖃᒃᑲᓐᓂᕈᓐᓇᖅᑳ 
ᐊᐱᖅᑯᑎᖓᓂᑦ? ᑐᑭᓯᕋᑖᙱᓇᒃᑯ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ, ᐊᐱᖅᑯᓯᕆᔭᐃᑦ ᐅᖃᒃᑲᓐᓂᕈᓐᓇᖅᑭᐅᒃ? 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᓪᓚᑦᑖᒧᑦ ᑕᒪᓐᓇ ᐱᔭᐅᔭᕆᐊᖃᖅᑳ? ᓱᒻᒪᑦ ᓄᓇᓕᓐᓂ $100,000-
ᖑᓗᐊᖅᑐᓂᑦ ᐊᒥᓲᓗᐊᕐᓂᖏᑦ ᐊᑐᖅᑕᐅᔭᕆᐊᖃᖅᑲᑕ ᐊᑐᐃᓐᓇᐅᒪᑎᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᓄᓐᓂᒃ ᐅᖓᓯᑦᑐᒃᑯᑦ ᐃᑲᔫᑎᐅᔪᖅ 
ᑲᑐᔾᔨᖃᑎᒌᑦᑐᑎᑦ ᑲᓇᑕᒥ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᑕᒪᓐᓇ 
ᐋᖅᑭᑦᑕᐅᓂᐅᔪᖅ ᐱᔭᕇᖅᑕᐅᓚᐅᖅᑯ ᒫᑦᓯ 31, 2003-ᖑᑎᓪᓗᒍ. 
 
ᒫᓐᓇᐅᓕᖅᑐᕐᓕ, ᑕᒪᓐᓇ ᓱᓕ ᑲᑐᔾᔨᖃᑎᒌᑦᑐᑎᑦ ᑕᕝᕘᓇ ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑐᓕᕆᔨᒃᑯᓐᓂ, 
ᐊᒻᒪᓗᑦᑕᐅᖅ ᐱᓕᕆᕕᐅᔪᑦ ᐋᓐᓂᐊᖃᙱᑦᑐᓕᕆᔨᒃᑯᓐᓂ. ᑕᒪᓐᓇ ᐋᖅᑭᑦᑕᐅᓂᖓ ᓄᓇᓕᓐᓂ, ᐊᑭᑐᔪᒻᒪᕆᐅᕗᖅ 
ᑭᓯᐊᓂᓕ ᐅᐊᑦᑎᐊᕈᒃᑲᓐᓂᐅᓕᖅᑲᑦ ᐊᑐᑦᑎᐊᕐᓂᑰᒐᔭᖅᑯ ᐊᑐᐃᓐᓇᐅᑎᑦᑎᓂᕐᒥᑦ ᑐᑭᓯᔭᒃᑯᓪᓕ, ᐊᖓᔪᖅᑳ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐅᖃᐅᓯᖃᒃᑲᓂᑦᑎᐊᕈᓐᓇᖅᑯ, ᑭᓯᐊᓂᓕ ᐊᑐᐃᓐᓇᐅᑎᑦᑎᕗᑦ ᐋᓐᓂᐊᕕᐅᔪᓂᑦ 
ᐱᔪᓐᓇᑎᑦᑎᓂᕐᒥᑦ ᓘᒃᑖᓂᑦ ᖃᓪᓗᓈᓂᑦ ᐃᖅᑲᓇᐃᔭᖃᑎᖃᕈᓐᓇᕐᓗᑎᑦ ᖃᓄᐃᑦᑑᓂᖏᓐᓂ ᐱᔾᔪᑎᒋᔭᐅᔪᑦ. 
 
ᑐᑭᓯᔭᒃᑯᓪᓕ, ᑭᓯᐊᓂᓕ ᐃᒻᒪᖃ ᒪᓕᒐᓕᐅᖅᑎᐅᔪᖅ ᑐᑭᓯᒋᐊᒃᑲᓐᓂᕆᐊᖃᖅᑲᑦ, ᐊᐱᕆᔪᓐᓇᖅᑲᕋ ᒥᓂᔅᑕᐅᔪᖅ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᑖᔅᓱᒥᖓ ᐅᖃᐅᓯᖃᒃᑲᓐᓂᖁᓗᒍ ᐱᓕᕆᐊᖑᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᒥᓂᔅᑕ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕈᓐᓇᕈᒃᑯ (ᑐᓵᔨᒃᑰᕈᓐᓃᖅᑐᖅ) 
ᐱᔪᓐᓇᑎᑦᑎᕗᖅ ᐃᖅᑲᓇᐃᔭᖃᑎᖃᕐᑎᑦᑎᓗᓂ ᐊᓯᖏᓐᓂ ᐋᓂᐊᕕᐅᔪᓂᑦ ᓄᓇᓕᓐᓂ, ᐊᒻᒪᓗᑦᑕᐅᖅ ᖃᓪᓗᓈ 
ᓄᓇᖓᓐᓃᑦᑐᓂᑦ, ᓘᒃᑖᖑᔪᓂᑦ ᐋᓐᓂᐊᕕᓐᓂ ᐊᒻᒪᓗᑦᑕᐅᖅ ᐃᓚᒌᓄᑦ ᑲᑎᒪᑎᑦᑎᓂᕐᒥᑦ. 
ᐱᔪᓐᓇᐅᑎᐅᒍᓐᓇᕆᕗᖅ ᐃᓕᓐᓂᐊᕐᓂᓕᕆᓂᕐᒧᑦ ᓄᓇᓕᓐᓄ ᐱᔪᓐᓇᓕᕐᓗᑎᑦ ᐅᖓᓯᑦᑐᒧᑦ ᐃᓕᓐᓂᐊᕐᑕᖏᓐᓄᑦ 
ᐊᑐᕐᓗᑎᑦ, ᐊᑐᕐᓗᑎᑦ ᑖᔅᓱᒥᖓ ᐅᖓᓯᑦᑐᒃᑯᑦ ᐃᑲᔫᑎᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐹᓇᐸᔅ ᐊᐱᖅᑯᑎᔅᓴᖃᒃᑲᓂᖅᑮᑦ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓚᒋᐊᕈᓐᓇᕈᒃᑯ ᐊᐱᖅᑯᑎᐅᔪᖅ ᐹᓇᐸᔅᒧᑦ. ᐊᖓᔪᖅᑳ ᐅᖃᕋᑖᕐᖓᑦ 
15-ᖑᔪᑦ ᓄᓇᓕᐅᔪᓄᑦ. ᐸᕐᓇᐅᑎᑕᖃᖅᑳ ᐃᓚᖏᑦ ᓄᓇᓕᐅᔪᑦ ᖁᓕᐅᔪᑦ ᓄᓇᕗᒻᒥ ᓯᕗᓂᑦᑎᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᖅᑲᕋ ᒥᓂᔅᑕᐅᔪᖅ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᑭᐅᖁᓗᒍ ᐊᐱᖅᑯᑎᐅᔪᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ ᑲᒪᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᐊᖓᔪᖅᑳ 
ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᖅᐸᕋ ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑭᐅᖁᓗᒍ ᑕᒪᑐᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ, ᐊᖓᔪᖅᑳᖅ ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᐳᖓ ᓇᓗᓇᐃᖅᓯᓗᖓ ᑕᒪᑐᒪᓂ ᑭᓇᐅᔭᑎᒍᑦ 
ᐊᕐᕌᒍᒥ ᓰᑏᕝᕙ 2004-ᒥ, ᓄᓇᓕᓕᒫᑦ ᐱᑕᖃᕐᓂᐊᕐᒪᑕ ᑕᑯᔅᓴᐅᑦᑕᐅᑎᒋᔪᒃᑯᑦ ᐋᓐᓂᐊᖅᑐᓕᕆᔾᔪᑎᓂᑦ 
ᓄᓇᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᖓᔪᖅᑳᖅ ᑭᐅᔾᔪᑎᓐᓄᑦ. ᑕᒪᓐᓇ ᑐᑭᖃᖅᐹ 
ᑮᓇᐅᔭᖅᑖᕈᓯᐊᒃᑲᓐᓂᕈᒪᓂᐊᕋᑦᑕ, ᓲᕐᓗ ᖁᓕᒃᑲᓂᕐᓄᑦ ᓄᓇᓕᓐᓄᑦ, $1,00,000-ᑲᓂᕐᓂᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ ᑖᒃᑯᓄᖓ ᖁᓕᒃᑲᓂᕐᓄᑦ ᓄᓇᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑭᓇ ᑭᐅᓂᐊᖅᐸ. ᐊᖓᔪᖅᑳᖅ ᐊᒡᓘᒃᑲᖅ ᐅᕝᕙᓘᓐᓃᑦ ᐊᖓᔪᖅᑳ ᐸᕋᐅᓐ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓐᓂᑲᐃᓐᓇᕇᑦ ᐊᐱᖅᑯᑎᒋᕋᑖᖅᑕᕐᓄᑦ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᖓᔪᖅᑳᖅ ᐊᐱᕆᒻᒪᑦ ᓇᓗᓇᐃᖅᓯᒃᑲᓐᓂᖁᓪᓗᓂᖓ. 
ᓈᓴᐅᓯᕆᑲᐃᓐᓇᕐᓂᐊᕋᒪ; 15 ᓄᓇᓖᑦ $1,5,000,000-ᑲᓴᐅᒻᒪᑕ, ᑕᐃᒪᐃᒻᒪᑦ $100,000 ᐊᑕᐅᓯᕐᒧᑦ ᓄᓇᓕᒻᒧᑦ 
ᑕᑯᓐᓇᖅᑐᒋᑦ. 
 
ᑕᐃᒪᐃᒻᒪᑦ ᑲᑎᑦᑐᒋᑦ ᖁᓕᒃᑲᓐᓃᑦ ᓄᓇᓖᑦ ᐋᖅᑭᔅᓯᕕᐅᓂᐊᖅᑐᑦ, ᐅᖃᖅᑰᕋᑖᖅᑐᖅ ᑏᓰᕝᕙᒥ, ᑐᑭᓯᙱᓐᓇᒪ 
ᓄᙳᐊᓂ ᑏᓰᕝᕙᐅᑉ ᐅᕝᕙᓘᓐᓃᑦ ᒫᔅᓯᐅᑉ, ᑭᓯᐊᓂ $100,000-ᑲᓐᓂᐅᓂᐊᖅᐹᑦ ᓄᓇᓕᒻᒧᑦ ᐊᑕᐅᓯᕐᒧᑦ 
ᓯᕗᓂᔅᓴᖅᑎᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐱᑕᓴᓐ. ᐊᖓᔪᖅᑳᖅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕈᒪᑐᐃᓐᓇᖅᑐᖓ ᑕᒪᑐᒧᖓ, 11-ᑲᓂᕐᓄᑦ 
ᓄᓇᓕᓐᓄᑦ ᓄᓇᕗᒻᒥ, ᑮᓇᐅᔭᖅᑖᕈᓯᐊᒃᑲᓐᓃᑦ ᐱᓕᕆᐊᖑᓂᐊᖅᐳᑦ ᑮᓇᐅᔭᑎᒍᑦ ᐸᕐᓇᐅᑎᓪᓗᐊᑕᒃᑯᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ, ᑭᓯᐊᓂ ᐊᖓᔪᖅᑳᖅ ᓇᓗᓇᐃᖅᓯᒃᑲᓐᓂᕈᒪᑉᐸᑦ ᑕᒪᑐᒧᖓ, ᐅᖃᖅᑎᑲᐃᓐᓇᕐᓂᐊᕋᒃᑯ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐸᕋᐅᓐ ᐃᓚᒋᐊᖅᓯᔪᒪᕖᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᑐᑭᓯᐅᒪᔭᒃᑯᓪᓕ ᒫᓐᓇᐅᔪᖅ ᑕᐃᒃᑯᐊ ᓄᓇᓖᑦ ᐱᑕᖃᕇᕐᒪᑕ 
ᐱᖓᓱᒃᑲᓐᓃᓪᓗ ᐱᔭᕇᖅᑕᐅᓂᐊᖅᑐᑎᒃ ᑏᓰᕝᕙᐅᑉ ᓄᙳᐊᓂ. ᖁᔭᓐᓇᒦᒃ ᐊᖓᔪᖅᑳᖅ ᑭᐅᔾᔪᑎᖏᓐᓄᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖅᑕᖃᒃᑲᓂᖅᐹ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖃᑦᑕᖅᓯᒪᔪᒻᒪᕆᐅᒐᑦᑕ ᑕᑯᔅᓴᐅᑦᑕᐅᑎᒋᔪᓄᑦ ᐋᓐᓂᐊᖅᑐᓕᕆᔾᔪᑎᓄᑦ 
ᐊᒻᒪᓗ ᖃᓄᖅ ᐃᑲᔫᑎᖃᑦᑎᐊᕐᒪᖔᑕ ᐅᑭᐅᖅᑕᖅᑐᒥ. ᑕᒪᓐᓇ ᐊᐅᓚᓂᖃᑦᑎᐊᕋᔭᖅᑐᒋᒐᒃᑯ ᐱᓪᓗᒍ ᓄᓇᕗᑦ 
ᐅᖓᓯᑦᑐᒦᒻᒪᑦ ᐊᖏᔪᓂᑦ ᐋᓐᓂᐊᕕᓐᓂᑦ ᐊᒻᒪᓗ ᐊᖅᑯᑎᖃᙱᓇᑦᑕ ᐅᖓᓯᑦᑐᒨᖓᔪᓂᑦ ᐊᒻᒪᓗ 
ᓘᑦᑖᖅᑕᖃᓗᐊᕋᑕ. 

ᖃᐅᔨᔪᒪᕗᖓᓕ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ ᖃᓄᖅ ᐃᑲᔫᑎᖃᕐᓂᐊᕐᒪᖔᑕ 
ᑮᓇᐅᔭᖅᑐᖏᓐᓂᖅᓴᐅᓗᑎᒃ ᓇᓗᓇᐃᖅᓯᔪᓂᒃ ᖃᓄᖅ ᐊᐅᓚᓂᖃᕐᒪᖔᑕ ᒫᓐᓇᒧᑦ? 
 
2001-ᖑᖅᑰᖅᑐᒥᑦ ᐱᒋᐊᓚᐅᖅᑐᑦ, ᐱᓕᕆᐊᖑᓯᒪᔪᓂᑦ ᒫᓐᓇᒧᑦ ᖃᓄᑎᒋ 
ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᓯᒪᒻᒪᖔᑕ ᐱᓪᓗᒍ ᑮᓇᐅᔭᖅᑐᖏᓐᓂᖅᓴᒻᒪᕆᐅᓂᐊᕋᑦᑕ ᑭᓯᐊᓂ 
ᑮᓇᐅᔭᖅᑖᕈᓯᐊᒃᑲᓐᓂᕈᒪᒐᑦᑕ, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ ᑮᓇᐅᔭᓂᒃ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐊᑭᑦᑐᖅᐸᓪᓕᐊᓂᖏᓐᓄᑦ ᐋᓐᓂᐊᖅᑐᓕᕆᓃᑦ ᖃᓪᓗᓈᑦ ᓄᓇᖓᓐᓂ. 
 
ᑕᐃᒪᐃᒻᒪᑦ ᑐᑭᖃᖅᑰᔨᙱᒻᒪᑦ ᑐᑭᓯᒐᓱᐊᕆᐊᖓ. ᐃᑲᔫᑎᖃᕐᓂᐊᖅᐳᖅ ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᓗᓂ, ᐊᒻᒪᓗ 
ᑮᓇᐅᔭᐃᔭᕆᐊᖃᖅᑐᑕ. ᑭᐅᔪᓐᓇᕐᒪᖔᖅ ᐊᖓᔪᖅᑳᖅ ᑮᓇᐅᔭᓕᕆᓂᕐᒧᑦ ᐊᐱᕆᑐᐃᓐᓇᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓱᖅᓯᒪᔪᑦ ᖃᐅᔨᓴᕈᑕᒥᓃᑦ, ᑕᒪᓐᓇ 
ᐱᓕᕆᐊᖑᕙᓪᓕᐊᕗᖅ ᐊᒻᒪᓗ ᐱᔭᕇᕐᓂᐊᖅᑐᒋᕙᕗᑦ ᐅᐱᕐᖔᖑᓂᐊᖅᑐᒥ. ᐃᑲᔫᑎᖃᕐᓂᐊᕐᒪᖔᖅ 
ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᓪᓗᓂ ᑕᒪᓐᓇ ᐊᐅᓚᓕᖅᑎᒋᐊᖃᕋᔭᖅᐸᕗᑦ ᖃᐅᔨᓴᕈᓐᓇᖁᓪᓗᑎᒍ 
ᑮᓇᐅᔭᖅᑐᖏᓐᓂᖅᓴᒻᒪᕆᐅᓂᐊᕐᒪᖔᑦᑕ. 
 
ᐅᑦᑑᑎᒋᓪᓗᒍ ᐃᓚᖓᑦ ᐊᐅᓪᓚᖃᑦᑕᖅᑐᑦ ᐋᓐᓂᐊᕕᓕᐊᖅᑐᑎᒃ ᖃᓪᓗᓈᑦ ᓄᓇᖓᓐᓄᑦ. ᑐᑭᓯᐅᒪᔭᒃᑯᑦ, ᑕᒪᓐᓇ 
ᐊᑐᖅᑕᐅᔪᖅ ᐅᖃᐅᔾᔨᒋᐊᕈᑎᓕᐅᕈᑕᐅᔪᒫᕐᓂᐊᖅᐳᖅ ᐊᒻᒪᓗ ᐃᑲᔪᖅᓲᑕᐅᓗᓂ ᐋᓐᓂᐊᓯᐅᖅᑎᓄᑦ 
ᓄᓇᓕᓐᓃᑦᑐᓄᑦ ᐋᓐᓂᐊᖅᑐᓂᒃ ᑲᒪᒋᔭᖃᖅᑎᓪᓗᒋᑦ. ᐱᔭᕇᔭᕈᓐᓇᖁᓪᓗᒍ ᑕᐃᓐᓇ ᐅᓂᒃᑳᓕᐊᖅ ᑕᒪᓐᓇ 
ᐊᐅᓚᓂᖃᕆᐊᖃᖅᐳᖅ ᖃᐅᔨᔭᐅᔪᓐᓇᖁᓪᓗᒍ ᐊᐅᓚᑦᑎᓂᕐᒧᑦ ᖃᐅᔨᓴᖅᑕᐅᔪᓐᓇᖁᓪᓗᒍ ᐊᓯᖏᓐᓂᑦ 
ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᑎᒍᑦ ᐸᕐᓇᐅᑎᓂᒃ. 
 
ᐅᑦᑑᑎᒋᓪᓗᒍ ᓘᑦᑖᑦ ᐊᐅᓪᓚᖃᑦᑕᖅᑐᑦ, ᐃᒻᒪᖃ ᓄᓇᓕᓐᓄᑦ ᐅᕝᕙᓘᓐᓃᑦ ᐊᐅᓪᓚᑎᑦᑎᖃᑦᑕᖅᑐᑦ ᖃᓪᓗᓈᓄᑦ 
ᐋᓐᓂᐊᕕᓕᐊᖅᑎᑦᑎᓗᑎᒃ. ᑕᒪᓐᓇ ᑕᐃᒪᐃᓕᖓᕗᖅ ᒫᓐᓇᐅᔪᖅ. ᓂᕆᐅᑉᐳᒍᑦ ᐱᔭᕇᓛᕆᐊᖓ 
ᐅᐱᕐᖔᖑᓂᐊᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑐᓴᕈᒥᓇᖅᑐᖅ ᑭᐅᔾᔪᑎᖓ ᐊᑭᖏᓐᓄ ᐱᕚᓪᓕᕈᑏᑦ ᖃᐅᔨᓴᖅᑕᐅᓂᖏ 
ᑲᒪᒋᔭᐅᓂᐊᖅᑐᑦ ᐱᒋᐊᕐᓂᖏᓐᓂ ᐊᐅᔭᐅᓛᖅᑐᒥᖃᐃ. ᐊᖓᔪᖅᑳᖅ ᐅᕙᑦᑎᓐᓂ ᐅᖃᐅᔨᔪᓐᓇᕐᐸ 
ᓴᖅᑭᑎᓐᓂᐊᕐᒪᖔᒋᑦ ᑎᑎᖅᑲᐃᑦ ᒪᓕᒐᓕᐅᕐᕕᒻᒧ ᒪᓕᒐᓕᐅᖅᑎᑐᐃᓐᓇᕐᓄ ᕿᒥᕈᔭᐅᔪᓐᓇᓂᐊᖅᑐᓄ 
ᐱᔭᐅᓚᐅᖅᑎᓐᓇᒋ ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ ᐊᑐᖅᑐᒃᓴᓂ ᐊᕐᕌᒎᓂᐊᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐃᓚᖓ ᐃᓚᒍᒪᔭᕋ, ᐱᖃᓯᐅᑎᓯᒪᔪᖅ ᕿᒥᕈᓂᕐᒥ 
ᐱᔨᑦᑎᑎᐊᕐᓂᖅᓴᒥ ᐊᒻᒪ ᐊᑐᖅᑐᐊᓂᖅᓴᒥ ᑮᓇᐅᔭᖃᖅᑎᑕᐅᓂᕐᒥ. 
 
ᐱᔾᔪᑎᒋᓪᓗᒍ ᐱᑕᖃᖅᑎᑦᑎᓂᕐᒥ ᑐᑭᓯᒋᐊᕐᕕᒃᓴᓂ ᑭᖑᓪᓕᕐᒥ ᓇᓚᐅᑦᑖᖅᑕᑦ, ᑭᖑᓕᕐᒥ ᓇᓚᐅᑦᑕᖅᑕᑦ 
ᕕᕗᐊᕆᒥᐅᓛᖅᑐᖅ. ᑭᖑᓪᓕᖅᐹᒥ ᐅᓂᒃᑳᑦ ᖄᖏᕐᐸᑦ ᑕᐃᑲᓂ ᐊᕐᕌᒍᓂᐊᖅᑐᒥ. ᑕᐃᒪᐃᓐᓂᖓᓄ, 
ᐅᖃᕈᓐᓇᖏᑦᑐᖓ ᓴᖅᑭᖅᑎᑕᐅᓂᐊᕐᒪᖔᖅ ᑎᑎᖅᑲᑦ ᒪᓕᒐᓕᐅᕐᕕᒻᒧ ᕕᕗᐊᕆᒥ, ᑭᓯᐊᓂᓕ ᑭᖓᓪᓕᕐᒥ 
ᑲᑎᒪᓕᖅᐸᑕ, ᔫᓂᒥ. ᔫᓂᐅᔭᕇᖅᐸᑦ, ᐱᑕᖃᖅᑎᑦᑎᔪᓐᓇᓂᐊᖅᑐᒍ ᑐᑭᓯᒋᐊᕐᕕᒃᓴᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᕆᐊᓕᒐ. ᑕᐃᒫᒃ ᐅᖃᕋᓱᐊᕋᑖᖅᑐᖓ, ᐱᔭᕇᕐᓂᐊᕐᒪᖔᖅ 
ᐊᐅᔭᐅᓂᐊᖅᑐᒥ, ᑭᖑᓪᓕᕐᒥ ᖃᑎᒪᕐᔪᐊᑲᓐᓂᓕᕈᑦᑕ ᐱᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᐱᖅᑯᑎᐅᕙᓪᓚᐃᕋᑖᖏᑦᑐᖅ. ᐅᖃᐅᓯᒃᓴᑐᐃᓐᓇᖅ. 
 
ᒪᑉᐱᖅᑐᒐᖅ 23ᒦᑦᑐᒍ. ᐊᑎᕐᓂ ᐱᓯᒪᒍᓐᓃᖅᑐᖓ. ᐊᑖᓃᑦᑐᒍ ᐊᖏᔪᖅᑳᖃᕐᕕᒃ, $2ᒥᓕᐊᓐ 183ᑕᐅᓴᓐ. 
ᐊᖏᖅᐱᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑕᕝᕙᓂᒃᓴᐃᓐᓇᖅ ᒪᑉᐱᖅᑐᒐᕐᒥ. ᐃᓅᑦᑎᐊᕐᓂᖅ ᓱᕈᓰᑦ, ᐃᓚᒌᑦ ᐊᒻᒪ ᓄᓇᓖᑦ. $983ᑕᐅᓴᓐ. 
ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᖅᑐᒐᖅ 24ᒧ, ᐋᓐᓂᐊᖅᑕᐃᓕᒪᓂᕐᒧᑦ ᓇᓪᓕᐅᒃᑯᒫᓄ ᐱᓕᕆᐊᖅ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, 9ᒥᓕᐊᓐ ᐱᔪᒪᔭᐅᒻᒪᑦ ᒐᕙᒪᒃᑯᓐᓂ ᐊᑭᑦᑐᕆᐊᕐᓂᖏᓐᓄ ᐊᑭᖏᓐᓄ 
ᐊᑦᑐᐊᔪᑦ NIHB ᐱᓕᕆᐊᑦ. 
 
ᓄᓇᕗᑦ ᓯᓚᑖᐹᑦᑕᑐᖅᑐᑦ ᐋᓐᓂᐊᕕᒻᒥ ᑲᒪᒋᔭᐅᓂᖅ, ᑐᔪᕐᒥᓂᖅ, ᑭᒍᓐᓂᐊᖅᑐᓕᕆᓂᖅ ᐊᒻᒪ ᐃᔨᓐᓂᐊᖅᑕᐅᓂᖅ. 
ᑖᓐᓇ ᐊᑕᐅᓯᐊᑐᐃᓐᓇᖅᐸ ᑮᓇᐅᔭᖃᖅᑎᑕᐅᓂᖓ ᐱᓕᕆᕕᒻᒧ ᐋᓐᓂᐊᖅᑐᓕᕆᓂᕐᒧ ᖁᕙᕆᐊᕐᓂᖓᓄ 
ᐊᑐᖅᑐᒃᓴᓂ 2005-06 ᓇᓚᐅᑦᑖᖅᑕᐅᔪᓂ. ᐱᓕᕆᕕᐅᔪᖅ ᖁᕙᕆᐊᕐᓂᐊᕆᕙ $9ᒥᓕᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᑭᐅᓗᒍ ᐊᐱᖅᑯᑎᖓ, ᑖᓐᓇ ᑮᓇᐅᔭᖃᖅᑎᑕᐅᔪᖅ 
ᑕᒪᑐᒧᖓᑐᐊᖅ ᐊᕐᕌᒍᒧᑦ. 
 
ᐊᕐᕌᒎᓂᐊᖅᑐᒧ ᐋᖅᑭᒋᐊᖅᑕᐅᓯᒪᔪᑦ ᐱᔪᒪᔭᐅᓂᐊᖅᑐᑦ ᐱᓕᕆᕕᒻᒧ ᐋᓐᓂᐊᖃᕐᓇᖏᑦᑐᓕᕆᓂᕐᒧ ᐊᑐᖅᑐᓴᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᖓᕙᑦ ᑮᓇᐅᔭᖃᑦᑎᑕᐅᓂᖏᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᓇᓗᓇᐃᖅᓯᒪᓂᖏ 7.5 ᓄᓇᕗᑦᓯᓚᑖᓄ ᐱᔨᑦᑎᖃᐅᑏᑦ 
ᐊᒻᒪ 1.5 ᐊᑭᖏᑦ ᖃᖓᑦᑕᐅᑎᓄ, ᑐᔪᕐᒥᔪᑎᓄ, ᑭᒍᑎᓕᕆᓂᕐᒧ ᐊᒻᒪ ᐃᔨᓕᕆᓂᕐᒧ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᐊᖓᔪᖅᑳᒧ ᓄᓇᕗᑦ ᓯᓚᑖᓄᑦ ᐋᓐᓂᐊᕕᓐᓄ ᐅᕙᓂ 
ᓇᓗᓇᐃᔭᖅᓯᒪᔪᓂ. ᐊᖓᔪᖅᑳ ᐅᖃᐅᔾᔨᔪᓐᓇᖅᐹ ᐅᕙᑦᑎᓐᓄᑦ ᓄᓇᕗᑦ ᓯᓚᑖᓃᑦᑐᑦ ᐋᓐᓂᐊᕖᑦ ᓇᒦᒻᒪᖔᑕ, 
ᐊᒻᒪᓗ ᑎᑎᕋᖅᓯᒪᔪᖃᖅᐲᑦ ᖃᐅᑕᒫᖅᓯᐅᑎᓂᒃ ᐊᑭᐅᔪᓂᑦ ᐋᓐᓂᐊᕕᓕᐊᖃᑦᑕᖅᑐᓄᑦ ᓄᓇᕗᒻᒥᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑕᒪᓐᓇ ᐅᖃᐅᓯᕆᓂᐅᓴᕙᕋ ᐅᑕᖅᑭᑲᐃᓐᓇᕈᕕᑦ. ᐋᓐᓂᐊᕕᓐᓄᑦ ᐱᔨᑦᓯᕐᓃᑦ 
ᓯᓚᑖᓐᓂᑦ ᓄᓇᕗᑦ, ᐊᒻᒪᓗ ᐊᐱᕆᓂᐊᕆᓪᓗᒍ ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓚᒋᐊᖅᓯᔪᒪᒻᒪᖔᖅ 
ᐅᕙᖓ ᑎᑎᕋᖅᓯᒪᔭᖏᓐᓂᑦ, ᑭᓯᐊᓂ ᐋᓐᓂᐊᕕᓐᓄᑦ ᐋᓐᑎᐅᕆᐅᒥ, ᒫᓂᑑᕙᒥ, ᐋᓪᐴᑕᒥ, ᓂᐅᕙᓐᓛᓐᒥ, ᑯᕙᐃᒥ, 
ᕗᕆᑎᔅ ᑲᓚᒻᐱᐊᒥ, ᓴᔅᑳᑦᓱᐋᓐᒥ, ᓅᕙ ᓯᑰᓴᒥ, ᓂᐅ ᕗᕋᓐᓱᐃᒃᒥ, ᓄᓇᑦᓯᐊᕐᒥ, ᐳᕆᓐᔅ ᐊᑦᕗᑦ ᐊᐃᓚᓐᒥ, ᐊᒻᒪᓗ 
ᔫᑳᓐᒥ ᐊᒻᒪᓗ ᓯᑖᓐᑕᓐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᒡᓘᒃᑲᖅ. ᐊᖓᔪᖅᑳ ᐸᕋᐅᓐ, ᐃᓚᒋᐊᖅᓯᒍᒪᕖᑦ? 
 
ᐊᖓᔪᖅᑳ ᓚᕕᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒎᒃ ᓴᖅᑭᔮᖅᑰᙱᓚᒃ, ᑭᓯᐊᓂ ᐃᐊᑦᒪᓐᑕᓐ ᐊᒻᒪᓗ 
ᑰᔾᔪᐊᖅ ᑖᒃᑰᒋᕘᒃ, ᐊᑐᖅᐸᑦᑐᑎᒍᓗ ᐱᔨᑦᓯᕋᐅᑎᖏᑦ, ᑭᓯᐊᓂ ᑭᐅᔾᔪᑎᑦᑎᐊᕙᐅᕋᑖᖅᐳᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐅᓱᒋᒐᒃᑯ ᑐᑭᓯᒍᑦᑕ ᐊᒻᒪᓗ ᑐᓴᐃᓐᓇᖃᑦᑕᕋᒪ ᓄᓇᕗᑦ 
ᓯᓚᑖᓅᖅᑎᑦᑎᓂᕐᒧᑦ ᐊᑭᐅᔪᑦ ᐅᕝᕙᓘᓐᓃᑦ ᓄᓇᕗᑦ ᓯᓚᑖᓐᓅᖅᑎᑦᑎᒋᐊᖓ ᐋᓐᓂᐊᕕᓕᐊᖅᑐᓂᑦ 
ᐊᑭᑦᑐᖅᐸᓪᓕᐊᒻᒪᑕ. ᐊᕐᕌᓂ ᖃᐅᔨᓴᓚᐅᕋᒪ ᓇᒻᒥᓂᖅ, ᐅᖃᖃᑎᖃᖅᑐᖓ ᐊᖓᔪᖅᑳᕐᒥᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ, ᖃᐅᑕᒫᖅᓯᐅᑏᑦ ᐊᑭᐅᔪᑦ ᑕᒫᓃᒍᓐᓇᕐᒪᑕ $1,200-ᓂᒃ $4,900-ᓄᑦ ᐅᓪᓗᕐᒧᑦ 
ᐊᑕᐅᓯᕐᒧᑦ ᑕᒪᓐᓇᓗ ᓄᐊᑉᐸᓪᓕᐊᒍᓐᓇᖅᑐᓂ ᓱᒃᑲᔪᒥᑦ. 
 
ᖃᐅᔨᒪᑦᓯᐊᓐᖏᑦᑐᖓ ᖃᓄᖅ ᐱᔭᐅᓲᖑᒻᒪᖔᑦ, ᑭᓯᐊᓂᓕ ᐋᓐᓂᐊᕕᓕᐊᖅᑐᐃᑦ ᓄᓇᕗᒻᒦᓐᖔᖅᑐᑦ 
ᖃᓪᓗᓈᓅᕋᐃᒻᒪᑕ ᐊᒻᒪ ᐋᓐᓂᐊᕕᓕᐊᖅᑐᖅ ᑕᐅᓇᓃᓐᖔᖅᑐᖅ ᖁᔭᓈᖅᑕᐅᒐᐃᒻᒪᑦ, ᐋᓐᓂᐊᕖᑦ ᑕᐅᓇᓂ 
ᐊᑭᑐᑎᑦᓯᓲᖑᒻᒪᑕ ᐊᒻᒪ ᐋᓐᓂᐊᕕᓕᐊᖅᑐᖅ ᑕᐅᓄᖓᖅᐸᑦ ᖃᖓᑎᒋᐅᒐᓗᐊᖅᐸᑦ, ᑕᖅᑭᐅᑎᒋᔪᒥ ᐊᑐᕐᓗᒍ, 
$4,900-ᒥᒃ ᐊᑭᓖᒍᕕᑦ ᐅᓪᓗᑕᒫᑦ, ᐊᑭᑦᑐᖅᐹᓪᓕᒍᓐᓇᕐᒪᑦ. 
 
ᖃᐅᔨᔪᒪᕗᖓᓕ ᖃᓄᖅ ᐋᔩᖃᑎᖃᖅᓯᒪᒻᒪᖔᖅᓯ ᑮᓇᐅᔭᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᒃᑯᓐᓂᑦ 
ᓯᓚᑖᓐᓄᑦ ᓄᓇᕗᑦ ᐋᓐᓂᐊᕕᓕᐊᖅᑐᓂᑦ ᐊᐅᓪᓚᑎᑦᑎᖃᑦᑕᕐᓂᕐᒧᑦ ᖃᑦᑏᓐᓇᕈᕆᐊᕋᓱᐊᕐᓗᓯᐅᒃ ᐊᑭᓕᖅᓱᖅᑕᓯ 
ᐊᑭᑐᙱᓂᖅᓴᐅᖁᓪᓗᒋᑦ ᖃᐅᑕᒫᑦ ᐊᑭᓕᖅᓱᖅᑕᐅᕙᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ:  ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒋᑦ ᐊᑭᓕᖅᓱᖅᑕᐅᕙᑦᑐᑦ ᐋᓐᓂᐊᕕᓐᓄᑦ 
ᐋᖔ. ᐱᓯᒪᑦᑎᖏᓐᓇᒪ ᑎᑎᕋᖅᓯᒪᔪᓂᑦ ᖃᐅᑕᒫᖅᓯᐅᑎᓂᒃ. ᐃᒻᒪᖃ ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑭᐅᔪᓐᓇᖅᐸᑦ ᐊᐱᖅᑯᒻᒧᑦ ᖃᓄᖅ ᐋᐋᔩᖅᓯᒪᓂᖃᕐᒪᖔᑕ  



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐋᓐᓂᐊᖅᑐᓕᕆᔨᒃᑯᓐᓄᑦ ᐊᖏᔪᖅᑲᐅᑎᓂᑦ ᐋᖅᑮᓗᑎᒃ ᐊᓯᖏᓐᓂᑦ ᐋᓐᓂᐊᕕᓐᓂᑦ ᐃᓗᐊᓂ ᐊᒻᒪᓗ ᓯᓚᑖᓐᓂᑦ 
ᓄᓇᓖᑦ ᑲᓇᑕᐅᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ, ᐸᕋᐅᓐ ᑭᐅᔪᒪᕖᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᑖᒃᑯᐊ ᐊᒥᓱᓄᑦ ᑕᒪᒃᑯᓄᖓ ᐊᑭᐅᔪᓄᑦ ᐅᖃᕆᐊᕐᕕᖃᙱᓇᑦᑕ 
ᐊᓯᔾᔩᔪᓐᓇᖏᓐᓇᑦᑕ, ᐊᓪᓛᑦ ᑳᑳᓐᑐᕌᓕᐅᕋᓗᐊᖅᑎᓪᓗᑕ ᐱᓪᓗᒍ ᐃᓛᒃᑰᕐᒪᑕ. 
 
ᑕᐃᒪᐃᒻᒪᑦ ᐅᑦᑑᑎᒋᓪᓗᒍ, ᐊᑐᕐᓂᕈᑦᑕ ᑲᒪᒋᔭᐅᑦᑎᐊᕆᐊᖃᕐᕕᒻᒥᑦ ᐋᓐᓂᐊᕕᒻᒥᑦ ᖃᓪᓗᓈᑦ ᓄᓇᖓᓐᓂ, 
ᐊᔾᔨᒌᙱᑦᑐᓂᑦ ᐊᑭᖃᕐᒪᑕ ᐊᑭᑦᑐᕆᐊᖅᑐᓂᒃ ᒪᓕᑦᑐᓂᑦ ᐃᓱᒪᖅᓲᑎᖏᓐᓂᑦ ᖃᓪᓗᓈᑦ ᓄᓇᖓᓐᓂᓄ ᐊᒻᒪᓗ 
ᑕᒪᑐᒧᖓ ᓱᒋᐊᕐᕕᖃᙱᓇᑦᑕ ᐊᓯᔾᔩᔪᓐᓇᕐᓇᑕ. 
 
ᑕᒪᑐᒪᓂ ᐊᕐᕌᒍᒦᓐᓇᖅ ᖃᐅᔨᒪᓚᐅᙱᓇᑦᑕ ᖃᑦᑎᓂᒃ ᐊᑭᓖᑎᑕᐅᓂᐊᕆᐊᖏᑕ ᓇᓕᖅᑲᓄᑦ ᐊᑭᓕᕋᔅᓴᓄᑦ 
ᐱᓪᓗᒍ ᐅᑎᖅᑎᑕᐅᓚᐅᙱᒻᒪᑕ ᓱᓕ ᐊᐃᐳᕈᕈᓚᐅᙱᒻᒪᑦ ᑕᑯᓚᐅᕐᓇᑕᓗ ᓱᓕ ᐊᑭᐅᔪᓂᑦ. ᑕᒪᔾᔭ ᑐᑭᓯᒋᐊᕈᑏᑦ 
ᑐᓂᔭᐅᓚᐅᖅᑐᑦ ᐅᕙᓐᓄᑦ ᐊᖏᔪᖅᑲᐅᑎᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐱᒋᑦᑎᐊᖅᐸᕋ ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ ᑭᐅᔾᔪᑎᖓᓄᑦ ᐱᓪᓗᒍ 
ᐃᓛᓐᓂᒃᑯᑦ ᐊᐅᓚᑦᑎᔪᓐᓇᐸᙱᓇᑦᑕ ᖃᓄᑎᒋ ᐊᑭᓖᑎᑦᑎᕙᒻᒪᖔᑕ ᖃᓪᓗᓈᑦ ᓄᓇᖓᓐᓂ. ᑕᐃᒪᐃᒻᒪᑦ 
ᐱᐅᓂᖅᓴᐅᖅᑰᖅᐳᖅ ᐊᖏᕐᕋᒧᑦ ᖃᓂᓐᓂᖅᓴᒥᑦ ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᖃᕆᐊᖓ ᐊᒻᒪᓗ 
ᐋᓐᓂᐊᕕᖃᕆᐊᖓ ᓄᓇᕗᒻᒥ. 
 
ᐳᓚᕋᒍᓐᓇᖅᓯᑦᑎᐊᓚᐅᕐᒥᒐᒪ ᐅᐱᕐᖔᒥ ᔭᓗᓇᐃᒥ ᓯᑕᓐᑕᓐ ᐋᓐᓂᐊᕕᒻᒧᑦ ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ 
ᑕᐃᑲᓃᓚᐅᕐᒪᑦᑕᐅᖅ, ᐊᐱᖅᓱᕈᓐᓇᖅᓯᓚᐅᕋᒪ.  
 
ᖃᐅᔨᓚᐅᖅᐳᖓ ᐊᑭᓕᖅᓱᐃᒐᑦᑕ $1,200-ᓂᒃ ᐅᓪᓗᕐᒧᑦ ᐊᑕᐅᓯᕐᒧᑦ ᑕᐃᑯᖓ. ᐃᖅᑯᓪᓕᓚᐅᖅᐳᖓ ᐊᐅᓚᑦᑎᔩᑦ 
ᑐᑭᒧᐊᖅᑎᖓᓐᓄᑦ ᑕᒪᓐᓇ ᐊᔾᔨᐅᙱᐸᓗᓐᓂᕋᖅᑐᒍ ᑐᓴᓕᖅᑐᖓᓗ ᐊᓯᖏᓐᓂᑦ ᐊᑭᑐᓂᖅᓴᐅᒋᐊᖓ. 
 
ᐅᖃᐅᓯᖃᔪᒐᕕᑦ ᖃᐅᔨᔪᒥᓇᖅᑐᓂᒃ, ᖃᐅᔨᓴᖅᑐᒥᓂᐅᓚᐅᖅᑐᖓ, ᐋᓐᓂᐊᕕᓕᐊᖅᑐᖃᒐᓚᖃᑦᑕᕐᒪᑦ ᔭᓗᓇᐃᑉ 
ᐋᓐᓂᐊᕐᕕᖓᓐᓄᑦ ᕿᑎᕐᒥᐅᑕᓂᒃ. ᐅᖃᖅᑲᐅᒐᒪ, ᐅᖃᕋᒪ ᐊᑭᑭᓪᓕᒋᐊᖅᓯᒪᔪᓂᒃ ᖃᐃᑦᑎᖃᑦᑕᕈᕕᑦ ᐊᒻᒪᓗ 
ᑭᐅᔭᒥᓂᕆᓪᓗᓂᖓ ᐊᑭᓕᐅᑎᖃᕆᐊᖃᖅᑐᒃᓴᐅᒐᓗᐊᖅᑐᑎᑦ $300-ᓂᒃ ᐅᕝᕙᓘᓐᓃᑦ $900ᓂᒃ 
ᐊᑭᓕᐅᑎᖃᖔᖃᑦᑕᙱᓪᓗᑎᑦ $1200-ᓂᒃ. ᐅᖃᕋᔭᖅᑐᖓᓕ ᐊᑭᓕᐅᑎᖃᖔᖃᑦᑕᕈᑦᑕ $300-ᓂᒃ. ᑕᐃᒪᐃᒻᒪᑦ, 
ᖃᐅᔨᔪᒪᔪᖓ ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᓐᓄᑦ ᐅᕝᕙᓘᓐᓃᑦ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᐅᖃᐅᓯᖃᑲᐃᓐᓇᕈᓐᓇᖅᐸᑦ ᖃᓄᐃᓕᐅᓕᕐᒪᖔᑕ ᐅᖃᖃᑎᒌᓐᓂᕆᔭᖏᓐᓂᒃ ᔭᓗᓇᐃᑉ ᐋᓐᓂᐊᕐᕕᒃᑯᖏᓐᓂᒃ, 
ᑕᐃᒪᓕ ᐋᔩᕋᖃᑎᒋᔪᓐᓇᕋᔭᖅᑐᓯ ᐊᑭᖏᓐᓂᒃ ᐱᐅᓂᖅᓴᖅᑕᖃᙱᒃᑲᓗᐊᕐᒪᖔᖅ ᕿᑎᕐᒥᐅᑕᓄᑦ 
ᐋᓐᓂᐊᕐᕕᓕᐊᖅᐸᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᔩᕋᖃᑎᖃᕈᓐᓇᕐᓂᕈᑦᑕᓕ ᐅᕝᕙᓘᓐᓃᑦ 
ᐅᖃᖃᑎᒋᔪᓐᓇᕐᓂᕈᑦᑎᒍᑦ ᐊᑭᐅᔪᓂᒃ ᖃᑦᑏᓐᓇᕈᐃᖁᔨᓗᑕ ᑕᒪᓐᓇ ᐊᑐᐃᓐᓇᕋᓱᐊᓲᕆᕙᕗᑦ ᐱᓕᕆᕝᕕᐅᔪᖅ 
ᑕᒪᔅᓱᒥᖓ ᐅᖃᐅᓯᐅᕋᑖᖅᑐᒥᒃ ᑲᔪᓯᓂᖃᕐᓂᐊᕐᓂᖅᐸᑦ. ᑕᒪᓐᓇ ᒥᓂᔅᑕᑉ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᑲᒪᒋᔭᐅᑎᓐᓂᐊᖅᐸᕋ. 

ᐱᕕᒃᓴᖃᑐᐊᓕᕋᐃᒐᑦᑕ ᖃᓄᐃᓕᐅᕈᓐᓇᑕᑦᑎᓐᓂᒃ, ᐱᓇᓱᐊᖃᑦᑕᕆᐊᖃᖅᑐᒋᒐᒃᑯ, ᐊᒻᒪᓗ ᑕᒪᓐᓇ 
ᐱᓇᓱᐊᖃᑦᑕᖅᑐᑎᒍᑦ. ᑖᔅᓱᒧᖓᓕ ᐱᔾᔪᑎᐅᔪᒧᑦ, ᒥᓂᔅᑕᐅᔪᑉ ᐅᖃᐅᓯᕆᖅᑲᐅᒻᒪᒍ. ᖃᑯᑎᒃᑯᑦ 
ᐊᐅᓚᑦᑎᔪᓐᓇᐸᙱᓐᓇᑦᑕ ᓄᓇᕘᒥᐅᙱᑦᑐᖅ ᐋᓐᓂᐊᕐᕕᓕᐊᕐᓂᕐᒧᑦ ᐊᑭᖃᖅᑎᑕᐅᔪᓂᒃ. 
 
ᐊᑭᖏᓪᓕ ᐊᑭᓕᐅᑎᒋᖁᔭᐅᕙᑦᑐᑦ ᐊᔾᔨᒌᑦᑑᑎᐅᒻᒪᑕ ᐃᓄᖁᑎᖏᓐᓄᑦ ᐊᓯᖏᓐᓄᓪᓘᓐᓃᑦ 
ᐊᑭᓕᐅᑎᖃᕆᐊᖃᖅᐸᑦᑐᓄᑦ ᐋᓐᓂᐊᕐᕕᒻᒦᑦᑎᓪᓗᒋᑦ. ᒥᓂᔅᑕᐅᔪᖅ ᑕᒪᔅᓱᒥᖓ ᐅᖃᐅᓯᖃᑲᐃᓐᓇᖅᐸᑦ, ᑕᒪᓐᓇ 
ᑭᐅᔪᓐᓇᙳᓱᒻᒪᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐸᕋᐅᓐ, ᑭᐅᔪᒪᕕᐅᒃ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑕᐅᔪᖅ ᑕᒪᓐᓇ 
ᐅᖃᐅᓯᕆᒍᓐᓇᕋᑕᕐᒪᒍ. ᐊᖏᕈᑎᖃᕋᑦᑕ ᔭᓗᓇᐃᑉ ᐋᓐᓂᐊᕐᕕᒃᑯᖏᑎᒍᑦ ᔭᓗᓇᐃᑉ-ᒥ. 
 
ᐊᒥᓲᓂᖅᓴᒻᒪᕆᐅᖃᑦᑕᓚᐅᖅᓯᒪᔫᒐᓗᐊᑦ ᐊᑭᓕᐅᑎᒋᒋᐊᖃᖅᑕᕗᑦ, $1200 ᐅᓪᓗᖅ ᐊᑕᐅᓯᕐᒧᑦ ᐃᒡᓕᕐᒧᑦ 
ᐊᑕᐅᓯᕐᒧᑦ. ᑭᓯᐊᓂᓕ, ᐊᖏᕈᑎᒃᑯᑦ ᑕᒪᓐᓇ ᖃᑦᑏᓐᓇᕈᕆᐊᓚᐅᖅᓯᒪᕗᖅ ᐊᒻᒪᓗ ᐃᓄᓕᒫᑦ ᓄᓇᕘᒥ 
ᖁᕕᐊᒃᑲᔭᖅᑐᒋᕙᒃᑲ ᑐᓴᕈᑎᑦ ᐱᖓᓱᓂᒃ ᐋᓐᓂᐊᕐᕕᓂᒃ ᓴᓇᔭᐅᔪᖃᓕᕐᒪᑦ ᓄᓇᕘᒥ ᑕᒪᓐᓇ ᓄᓇᕗᑦ ᓯᓚᑖᓂ 
ᐋᓐᓂᐊᕐᕕᓕᐊᕈᑏᑦ ᖃᑦᑏᓐᓇᕈᕆᐊᒃᑲᓐᓂᖁᓪᓗᒋᑦ. 
 
ᓂᕆᐅᓐᓂᖃᑦᑎᐊᖅᑐᖓ ᖃᑦᑏᓐᓇᕈᕆᐊᕋᔭᕐᓂᖏᓐᓂᒃ ᑮᓇᐅᔭᑦ ᐋᖅᑭᒃᑕᐅᓯᒪᔪᑦ ᐊᑐᖅᐸᑦᑕᕗᑦ ᓄᓇᕗᑦ 
ᓯᓚᑖᓅᑐᐃᓐᓇᓲᑦ, ᑮᓇᐅᔭᑦ ᐊᑐᖅᑐᒃᓴᑦ ᐊᑐᖅᑕᐅᖃᑦᑕᖅᑐᑦ ᓄᓇᕗᑦ ᓯᓚᑖᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓴᒦᒃ ᐅᖃᐅᓯᐅᕋᑖᖅᑐᑦ ᒪᕐᕉᓐᓄᒃ ᒥᓂᔅᑖᓐᓄᒃ. ᑕᐃᒃᑯᐊ ᐋᓐᓂᐊᕐᕕᐅᔪᑦ 
ᓄᓇᕗᑦ ᓯᓚᑖᓂᒃ ᐊᑐᖅᑕᐅᕙᑦᑐᑦ, ᑮᓇᐅᔭᒃᑯ ᐊᔪᖅᓴᕐᓂᖃᕐᒪᑕ.  
 
ᑮᓇᐅᔭᓕᐅᕈᑎᒋᔭᒃᓴᒥᓂᒃ ᖃᐅᔨᑐᐊᕋᐃᒻᒪᑕ ᑮᓇᐅᔭᓕᐅᕈᑎᒋᔭᒃᓴᖏᑦ ᐱᔾᔪᒋᓪᓗᒋᒃ ᐋᓐᓂᐊᕕᒻᒥ 
ᐃᓂᓪᓚᖓᔪᖁᑎᖏᑦ ᐊᓂᑎᓲᕆᒻᒪᔾᔪᒃ ᐊᒻᒪᓗ ᐊᑭᓕᐅᑎᖃᕆᐊᖃᕐᓂᕋᐃᓕᖅᑐᑎᑦ ᐊᒥᓲᓂᖅᓴᓂᒃ 
ᐋᓐᓂᐊᕐᕕᓕᐊᖅᓯᒪᔪᖁᑎᑦᑎᓐᓄᑦ. 
 
ᐃᓱᒫᓘᑎᖃᒻᒪᕆᒋᐊᖃᕋᑦᑕ ᐋᓐᓂᐊᕐᕕᓕᐊᖅᓯᒪᔪᖁᑎᑦᑎᓐᓂᒃ ᐊᓯᐊᒎᕈᑎᒃᓴᖃᖅᐸᙱᓚᒍᑦ, ᑭᓯᐊᓂᓕ 
ᐊᑭᓕᐅᑎᖃᑐᐃᓐᓇᖅᐸᑉᐳᒍᑦ ᐊᑭᓕᖅᑕᐅᖁᔭᐅᓯᒪᔪᓂᒃ. ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕᐅᔪᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᔭᐅᕆᐊᖅᐹᒃᑲᒃ ᐋᔩᕋᖃᑎᖃᕋᓱᐊᕐᓗᑎᒃ ᑖᒃᑯᓇᓂ ᐋᓐᓂᐊᕐᕕᐅᔪᓂ ᓄᓇᕗᑦ 
ᓯᓚᑖᓂ ᐊᑐᖅᑕᐅᓲᖑᔪᓂᒃ ᐊᒻᒪᓗ ᖃᐅᔨᓇᓱᐊᕐᓗᓯ ᖃᓄᓪᓚᑦᑖᖅ ᑕᒪᓐᓇ ᐱᕚᓪᓕᕐᓂᖃᕐᒪᖔᖅ. 
 
ᓂᕆᐅᓐᓂᖃᑦᑎᐊᖅᐳᒍᑦ ᐋᓐᓂᐊᕐᕕᒃᓴᐅᓛᖅᑐᓂᒃ ᒪᑐᐃᓛᖅᑐᑦ ᓄᓇᕘᒥ ᐋᓐᓂᐊᕐᕕᓕᐊᖅᓯᒪᔪᖁᑎᕗᑦ 
ᐊᖏᕐᕋᖓᓃᖔᖁᒧᑦ ᐊᒻᒪᓗ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᒐᔭᖅᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᐅᖃᐅᓯᐅᖔᕋᑖᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᑎᕐᓂᒃ ᑎᑎᖅᑐᖅᓯᒪᔪᖅᑕᖃᕈᓐᓃᕐᒪᑦ ᑎᑎᖅᑲᓂᒃ 
ᐊᐱᖅᓱᕈᒪᔪᓂᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖ, ᐊᐱᖅᑯᑎᒐ ᑐᕌᖓᕗᖅ ᒪᒥᓴᖅᑕᐅᓂᕐᒧᑦ ᐱᓕᕆᐊᓄᑦ. $1,000,000-
ᓂᒃ ᓴᓂᕐᕙᐃᓯᒪᔪᖅᑕᖃᕐᒪᑦ ᐅᕝᕙᓘᓐᓃᑦ ᓂᕆᐅᓐᓂᖃᕐᒪᑕ ᐊᑭᑐᓂᖅᓴᖅᑕᖃᕐᓂᐊᖅᑐᒋᑦᑎᓪᓗᑎᑦ  

ᐋᓐᓂᐊᓯᐅᑎᓂᒃ ᑕᒪᐅᙵᖅᑎᑕᐅᓯᒪᔪᓂᒃ ᐊᒻᒪᓗ ᐊᐱᖅᑯᑎᒐ ᖃᐅᔨᒪᔭᕋ, ᐃᖅᑲᐅᒪᔪᖓ, ᐃᖅᑲᐅᒪᑦᑎᐊᖅᑐᖓ 
ᐊᐱᕆᓚᐅᖅᓯᒪᒐᒃᑯ ᒥᓂᔅᑕᐅᓚᐅᖅᓯᒪᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑎᑭᑎᑕᐅᓯᒪᔪᑦ ᐋᓐᓂᐊᓯᐅᖅᑏᑦ 
ᐊᒻᒪᓗ ᐅᖃᓚᐅᖅᓯᒪᒻᒪᑦ ᑭᐅᓚᐅᖅᓯᒪᒻᒪᑦ ᑎᑭᑎᑦᑎᓗᐊᖃᑦᑕᕆᐊᖃᕈᓐᓃᕐᓂᕋᖅᑐᓂ ᐋᓐᓂᐊᓯᐅᖅᑎᓂᒃ. 
 
ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐊᐱᕆᒍᒪᒐᒃᑯ, ᖃᓄᐃᑦᑐᓪᓚᑦᑖᑦ ᐊᑭᓕᐅᑎᒃᓴᐅᒻᒪᑕ ᑖᒃᑯᓄᖓ ᑮᓇᐅᔭᓄᑦ 
ᐊᑭᑦᑐᕆᐊᖅᓯᒪᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᑐᑐ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᕈᕆᐊᕐᓂᖏᑦ ᐊᑭᓕᐅᑎᒃᓴᑦ ᑐᕌᖓᔪᑦ 
ᐊᒃᓱᕈᕈᑎᖃᕐᓂᑎᓐᓂ ᐃᖅᑲᓇᐃᔮᖅᑖᖅᑎᑦᑎᒍᓐᓇᙱᓐᓇᑦᑕ ᐋᓐᓂᐊᓯᐅᖅᑎᓂᒃ ᓄᓇᕘᒥ. 
 
ᑕᒪᓐᓇ ᑲᒪᒋᔪᓐᓇᕐᓗᑎᒍᑦ ᑎᑭᑎᑦᑎᒋᐊᓕᓐᓂᒃ ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᖅᑎᑦᑎᑲᐃᓐᓇᕆᐊᖃᖅᐸᑲᑦᑕ 
ᐋᓐᓂᐊᓯᐅᖅᑎᖃᙱᑦᑐᓄᑦ ᑕᒪᒃᑯᐊ ᓄᓇᓕᓐᓂ ᐋᓐᓂᐊᓯᐅᖅᑎᖃᙱᑦᑐᑦ ᑲᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. ᑐᑑ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑕᒪᒃᑯᐊ ᐊᑐᖅᑕᐅᓂᐅᓚᐅᖅᑐᑦ ᑭᐳᑦᑑᔮᖅᑯᑦ. ᒫᓐᓇᕈᓘᓚᐅᖅᑐᖅ, 
ᐊᖓᔪᖅᑳᖑᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ ᐊᒥᓲᓂᖅᓴᓂᑦ ᐋᓐᓂᐊᓯᐅᖅᑎᑖᓂᐊᕐᓂᕋᖅᑐᑎᑦ ᓄᓇᓕᓐᓄᑦ 
ᓄᓇᕗᓕᒫᒥ ᐊᒻᒪᓗ ᐊᑐᙱᓂᖅᓴᐅᓕᕐᓗᑎᑦ ᐋᓐᓂᐊᓯᐅᖅᑎᐅᔪᓂᑦ ᑲᑐᔾᔨᔨᓃᓐᖔᖅᓯᒪᔪᓂᑦ ᐊᑐᖅᑕᐅᕙᑦᑐᓂᑦ. 
 
ᐊᐱᖅᑯᓯᕆᔭᕋᓕ ᖃᑦᑎᐅᒻᒪᖔᑕ ᐋᓐᓂᐊᓯᐅᖅᑏᑦ ᐊᑐᖅᑕᐅᕙᑦᑐᑦ ᑲᑐᔾᔨᔨᓂᑦ ᐃᖅᑲᓇᐃᔭᕐᑐᑦ ᒐᕙᒪᒃᑯᓐᓄᑦ 
ᐊᒻᒪᓗ ᖃᑦᑎᓪᓚᕆᓐᓂ ᐱᓂᐊᖅᑭᑕ ᑖᔅᓱᒧᖓ $1-ᒥᓕᐊᙳᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᒃᑯᑦ):. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓯᒪᑦᑎᖏᓚᖓᓂᑦ ᖃᑦᑎᓂᑦ ᐋᓐᓂᐊᓯᐅᖅᑎᓂᑦ 
ᑲᑐᔾᔨᔨᓃᓐᖔᖅᑐᓂᑦ ᐃᖅᑲᓇᐃᔭᖅᑎᒋᔭᑦᑎᓐᓂ ᐅᕝᕙᓘᓐᓃᑦ ᑳᓐᑐᕌᖃᕐᑐᓂᑦ ᐊᓯᖏᓪᓗ, ᑭᓯᐊᓂᓕ ᐃᒻᒪᖃ 
ᒥᓂᔅᑕᐅᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓂ ᐱᓯᒪᑦᑎᕗᖅ ᑖᒃᑯᓂᖓ ᑐᑭᓯᒋᐊᕈᑎᐅᔪᓂᑦ 
ᐊᑐᐃᓐᓇᐅᑎᑕᐅᔪᓐᓇᕐᑐᓂᑦ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᑭᐅᔪᕖᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᐄ. ᐋᓐᓂᐊᓯᐅᖅᑎᖃᙱᓗᐊᕋᑦᑕ ᐊᒻᒪᓗ ᐋᓐᓂᐊᓯᖅᑎᖃᖅᑯᒍᑦ 100 
ᐅᖓᑖᓃᑦᑐᓂᑦ. 
 
ᖃᑦᑎᓚᑦᑖᖑᒻᒪᖔᑕ ᓈᓴᐅᑎᖏᓐᓂ ᐱᓯᒪᑦᑎᙱᓚᖓ. ᐅᖃᕈᒪᙱᓚᖓᓕ ᐆᑦᑑᑎᑐᐃᓐᓇᐅᔪᓂᑦ, ᑭᓯᐊᓂᓕ 
ᐃᒪᓐᓇᐸᓘᕗᑦ 60 ᐃᖅᑲᓇᔮᔅᓴᐃᑦ ᐃᓄᖃᙱᑦᑐᑦ. ᑐᑭᓯᒋᐊᕈᑎᐅᔪᖅ ᐱᓯᒪᔭᕋᓗᐊᕋ, ᑭᓯᐊᓂᓕ 
ᓇᓂᒍᓐᓇᖏᓐᓇᒃᑯᑦ. ᑲᑐᔾᔨᓃᕐᖔᖅᑐᑦ ᐋᓐᓂᐊᓯᐅᖅᑏᑦ ᐅᑎᖅᑕᕋᐃᓐᓇᕐᖓᑕ ᓄᓇᓕᓐᓄᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐊᑭᑐᔪᒻᒪᕆᐅᕗᖅ ᐊᐅᓪᓚᖃᑦᑕᕐᓂᖏᓐᓄᑦ ᐋᓐᓂᐊᓯᐅᖅᑏᑦ ᐊᒻᒪᓗ ᑮᓇᐅᔾᔭᔅᓵᖏᑦ ᐊᒻᒪᓗ 
ᐃᑲᔫᑎᖏᓐᓄᑦ. ᐊᑭᑐᔪᒻᒪᕆᐅᕗᖅ. ᑭᐅᑦᑎᐊᕈᒪᒐᓗᐊᖅᑎᓪᓗᖓ  
ᐊᐱᖅᑯᓯᕆᔭᓐᓄᑦ, ᑭᓯᐊᓂᓕ ᑕᒪᓐᓇ ᑐᑭᓯᒋᐊᕈᑎᐅᔪᖅ ᐱᓯᒪᙱᓇᒃᑯᑦ, ᓇᓂᒍᓐᓇᖏᓐᓇᒃᑯᑦ, ᑭᓯᐊᓂᓕ ᐱᒍᒃᑭᑦ, 
ᐊᑐᐃᓐᓇᐅᑎᑎᓂᐊᖅᑯᖓ ᑭᐅᔾᔪᑎᐅᑦᑎᐊᖅᑐᒥᑦ. ᖁᔭᓐᓇᒦᒃ. 
 
 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

682 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᕗᖓᓕ ᐊᖓᔪᖅᑳᖑᓚᐅᖅᑐᑦ ᐃᖅᑲᐅᒪᓂᐊᕆᕗᖅ ᐊᒻᒪᓗ ᐊᓯᖏᑦ 
ᒪᓕᒐᓕᐅᖅᑎᐅᔪᑦ ᒪᓕᒐᓕᐅᕐᕕᑎᓐᓂ ᐃᖅᑲᐅᒪᑐᐃᓐᓇᕆᐊᖃᕆᕗᑦ ᐃᓚᒋᖃᓯᐅᑎᓚᐅᖅᑕᖓ 
ᐃᓱᒫᓘᑎᐅᓚᐅᖅᑐᖅ ᐊᑐᕐᓂᕐᒥᑦ ᐋᓐᓂᐊᓯᐅᖅᑎᓂᑦ ᐊᑐᙱᖔᖅᑐᑎᑦ ᐃᓱᓕᕝᕕᖃᙱᑦᑐᓂᑦ ᐃᖅᑲᓇᐃᔭᕐᑎᓂᑦ 
ᑕᒪᒃᑯᐊ ᐃᓱᓕᕝᕕᖃᙱᑦᑐᓂᑦ ᐃᖅᑲᓇᐃᔮᓖᑦ, ᑕᕝᕙᓃᖃᑕᐅᒻᒪᑦ ᐱᓕᕆᕕᐅᔪᒥᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ 
ᐊᒻᒪᓗ ᐃᓄᓕᕆᔨᒃᑯᓐᓄᑦ, ᖃᑦᑏᓐᓇᐅᓂᖅᓴᓂᑦ ᑮᓇᐅᔾᔭᓴᓪᓗᑎᑦ, ᕿᑲᕆᐊᕈᑎᓂᑦ ᐱᖃᕐᓇᑎᑦ, ᐊᒻᒪᓗ ᓇᒻᒥᓂᖅ 
ᐃᓪᓗᒨᖅᑲᐃᒋᐊᖃᕐᑐᑎ. 
 
ᑖᒃᑯᓄᖓᓕ ᐊᑐᖅᑕᐅᑲᐃᓐᓇᖅᑐᓄᑦ ᐋᓐᓂᐊᓯᐅᖅᑎᓄᑦ, ᑳᓐᑐᕌᖃᕐᑐᓄᑦ ᐋᓐᓂᐊᓯᐅᖅᑏᑦ, ᑖᒃᑯᐊᓕᒫᓪᓕ 
ᐊᑭᓕᖅᓱᕐᑕᐅᓪᓗᑎᑦ ᒐᕙᒪᒃᑯᓐᓄᑦ. ᖃᐅᔨᒍᒪᑐᐃᓐᓇᖅᑯᖓᓕ ᑕᐃᒪᐃᒻᒪᖔᖅ ᐊᒻᒪᓗ ᐊᑭᓕᖅᑕᐅᕙᒻᒪᖔᑕ 
ᐅᓪᓗᑕᒫᖅ ᓱᕐᓗ ᓂᕿᖏᓐᓄᑦ ᒫᓐᓇᒧᑦ ᐋᖅᑭᑦᑕᐅᓯᒪᔪᒧᑦ ᐊᑭᓕᐅᑕᐅᔭᕆᐊᓕᓐᓂ. 
 
ᐊᐱᖅᑯᑎᒋᔭᕋᓕ, ᑖᒃᑯᐊ ᑳᓐᑐᕌᖏᓐᓃᑦᑐᑦ ᐊᑐᖅᑕᐅᑲᐃᓐᓇᕐᑐᓄᑦ ᐋᓐᓂᐊᓯᐅᖅᑎᓄᑦ, ᑕᒪᒃᑯᐊᓕᒫᑦ 
ᐊᑭᓕᖅᓱᑕᐅᒻᒪᖔᑕ ᒐᕙᒪᒃᑯᓐᓄᑦ ᐊᒻᒪᓗ ᐱᖃᓯᐅᔾᔭᐅᒻᒪᖔᑕ ᑕᕝᕙᓂ $1ᒥᓕᐊᙳᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᒃᑯᑦ):. ᐊᕐᓇᖅ ᐊᖓᔪᖅᑳ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓯᒪᔭᒃᑯᓪᓕ, ᑕᕝᕙᓂ $1ᒥᓕᐊᙳᔪᓂᑦ 
ᑎᑎᖅᓯᒪᔪᓂᑦ, ᑖᒃᑯᐊ ᐊᑐᖅᑕᐅᑲᐃᓐᓇᕐᑐᑦ ᐋᓐᓂᐊᓯᐅᖅᑎᐅᔪᓄᑐᐊᖅ. ᐊᕐᕌᓂᐅᓚᐅᖅᑐᒥ ᐊᒥᓱᕈᒃᑲᓂᖅᓯᒪᕗᑦ 
ᐊᑐᖅᑕᐅᕙᑦᑐᓂᑦ ᐋᓐᓂᐊᓯᐅᖅᑎᓂᑦ, ᐱᓗᐊᖅᑐᒥ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ. 
 
ᐱᓕᕆᕕᐅᔪᖅ ᐅᖃᖃᑎᖃᕐᓯᒪᕗᑦ ᓯᓚᕐᔪᐊᒻᒥ ᐋᓐᓂᐊᓯᐅᖅᑎᑖᕋᓱᐊᕐᓂᕐᒧᑦ ᐊᒻᒪᓗᑦᑕᐅᖅ ᑕᒪᒃᑯᐊ 
ᐱᖃᙱᓗᐊᕐᓂᐅᔪᑦ ᐱᔭᐅᒐᓱᐊᕐᑐᑎᑦ. ᑕᒪᓐᓇ ᑭᐅᑦᑎᐊᕐᓗᒍ ᑭᓱᓪᓚᑦᑖᒥ ᐱᖃᓯᐅᔾᔨᒻᒪᖔᖅ, ᑕᑯᔭᒃᑯᓪᓕ, 
ᐱᖃᓯᐅᔾᔨᕗᑦ, ᑮᓇᐅᔾᔮᔅᓵᖏᓐᓄᑦ, ᐊᐅᓪᓚᖃᑦᑕᕐᓂᖏᓐᓄᑦ ᐃᖅᑲᓇᐃᔭᕐᕕᑦᑖᕆᓂᐊᖅᑕᖓᓂ. 
 
ᐅᑉᐱᕈᓱᙱᓚᖓᓕ ᑕᒪᓐᓇ ᐱᖃᓯᐅᔾᔨᓱᒋᓐᓇᒍ ᕿᑲᕐᓂᒧᑦ ᖃᖓᑦᑕᐅᑎᖏᓐᓄᑦ. ᑕᒪᓐᓇ 
ᐱᖃᓯᐅᔾᔭᐅᓯᒪᓱᒋᙱᓚᕋ ᑕᕝᕙᓂ. ᑕᒪᓐᓇ ᖃᓄᐃᓕᖓᓂᐊᕐᓂᖏᓐᓄᑦ ᓇᒦᕝᕕᖏᓐᓂ ᐊᒻᒪᓗ 
ᓂᕆᔾᔪᑎᔅᓴᖏᓐᓂ, ᑕᕝᕙᓂ ᐱᖃᓯᐅᑎᓯᒪᓱᒋᕙᕋᓕ, ᑭᓯᐊᓂᓕ ᐃᒻᒪᖃ ᑕᒪᓐᓇ ᑐᓂᖔᕈᒃᑯ ᒥᓂᔅᑕᐅᔪᒧᑦ 
ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑕᒪᓐᓇ ᐃᓚᒋᐊᕈᒪᕕᐅᒃ ᑭᐅᔾᔪᑎᒋᔭᖓ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᐄ, ᐃᓚᒋᐊᕈᒪᕙᕋ ᑭᐅᔾᔪᑎᒋᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᓐᓂᐊᓯᐅᖅᑎᐅᔪᑦ, ᑲᑎᑦᑐᒋᑦ ᑕᕝᕙᓂ ᓄᓇᕗᒻᒥ 169-ᖑᕗᑦ ᐊᒻᒪᓗ 123-ᖑᕗᑦ ᑕᒫᓃᖏᓐᓇᖅᑐᑦ 
ᐋᓐᓂᐊᓯᐅᖅᑎᐅᔪᑦ ᐃᖅᑲᓇᐃᔭᕐᕕᖏᓐᓂ ᐊᒻᒪᓗ 62-ᖑᕗᑦ ᐋᓐᓂᐊᓯᐅᖅᑏᑦ ᐊᑐᖅᑕᐅᑲᐃᓐᓇᐸᑦᑐᑦ. 
ᑭᐅᔪᓐᓇᙱᓚᖓᓕ ᑕᒪᓐᓇ ᐱᖃᓯᐅᔾᔨᒻᒪᖔᖅ ᓂᕆᔾᔪᑎᔅᓴᖏᓐᓂ. 
 
ᑕᒪᒃᓱᒥᖓ ᑐᓴᖅᑎᑕᐅᓚᐅᕐᓯᒪᙱᓐᓇᒪ ᑕᐃᒪᓕ ᓂᓪᓕᕐᕕᒋᓗᐊᕈᓐᓇᖏᑕᕋ ᓂᕆᔾᔪᑎᒃᓴᖏᓐᓂᒃ 
ᐱᑎᑕᐅᖃᑦᑕᓚᐅᕐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐸᕋᐅᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᑲᖏᓲᒃᐳᖓ, ᑕᒪᓐᓇ ᑳᓐᑐᕌᖑᔪᖅ ᐊᓯᔾᔨᓗᐊᕐᓯᒪᙱᑦᑐᖅ ᑕᐃᒃᑯᓄᖓ 
ᓇᓪᓕᑭᑕᐅᑎᕙᒃᑐᓄᑦ ᑕᒪᒃᑯᐊ ᓱᓕ ᑕᒪᒃᑯᓇᙵᑦ ᑲᒪᒋᔭᐅᔪᑦ. 

ᓱᓕᒃᑲᓐᓂᖅ, ᓇᓗᓇᐃᕆᐊᒃᑲᓂᕐᓗᒍ, ᐊᖓᔪᖅᑳᒧᑦ, ᐅᖃᖅᑲᐅᙱᑦᑐᖓ ᑕᐃᒃᑯᐊ 
ᕿᑲᕆᐊᕈᓐᓇᖅᑎᑕᐅᕙᓐᓂᖏᓐᓂᒃ, ᑭᓯᐊᓂ ᑕᒪᒃᑯᐊ ᓇᓪᓕᑭᑕᖅᐸᒃᑐᓄᑦ ᐋᓐᓂᐊᓯᐅᖅᑎᐅᔪᑦ, ᐅᖃᐅᓯᕆᓯᒪᔭᒃᑲ 
ᖃᓄᖅ ᑕᒪᒃᑯᐊ ᐊᓯᖏᑦ ᐋᓐᓂᐊᓯᐅᖅᑎᐅᖏᓐᓇᖅᑐᑦ ᐅᖃᖅᐸᒻᒪᖔᑕ ᓂᕈᐊᕈᓐᓇᕐᓂᖏᓐᓂᒃ 
ᓇᒧᙵᕈᒪᒫᖓᑖᓘᓐᓃᑦ. 
 
ᑕᒪᐅᙵᕈᒪᒃᐸᑕ ᐱᓇᓱᐊᕈᓯᖅ 6-ᓄᑦ, ᑕᐃᒃᑯᐊ ᖃᖓᑦᑕᐅᑎᖏᑦ ᒪᐅᖓ ᐊᑭᓕᖅᑕᐅᕙᒃᑐᑦ ᐅᑎᐅᑎᖏᓪᓗ. 
ᑐᔪᕐᒥᔾᔪᑎᖃᖅᑎᑕᐅᓪᓗᑎᒃ ᐊᑭᓕᖅᑕᐅᓪᓗᑎᒃ ᐊᒻᒪ ᓂᕆᔾᔪᑎᖏᓐᓄᑦ. 
 
ᐊᔾᔨᒋᑐᐃᓐᓇᐸᓗᓚᐅᖅᑕᖓ ᕿᑲᕆᐊᕈᓐᓇᐅᑎᑎᑐᑦ ᖃᓪᓗᓈᑦ ᓄᓇᖓᓂᑦ, ᐅᑭᐅᖅᑕᖅᑐᒨᖅᑕᐅᓗᑎᒃ 
ᐃᖅᑲᓇᐃᔭᕆᐊᖃᕐᓗᑎᒃ ᐊᒻᒪ ᐊᐅᓪᓚᕐᓕᕐᒥᓗᑎᒃ ᑕᐃᒃᑯᐊ ᑮᓇᐅᔾᔭᒃᓴᓂᕐᓴᐅᓪᓗᑎᒃ ᐃᖅᑲᓇᔮᖃᐃᓐᓇᖅᑐᓂᒃ 
ᐋᓐᓂᐊᓯᐅᖅᑎᐅᔪᓂᒃ ᐊᒻᒪ ᐊᖏᕐᓯᒪᓗᑎᒃ ᓄᓇᕗᒻᒥ ᓄᓇᖃᕐᓂᐊᕐᓗᑎᒃ. 
 
ᐊᐱᖅᑯᑎᒋᔭᕋᓕ ᑕᐃᒪ, ᖃᐅᔨᒪᙱᑦᑐᖓ ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐊᖓᔪᖅᑳ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐅᖃᖅᑲᐅᒻᒪᖔᖅ ᑕᒪᒃᑯᐊ 62-ᖑᔪᑦ ᐅᑎᖅᑕᐸᒃᑐᑦ ᐋᓐᓂᐊᓯᐅᖅᑎᐅᔪᑦ 
ᐊᑭᖃᕆᐊᖃᖅᐸᒃᑐᑦ ᐅᖓᑖᓂ 1 ᒥᓕᐊᓐ. ᑖᒃᑯᐊ 1 ᒥᓕᐊᓐ ᐊᑐᐃᓐᓇᐅᑎᑕᐅᔪᑦ ᐊᑭᑦᑐᐸᓪᓕᐊᓂᖏᓐᓄᑦ. 
ᖃᑦᑎᐅᕙᑦ ᑲᑎᑦᑐᒋᑦ ᐅᖃᐅᓯᕆᔭᕗᑦ ᑕᐃᒃᑯᓄᖓ ᐅᑎᖅᑕᐸᒃᑐᓄᑦ ᐋᓐᓂᐊᓯᐅᖅᑎᐅᔪᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑎᕐᕕᒋᑲᐃᓐᓇᕐᓗᒍ ᐅᐊᑦᑎᐊᕈ ᐅᖃᐅᓯᕆᖅᑲᐅᔭᕋ, 
ᐅᑎᖅᑕᐸᑦᑐᓂᒃ ᐋᓐᓂᐊᓯᐅᖅᑎᓄᑦ, ᐄ ᑕᐃᒃᑯᐊ ᐊᑭᓕᕆᐊᖃᖅᐸᒃᑕᕗᑦ ᓄᓇᖓᓐᓂ ᐃᖅᑲᓇᐃᔮᖅᑕᕐᕕᖏᓐᓂᒃ 
ᓄᓇᓕᓐᓄᑦ. 
 
ᑕᐃᒃᑯᐊ ᐃᖅᑲᓇᐃᔭᐃᓐᓇᖏᒻᒪᑕ, ᑕᐃᒪᓕ ᐅᑎᖅᑕᐸᒃᑐᑦ ᐋᓐᓂᐊᓯᐅᖅᑎᐅᔪᑦ, ᐃᒻᒥᓂᒃ ᐋᓐᓂᐊᓯᐅᖅᑎᐅᔪᑦ 
ᓂᕈᐊᖅᐸᒃᑐᑦ ᖃᖓᒃᑯᑦ ᐃᖅᑲᓇᐃᔭᕈᒪᒻᒪᖔᕐᒥᒃ ᓇᒥᓗ ᐃᖅᑲᓇᐃᔭᕈᒪᙱᒻᒪᖔᕐᒥᒃ, ᓂᕈᐊᖅᑐᑎᒃ ᓄᓇᒥᒃ 
ᐅᐸᒍᒪᔭᒥᓂᒃ, ᑕᒪᓐᓇ ᓱᓕᔪᖅ. 
 
ᖃᖓᑦᑕᐅᑏᓐᓇᖓ, ᑕᒪᓐᓇ ᐊᔾᔨᐸᓗᒋᙱᑕᖓ ᕿᑲᕆᐊᕈᓐᓇᖅᑎᑕᐅᓂᕐᒧᑦ. ᑭᓯᐊᓂᓕ ᐃᖅᑲᓇᐃᔭᕐᓗᓂ 
ᐊᐅᓪᓚᕆᐊᖃᕐᓂᖓᓄᑦ. ᑕᒪᓐᓇ ᑕᐃᒪᐃᓕᖓᔪᖅ. ᑕᐃᒃᑯᐊ ᐊᐅᓪᓚᖅᑎᖃᑦᑕᕆᐊᖃᕋᑦᑎᒍᑦ ᐋᓐᓂᐊᓯᐅᖅᑎᐅᔪᑦ 
ᐅᑭᐅᖅᑕᖅᑐᒥ ᓄᓇᓕᓐᓄᑦ ᐊᒥᒐᕐᓯᒍᑦᑕ ᐋᓐᓂᐊᓯᐅᖅᑎᓂᒃ.  
 
ᑭᓯᐊᓂᓕ, ᐃᖅᑲᓇᐃᔭᖅᑎᑭᕐᓱᕐᓂᖏᓐᓄᑦ, ᑕᐃᒪᐃᓕᐅᕐᓗᑕ ᑭᓯᐊᓂᐅᓕᖃᑦᑕᕐᒪᑦ. ᐊᓯᐊᑦᑕᐅᖅ, ᑖᒃᑯᓄᖓ 1 
ᒥᓕᐊᓐ, ᑖᒃᑯᐊ ᐊᑭᑦᑐᕆᐊᖅᑕᐅᕙᓪᓕᐊᓂᕐᒧᑦ ᑕᒪᒃᑯᓄᖓ ᓴᖅᑭᔮᖅᑐᓄᑦ ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ. ᐊᕐᕌᒍᖓ 
2003-04, ᐋᓐᓂᐊᖅᑐᓕᕆᔨᒃᑯᑦ ᐊᑐᓚᐅᖅᑐᑦ $6.5 ᒥᓕᐊᓂᒃ ᐅᑎᖅᑕᐸᒃᑐᓄᑦ ᐋᓐᓂᐊᓯᐅᖅᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᐊᒡᓘᒃᑲᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᑕᕝᕙᓂ 2003-04 ᑮᓇᐅᔭᑦ $6.5 ᒥᓕᐊᓐ ᐅᑎᖅᑕᐸᒃᑐᓄᑦ 
ᐋᓐᓂᐊᓯᐅᖅᑎᓄᑦ, ᖃᐅᔨᒍᒪᑐᐃᓐᓇᕋᓗᐊᕐᒥᔪᖓ ᖃᑦᑎᐅᔪᑦ ᐊᑭᓕᖅᑕᐅᓚᐅᕐᒪᖔᑕ ᐅᕝᕙᓗ ᑕᐃᒃᑯᐊ 62-ᖑᕙᑦ 
ᑐᖔᓂᓘᓐᓃᑦ 62 ᑕᒫᓂᓘᓐᓃᑦ ᐊᕐᕌᒍᒥ ᐱᔪᒪᓂᕐᓴᐅᕙᒃ. 

$1 ᒥᓕᐊᓐ ᐅᖔᑖᓂᒻᒪᑕ ᐋᓐᓂᐊᓯᐅᖅᑎᓄᑦ. ᑕᐃᒪᓕᖃᐃ ᐅᑎᖅᑕᖃᑦᑕᖅᑐᓄᑦ ᐋᓐᓂᐊᓯᐅᖅᑎᓄᑦ 
ᐋᓐᓂᐊᓯᐅᖅᑎᕈᕈᒪ. ᐃᓚᖏᓐᓄᑦ ᐱᐅᒋᔭᐅᑐᐃᓐᓇᕆᐊᖃᖅᑐᖓ ᐊᑐᓕᕈᒪ ᑕᐃᒃᑯᓂᖓ ᐋᓐᓄᕌᕆᕙᒃᑕᖏᓐᓂᒃ. 
ᐊᒥᓱᕈᕆᐊᖅᑎᓪᓗᒋᑦ $1 ᒥᓕᐊᓐ ᑕᒫᓂ ᐊᕐᕌᒍᒥ, ᓱᓕᒐᔭᖅᐳᖅ ᐅᖃᕐᓗᑕ ᕿᒥᕐᕈᒐᑦᑕ $7.5 ᒥᓕᐊᓐ ᑕᐃᒪᓕ 
04-05 ᐃᓚᒋᐊᕈᑕᐅᔪᓄᑦ ᑕᐃᒪᐃᑦᑐᒥ ᑕᐅᑐᒃᑲᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 6-ᖑᔪᑦ 7-ᖑᙱᑦᑐᑦ. ᖁᔭᓐᓇᒦᒃ, 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓕᐊᓐ ᓇᑉᐸᓪᓗᐊᖏᓐᓂᒃ ᖃᑦᑏᓐᓇᐅᓂᕐᓴᐅᔪᑦ. ᒥᓂᔅᑕᐅᔪᕐᖑᓇ 
ᑕᐃᒪᐃᓕᐅᕋᓱᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒫᓂ ᐊᕐᕌᒍᒥ, ᑕᒪᓐᓇ ᒥᒃᓴᐅᓴᒃᑕᐅᓯᒪᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖓᑕᐅᔾᔨᕙ ᑐᖓᐅᑦᓯᕙᓪᓘᓐᓃᑦ ᒥᓕᐊᓐ ᓇᑉᐸᖓᓄᑦ ᐊᕐᕌᓂᐅᓚᐅᖅᑐᒥᓂᑦ. 
ᒥᓕᐊᓐ ᐱᖃᓯᐅᑦᑐᒋᑦ, $6 ᒥᓕᐊᓐᒦᓐᓂᐊᖅᐸ ᐊᕐᕌᒍᕆᔭᑦᑎᓐᓄᑦ. ᑕᐃᒪᓐᓇ ᐅᖃᕋᓱᑦᑑᖅ ᒥᓂᔅᑕᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑕᖅ, ᑕᐃᒪᓐᓇ ᐅᖃᖅᐳᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃᖃᐃ ᐱᔪᒪᔪᖃᓐᓂᕋᒥ ᓂᕆᐅᑦᑐᖃᖅᑐᓂᓘᓐᓃᑦ ᐋᓐᓂᐊᖅᑐᓕᕆᔨᒃᑯᓐᓂᑦ 
ᑲᔪᓯᑐᐃᓐᓇᓚᖓᓂᖏᓐᓂᒃ ᐋᓐᓂᐊᓯᐅᖅᑎᑖᒃᑲᓐᓂᒋᐊᑐᖏᓪᓗᑎᒃ ᑕᐃᑦᑐᒪᓂᐅᓚᐅᖅᑐᑐᑦ, ᑕᐃᒪᐃᓐᓂᖓᓄᓪᓗ 
ᑮᓇᐅᔭᖅᑑᑎᑦᓴᒥᓂᒃ ᐊᑐᕈᒫᓐᓂᐊᓂᖅᐳᑦ ᑐᖓᐅᑦᓯᓂᖅᓴᓂᒃ ᐊᕐᕌᓂᐅᓚᐅᖅᑐᒥᓂᑦ. 
 
ᓱᓕᓗ, ᖃᐅᔨᒪᒐᓗᐊᖅᑐᖓ ᐊᐱᖅᑯᑎᒋᓚᐅᒻᒥᒻᒪᐅᑦᑕᐅᖅ ᐲᑕᓴᓐ ᐊᓯᖏᓐᓂᒃ. ᑕᒪᓐᓇ 
ᐋᖅᑭᑦᑎᒪᐃᓐᓇᕐᓂᐊᓕᖅᐸ ᐊᖏᓪᓕᒋᐊᖅᑕᐅᓯᒪᓂᖓ ᐃᓂᓪᓚᖓᓂᕆᔭᒥᓄᑦ, ᐅᕝᕙᓗ ᓇᑲᑎᖅᑕᐅᒃᑲᓐᓂᓛᕆᕙ 
ᐊᕐᕌᒎᓛᖅᑐᖅ ᐊᓯᐊᓂᓗ ᐃᓚᒋᐊᖅᑕᐅᒃᑲᓐᓂᓕᕐᓗᓂ ᓱᓕ ᐊᒡᒋᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᖅᑰᖅᑲᐅᔭᕋᓗᐊᕋ ᐲᑕᓴᓐ ᐊᐱᖅᑯᑎᖓᓄᑦ 
ᐅᐊᑦᑎᐊᖅ. 
 
ᐊᕐᕌᒍᕆᔭᑦᑎᓐᓄᑦ ᑕᐃᒪᓐᓇ ᑐᒃᓯᕋᐅᑎᖃᖅᐳᒍᑦ. ᕿᒥᕐᕈᓂᖃᒃᑲᓐᓂᓛᕐᒥᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑮᓇᐅᔭᖅᑑᑎᑦᓴᓪᓗᐊᒥᓂᒃ ᐊᕐᕌᒎᓛᖅᑐᒧᑦ ᑮᓇᐅᔭᖅᑑᑎᑦᓴᓄᑦ, ᑭᓯᐊᓂ ᒫᓐᓇᐅᔪᒥ, 
ᑐᒃᓯᕋᕈᑕᐅᔪᖅ ᑖᓐᓇ ᒥᓕᐊᙱᓐᓃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐃᒃᓯᕙᐅᑕᖅ, ᒥᓂᔅᑕᐅᕝᕕᒃᔅᑕ ᐅᖃᓚᐅᕐᒪᑦ ᐋᓐᓂᐊᓯᐅᖅᑎᑦ ᑎᒥᖓᑦ 
ᑎᒃᑯᐊᖅᓯᔪᓐᓇᖅᐸᒻᒪᑕ ᓂᕈᐊᕐᓗᑎᓪᓗ ᓇᒧᑦ ᐊᐃᕙᓪᓕᐊᔪᒪᒻᒪᖔᕐᒦᒃ ᖃᓄᑎᒌᕈᒪᓂᐊᕐᒪᖔᕐᒥᓘ. 
ᑐᓴᕋᒃᓴᖁᑎᖃᖅᐸᑦ ᖃᓄᑎᒌᒡᒍᔪᒻᒪᖔᑖ ᑭᖑᕝᕕᖅᑕᐅᓯᓚᐅᙱᓂᕐᒥᓂᒃ ᐋᓐᓂᐊᓯᐅᖅᑎᑦ. 
 
ᑕᒪᐅᙵᐸᑉᐸᑦ ᑕᖅᑭᓕᒫᒧᑦ ᐊᐅᓪᓚᓕᕇᖅᑐᑎᓪᓗ, ᐱᓇᓱᐊᕈᓯᕐᓄᑦ ᐊᕐᕕᓂᓕᓐᓄᑦ ᓄᖅᑲᖓᑲᐃᓐᓇᐸᑦᑐᑎᒃ 
ᐊᒻᒪᓗ ᐱᓇᓱᐊᕈᓯᒃᑲᓂᕐᓄᑦ ᐊᕐᕕᓂᓕᓐᓄᑦ ᐅᑎᖅᓯᒪᓕᕆᓪᓗᑎᒃ ᐱᓕᕆᔭᖅᑐᖅᑐᑎᒃ ᐊᔾᔨᒌᙱᑦᑐᓂᒃ ᓄᓇᓕᓐᓂ. 
ᓇᐅᑦᑎᖅᑐᐸᑉᐸᑦ ᑕᐃᒪᐃᑦᑐᓂᒃ ᑐᓴᕋᒃᓴᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᓐᓂᖅᓴᕆᔪᓐᓇᖅᐸᕋᖃᐃ ᑎᒥᐅᔪᒧᑦ 
ᐋᓐᓂᐊᓯᐅᖅᑎᐅᔪᑦ ᓲᕐᓗ ᑳᓐᑐᕌᒃᑎᐅᔪᑎᑐᑦ ᐱᒻᒪᑕ. ᑕᒪᒃᑯᐊ, ᑳᓐᑐᕌᒃᑎᐅᓪᓗᑎᒃ, ᐃᓱᒪᓕᐅᕆᓇᔭᕐᒪᑕ ᑭᑐᓂᒃ 
ᑎᒍᓯᒐᔭᕆᐊᒥᒃ ᐱᓕᕆᐊᒃᓴᐅᔪᓂᒃ ᓇᓕᐊᓐᓂᓪᓗ ᑎᒍᓯᒐᔭᖏᒻᒪᖔᕐᒦᒃ. 
 
ᑕᒪᑐᒧᖓ ᐊᔾᔨᖃᑲᓴᑦᓯᐊᖅᑐᖅ ᐃᓱᒪᒋᑦᑐᒋᑦ ᖃᓄᑎᒋ ᐅᓪᓗᓄᑦ ᑕᖅᑭᓄᓪᓘᓐᓃᑦ ᑕᒫᓃᒃᑲᔭᕐᒪᖔᕐᒦᒃ.. 
ᑕᒪᑦᓱᒪᙵᑦ ᑐᓴᕋᒃᓴᖃᖏᓐᓇᒪ ᑕᕝᕙᓂ. ᐃᒻᒪᖄ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓᑦ ᑕᒪᑦᓱᒪᙵᑦ ᑐᓴᕋᒃᓴᖁᑎᖃᖅᐳᖅ ᑭᓯᐊᓂ ᓈᓴᐅᑎᓂᒃ ᑕᐃᒪᐃᑦᑐᓂᒃ ᐱᓯᒪᑦᑎᖏᓐᓇᒪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ, ᐋᓐᓂᐊᓯᐅᖅᑎᓄᑦ ᑎᒥᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᒥᓂᔅᑕ ᐸᕋᐅᓐ, ᐃᓚᒋᐊᕈᑎᒃᓴᖃᖅᐱᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ. ᐊᔾᔨᐅᖏᑦᑑᔾᔭᖏᑦᑐᖅ ᐊᓯᖏᑎᑐᑦ ᒥᓂᔅᑕᐅᕝᕕᐅᔪᐃᑦ, ᐅᓄᖅᑐᓂᒃ 
ᐃᖅᑲᓇᐃᔭᑲᐃᓐᓇᐸᑦᑐᓂᒃ ᐱᖃᐅᖅᑐᓂ, ᐃᖅᑲᓇᐃᔭᖅᑎᒻᒪᕆᓐᓂᒃ ᐱᑕᖃᓗᐊᙱᑦᑕᕌᖓᑕ. ᐃᓐᓄᒃᓯᒪᕙᒻᒥᔪᑦ 
ᑕᐃᒪᓐᓇᓴᐃᓐᓇᖅ. ᐊᔾᔨᐅᙱᔾᔪᑎᑐᐊᕆᔭᖓᓕ ᐋᓐᓂᐊᓯᐅᖅᑎᖃᐅᓗᐊᙱᓇᑦᑕ ᐊᑐᐃᓐᓇᐅᔪᓂᒃ, ᑕᐃᒪᐃᒻᒪᑦ 
ᐊᖅᑯᑎᖃᕆᐊᖃᖅᐸᑦᑐᒍᑦ ᑳᓐᑐᕌᒃᑎᒍᑦ ᐊᖏᕈᑎᓕᐅᖅᐸᓪᓗᑕᓗ ᑳᓐᑐᕌᒃᑎᒧᑦ ᐋᓐᓂᐊᓯᐅᖅᑎᑦᓴᓄᑦ. 
 
ᐊᓯᐊᑦᑕᐅᖅ ᐃᓚᖓ ᒥᓂᔅᑕᐅᕝᕕᐅᔪᖅ ᐱᖃᕋᔭᖅᑐᑦᓴᐅᕗᖅ ᑕᒪᒃᑯᓂᖓ ᑐᓴᕋᒃᓴᓂᒃ ᐊᐱᖅᑯᑎᒋᔭᖓᓂᒃ 
ᒪᓕᒐᓕᐅᖅᑎᐅᑉ, ᐊᐅᓪᓚᖅᑕᕐᓂᐅᑉ ᒥᒃᓵᓄᑦ ᐊᒻᒪᓗ ᖃᓄᑎᒋ ᑭᖑᕝᕕᖅᑕᐅᒋᐊᑐᓯᕙᒻᒪᖔᑖ ᖃᓄᑎᒋᓪᓘᓐᓃᑦ 
ᓇᔫᑎᒐᔭᙳᐊᕐᒪᖔᑖ. ᐱᓯᒪᒐᔭᖅᑕᕗᑦ ᑐᓴᕋᒃᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑲᑦᑐᖓᐃᖅᓯᒪᒋᐊᕈᓐᓇᖅᐸ ᐊᑐᐃᓐᓇᖃᖅᑎᑦᑎᓛᓐᓂᕐᒥᓂᒃ 
ᒪᓕᒐᓕᐅᖅᑎᓄᑦ ᑐᓴᕋᒃᓴᓂᒃ ᑕᒪᒃᑯᓂᖓ ᐊᒻᒪᓗ, ᓇᐅᑦᑎᖅᑐᐸᑉᐸᑦ, ᓲᕐᓗ ᓇᓪᓕᐊᑦ ᑎᒥᐅᔪᒥ  
ᐋᓐᓂᐊᓯᐅᖅᑎᐅᔪᖅ ᑎᑭᒃᑲᔭᕐᓂᕈᓂ ᐊᒻᒪ ᐱᓕᕆᓗᓂ ᐱᓇᓱᐊᕈᓯᕐᓄᑦ ᐊᕐᕕᓂᓕᓐᓄᑦ ᐳᓚᕋᕐᓗᓂ ᕿᑲᓕᕐᓗᓂᓗ  

ᐱᓇᓱᐊᕈᓯᒃᑲᓂᕐᓄᑦ ᐊᕐᕕᓂᓕᓐᓄᑦ ᑳᓐᑐᕌᕆᔭᓂ ᐱᓇᓱᐊᕈᓯᑐᐃᓐᓇᕐᓄᑦ ᐊᕐᕕᓂᓕᓐᓄᑦ 
ᐋᖅᑭᑦᑎᒪᑐᐃᓐᓇᕐᓂᖓᓄᑦ, ᑐᑭᓯᐅᒪᒐᒃᑯ ᐋᖅᑭᑦᑕᐅᓯᒪᕙᓐᓂᖓᓂᒃ ᑳᓐᑐᕌᖏᓐᓇᒃᑯᑦ. 
 
ᑭᓯᐊᓂᓗ ᐅᑎᒃᑲᓐᓂᓛᓐᓂᐊᖅᐸᒻᒪᑕ ᐱᓇᓱᐊᕈᓯᒃᑲᓂᓐᓄᑦ ᐊᕐᕕᓂᓕᓐᓄᑦ. ᐊᔾᔨᒋᙱᑕᖓᓄᑦ ᓄᓇᓕᒻᒧᑦ 
ᑕᕝᕗᖓᑦᑕᐃᓐᓇᓘᓐᓃᑦ, ᑖᓐᓇᓴᐃᓐᓇᐅᓗᓂ ᐃᓄᒃ. ᑕᐃᒪᐃᑦᑐᑦ ᑐᓴᕋᒃᓴᐅᔪᑦ ᓇᐅᑦᑎᖅᑐᖅᑕᐅᕙᑉᐸᑦ 
ᒥᓂᔅᑕᐅᕝᕕᒃᔅᑕᐅᕝᕕᖕᒧᑦ, ᐋᒡᒐᐅᒍᓂ, ᐊᑐᐃᓐᓇᐅᑎᑦᑎᖃᑦᑕᕈᓐᓇᕋᔭᖅᐸᑦ ᑕᐃᒪᐃᑦᑐᓂᒃ ᑐᓴᖅᑕᐅᔪᑦᓴᓂᒃ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑖᓐᓇ ᐊᐱᖅᑯᑦ ᑐᕌᖓᖅᑰᕋᑖᖅᑐᖅ ᐋᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ’, ᑕᒪᓐᓇ ᖃᐅᔨᒋᐊᕈᓐᓇᖅᑕᕗᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. ᒪᑉᐱᒐ 24-ᒦᓕᖅᑐᒍᑦ. ᑲᑎᑦᑐᒋᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᓪᓕᐅᒃᑯᒫᖏᑦ 
ᐃᓕᕆᐊᖅ, $9 ᒥᓕᐊᓐ ᑮᓇᐅᔭᑦ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐋᓐᓂᐊᕐᓇᙱᑦᑐᓕᕆᓂᕐᒧᑦ ᓴᐳᔾᔭᐅᓯᒪᓂᖏᑦ. ᑲᑎᑦᑐᒋᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᓴᐳᔾᔭᐅᓂᖏᑦ. $166 ᑕᐅᓴᓐ ᑮᓇᐅ.ᑦ ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐋᓐᓂᐊᓯᐅᖅᑕᐅᓂᖏᓐᓄᑦ ᐱᓕᕆᐊᑦ. ᑲᑎᑦᑐᒋᑦ ᐋᓐᓂᐊᓯᐅᖅᑕᐅᓂᖏᓐᓄᑦ ᐱᓕᕆᐊᑦ, $3 
ᒥᓕᐊᓐ 539 ᑕᐅᓴᓐ ᑮᓇᐅᔭᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕝᕕᒻᒧᑦ, $15 ᒥᓕᐊᓐ 831 ᑕᐅᓴᓐ ᑮᓇᐅᔭᑦ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᕐᓗᒍ ᒪᑉᐱᒐᖅ 25-ᒧᑦ. ᐊᕙᑎᓕᕆᓂᖅ, ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ. ᐱᓕᕆᕝᕕᒃ. ᑮᓇᐅᔭᓕᕆᔨᖏᑕ ᐱᓕᕆᕝᕕᖓᑦ ᐊᐅᓚᑦᑎᔨᖏᑦ. ᑲᑎᑦᑐᒋᑦ 
ᑮᓇᐅᔭᓕᕆᔨᖏᑕ ᐱᓕᕆᕝᕕᖓᑕ ᐊᐅᓚᑦᑎᔨᖏᑦ, $413 ᑕᐅᓴᓐ ᑮᓇᐅᔭᑦ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐱᓕᕆᐊᑉ ᐋᖅᑭᒃᓱᖅᑕᐅᓂᖓᑦ. ᑲᑎᑦᑐᒋᑦ ᐱᓕᕆᐊᑦ ᐋᖅᑭᒃᓱᖅᑕᐅᓂᖏᑦ, $481 ᑕᐅᓴᓐ. 
ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᕝᕕᒃᑯᑎᒍᑦ ᐱᓕᕆᕝᕕᑉ ᐊᓯᐊᓄᑦ ᐊᐅᓪᓛᖅᑕᐅᓯᒪᔪᖃᕐᓂᕋᐃᒻᒪᑦ ᐃᒪᓐᓇᓂᒃ 
$11 ᑕᐅᓴᓐᓂᒃ ᑖᒃᑯᓄᖓ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. ᖃᐅᔨᔪᒪᑐᐃᓐᓇᖅᑐᖓ, 
ᐊᐅᓪᓛᖅᑕᐅᓂᑐᐃᓐᓇᐅᕚ ᑮᓇᐅᔭᕆᔭᐅᒌᖅᑐᓂᒃ ᐃᖅᑲᓇᐃᔮᒧᑦ ᐊᐅᓪᓛᖅᑕᐅᓪᓗᓂ ᐊᓯᐊᓄᑦ ᐱᓕᕆᕝᕕᒻᒧᑦ, 
ᐅᕝᕙᓘᓐᓃᑦ ᐊᓯᐊᓄᑦ ᐱᔾᔪᑎᒋᔭᐅᕙ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑑ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᔭᒃᑯᑦ ᑖᒃᑯᐊ ᐊᐅᓪᓛᖅᑕᐅᓯᒪᕗᑦ 
ᐃᒡᓗᒨᖅᑲᐃᔾᔪᑕᐅᔪᒫᕐᓂᐊᖅᑐᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓯᐊᓂᓕ $11 ᑕᐅᓴᐅᔪ ᐃᒡᓗᒨᕈᑕᐅᕙᑉᐹ ᐊᕐᕌᒍᓕᒫᒧᑦ ᐅᕝᕙᓘᓐᓃᑦ 
ᐊᑭᓕᐅᑎᒃᑲᓐᓂᐅᕙ. ᐊᐅᓪᓛᖅᑕᐅᓂᑐᐃᓐᓇᐅᕙ ᐊᐅᓪᓛᖅᑕᐅᓂᐅᕙᓘᓐᓃᑦ ᑲᒪᒋᔭᐅᔭᕆᐊᓕᐅᔪᓂᒃ ᐱᓕᕆᕝᕕᒻᒥ 
ᐱᓕᕆᕝᕕᑉ ᐊᓯᐊᓄᑦ, ᐅᕝᕙᓘᓐᓃᑦ ᐊᑭᑦᑐᕆᐊᖅᑐᒥᓂᐅᓂᖏᓐᓄᑦ ᐱᔾᔪᑎᐅᕙᕙᕙ. ᐊᑭᑦᑐᕆᐊᕈᑎᒥᓂᐅᑉᐸᓪᓕ, 
ᓱᒻᒪᑦ ᐊᑭᑦᑐᕆᐊᕐᓂᖅᐸ. ᐊᖏᓂᖅᓴᒥᒃ ᐊᒡᓚᕝᕕᑦᑖᕐᓂᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕚᕝ ᕚᑎ ᑭᐅᑎᓐᓂᐊᖅᐸᕋ ᑖᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. $11 ᑕᐅᓴᑦ ᐊᐅᓪᓛᖅᑕᒥᓂᐅᔪᑦ ᐊᕙᑎᓕᕆᔨᒃᑯᓐᓂᒃ ᑖᒃᑯᓄᖓ ᓄᓇᓕᓐᓂ 
ᒐᕙᒪᓄᓪᓗ ᐱᔨᑦᑎᖅᑎᓄᑦ ᑕᒪᒃᑯᐊ ᐊᑭᓕᐅᑕᐅᔪᓐᓇᖁᓪᓗᒋᑦ ᐅᒡᓗᒨᖅᑐᒃᓴᑦ ᒫᓐᓇ ᐊᕐᕌᒍᑦᑎᓐᓄᑦ ᐊᔅᓚᕝᕕᒻᒧᑦ 
ᐃᒡᓗᓕᒑᕐᔪᒻᒥ.  
 
ᓄᑖᕐᒥᒃ ᐆᒪᔪᕐᓂᐊᖅᑎᒃᑯᑦ ᐊᒡᓚᕕᒃᓴᖓᓂᒃ ᓴᓇᔪᖃᕐᒪᑦ, ᐊᕐᕌᒍᓛᖅᑐᒥᒃ ᑭᓯᐊᓂ ᐃᓐᓄᒐᒃᓴᐅᓕᓛᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. , 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᕚᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᒻᒪᑦ, ᐊᒡᓚᕝᕕᑦᑕᓕᒥᓂᐅᒐᓗᐊᖅ ᐊᑐᐃᓐᓇᐅᒪᑎᑕᒥᓂᐅᓪᓗᓂ ᐅᕝᕙᓘᓐᓃᑦ 
ᓄᑖᕐᒥᒃ ᐊᒡᓚᕝᕕᓕᐅᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᔭᕋ ᒪᓕᑦᑐᒍ ᑖᓐᓇ ᐊᒡᓚᕝᕕᐅᔪᖅ ᐃᓄᖃᕇᕐᒪᑦ. 
ᐅᖓᕙᕆᐊᖅᓯᒪᔪᖅᑕᖃᕐᒪᑦ ᓴᓇᓂᐊᖅᑐᒥᓂᐅᒐᓗᐊᖅᑐᑎᒃ ᐊᒡᓚᕝᕕᒃᓴᒥᒃ ᓄᑖᕐᒥᒃ ᐆᒪᔪᕐᓂᐊᖅᑎᑉ 
ᐊᒡᓚᕕᒃᓴᖓᓂᒃ ᑕᐃᓐᓇ ᐆᒪᔪᕐᓂᐊᖅᑎᑉ ᐊᒡᓚᕝᕕᒋᑲᐃᓐᓇᖅᐸᐅᒃ ᑕᐃᑲᓂ ᓄᓇᓕᐅᔪᒥᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ. , 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᒻᒪᑦ, ᑕᐃᒪᓕ, ᑐᑭᓯᐊᑦᑎᐊᕈᒪ ᑖᓐᓇ ᐊᖑᑎᑦᑎᐊᕙᒃ ᐅᖃᖅᑕᖏᓐᓂᒃ, 
ᐸᕐᓇᑦᑐᒥᓂᐅᒐᓗᐊᑦ ᐊᒡᓚᕝᕕᒃᓴᒥᒃ ᓄᑖᕐᒥᒃ, ᑮᓇᐅᔭᓂᑦ ᐋᖅᑭᑐᐃᓐᓇᖅᑐᒥᓂᐅᓪᓗᑎᒃ ᓈᒻᒪᑐᐃᓐᓇᖅᑐᒥᒃ 
ᐃᒡᓗᒨᕋᒃᓴᓂᒃ ᓄᑖᖅ ᐊᑐᐃᓐᓇᕈᕋᓱᐊᕐᓂᖓᓂᒃ ᐊᒻᒪᓗ ᑕᐃᒪᐃᒻᒪᑦ, ᐃᒡᓗᒨᕋᒃᓴᖃᕆᐊᖃᔾᔮᕈᓐᓃᖅᐳᑦ, ᑭᓯᐊᓂᓕ 
ᓄᑖᖅ ᐊᒡᓚᕝᕕᒃᓴᐅᔪᖅ ᐊᑐᐃᓐᓇᐅᒪᙱᓐᓂᖓᓄᑦ ᐊᑯᓂᐅᓂᖅᓴᖅ ᐊᑐᖅᑐᐊᕆᐊᖃᓕᖅᐳᑦ ᒫᓐᓇᐅᔪᖅ 
ᐊᒡᓚᕝᕕᐅᔪᒧᑦ. ᑕᒪᓐᓇ ᑐᑭᓯᑦᑎᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑑ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑕᒪᓐᓇ ᓱᓕᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑉᐳᒍᑦ ᒪᖅᐱᒃᑐᒐᖓᓂ 25. ᑲᑎᑦᑐᒋᑦ ᐱᓕᕆᐊᖑᔪᑦ ᐱᕙᓪᓕᐊᔪᑦ, $481 
ᑕᐅᓴᓐ. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒍ ᐱᓕᕆᕕᐅᔪᖅ, $594-ᑕᐅᓴᓐ. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᕐᓗᒍ 26-ᒧᑦ. ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑐᓕᕆᔨᒃᑯᑦ. ᐊᐅᓚᑕᐅᓂᖏᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᑦ. ᐱᓕᕆᕕᒃ. ᐊᖓᔪᖅᑳᖃᕐᕕᒃ. ᑲᑎᑦᑐᒍ ᐊᖓᔪᖅᑳᖃᕐᕕᒃ, $99 ᑕᐅᓴᓐ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᐸᓗᐊᓂᑦ ᐊᐱᖅᑯᓯᕆᕋᑖᖅᑕᒻᒪ, ᑕᕝᕙᖔᖅᑐᖃᖅᑯ $471 ᑕᐅᓴᓐᓂ 
ᐱᓕᕆᕕᒻᒨᑕᐅᓪᓗᑎᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ ᐱᔭᕇᖅᑕᐅᖁᓪᓗᒍ ᐱᓕᕆᕕᐅᔫᑉ 
ᓅᑎᑦᑕᐅᓂᖓ ᓄᓇᕗᒻᒥ ᓇᒻᒥᓂᖃᕐᑐᓄᑦ ᐃᑲᔫᑎᐅᔪᖅ ᐃᖅᑲᓇᐃᔭᕐᕕᖏᑦ. 
 
ᐊᒻᒪᓗ ᑕᒪᓐᓇ ᓅᑦᑎᕆᓂᑐᐃᓐᓇᕐᒨᕚ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᖏᖅᑕᐅᒌᖅᓯᒪᑎᓪᓗᒋᑦ ᐊᓪᓚᕝᕕᐅᓚᐅᖅᑐᒧᑦ, 
ᓅᑦᑕᐅᓯᒪᓕᖅᑐᒧᑦ ᐊᓯᐊᓄᑦ ᐱᓕᕆᕕᐅᔪᒧᑦ ᐊᒻᒪᓗ ᐊᓯᔾᔨᖅᓯᒪᓇᑎᑦ ᓯᕗᓪᓕᖅᐹᒥ ᑮᓇᐅᔭᐃᑦ ᐊᑐᖅᑐᔅᓴᐃᑦ 
ᐊᖏᖅᑕᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᓂᑦ ᑕᕝᕙᓃᑦᑐᖃᖅᑯ ᐊᓯᐊᓄᑦ ᐱᓕᕆᕕᒻᒧᑦ 
ᓅᑦᑎᕐᑕᐅᓂᐅᔪᒥᑦ, ᑕᒪᓐᓇ ᑐᑭᖃᕋᔭᖅᑯ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᖏᖅᑕᐅᒌᖅᓯᒪᔪᓂᑦ ᑎᑎᕋᖅᓯᒪᓚᐅᖅᑐᓂᑦ, 
ᑭᓯᐊᓂᓕ ᐊᓯᔾᔩᓂᕐᑕᖃᖅᑯ ᐊᑕᐅᓯᕐᒥᑦ ᐱᓕᕆᕕᐅᔪᒥᑦ ᐊᓯᐊᓄᑦ, ᑕᒪᓐᓇ ᑕᑯᔅᓴᐅᑎᒋᐊᖃᕋᑦᑎᒍ 
ᑎᑎᖅᓯᒪᔭᑦᑎᓐᓂ ᐱᓕᕆᕕᐅᔪᒥᑦ ᓅᑕᐅᓂᐅᔪᓂᑦ. 
 
ᐅᓪᓗᖅ ᐊᓂᒍᖅᑲᑦ, ᐊᓯᐊᓂᑦᑕᐅᖅ ᐱᔾᔪᑎᖃᕆᕗᖅ, ᑭᓯᐊᓂᓕ ᑕᒪᓐᓇ ᐱᔭᕇᖅᓯᓂᕐᒥᑦ ᓅᑦᑎᕆᓂᐅᔪᒥᑦ 
ᐱᓕᕆᕕᒻᒥ ᑕᕝᕙᓂ ᐅᖃᖅᓯᒪᔪᑎᒍᑦ ᐃᓚᒋᐊᕈᑎᐅᔪᓂᑦ ᐱᖁᔭᒃᓴᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑉᐸᖓᑦᑕᐅᖅ ᐊᒥᓱᕈᒃᑲᓂᖅᓯᒪᙱᒻᒪᑦᑕᐅᖅ. ᑕᒪᓐᓇ ᐊᔾᔨᓴᐃᓐᓇᕆᕙᐅᒃ 
ᑮᓇᐅᔭᐃᑦ ᐊᑐᖅᑐᔅᓴᐃᑦ ᑕᕝᕗᖓ ᐱᓕᕆᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑕᒪᓐᓇ ᓅᑦᑎᕆᓂᑐᐃᓐᓇᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᑐᑐ. ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᐱᔾᔪᑎᖃᖅᑯᑦ $150-ᑕᐅᓴᓐ ᓅᑦᑎᑕᐅᔪᑦ ᑕᕝᕙᙵᑦ 
ᐊᐅᓚᑎᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᑕᕝᕗᖓ ᐊᖏᔪᓄᑦ ᑮᓇᐅᔭᐃᑦ 
ᐊᑐᖅᑐᔅᓴᓄᑦ ᐃᓗᐊᓂ ᐱᓕᕆᕕᒻᒥ ᓄᓇᓕᓐᓄᑦ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᐊᐅᓚᑕᐅᓂᖓᓄᑦ 
ᐸᓐᓂᖅᑑᒥ ᑭᓈᓗᖃᐅᑎᓕᕆᓂᕐᒥᑦ. 
 
ᐊᖓᔪᖅᑳᖑᔪᖅ ᐅᖃᐅᔾᔨᒋᐊᕈᓐᓇᖅᑳ ᐅᕙᑦᑎᓐᓂ ᑕᒪᓐᓇ ᐊᑕᐅᓯᐊᑐᐃᓐᓇᕐᒧᑦ ᐊᑑᑎᖃᕐᓂᐊᕐᒪᖔᖅ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓱᓕᕗᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳᖑᔪᖅ ᐅᖃᐅᔾᔨᒋᐊᕈᓐᓇᖅᑳ ᐅᕙᑦᑎᓐᓂ ᑭᓱᒧᑦ ᐊᑐᓚᐅᕐᒪᖔᑕ 
ᐊᑭᓕᐅᑎᐅᒃᑲᓂᖅᑐᒥᓂᐅᔪᑦ. ᑕᒪᓐᓇ ᐊᒥᓱᑲᓪᓚᒻᒪᕆᐅᒻᒪᑦ ᐊᒻᒪᓗ ᐃᓱᒪᒐᔭᖅᑯᒍᑦ ᑖᒃᑯᐊ ᐱᓕᕆᕕᐅᔪᑦ 
ᐱᖃᓯᐅᔾᔨᒐᔭᙳᐊᖅᑐᑎᑦ ᑮᓇᐅᔭᓂᑦ ᐊᑐᖅᑐᔅᓴᓂᑦ ᑎᑎᖅᓯᒪᓗᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ. ᐃᖅᑲᐅᒪᔭᒃᑯᓪᓕ, ᑕᒪᓐᓇ ᓅᑦᑎᕐᑕᐅᓂᕐᒧᑦ ᐱᓕᕆᕕᒻᒥᑦᑕᐅᖅ, 
ᑕᕝᕙᖔᖅᑐᓂ ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᖅᑐᓕᕆᔨᒃᑯᓐᓂ ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ ᑕᕝᕗᖓ ᐊᖏᔪᓄᑦ ᑮᓇᐅᔭᐃᑦ ᐊᑐᖅᑐᔅᓴᓄᑦ. ᑕᕝᕙᓐᖔᓚᐅᖅᑯ ᐊᐅᓚᑕᐅᔪᓄᑦ ᐊᒻᒪᓗ 
ᐋᖅᑭᐅᒪᑎᑕᐅᔪᓄᑦ ᑕᕝᕗᖓ ᐊᖏᔪᓅᖅᑕᐅᓪᓗᓂ. ᑕᒪᓐᓇ ᑕᐃᒪᐃᑦᑑᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕆᐊᕈᓐᓇᖅᑯᖓ $471-ᑕᐅᓴᓐ. ᒐᕙᒪᒃᑯᑦ ᖃᐅᔨᒪᕚ ᑭᓱᒻᒪᖔᑕ ᑲᑎᑦᑐᒋᑦ 
ᐊᑭᐅᔪᑦ ᐱᔭᕇᖅᓯᓂᕐᒥᑦ ᓅᑦᑎᕆᓂᕐᒥᑦ ᐱᓕᕆᕕᒻᒥ ᒫᑦᓯᐅᓚᐅᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᑐᓴᖅᑎᑎᒻᒪᑦ ᐋᖅᑭᒋᐊᖅᑕᐅᓂᐅᓂᐊᕐᑐᓂᑦ 
ᒐᕙᒪᒃᑯᑦ ᐱᓕᕆᕕᖏᓐᓂ ᐅᖃᓚᐅᖅᓯᒪᒻᒪᑦ ᐊᑭᖃᒃᑲᓂᕐᓂᐊᓂᕋᕐᓇᓂ ᐊᓯᖏᓐᓂ, ᑭᓯᐊᓂᓕ ᑖᒃᑯᐊ 
ᐱᓕᕆᕕᒻᒦᑦᑐᑦ ᐋᖅᑭᒋᐊᖅᑕᐅᓃᑦ ᐊᒻᒪᓗ ᑮᓇᐃᔭᐃᑦ ᓅᑕᐅᓂᖏᑦ ᐊᑕᐅᓯᕐᒥ ᐊᑉᐸᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᒥᓂᔅᑕᐅᔪᖅ ᐃᖅᑲᐃᑎᑦᑎᒋᐊᕈᓐᓇᖅᑲᑦ ᖃᑦᑎᓚᑦᑖᖒᓚᐅᕐᒪᖔᑕ 
ᐊᑭᖏᑦ ᒐᕙᒪᒃᑯᓐᓄᑦ ᐱᔭᕇᖅᓯᒐᓱᑦᑐᑎᑦ ᓅᑦᑎᕆᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 
ᑐᓯᒋᐊᖅᑎᑦᑎᐊᕆᐊᖃᕋᒃᑯᑦ, ᖃᑦᑎᓂ ᐊᑭᖃᓚᐅᖅᑲᑦ ᐋᖅᑮᒋᐊᕐᓂᕐᒥᑦ, ᑲᑦᑎᑐᒋᑦ ᐊᑭᖏᑦ ᑮᓇᐅᔭᐃᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ ᐊᑭᒃᑲᓂᖅᑕᖃᙱᒻᒪᑦ 
ᐱᔭᕇᖅᓯᓂᕐᒧᑦ ᐊᒻᒪᓗ ᐋᖅᑮᒋᐊᕐᓂᕐᒧᑦ ᒥᓂᔅᑕᐅᕝᕕᒻᒥᑦ. ᐱᔾᔪᑎᒋᓪᓗᒍ ᐊᐱᖅᑯᑎᒋᔭᖓ ᓴᓇᒋᐊᕐᓂᕐᒧᑦ 
ᐊᓯᖏᓐᓄᓪᓗ, ᑐᑭᓯᐅᒪᔭᒃᑯᑦ ᐊᑭᓕᕆᐊᓕᑦᑕᖃᒃᑲᓐᓂᓚᐅᙱᓚᖅ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 26-ᒦᑉᐳᒍᑦ. (ᑐᓵᔨ ᓄᖅᑲᖅᐳᖅ) ᑐᑭᒧᐊᖅᑎᓄᑦ, ᑲᑎᑦᑐᒋᑦ 
ᑐᑭᒧᐊᖅᑎᓄᑦ, -99,000 (ᑐᓵᔨ ᓄᖅᑲᖅᐳᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓄᓇᓕᓐᓂᑦ ᐃᑲᔪᖅᓱᐃᓂᕐᒧᑦ, ᑲᑎᑦᑐᒋᑦ ᓄᓇᓕᓐᓂᑦ ᐃᑲᔪᖅᓱᐃᓂᕐᒧᑦ, $406,000,ᒧ 
(ᑐᓵᔨ ᓄᖅᑲᖅᐳᖅ) ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 27-ᒧᑦ ᑕᕝᕙᓂᔅᓴᐃᓐᓇᖅ ᐊᕕᑦᑐᖅᓯᒪᔪᓂᑦ, ᓄᓇᓕᓐᓂᑦ ᐱᔨᑦᓯᕐᓂᕐᒧᑦ, 
ᐊᖏᕈᑕᐅᒌᖅᓯᒪᙱᑦᑐᑦ, ᒐᕙᒪᒃᑯᓐᓄᑦ ᐱᔨᑦᓯᕐᓃᑦ, ᒪᒥᐊᓇᖅ, ᑲᑎᑦᑐᒋᑦ ᒐᕙᒪᒃᑯᓐᓄᑦ ᐱᔨᑦᓯᕐᓃᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᑮᓇᐅᔭᓕᕆᓂᕐᒧᑦ, ᑖᒃᑯᐊᖑᒻᒪᑕ $1,676,000 ᑐᒃᓯᕋᖅᑕᐅᓯᒪᒧᑦ 
ᐊᑭᓕᐅᑕᐅᓂᐊᕐᓗᑎᒃ ᑕᑯᔅᓴᐅᑦᑕᐅᑎᒋᔪᓄᑦ ᐋᓐᓂᐊᖅᑐᓕᕆᔾᔪᑎᓄᑦ, ᑖᒃᑯᐊ ᑐᕌᒐᕚᑦ 10 ᐅᕝᕙᓘᓐᓃᑦ 11-
ᑲᓂᕐᓄᑦ ᑕᑯᔅᓴᐅᑦᑕᐅᑎᒋᔪᓄᑦ ᐋᓐᓂᐊᖅᑐᓕᕆᔾᔪᑎᓄᑦ ᐱᑕᖃᕆᐊᓕᓐᓄᑦ ᐅᖃᐅᓯᐅᖅᑲᐅᔪᒧᑦ ᐅᐊᑦᑎᐊᕈ 
ᑲᑎᒪᓂᖃᖅᑎᓪᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᓅᖓᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 25-ᓄᑦ ᓄᓇᓕᓐᓅᕚᑦ ᐅᕝᕙᓘᓐᓃᑦ 15-ᓄᑦ ᓄᓇᓕᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓴᐃᑦᑎᐊᕋᓱᐊᖅᐸᕋ ᖃᑦᑎᐅᒻᒪᖔᑕ ᓄᓇᓖᑦ 
ᑕᐃᒪᐃᑦᑐᓂᒃ ᐱᑕᖃᕇᖅᑐᑦ, ᑭᓯᐊᓂ ᐊᐱᕆᓂᐊᕋᒃᑯ ᕚᕝ ᓇᓗᓇᐃᖅᓯᖁᓪᓗᒍ ᐊᐃᑉᐸᖓᓄᑦ ᐊᐱᖅᑯᒻᒧᑦ. 
ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᒐᕙᒪᓕᕆᔨᒃᑯᓐᓃᙶᖅᐳᓪᓕ ᐊᑭᓕᕆᐊᓖᑦ ᖁᒻᒧᐊᑦᑎᑕᐅᓯᒪᔪᒃᑯᑦ 
ᐊᒻᒪᓗ ᐅᐊᔭᒃᑯᑦ ᑐᓴᐅᒪᖃᑎᒌᒍᑎᓄᑦ ᐊᑭᐅᔪᓄᑦ ᑕᒪᑐᒧᖓ. ᐋᓐᓂᐊᖅᑐᓕᕆᔨᒃᑯᑦ ᐊᑭᓕᖅᓱᐃᕗᑦ ᖃᕋᓴᐅᔭᕐᓄᑦ 
ᐊᒻᒪᓗ ᐊᓯᖏᓐᓄᑦ ᒥᓂᔅᑕᐅᕝᕕᒻᒥᑦ. 
 
ᑖᒃᑯᐊ ᐊᑭᓕᐅᑕᒃᑲᓐᓂᐅᔪᑦ ᑮᓇᐅᔭᐃᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕐᓂᕐᓅᖓᕗᑦ. ᖃᐅᔨᒪᙱᓚᖓ 
ᑕᒪᑐᒧᖓ ᑮᓇᐅᔭᑎᒍᑦ ᐸᕐᓇᐅᑎᓪᓚᑦᑖᖅᑕᖃᕐᒪᖔᖅ ᒥᓂᔅᑕᐅᕝᕕᒻᒥᑦ. ᖃᐅᔨᒪᑐᐃᓐᓇᕋᒪ ᓴᖅᑭᐊᔪᓂᑦ 
ᐊᑭᓕᖅᑕᐅᒋᐊᓕᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ, ᕚᑎ. (ᑐᓵᔨᒃᑯᑦ): ᒪᑉᐱᖅᑐᒐᖅ 27-ᒦᑉᐳᒍᑦ, ᑲᑎᑦᑐᒋᑦ ᒐᕙᒪᒃᑯᓐᓄᑦ ᐱᔨᑦᓯᕐᓃᑦ, 
ᐊᖏᕈᑕᐅᒌᖅᓯᒪᙱᑦᑐᑦ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᑮᓇᐅᔭᓕᕆᓂᕐᒧᑦ ᑕᒪᑐᒥᖓ ᓇᓗᓇᐃᖅᓯᖁᒐᓗᐊᖅᐸᕋ; ᑖᓐᓇ 25-
ᓄᑦ ᐅᕝᕙᓘᓐᓃᑦ 15-ᓄᑦ ᓄᓇᓕᓐᓅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑯ ᐊᖓᔪᖅᑳ ᐋᓐᓂᐊᖅᑐᓕᕆᔨᒃᑯᓐᓄᑦ 
ᓇᓗᓇᐃᖅᓯᖁᓪᓗᒍ, ᖃᑦᑎᐅᒻᒪᖔᑕ ᓄᓇᓖᑦ ᑕᐃᒪᐃᑦᑐᖃᖅᑐᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐸᕋᐅᓐ, ᓇᓗᓇᐃᖅᓯᔪᓐᓇᖅᐲᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓚᖏᑦ, ᑕᒪᓐᓇ ᐅᖃᐅᓯᕆᔭᕗᑦ ᒥᔅᓵᓅᖓᕚ 
ᑕᑯᔅᓴᐅᑦᑕᐅᑎᒋᔪᓄᑦ ᐋᓐᓂᐊᖅᑐᓕᕆᔾᔪᑎᓄᑦ? ᐱᔭᕇᖅᓯᒪᓕᕐᒪᑦ, ᑐᑭᓯᒋᐊᕈᑏᑦ ᖃᐃᑕᐅᖅᑲᐅᔪᑦ, ᑭᖑᓪᓕᖅᐹᖅ 
ᐋᖅᑭᑦᑕᐅᒋᐊᖃᖅᑐᓂ ᑎᑭᕋᕐᔪᐊᕐᒥ ᓄᓇᕗᒻᒥ. ᐃᓘᓐᓇᓕᒫᖏᑦ ᐱᑕᖃᓕᖅᐳᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑭᐅᔪᑦ ᐅᖓᑖᓃᑦᑐᑦ $1,400,000 ᐅᖓᑖᓃᓐᓂᐊᖅᐹᑦ $3,000,000 
ᑐᒃᓯᕋᖅᑕᐅᔪᑦ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ ᐊᑭᓕᐅᑕᐅᓂᐊᖅᑐᑦ ᑕᑯᔅᓴᐅᑦᑕᐅᑎᒋᔪᓄᑦ 
ᐋᓐᓂᐊᖅᑐᓕᕆᔾᔪᑎᓄᑦ ᐋᓐᓂᐊᖅᑐᓕᕆᓂᕐᓅᖓᔪᑦ? 
 
ᖃᐅᔨᔪᒪᕗᖓ ᐊᖓᔪᖅᑳ ᑮᓇᐅᔭᓕᕆᓂᕐᒧᑦ ᓇᓗᓇᐃᖅᓯᔪᓐᓇᕐᒪᖔᖅ ᑖᒃᑯᐊ ᐊᑕᐅᓯᐊᖏᓐᓇᖅ 
ᐊᑭᓕᐅᑕᐅᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᐃᓐᓇᖅ, ᐄ, ᑭᖑᓪᓕᕐᒥᑦ 
ᐋᖅᑮᒋᐊᕆᐊᖃᕐᓂᐊᖅᐳᒍᑦ ᒥᓂᔅᑕᐅᕝᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᑎᖅᐸᓪᓚᐃᔪᖅ ᐅᖃᐅᓯᕆᖅᑲᐅᔪᑦᑎᓐᓄ ᐱᒻᒪᕆᐅᓂᐊᕐᒪᑦ ᐊᑭᖏᓐᓄ-
ᐃᑲᔫᑎᑦ ᖃᐅᔨᓴᖅᑕᐅᓂᖏ ᐊᒻᒪ ᖃᓄᖅ ᐱᔪᓐᓇᕐᒪᖔᖅ ᐅᖓᓯᑦᑐᒃᑯᑦ ᐋᓐᓂᐊᖅᑐᓕᕆᓂᖅ ᐱᔪᓐᓇᕐᒪᖔᖅ. 
 
ᐅᖃᖅᑲᐅᒐᒪ, ᐱᔪᓐᓇᑎᐊᖅᑑᔮᖓᑦ ᐅᕝᕙᓘᓐᓃᑦ ᐱᔪᓐᓇᕆᐊᓕᒃ ᓄᓇᕗᒻᒥ, ᑭᓯᐊᓂᓕ ᑕᑯᕙᓪᓕᐊᒋᐊᖃᕋᑦᑎᒍ 
ᑐᑭᓯᒋᐊᕐᕕᒃᓴᐅᔪᑦ ᐃᑲᔪᖅᓯᓂᐊᕐᒪᑕ ᑭᖑᓪᓕᖅᐹᒧ ᐃᓚᒋᐊᕈᑎᓄ ᐅᕙᑦᑎᓐᓄ ᐊᒻᒪ ᐊᓯᖏᓐᓄ ᐊᑐᖅᑐᒃᓴᓄ 
ᐱᔪᒪᔾᔪᑏᑦ ᑕᑯᒃᓴᐅᑎᑐᐃᓐᓇᕐᓗᒍ ᐅᕝᕙᓘᓐᓃᑦ ᓇᓗᓇᐃᕐᓗᒍ ᐊᑑᑎᖃᑦᑎᐊᓂᐊᕐᒪᖔᖅ ᐊᒻᒪ 
ᐋᓐᓂᐊᖅᑐᓕᕆᓂᖅ ᐊᑭᑐᓗᐊᕐᓂᐊᖏᓪᓗᓂ ᓄᓇᕗᒻᒧ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐲᑕᓴᓐ ᓴᖅᑭᑎᑦᑎᒻᒪᑦ ᓇᓗᓇᐃᕈᑎᑦᑎᐊᕙᒻᒥᑦ ᐊᒻᒪ 
ᑮᓇᐅᔭᓕᕆᓂᕐᒧ ᑲᑎᒪᔨᖏ ᑐᕌᖅᑎᑦᑎᓯᒪᔪ ᐱᓕᕆᕕᒻᒥ ᐅᑎᕐᓗᑎ ᑮᓇᐅᔭᖅᑐᓗᐊᖏᑦᑐᓂ ᑕᐃᒫᓪᓚᕆ ᐱᔾᔪᑎᓕ 
ᐅᖓᓯᑦᑐᒧ ᐋᓐᓂᐊᖅᑐᓕᕆᓂᕐᒥ, ᑭᓯᐊᓂ ᑕᐃᒪᐃᑦᑐᓂ ᑮᓇᐅᔭᐄᑦ, ᑕᑯᒃᓴᐅᑎᑦᑎᔭᕆᐊᖃᕋᑦᑕ ᐊᒻᒪ ᖃᐅᔨᓴᕐᓗᒋᑦ 
ᐱᐅᓂᕆᔭᖏᑦ. 
 
ᑕᐃᒪᐃᓐᓂᖓᓄ, ᐄ, ᐱᔪᒪᓚᐅᖅᑕᕗ ᐊᒻᒪ ᐅᖃᖅᑲᐅᒋᓪᓗᖓ ᑕᑯᓂᐊᖅᓯᒪᒐᑦᑎᒍ ᐅᓂᒃᑳᖅ ᐱᔭᕇᕐᓂᐊᕐᓗᒍ ᐊᒻᒪ 
ᐊᓯᖏᑦ ᐅᖃᐅᓯᕆᖅᑲᐅᒻᒥᔭᒃᑲᑦᑕᐅᖅ ᕿᒥᕈᔪᒍᑦ ᓇᐅᒃᑯᑦ ᐱᐅᓯᒃᑲᓐᓂᕈᓐᓇᕐᒪᖔᑕ ᐱᔨᑦᑎᖃᐅᑏᑦ ᐋᓐᓂᐊᔪᓂ 
ᑲᒪᓂᕐᒥ, ᐊᒻᒪᓗᑦᑕᐅᖅ ᐃᓚᖓ ᖃᐅᔨᓴᕐᓂᐅᔪᖅ, ᑮᓇᐅᔭᑐᐊᖑᖏᑦᑐᑦ. 
 
ᑕᐃᒪᐃᓐᓂᖓᓄ, ᑕᑯᓇᓱᐊᖅᑕᕗ ᑐᑭᓯᒋᐊᕐᕕᒃᓴᖅ ᐊᒻᒪ ᕿᒥᕈᔪᒪᓂᐊᖅᑕᒃᑲ ᑐᑭᓯᒋᐊᕐᕕᒃᓴᑦ 
ᑐᓂᖃᓯᐅᑎᔪᓐᓇᓂᐊᖅᑕᒃᑲ ᐃᓚᒋᔭᐅᔪᓄ ᐱᔭᕇᖅᓯᒪᓕᑐᐊᕐᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓᑦᑕᐅᖅ ᓴᓗᓇᐃᖅᑕᐅᔭᕆᐊᖃᓪᓚᕆᑦᑐᖅ ᑕᕙᓂ ᒪᑉᐱᖅᑐᒐᕐᒥ 
$2,000,000 ᖁᕙᕆᐊᕐᓂᖏᓐᓄ ᐊᑭᖏᓐᓄ ᐆᒻᒪᖅᑯᑎᓄ/ᐃᒥᕐᓄᑦ ᓄᓇᕗᑦ ᒐᕙᒪᒃᑯᖏᑕ ᐃᓪᓗᖏ ᐊᒻᒪ 
ᑎᑎᖅᓯᒪᐅᒻᒪᑕ ᐱᔨᑦᑎᕋᐅᑏᑦ ᐅᕝᕙᓘᓐᓃᑦ ᐊᑭᓕᕆᐊᓖᑦ. ᐊᕕᒃᑐᖅᓯᒪᔪᒃᑯᑦ ᓇᓗᓇᐃᔭᖅᓯᒪᕙ $2,000,000? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᔭᖅᓯᒪᔪᑦ ᐱᓯᒪᔭᒃᑲ, ᑮᓇᐅᔭᖅᑐᓗᐊᕈᑎᑦ 
ᕿᑭᖅᑖᓗᒻᒧ 1.631 ᐊᒻᒪ ᕿᑎᕐᒥᐅᓄ 1.22. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᕐᐸ ᑭᕙᓪᓕᕐᒧ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓗᑳᖅ: ᐊᓯᒋᓚᐅᖅᑕᖓ ᐃᓚᖓ 200. ᑎᑎᕋᖅᓯᒪᔪᖅᑕᖃᖏᑦᑐᖅ ᑭᕙᓪᓕᕐᒧᑦ ᐅᕙᓂ 
ᑐᑭᓯᒋᐊᕐᕕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᒻᒪᕆᒻᒥ ᐊᔾᔨᒌᖏᓐᓂᖃᕐᖓᑕ ᐊᕕᒃᑐᖅᓯᒪᔪᓂ ᑭᓱᒧᒃᑭᐊ ᐱᔾᔪᑎᓖᑦ. 
ᕿᑭᖅᑖᓗᒃ ᖁᕙᓯᓐᓂᓴᐅᒻᒪᑦ, ᖁᕙᓯᓐᓂᓴᓪᓗᐊᑲᓪᓚᒃ. 
 
ᐊᑭᖏᑦ ᐆᒪᖅᑯᑎᓄ/ᐃᒥᕐᓄ ᐱᖃᓯᐅᔨᕙᑦ ᓴᖅᑭᕐᑐᑦ ᐃᓕᓐᓂᐊᕐᕕᓄ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᐅᔪᖅ ᐊᐱᕆᔭᐅᖅᑲᐅᒻᒥᔪᖅ 
ᐊᐱᖅᓱᕐᓇᐅᑎᓪᓗᒍ ᐊᒻᒪ ᑖᓐᓇ ᐋᖅᑭᒋᐊᕈᑕᐅᔪᖅ ᓴᖅᑭᖅᑕᐅᓛᖅᑐᖅ ᐱᔪᒪᔾᔪᑎᒥ ᐋᖅᑭᒋᐊᕈᑎᖏᓐᓄ, 
ᓴᖅᑭᓂᐊᖅᑐᖅ ᓇᓚᐅᑦᑖᖅᑕᐅᔪᓂ ᐊᐅᓪᓛᖅᑕᐅᓂᐊᖅᑐᑦ ᓄᓇᓕᕆᔨᒃᑯᓐᓂ ᐊᒻᒪ ᒐᕙᒪᓕᕆᔨᒃᑯᓐᓂ 
ᐃᓕᓐᓂᐊᖅᑐᓕᕆᔨᒃᑯᓐᓄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᑦᑎᓪᓗᑎ ᐊᐱᕆᒋᐊᖃᖅᑐᖓ. ᐊᑭᖏᑦ ᐊᑕᐅᓯᐊᑐᐃᓐᓇᖅᑲᑦ 
ᐅᕝᕙᓘᓐᓃᑦ ᐃᓚᒋᐊᕈᑕᐅᓂᐊᕐᐸᑦ ᐊᑐᖅᑐᒃᓴᓂ ᐱᓕᕆᕕᒻᒧ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᓕᕋᒪ ᑖᓐᓇᓴᐃᓐᓇᖅ ᐊᐱᖅᑯᑎᐅᓕᕐᒪᑦ ᐊᑐᓂ 
ᒪᑉᐱᖅᑐᒐᐅᔪᓂ ᐊᒻᒪ ᒫᓐᓇᐅᔪᒥ, ᐄ, ᕿᒥᕈᓂᐊᕐᒥᔭᕗᑦᑕᐅᖅ ᐱᓕᕆᕕᐅᔪᒧ ᐊᕐᕌᒎᓂᐊᖅᑐᒧ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. ᑕᐃᒪᑲᐃᓐᓇᖅ. ᒪᑉᐱᖅᑐᒐᖅ 27-ᒦᑦᑐᒍ. (ᑐᓵᔨᒃᑯᑎᒎᕈᓐᓃᖅᑐᖅ) 
ᒐᕙᒪᓕᕆᓂᕐᒧ ᐱᓕᕆᔾᔪᑏᑦ, ᑲᑎᑦᑐᒋ ᒐᕙᒪᓕᕆᓂᕐᒧ ᐱᓕᕆᔾᔪᑏᑦ, ᐊᖏᖅᑕᐅᓚᐅᖅᓯᒪᖏᑦᑐᑦ, $4,003,000, 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕈᒪᑐᐃᓐᓇᖅᑐᖓ ᐊᖓᔪᖅᑳᑉ ᑭᐅᔾᔪᑎᖓᓂ ᐲᑕᓴᓐ ᐊᐱᖅᑯᑎᖓᓄᑦ 
ᐃᓕᓐᐊᓂᕐᕖᑦ ᐃᓚᓕᐅᔾᔭᐅᒻᒪᖔᑕ ᑕᕝᕗᖓ ᐊᒻᒪᓗ ᑭᐅᖅᑲᐅᒻᒪᑦ ᐊᐱᖅᑯᑎᖓᓄᑦ. ᑭᓯᐊᓂ ᑐᑭᓕᐅᖅᓯᒪᔪᓂᑦ 
ᐅᖃᖅᓯᒪᒻᒪᑦ ᐊᖓᔪᖅᑳ ᐅᖃᖅᑐᓂ ᑖᒃᑯᐊ ᐃᓚᓕᐅᔾᔭᐅᓯᒪᙱᒻᒪᑕ ᑖᒃᑯᓄᖓ ᓈᓴᐅᑎᓄᑦ, ᑕᒪᓐᓇ ᓱᓕᕚ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔭᒃᑯᑦ, ᐲᑕᓴᓐ ᐊᐱᖅᑯᑎᒋᓚᐅᖅᑕᖓ: 
ᖃᐅᔨᒋᐊᕋᓱᐊᖅᐱᑖ ᐱᓕᕆᐊᖃᕐᓂᐊᕐᓗᑕ ᐃᓕᓐᓂᐊᖅᑐᓕᕆᓂᕐᒥᑦ ᑭᐅᔾᔪᑕᐅᓚᐅᖅᑐᓂᓗ ᐄ. 

ᖃᐅᔨᒋᐊᕋᓱᐊᖅᐳᒍᑦ ᑕᒪᓐᓇ ᐱᓕᕆᐊᕆᖁᓪᓗᑎᒍ, ᑕᕝᕙᓂᐅᙱᑦᑐᖅ ᑎᑎᖅᑲᓂᑦ, ᐃᓚᒋᐊᕈᑏᑦ 
ᓴᓂᕐᕙᖅᑕᐅᓯᒪᔪᓂᐅᙱᑦᑐᖅ ᒪᓕᒐᔅᓴᕐᒥᑦ, ᑭᓯᐊᓂ ᓇᓚᐅᑦᑖᖅᑕᐅᓯᒪᔪᓂᑦ ᓴᖅᑭᑕᐅᓂᐊᖅᑐᓂᑦ 
ᕕᕝᕗᐋᕆᐅᓕᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᓕᕆᕙᕋᓕ ᐅᓇ: ᑮᓇᐅᔭᖅᑕᖃᖅᐹ ᑖᒃᑯᓄᖓ ᓲᕐᓗ ᐆᒻᒪᖅᑯᑎᓄᑦ 
ᐊᑭᐅᔪᓄᑦ ᐃᓕᓐᓂᐊᕐᕕᓄᑦ ᓄᓇᕗᓕᒫᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᕋᔅᓴᐃᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓃᙶᖓᕗᑦ ᓱᓕ ᐅᓪᓗᒥᐅᔪᖅ. ᑖᒃᑯᐊ ᐊᑭᓕᐅᑕᐅᓂᐊᖅᑐᑦ. 
 
ᓇᓚᐅᑦᑖᖅᑕᐅᓂᐊᖅᑐᓂᑦ ᐊᕐᕌᒍ ᑕᑯᓐᓇᖅᐳᒍᑦ ᓇᓪᓕᐅᒃᑯᒫᓄᑦ ᐊᑭᐅᓂᐊᖅᑐᓂᑦ ᐊᑭᓕᐅᑕᐅᓂᐊᖅᑐᓂᑦ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ.  ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑭᐅᔾᔪᑎᑦᑎᐅᕙᐅᕗᖅ, ᐄ, ᐃᓚᓕᐅᔾᔭᐅᓯᒪᙱᒻᒪᑕ ᑕᕝᕙᓂ 
ᕿᓂᖅᑲᐅᒐᓗᐊᕋᒪ ᓇᓂᓯᓐᓇᖓ ᐃᓕᓐᓂᐊᕐᕕᓐᓅᖓᔪᓂᑦ. 
 
ᒐᕙᒪᒃᑯᑦ ᑕᐃᒪᐃᑦᑐᐸᓗᓐᓂᑦ ᐊᑐᐃᓐᓇᐅᑎᑦᑎᓂᐊᕆᕚᑦ ᐃᑲᔪᖅᓲᑎᐅᔪᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐊᑭᓕᐅᑕᐅᓂᐊᖅᑐᓂᑦ ᓴᖅᑭᐊᔪᓂᑦ ᐃᓕᓐᓂᐊᕐᕕᓐᓂᑦ ᐊᑭᓕᕋᔅᓴᓂᑦ ᐊᒻᒪᓗ ᐊᓯᖏᓐᓂᑦ ᐃᓕᓐᓂᐊᕐᕕᐅᔪᓂᑦ 
ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒃᓯᕋᖅᓯᒪᔪᖃᙱᓚᖅ ᐃᓕᓐᓂᐊᖅᑐᓕᕆᔨᒃᑯᑦ 
ᓂᕆᐅᒋᔭᐅᙱᑦᑐᓄᑦ ᐊᑭᐅᔪᓄᑦ ᐊᑭᓕᖅᑕᐅᖁᔭᐅᔪᓄᑦ. 
 
ᑐᑭᓯᐅᒪᔭᒃᑯᑦ ᐊᖓᔪᖅᑳᕐᒥᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᐅᔨᒋᐊᕋᓱᐊᖅᐳᑦ ᓄᑦᑎᖅᑕᐅᓂᐊᖅᑐᓂ ᑮᓇᐅᓂᑦ 
ᐆᒻᒪᖅᑯᑎᓄᑦ ᐊᑭᓕᐅᑕᐅᓂᐊᖅᑐᓂᑦ ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓚᐅᑦᑖᕈᓐᓇᖅᐳᖔ ᐊᓯᖏᑦ ᒐᕙᒪᒃᑯᑦ ᐃᓪᓗᖁᑎᖏᑦ ᑲᑎᑦᑐᒋᑦ $2,000,000 
ᐊᑭᓕᑕᐅᓂᐊᕐᒪᑕ ᐊᑭᑦᑐᕆᐊᕈᑕᐅᔪᓄᑦ ᐆᒻᒪᖅᑯᑎᓕᕆᓂᕐᒧᑦ ᐃᓕᓐᓂᐊᕐᕖᑦ ᑕᐃᒪᐃᓐᓂᐊᕐᒥᒻᒪᑕᑦᑕᐅᖅ. 

ᖃᐅᔨᒪᒐᒪ ᐊᖓᔪᖅᑳᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᖃᑦᑕᕐᒪᑕ ᐃᓕᓐᓂᐊᖅᑐᓕᕆᓂᖅ 
ᓯᕗᓪᓕᐅᔾᔭᐅᒋᐊᖃᕐᒪᑦ ᓱᓕ ᐊᒻᒪᓗ ᐃᑲᔫᑕᐅᓂᖅᐸᐅᓂᐊᖅᑐᓂ ᓯᕗᓂᔅᓴᖓᓄᑦ ᓄᓇᕗᑦ. ᐃᓱᒪᓇᕐᒪᑦ 
ᐱᑕᖃᔾᔮᖏᑉᐸᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑮᓇᐅᔭᖏᑦ ᐃᓗᐊᓃᙶᖅᑐᑦ ᓈᒻᒪᒐᔭᕆᐊᖏᑕ. 
 
ᑭᓯᐊᓂ ᐊᖓᔪᖅᑳ ᐅᖃᕈᓐᓇᖅᐹ ᑕᑯᒋᐊᕐᓂᐊᕐᓂᕋᕐᓗᓂ ᐃᒪᐃᒍᓐᓇᕐᒪᖔᑕ, ᒥᓂᔅᑕᐅᕝᕕᒃ ᐃᓗᐊᓃᙶᖅᑐᓂᒃ 
ᓂᕆᑐᐃᓐᓇᙱᖔᕐᓗᓂ, ᐃᑲᔪᖅᓱᖅᑕᐅᓗᑎᒃ ᑮᓇᐅᔭᑎᒍᑦ ᑕᐃᒪᐃᖃᑦᑕᕐᒥᒻᒪᑕ ᐊᓯᖏᓐᓂᓕᒫᖅ ᒥᓂᔅᑕᐅᕝᕕᓐᓂᑦ 
ᐊᑐᖅᑐᑎᒃ ᑖᒃᑯᓂᖓ ᑮᓇᐅᔭᓂᒃ ᐃᓕᓐᓂᐊᕐᕕᓐᓂᑦ ᐃᓪᓕᕈᓯᕐᓅᖅᑲᖅᑕᐅᔪᓂᑦ ᑕᐃᑲᓃᒋᐊᓕᓐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ ᒥᓂᔅᑕᐅᕝᕕᒻᒨᓚᐅᕋᑦᑕ 
ᐊᐱᕆᓪᓗᑕ ᓂᕆᐅᓇᙱᑦᑐᒨᖓᔪᓂᑦ ᑮᓇᐅᔭᖅᑖᕆᐊᖃᕐᒪᖔᑕ, ᑕᐃᒫᑦᑕᐅᖅ ᐊᐱᕆᓚᐅᕋᑦᑕ ᒥᓂᔅᑕᐅᕝᕕᓐᓂᑦ 
ᓴᖅᑮᓚᐅᙱᓂᑦᑎᓐᓂᑦ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᓂᑦ, ᑭᐅᔭᐅᓚᐅᖅᐳᒍᑦ ᐋᒡᒑᖅᑐᑎᒃ. 
 
ᑕᐃᒫᒃ ᒪᓕᒐᓕᐅᕐᕕᒻᒥᑦ ᐊᒻᒪᓗ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒫᒃ ᑭᐅᔭᐅᓚᐅᖅᐳᒍᑦ, 
ᐊᕐᕌᔫᒍᓂᐊᖅᑐᒥᑦ ᓇᓚᐅᑦᑖᖅᑕᐅᓂᐊᖅᑐᓄᑦ ᓴᖅᑮᔪᒪᓂᐊᖅᐳᒍᑦ ᐆᒻᒪᖅᑯᑎᓄᑦ ᐊᑭᐅᔪᓂᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᓕᖅᑕᖏᓐᓂᑦ ᓄᓇᓕᓐᓂ ᒐᕙᒪᓕᕆᔨᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᕋ ᑭᐅᔾᔪᑎᖓ ᐊᒻᒪᓗ ᐃᓕᑕᕆᓪᓗᒍ ᐊᖓᔪᖅᑳᑉ ᑭᐅᔾᔪᑎᖓ. 
ᓇᓂᓯᓯᒪᒐᓗᐊᖅᑎᓪᓗᒋᑦ ᐊᑭᓕᖅᓱᐃᔾᔪᑎᔅᓴᓂᑦ ᐃᓗᐊᓃᙶᖅᑐᓂᒃ ᐊᐱᕆᓇᑎᒃ ᑮᓇᐅᔭᖅᑖᕈᓯᐊᒃᑲᓐᓂᕈᒪᓪᓗᑎᒃ. 
 
ᐊᐱᕆᒐᓱᐊᖅᐳᖓᓕ ᐃᒫᒃ: ᐊᖓᔪᖅᑳ ᐅᖃᕈᓐᓇᖅᐹ ᐅᐸᒍᑎᒃᑲᓐᓂᕈᓐᓇᕐᒪᖔᖅ ᑕᐃᒃᑯᓄᖓ ᐊᐱᕆᓗᓂ 
ᖃᑦᑎᓂᒃ ᐊᑭᓖᒋᐊᖃᕐᓂᐊᕐᒪᖔᑕ ᐊᑭᑦᑐᕆᐊᓂᐅᔪᒧᑦ ᐆᒻᒪᖅᑯᓄᑦ ᐊᒻᒪᓗ ᐊᓯᖏᑦ ᑕᐃᒪᐃᖃᑦᑕᕐᒪᑕ 
ᒥᓂᔅᑕᐅᕝᕖᑦ, ᐋᖅᑮᒋᐊᕐᓗᑎᒃ ᐊᑭᓕᐅᖅᓱᐃᔾᔪᑎᒋᓂᐊᓚᐅᖅᑕᖏᓐᓂᑦ ᐃᓗᐊᓃᙶᖅᑐᓂᑦ ᐃᓪᓕᕈᓯᕐᓄᑦ 
ᐃᓕᓴᕕᓐᓂᑦ ᑕᕝᕙᓂ ᐊᕐᕌᒍᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᔭᒃᑯᑦ ᐃᖅᑲᓇᐃᔭᖅᑎᓐᐹᑦᑕᑐᖅᑐᑦ 
ᐊᐱᖅᑯᑎᐅᔪᖅ ᓇᓗᓇᐃᔭᑦᑎᐊᖅᓯᒪᕋᑕᕐᒪᑦ ᑕᔅᓱᒧᖓ ᐱᔾᔪᑎᔪᒧᑦ. ᐃᒡᓗᐃᑦ ᐊᐅᓚᓂᖏᑕ ᐊᑭᓕᐅᑕᐅᔭᕆᐊᓕᓐᓂᒃ 
ᑮᓇᐅᔭᖃᒃᑲᓐᓂᕆᐊᖃᖅᐱᓯ? ᑭᐅᔭᐅᓂᕆᓚᐅᖅᑕᕋᓕ ᐱᓕᕆᕝᕕᓐᓂ ᓈᒻᒪᑦᑐᓂᒃ ᑮᓇᐅᔭᖃᕐᒪᑕ. 
ᐅᖃᐅᓯᕆᐊᒃᑲᓐᓂᔾᔮᙱᓚᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᓐᓂᐊᕈᑎᓪᓕ, ᐃᓱᒪᒋᔭᐅᔪᒃᓴᑐᐃᓐᓇᖅ ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᑦ 
ᐋᖅᑭᑕᐅᓯᒪᓂᖏᑦ ᐱᑦᑎᐊᖅᓯᒪᔪᑑᓚᐅᕐᒪᑕ ᐃᓱᒪᒋᔭᐅᒐᔭᕐᒪᑕ ᐊᓯᓕᒫᖏᑦ ᒐᕙᒪᒃᑯᑦ ᐃᒡᓗᖁᑎᒋᔭᖏᑦ 
ᐊᓪᓚᕝᕕᖏᑦ ᐊᓯᖏᓐᓂᒃ ᐱᓕᕆᕝᕕᓂᒃ ᐊᔾᔨᒌᑦᑐᐃᓐᓇᐅᒻᒪᑕ ᓄᓇᓕᓕᒫᓂ ᐃᓕᓐᓂᐊᕐᓂᐅᔪᑦ ᐊᒻᒪᓗ 
ᐃᓕᓐᓂᐊᕐᕕᐅᔪᑦ ᐅᕝᕙᓘᓐᓃᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᑦᑎᐊᖅᓯᒪᔪᓂᒃ ᓈᓴᐅᑎᓕᐅᖅᓯᒪᒻᒪᑕ ᑮᓇᐅᔭᓂᒃ 
ᑐᒃᓯᕋᒃᑲᓐᓂᕆᐊᖃᕐᓂᙱᑦᑐᑦ.  

ᑐᑭᓯᑦᑎᐊᖅᓯᒪᔪᒃᓴᐅᕗᖓ ᑕᒪᓐᓇ ᓇᓗᓇᐃᔭᖅᑕᐅᕙᓪᓕᐊᓂᕆᔭᖓᑦ ᒪᓕᑦᑐᒍ ᐊᒻᒪᓗ ᑕᒪᓐᓇ 
ᐋᖅᑭᒃᓱᖅᑕᐅᓯᒪᔪᕐᔫᔮᒻᒪᕆᑦᑐᖅᑕᐅ, ᐅᖃᐅᑕᐅᓚᐅᕐᒪᑦ ᒥᓂᔅᑕᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᓂᔅᑕ ᓄᓇᓕᓐᓂ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ ᐅᖃᐅᓯᖃᖅᑎᓪᓗᒋ ᐱᓇᓱᐊᕈᓯᐅᓚᐅᖅᑐᒥᒃ ᓄᓇᕗᑦ ᒐᕙᒪᒃᑯᖏᑦ 
ᐆᒻᒪᖅᑯᑎᓕᕆᓂᕐᒧᑦ ᐊᐅᓚᓂᖃᑦᑎᐊᕐᓂᕋᐃᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. , ᑕᒪᓐᓇᖃᐃ ᐱᑦᑎᐊᖅᓯᒪᒐᓗᐊᕐᒪᖔᑕ 
ᐱᑦᑎᐊᖅᓯᒪᙱᒃᑲᓗᐊᕐᒪᖔᑕᓘᓐᓂᑦ ᐱᔾᔪᑎᖃᙱᒻᒪᑦ. ᓈᒻᒪᒃᑲᓗᐊᕐᒪᖔᖅ ᓈᒻᒪᙱᒃᑲᓗᐊᕐᒪᖔᕐᓘᓐᓃᑦ 
ᐱᔾᔪᑎᖃᖅᑐᒋᔭᕋᓕ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑭᐅᔾᔪᑎᒋᕋᑖᖅᑕᖓ ᖃᐅᒋᐊᕈᒥᓇᖅᐳᖅ ᒥᓂᔅᑕᓪᓗᓂ ᒐᕙᒪᒃᑯᑦ 
ᐋᖅᑭᒃᓱᐃᒻᒪᑕ ᓈᒻᒪᒃᙱᑦᑐᓂᒃ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᓂᖏᓐᓂᒃ; ᑕᐃᒪᐃᓕᓪᓗᓂ ᐅᖃᕋᑖᖅᐸ ᒥᓂᔅᑕᐅᔪᖅ 
ᐃᓚᖏᓐᓄᑦ ᐱᓕᕆᕝᕕᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑑ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. , ᖃᓄᖅ ᑐᑭᓯᒻᒪᖔᖅ ᖃᐅᔨᑦᑎᐊᕋᑖᙱᓐᓇᒃᑯ. 
ᐱᔾᔪᑎᓂᒃ ᐊᑭᑦᑐᕆᐊᖅᓯᒪᔪᓂᒃ ᑲᒪᒋᐊᖃᓲᖑᒐᑦᑕ ᓇᒥᑐᐃᓐᓇᕐᓗ ᑕᐃᒪᐃᑦᑐᖃᖅᐸᑦᑐᓂ, ᐊᒻᒪᓗ 
ᐅᖃᖅᑲᐅᒐᒪᐃᓛᒃ, ᐃᓚᖏᓐᓄᑦ ᐱᓕᕆᕝᕕᐅᔪᓄᑦ ᑮᓇᐅᔭᓂᒃ ᓈᒻᒪᑦᑐᓂᒃ ᐋᖅᑭᒃᓱᐃᖃᑦᑕᖅᓯᒪᕗᒍᑦ.  
 
ᑕᐃᒪᐃᒻᒪᑦ, ᑕᒪᓐᓇ ᐱᔾᔪᑎᐅᔪᖅ ᑲᒪᒋᓇᓱᐊᖅᐸᕗᑦ. ᑕᒪᔅᓱᒥᖓ ᐋᕐᓈᖅᑐᕋᕈᓐᓇᖅᑐᒍᑦ ᐱᑦᑎᐊᖅᓯᒪᒻᒪᖔᑕ 
ᓈᒻᒪᒃᑲᓗᐊᕐᒪᖔᑕᓘᓐᓃᑦ, ᑭᓯᐊᓂᓕ ᐅᓪᓗᑉ ᐊᓂᒍᓚᐅᖅᑎᓪᓗᒍ, ᑖᒃᑯᐊ ᐃᓚᒋᐊᕈᑕᐅᔪᑦ ᑮᓇᐅᔭᑦ ᐃᒡᓗᑉ 
ᐊᐅᓚᓂᖏᓐᓄᑦ ᐊᑐᖅᑕᐅᔭᕆᐊᖃᓲᖑᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑉᐸᑕᓕ, ᓈᒻᒪᙱᑦᑐᓂᒃ ᐋᖅᑭᒃᓯᕙᓪᓕᐊᖃᑦᑕᕐᓂᕈᑎᑦ ᓂᕆᐅᓐᓂᕆᔭᐅᔪᓄᑦ 
ᑮᓇᐅᔭᑦ ᐊᑐᖅᑕᐅᔪᒫᕐᓂᐊᖅᑐᒋᔭᐅᔪᑦ ᐋᖅᑭᒃᓱᖅᑕᒥᓂᐅᓪᓗᑎᑦ ᐱᓕᕆᕝᕕᖓᓄᑦ ᐊᒻᒪᓗ ᐊᖏᖅᑕᒥᓂᐅᓪᓗᑎᑦ 
ᑖᒃᑯᓄᖓ ᒐᕙᒪᒃᑯᓐᓄᑦ, ᑮᓇᐅᔭᓕᕆᔨᒃᑯᑦ ᓯᕗᓕᐅᖅᑎᒋᕙᐅᕙᒃᑯᑎ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᑮᓇᐅᔭᓂᒃ 
ᐊᑐᖅᑐᒃᓴᓂᒃ. ᑕᒪᓐᓇ, ᑕᐃᒫᒃᓴᐃᓐᓇᖅ, ᖃᐅᔨᒪᑎᑦᑎᖃᑦᑕᕋᔭᖅᐳᖅ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᑎᑦᑎᓗᓂ 
ᑕᒪᒃᑯᓂᖓ ᕿᒥᕐᕈᖃᑦᑕᕆᐊᖃᕐᓂᐊᙱᓐᓇᑦᑕ. ᑕᐃᒪᐃᑐᖃᓚᐅᓲᖑᓂᐊᖅᑐᖅ, ᑭᓯᐊᓂᓕ ᓴᓐᖐᓐᓂᓯᓐᓂᒃ ᐊᒻᒪᓗ 
ᐊᐅᓚᓂᖃᑦᑎᐊᙱᑦᑐᓂᒃ ᖃᐅᔨᒍᔅᓯᒃ ᑕᐃᒪᐃᑦᑐᒃᑰᖃᑦᑕᕋᔭᙱᑦᑐᓯ. ᐅᖃᖅᑲᐅᒐᒪ, ᑕᐃᒪᐃᑦᑐᒥᒃ ᐱᓕᕆᕝᕕᒻᒥ 
ᖃᐅᔨᔪᖃᖃᑦᑕᕐᓂᖅᐸᑦ ᐱᔪᓐᓇᙱᑦᑐᒥᒃ, ᐅᔾᔨᖅᓱᑦᑎᐊᕐᓂᖅᓴᐅᔭᕆᐊᖃᓕᕋᔭᖅᑐᓯ, ᐃᓕᒍᓐᓇᕈᔅᓯᒃ 
ᑕᒻᒪᕐᓂᕆᖃᑦᑕᖅᓯᒪᔭᔅᓯᓐᓂᒃ ᓯᕗᓂᔅᓯᓐᓂᒃ ᐋᖅᑭᒃᓱᐃᓕᕈᔅᓯᒃ ᑮᓇᐅᔭᓂᒃ ᖃᐅᔨᒪᒐᔭᖅᑐᓯᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᓂᒃ ᐋᖅᑭᒃᓱᐃᒐᓱᐊᓕᕋᐃᒐᑦᑕ, 
ᖃᐅᔨᒪᑦᑎᐊᕋᓱᐊᓲᖑᔪᒍᑦ ᑐᑭᓯᒋᐊᕈᑏᑦ ᐱᑦᑎᐊᖅᓯᒪᒐᓗᐊᕐᒪᖔᑕ ᐱᓕᕆᐊᖃᑦᑎᐊᕈᓐᓇᖁᓪᓗᑕ 
ᐱᑦᑎᐊᖅᓯᒪᓛᓂᒃ, ᓂᕆᐅᓐᓂᐊᕋᓱᐊᖅᑐᑕᓗ ᓴᖅᑭᕋᔭᖅᑐᓂᒃ ᐊᑭᓕᐅᑎᒋᒋᐊᓕᓐᓂᒃ ᐊᒻᒪᓗ ᑕᒪᒃᑯᐊ 
ᑐᑭᓯᒋᐊᕈᑎᐅᔪᑦ ᓈᒻᒪᑦᑎᐊᖅᑎᓇᓱᐃᓐᓇᖅᐸᑉᐸᕗᑦ ᐱᑦᑎᐊᖅᓯᒪᓇᓱᑦᑐᒋᓪᓗ ᑕᕝᕗᖓ ᑲᑎᒪᕕᒻᒧᑦ.  
 
ᖃᑯᑎᒃᑯᑦ, ᖃᐅᔨᒪᔪᐃᓐᓇᐅᒐᔅᓯᒃ, ᐃᓚᒋᐊᕈᑎᓂᒃ ᑮᓇᐅᔭᓄᑦ ᐊᑐᖅᑐᒃᓴᓂᑦ ᓴᖅᑭᖅᑎᑦᑎᔭᕆᐊᖃᓲᖑᕗᒍᑦ 
ᓂᕆᐅᒋᔭᒃᓴᐅᙱᑦᑐᓄᑦ ᖃᓄᐃᒍᑕᐅᓲᓄᑦ, ᑮᓇᐅᔭᑦ ᐋᖅᑭᒃᓱᖅᑕᐅᓂᖏᓐᓄᑑᙱᑦᑐᖅ, ᑭᓯᐊᓂᓕ ᐊᓯᖏᑦ 
ᓴᖅᑭᓲᖑᒻᒪᑕ ᑲᒪᒋᔭᕆᐊᖃᖅᐸᑦᑐᑎᒍᑦ, ᐆᑦᑑᑎᒋᓗᒍ, ᐃᖃᓗᓐᓂ ᐃᓕᓐᓂᐊᕐᕕᒃ ᐃᑭᑦᑐᒥᓂᐅᓂᖓᑦ. ᑕᒪᒃᑯᐊ 
ᐅᐸᓗᖓᐃᔭᖅᓯᒪᒐᒃᓴᐅᙱᒻᒪᑕ, ᑕᒪᒃᑯᐊ ᓂᕆᐅᒋᔪᓐᓇᙱᓐᓇᑦᑎᒍᑦ. 
 
ᑕᐃᒪᐃᒻᒪᑦ, ᖃᐅᑕᒫᑦ, ᐱᔪᓐᓇᕋᐃᒐᑦᑕ, ᐊᒻᒪᓗ ᐊᑐᓂ ᐱᓕᕆᕝᕕᐅᔪᖅ ᑲᒪᒋᐊᖃᓲᖑᒻᒪᑕ 
ᓈᒻᒪᑦᑎᐊᓛᖑᓇᓱᐊᖅᑐᓂᒃ ᑐᑭᓯᒋᐊᕈᑎᓂᒃ ᑐᓂᓯᓗᑎᑦ ᑮᓇᐅᔭᓕᕆᔨᒃᑯᓐᓄᑦ ᐋᖅᑭᒃᓱᐃᔨᐅᓇᓱᐊᕐᓂᐊᖁᓪᓗᒋᑦ 
ᖃᐅᔨᓴᖅᑕᐅᓂᖏᓐᓂᒃ ᑐᑭᓯᒋᐊᕈᑎᐅᔪᑦ ᖃᐃᑕᒥᓃᑦ ᐊᒻᒪᓗ ᖃᐅᔨᓴᖅᑕᐃᓐᓇᕆᓗᒋᑦ ᐱᓕᕆᕝᕕᓕᒫᑦ ᐊᒻᒪᓗ 
ᐃᖅᑲᓇᐃᔭᖃᑎᒋᓗᒋᑦ ᑕᐃᒃᑯᐊ ᑕᒪᒃᑯᐊ ᓴᖅᑭᖅᑎᒍᓐᓇᖁᓪᓗᒋᑦ. 
 
ᑕᒪᓐᓇ ᑲᔪᓰᓐᓇᕐᓂᐊᖅᐳᖅ ᑮᓇᐅᔭᑎᒍᑦ ᐸᕐᓇᐅᑎᓂᒃ ᐊᑐᖅᑕᐅᕙᑦᑐᖅ, ᑭᓯᐊᓂ ᑐᖏᓕᕋ ᐅᔪᒪᑉᐸᑦ 
ᓇᓗᓇᐃᖅᓯᒃᑲᓐᓂᕐᓗᓂ ᑕᒪᒧᑐᖓ, ᑭᐅᑎᓐᓂᐊᖅᐸᕋ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᕚᑎ. 
 
ᕚᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᖅᓯᐊᕐᔪᒍᒪᓪᓗᖓ ᐅᖃᐅᓯᕆᕋᑖᖅᑕᖏᓐᓄᑦ ᐊᖓᔪᖅᑳᑉ, ᐱᓕᕆᐊᕆᔭᕗᑦ 
ᑕᕚᓂ ᓴᖅᑭᓯᒪᕗᖅ ᐊᑭᑦᑐᕆᐊᕐᓂᖓᓄᑦ ᓯᓚᕐᔪᐊᕐᒥᑦ ᐅᖅᓱᐊᓘᑉ ᐊᒻᒪᓗ ᑮᑮᓇᐅᔭᓕᕆᔨᒃᑯᑦ ᒥᓂᔅᑕᐅᕝᕕᖓ ᐊᒻᒪ 
ᓄᓇᕗᒻᒥ ᒐᕙᒪᒃᑯᑦ ᖃᐅᔨᒪᔭᖃᓗᐊᙱᒻᒪᑕ ᓯᓚᕐᔪᐊᕐᒥ ᐊᑭᐅᓂᐊᖅᑐᓂᑦ ᓇᓚᐅᑦᑖᕋᔅᓴᓂᑦ ᐅᖅᓱᐅᓗᓕᕆᓂᕐᒧᑦ. 
 
ᐊᑭᐅᔪᑦ ᓴᖅᑭᐊᓯᒪᕗᑦ ᒫᓐᓇᒫᐸᓗᓂᑦ ᐊᑭᑦᑐᕐᓂᖅᓴᒻᒪᕆᐅᒻᒪᑕ ᓂᕆᐅᒋᔭᐅᓚᐅᖅᑐᓂᓂᑦ, ᐊᓪᓛᑦ 
ᐅᖅᓱᐊᓗᓕᕆᓂᕐᒧᑦ ᑲᒻᐸᓂᐅᔪᑦ ᓇᒻᒥᓂᖅ ᓇᓚᐅᑦᑖᓚᐅᖅᑕᖏᓐᓂᓂᑦ, ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᓐᓂᑦ 
ᐅᕝᕙᓘᓐᓃᑦ ᓇᓕᐊᓐᓂᑐᐃᓐᓇᖅ ᒪᑭᒪᒐᓱᐊᕐᓂᒧᑦ ᐃᓱᒪᑕᐃᑦ ᑕᒫᓂ ᑲᓇᑕᒥ. 
 
ᑕᐃᒪᐃᒻᒪᑦ ᐋᖅᑮᓯᒪᓚᐅᙱᓐᓇᑦᑕ ᑮᓇᐅᔭᓂᑦ ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓂᑦ ᐊᑭᑦᑐᖅᑐᒻᒪᕆᐅᔪᓄᑦ 
ᐅᖅᓱᐊᓗᒻᒧᑦ ᐊᑭᑦᑐᕆᐊᕐᓂᖅᓴᐅᓚᐅᕐᒪᑕ ᓂᕆᐅᒋᔭᐅᓚᐅᖅᑐᓂᓂᑦ, ᑕᒪᓐᓇ ᑮᓇᐅᔭᑎᒍᑦ ᐸᕐᓇᐅᑎᑦᑎᓐᓄᑦ 
ᐊᓰᓐᓇᓕᔾᔪᑕᐅᒻᒪᑦ. 
 
ᐃᓚᖏᑦ ᒥᓂᔅᑕᐅᕝᕖᑦ ᑮᓇᐅᔭᓂᒃ ᓈᒻᒪᒃᑲᓗᐊᖅᐸᑕ ᑕᒪᑐᒧᖓ ᐊᑭᑦᑐᕆᐊᕐᓂᕐᒧᑦ, ᐃᓚᖏᑦ ᐊᒥᒐᖅᓴᕐᓂᐊᖅᐳᑦ, 
ᑕᒪᓐᓇ ᐱᔾᔪᑎᖃᖅᐳᖅ ᓈᒻᒪᓐᓂᕐᒥᑦ ᓈᒻᒪᙱᓐᓂᕐᒥᓪᓗ. ᑕᒪᑐᒧᖓᓕ ᐃᓕᓐᓂᐊᖅᑐᓕᕆᓂᕐᒧᑦ, ᐅᖃᖅᓯᒪᒻᒪᑕ 
ᑮᓇᐅᔭᖏᑦ ᓈᒻᒪᒋᐊᖓ ᑮᓇᐅᔭᑎᒍᑦ ᐸᕐᓇᐅᑎᖏᓐᓂᑦ ᐆᒻᒪᖅᑯᑎᓄᑦ ᐊᑭᑦᑐᕆᐊᕐᓂᖏᓐᓄᑦ. ᐊᓯᖏᑦ 
ᒐᕙᒪᒃᑯᓐᓂᑦ ᐅᖃᖅᓯᒪᕗᑦ ᑮᓇᐅᔭᖅᑖᒃᑲᓐᓂᕆᐊᖃᕐᓂᕋᖅᑐᑎᒃ. 
 
ᑕᐃᒪᐃᖏᓐᓇᓲᖑᒻᒪᑕ ᓇᓚᐅᑦᑖᖅᑕᕗᑦ ᖃᐅᔨᒪᔭᐅᙱᒻᒪᑕ, ᑭᓯᐊᓂ ᑕᐃᒪᐃᑦᑐᖃᖅᑎᓪᓗᒍ ᓯᓚᕐᔪᐊᕐᒥ 
ᐅᖅᓱᐊᓘᑉ ᐊᑭᖓ ᐊᑭᑦᑐᕆᐊᖅᑎᓪᓗᒍ ᐸᓯᔭᔅᓴᐅᓱᒋᙱᓐᓇᒪᓕ ᓇᓚᐅᑦᑖᕈᓐᓇᓚᐅᙱᓐᓇᑦᑕ ᐊᑭᐅᔪᓂᑦ 
ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 

ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᑭᐅᔾᔪᑎᖓᓄᑦ ᐃᒻᒪᖃ ᑕᐃᒃᑯᐊ ᑮᓇᐅᔭᓂᒃ ᐸᕐᓇᐅᑎᓕᐅᖅᑐᑦ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᓕᕆᖃᑎᖃᕆᐊᖃᖅᑐᒋᕙᒃᑲ ᐊᓯᖏᓐᓂᑦ ᒥᓂᔅᑕᐅᕝᕕᓂᑦ ᐱᓪᓗᒍ ᑮᓇᐅᔭᖏᑦ 
ᓇᓚᐅᓚᐅᕐᒪᑕ ᐃᓚᖏᑦ ᓇᓚᐅᑦᑎᓐᓇᒋᑦ. 
 
ᓇᓚᐅᑦᑎᓂᕐᓕ ᐱᔾᔪᑎᒋᓪᓗᒍ ᑮᓇᐅᔭᑎᒍᑦ ᐸᕐᓇᐅᑎᓕᒫᓂᑦ, ᐃᓱᒪᕗᖓ ᑕᒪᒃᑯᐊ ᑕᑯᓐᓇᖅᑐᒋᑦ, ᑕᐃᑲᙵᑦ 
$224,000-ᓂᒃ $15,871,000-ᓄᑦ ᒥᓂᔅᑕᐅᕝᕕᓐᓄᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᐊᕐᕌᓂ ᑮᓇᐅᔭᖏᑦ 
ᐊᒥᒐᓗᐊᓚᐅᕐᒪᑕ ᑮᓇᐅᔭᖅᑖᕈᓯᐊᙱᓗᐊᖅᑐᑎᒃ. 
 
ᑕᐃᒪᐃᒻᒪᑦ ᐅᖃᐅᓯᖃᖅᑎᓪᓗᑕ ᑮᓇᐅᔭᑎᒍᑦ ᐸᕐᓇᐅᑎᓪᓚᑦᑖᓂᑦ, ᐃᓚᖏᓐᓂᑦ ᐃᒻᒪᖃ ᐃᓚᖏᑦ 
ᑕᐃᒪᙱᑦᑑᒐᓗᐊᑦ. ᖃᐅᔨᒪᒋᐊᕆᐊᖃᖅᑰᕋᑦᑕ ᓇᓚᑦᑎᐊᖁᓪᓗᒋᑦ ᑮᓇᐅᔭᑎᒍᑦ ᐸᕐᓇᐅᑏᑦ ᕿᓂᖃᑦᑕᖁᓇᑕ 
ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᓂᑦ ᐅᕝᕙᓘᓐᓃᑦ ᐅᖃᖅᑎᓪᓗᑕ ᐊᑐᓗᐊᖅᓯᒪᔪᒦᓐᓂᐊᕆᐊᖓᑕ, ᑭᓯᐊᓂ ᑕᒪᒃᑯᐊ 
ᐱᑕᖃᕆᐊᓖᑦ ᓴᖅᑭᕆᐊᖃᕋᑦᑎᒍ. 
 
ᑕᒪᔾᔭ ᖃᐅᔨᒪᔭᕗᑦ ᐅᖃᑐᐃᓐᓇᕐᓗᑕ ᑕᐃᒪᓐᓇᓂᑦ ᑮᓇᐅᔭᑎᒍᑦ ᐸᕐᓇᐅᑎᓅᖅᓯᓂᐊᕋᑦᑕ, ᖃᐅᔨᒪᓪᓗᑕ 
ᐋᓐᓂᐊᖅᑐᓕᕆᔨᒃᑯᑦ ᐱᒋᐊᖃᕐᒪᑕ $20,000,000-ᓂᒃ ᐃᑲᔪᖅᓱᕈᑕᐅᔪᓂᑦ ᐊᕐᕌᒍᑉ ᐃᓚᖓᓄᑦ. 
 
ᑕᒪᓐᓇ ᐅᕙᓐᓄᑦ ᓈᒻᒪᓐᓂᐅᙱᒻᒪᑦ ᐊᒻᒪᓗ ᐃᓱᒪᕗᖓ, ᓴᖅᑮᒐᓗᐊᖅᑎᓪᓗᒍ ᐊᑐᓗᐊᕐᓂᖃᕐᓂᐊᕐᓂᑦᑎᓐᓂᑦ. 
ᑕᒪᓐᓇ ᐅᖃᐅᓯᑲᒻᒪᐅᙱᒻᒪᑦ ᐱᔨᑦᓯᕆᐊᖃᕐᓂᖅ ᐊᒻᒪᓗ ᓈᒻᒪᑦᑐᓂ ᐊᑐᕋᔅᓴᖃᕆᐊᖃᕐᓂᖅ, ᐱᔨᑦᓯᕆᐊᖃᕐᓂᐊᕋᑦᑕ 
ᓱᓕ. 
 
ᐅᖃᐅᓯᔅᓴᕆᑐᐃᓐᓇᖅᑕᕋ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒪᑉᐱᖅᑐᒐᖅ 27-ᒦᑉᐳᒍᑦ (ᑐᓵᔨ ᓄᖅᑲᖅᐳᖅ) ᑲᑎᑦᑐᒋᑦ ᒐᕙᒪᒃᑯᓐᓄᑦ 
ᐱᔨᑦᓯᕐᓃᑦ, ᐊᖏᕈᑕᐅᒌᖅᓯᒪᙱᑦᑐᑦ $1,003,000 (ᑐᓵᔨᒃᑯᑦ): ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 28-ᒨᕐᓗᑕ. ᐊᐱᖅᑯᑎᔅᓴᖅᑕᖃᖅᐹ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᖃᕐᒪᑦ ᐅᕙᓂ ᑮᓇᐅᔭᖅᑖᓄᑦ $1,000,000 ᐊᑭᓕᐅᑕᐅᓂᐊᖅᑐᓄᑦ 
. . . ᐸᓂᓕᕋᒪ, ᓂᐲᒍᑎᓕᕋᒪ. ᐃᒃᓯᕙᐅᑖᖅ ᑮᓇᐅᔭᖅᑖᖅᑎᑦᑎᓗᑕ $1,000,000-ᓂᒃ ᐊᑭᐅᔪᓄᑦ 
ᐱᓕᒻᒪᔅᓴᐃᓂᕐᒧᑦ ᓯᕗᓪᓕᖅᐹᐹᖓᓄᑦ ᖃᑦᑎᕆᓂᕐᒧᑦ ᐃᑭᑦᑕᐃᓕᑎᑦᑎᓇᓱᐊᕐᓂᕐᒧᑦ ᐸᕐᓇᐅᒻᒧᑦ. ᐊᖓᔪᖅᑳ 
ᐅᖃᕈᓐᓇᖅᐹ ᑭᓱᓄᑦ ᑐᕌᖓᓪᓚᑦᑖᓚᐅᕐᒪᖔᑕ $1,000,000? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᐅᔪᖅ ᐊᑐᖅᑕᐅᔪᔅᓴᑲᓐᓂᐅᔪᓂᑦ ᖃᑦᑎᕆᔩᑦ 
ᐊᖏᔪᖅᑳᖓᑕ ᐊᓪᓚᕝᕕᖓᓄᑦ ᐊᑐᕐᑐᔅᓴᓄᑦ ᐊᒻᒪᓗ ᐃᓄᖏᓐᓄᑦ, ᐊᒻᒪᓗ ᐊᑐᐃᓐᓇᐅᑎᑦᑎᓂᕐᒥᑦ 
ᐃᓕᓐᓂᐊᕈᑎᐅᒃᑲᓐᓂᕈᓐᓇᕐᑐᓄᑦ ᓴᖅᑭᐅᒪᑎᑦᑎᓂᕐᒥᑦ ᐊᒻᒪᓗ ᐊᑐᐃᓐᓇᐅᑎᑦᑎᓂᕐᒥᑦ ᐃᓄᓐᓄᑦ  

ᐃᓕᓐᓂᐊᕈᑎᐅᔪᓐᓇᕐᑐᓂᑦ ᐊᒻᒪᓗ ᐅᔾᔨᕈᓱᑎᑎᒃᑲᓂᕐᓂᕐᒥᑦ ᐃᑭᑎᑦᑎᑎᑦᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᕈᓐᓃᑎᑦᑎᓂᕐᒥᑦ ᐱᓕᕆᐊᖑᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᕐᓇᖅ ᐊᒡᓘᒃᑲᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᖅ ᑐᑭᓯᑎᑦᑎᒋᐊᖅᑎᑦᑎᔪᓐᓇᖅᑳ ᖃᑦᑎᑲᓐᓂᕐᓂᑦ 
ᐃᖅᑲᓇᐃᔭᖅᑎᑖᕆᐊᖃᕐᒪᖔᑕ ᖃᑦᑎᕆᔨᒃᑯᓐᓂ, ᖃᑦᑎᕆᔨᒃᑯᑦ ᐊᖏᔪᖅᑳᖓᑕ ᐊᓪᓚᕕᖓ 
ᐃᖅᑲᓇᐃᔭᖅᑎᑖᕆᐊᖃᕐᓂᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓯᒪᔭᒃᑲ ᐅᕙᓂ, ᑐᖏᓕᔅᓴᖓᓂ ᖃᑦᑎᕆᔨᒃᑯᑦ 
ᐊᖏᔪᖅᑳᖓᓂᑦ, ᑕᒪᓐᓇ ᐃᓐᓄᑦᑕᐅᔭᕆᐊᖃᕐᑐᖅ. ᐊᐃᑉᐸᖓ ᐃᓕᓐᓂᐊᐸᓪᓕᐊᓗᓂ ᐃᖅᑲᓇᐃᔭᖅᑎᔅᓴᒥᑦ 
ᐱᔪᒪᓯᒪᔪᓂᑦ ᐊᒻᒪᓗ ᐊᑕᐅᓯᕐᒥᑦ ᐊᖓᔪᖅᑳᖃᕐᕕᖓᓂ ᐊᓪᓚᕕᒻᒥ ᐃᑲᔪᕋᔭᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐃᕝᔭᕈᑕᐃᓚᒃ ᐅᖃᐅᓯᖃᑲᐃᓐᓇᕈᒪᒻᒪᑦ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᖃᑦᑏᓐᓇᐅᓗᐊᖅᐸᓪᓚᐃᒐᑦᑕ ᑲᑎᒪᔨᐅᓪᓗᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᖃᑦᑏᓐᓇᐅᓗᐊᕋᑦᑕ ᑲᑎᒪᔨᐅᓪᓗᑕ. ᓂᓪᓕᖅᑎᑲᐃᓐᓇᒃᑭᑦ ᓯᕙᓂᕈᑏᑦ. 
 
ᓈᒻᒪᔅᓯᕗᒍᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐃᓄᐃᑦ ᑐᓴᙳᕋᑖᕐᖓᑕ ᐊᐱᖅᓱᑎᓪᓗᖓ, ᐊᓂᑐᐃᓐᓇᐸᓪᓚᐃᔪᑦ. 
 
ᐅᖃᕋᑖᕋᕕᑦ ᓯᕗᓪᓕᖅᐹᒥ ᐱᔭᐅᓂᐊᕐᓂᖓ ᐃᑭᓐᓂᕐᒥ ᓴᐳᔾᔨᓂᕐᒥᑦ, ᐅᖃᖅᓯᒪᒋᐊᖃᕆᕗᖅ ᐱᑕᖃᕐᓂᐊᕐᓂᖓᓂ 
ᑭᖑᓪᓕᕐᒥ ᐊᒻᒪᓗ ᐱᖓᔪᐊᓐᓂ ᐊᒻᒪᓗ ᑎᓴᒪᖓᓐᓂ ᐱᑕᖃᕐᓂᐊᕐᓂᕋᕐᓗᒍ. ᒐᕙᒪᒃᑯᑦ ᖃᐅᔨᒪᕚᑦ 
ᖃᑦᑎᐅᓂᐊᕐᒪᖔᑕ ᑲᑎᓪᓗᒋᑦ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᓴᓇᙳᐊᕈᑎᐅᔪᓄᑦ ᐊᑭᖏᓐᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑕᒪᓐᓇ ᐱᓕᕆᐊᖑᔪᖅ ᐊᑯᓂᐅᔪᒥᑦ 
ᒐᕙᒪᒃᑯᓐᓂ ᓄᓇᕗᒻᒥ ᑮᓇᐅᔭᓂᑦ ᐊᑐᙱᓂᖅᓴᐅᑎᑦᑎᓂᐊᖅᑰᕐᑐᖅ ᐱᑦᑕᐃᓕᒪᓂᕐᒧᑦ ᐱᓕᕆᐊᖑᔪᓂᑦ. 
ᐱᓕᕆᕕᐅᔪᖅ ᐃᖅᑲᓇᐃᔮᖃᕐᓯᒪᒻᒪᕆᒻᒪᑦ ᐃᓕᓐᓂᐊᑎᑦᑎᓂᕐᒥᑦ ᐊᕐᕌᓂᐅᓚᐅᖅᑐᖅ ᐊᒻᒪᓗ ᓄᓇᕗᒻᒥ ᐊᒻᒪᓗ 
ᑖᒃᑯᐊ ᑮᓇᐅᔭᐃᑦ ᖃᑦᑎᐅᓂᖏᑦ ᐱᓯᒪᔭᒃᑲ ᐱᖃᕆᐊᖃᕐᑎᑦᑎᒃᑲᓂᕐᓂᐊᑐᔅᓴᐅᕗᑦ $2,000,000 ᑐᙵᕕᒋᓗᒍ, 
ᐃᒻᒪᖃ ᐊᕐᕌᓂᐅᓛᖅᑐᖅ ᑲᔪᓯᓂᖃᕐᓂᐊᖅᑯᑦ ᐃᖅᑲᓇᐃᔮᖃᕐᓗᑎᑦ ᐃᓕᓐᓂᐊᑎᑦᑎᓂᕐᒥᑦ ᖃᑦᑎᕆᔨᒃᑯᓐᓂ 
ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᕙᒃᑲ ᒐᕙᒪᒃᑯᑦ ᑕᐃᒪᐃᓕᐅᕋᓱᓐᓂᖏᓐᓂ ᐱᔾᔪᑎᒋᓪᓗᒍ 
ᑕᕝᕙᓃᑦᑎᓪᓗᖓ ᓄᓇᕗᒻᒥ ᓄᓇᓕᓐᓄᑦ ᒐᕙᒪᖏᓐᓄᑦ ᑲᑐᔾᔨᖃᑎᒌᖑᔪᑦ ᐱᒻᒪᕆᐅᔪᓂᑦ ᔭᒐᐃᓂᖃᓚᐅᖅᑯᒍᑦ 
ᐃᓚᖏᓐᓂ ᓄᓇᓕᓐᓂ ᐃᓪᓗᖁᑎᒋᔭᖏᑦ ᐃᑭᑦᑐᒥᓂᐅᒐᐃᒻᒪᑕ. ᐊᑕᐅᓯᕐᓕ ᐃᓕᓚᐅᖅᑕᕗᑦ  

ᐱᒡᒐᓇᖅᑐᒻᒪᕆᐳᑎᓪᓗᒍ ᐱᑕᖃᙱᓗᐊᕐᓂᐅᔪᖅ ᐃᑭᑎᑦᑎᑎᑦᑕᐃᓕᒪᓂᕐᒥᑦ ᐊᒻᒪᓗ ᐃᓕᓐᓂᐊᕐᓂᐅᔪᓂᑦ ᓄᓇᕗᒻᒥ 
ᐊᒻᒪᓗ ᖁᕕᐊᒻᒪᕆᑉᐳᖓ ᑕᒪᒃᑯᐊ ᖃᓄᐃᓕᐅᕈᑕᐅᓇᓱᐊᖅᑯᑦ ᐊᒻᒪᓗ ᖃᑦᑎᕆᔨᒃᑯᑦ ᐱᓕᕆᕕᖓ 
ᐃᖅᑲᓇᐃᔭᖃᑎᒌᓐᓂᕐᒥᑦ ᐃᓕᓐᓂᐊᑎᑦᑎᓂᕐᒥᑦ ᖃᑦᑎᕆᔨᒃᑯᑦ ᐊᒻᒪᓗ ᐃᓕᓐᓂᐊᕐᑎᑦᑎᓂᖅ ᓄᓇᕗᒻᒥ. 
 
ᖃᐅᔨᒪᕗᑎᑦ, ᓄᓇᓕᓐᓂ ᐃᓕᓐᓂᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔮᖃᒻᒪᕆᑉᐳᑦ. ᑕᐃᒪ, ᐃᓱᒪᕗᖓ 
ᑕᒪᓐᓇ ᒥᓂᔅᑕᐅᑉ ᐅᖃᐅᓯᕆᕋᑖᖅᑕᖓ, ᒫᓐᓇ ᖃᑦᑏᓐᓇᐅᔪᓂᑦ ᑮᓇᐅᔭᓂᑦ ᐊᑐᕐᓂᐊᕋᑦᑕ, ᐊᖏᔫᑎᓂᑦ 
ᐃᑲᔫᑎᐅᔪᓂᑦ ᓯᕗᓂᑦᑎᓐᓂ ᓴᐳᔾᔨᒍᓐᓇᕈᑦᑕ 20 ᐅᕝᕙᓘᓐᓃᑦ 30-ᒥᓕᐊᓐ ᓄᓇᓕᓐᓂ ᐊᑐᖅᑕᐅᕙᑦᑐᓂᑦ 
ᐃᓪᓘᔪᓂᑦ ᐊᒻᒪᓗ ᐊᓯᖏᑦ ᐱᓕᕆᐊᖑᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ ᐊᐱᖅᑯᑎᐅᕙᓪᓚᐃᕋᑖᖏᑦᑐᖅ. ᒪᑉᐱᖅᑐᒐᖅ 28-ᒦᑦᑐᒍ. ᑲᑎᑦᑐᒋ 
ᓴᐳᒻᒥᔪᑏᑦ ᐱᓕᕆᐊᑦ ᐊᖏᖅᑕᐅᓚᐅᖅᓯᒪᖏᑦᑐᖅ. $1,122,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᔫᑎᓄ ᐸᕐᓇᐃᓂᖅ ᐊᒻᒪ ᐱᓕᑦᑎᕋᐅᑎᓄᑦ. ᑲᑎᑦᑐᒋ ᐊᖏᔫᑎᓄ. ᐊᒻᒪ 
ᐱᔨᑦᑎᖃᐅᑎᓄ ᐊᖏᖅᑕᐅᓚᐅᖅᓯᒪᖏᑦᑐᑦ. $609,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᑕᐅᓚᐅᖅᓯᒪᖏᑦᑐᑦ. $6,700,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 29. ᐱᕙᓪᓕᐊᔪᓕᕆᓂᕐᒧ ᐊᒻᒪ ᐃᖏᕋᔪᓕᕆᓂᕐᒧ. ᐊᐅᓚᔾᔪᑎᖏᓐᓄ ᐊᒻᒪ 
ᓴᓇᔭᐅᓂᖏᓐᓄ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᑉᐱᖅᑐᒐᕐᒥ 29, $300,000 ᐱᔪᒪᔭᐅᒻᒪᑦ ᒐᕙᒪᒃᑯᓐᓂ 
ᐊᑐᓕᖅᑎᑕᐅᓗᓂ ᓇᓇᖤ ᐊᐅᓚᓂᖏᓐᓄ ᐱᓕᕆᕕᐅᔪᒥ ᐱᕙᓪᓕᐊᑎᑦᑎᓂᕐᒧ ᐊᒻᒪ ᐃᖏᕋᔪᓕᕆᓂᕐᒧ. ᖃᑦᑎᑦ 
ᓂᐅᕕᕈᓐᓴᐅᑦ ᑳᓐᑐᕌᖅᓯᒪᔪᑦ ᓱᓇᒃᑯᑖᓄ ᐅᕝᕙᓘᓐᓃᑦ ᑐᓂᔭᐅᓯᒪᔪᑦ ᐅᓪᓗᒥᒧ ᐊᒻᒪ ᖃᑦᑎᑦ 
ᐃᓱᒪᓕᐅᖅᑕᐃᓯᒪᕙᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᖓ ᑐᑭᓯᓯᒪᔭᖓᓂ ᑖᒃᑯᐊ $300,000 ᑕᕙᓂ 
ᐃᓚᒋᐊᕈᑕᐅᔪᓂ ᒪᓕᒐᕐᒥ ᑎᑎᕋᕐᕕᑖᕐᓗᑎ ᓇᓇᖤ ᖃᐅᔨᓴᖅᑕᐅᓂᖏᓐᓄ ᐊᒻᒪ ᐃᓕᓐᓂᐊᑎᑦᑎᓂᕐᒧ, 
ᐱᖃᓯᐅᑎᓯᒪᓂᐊᖅᑐᑦ ᐱᖓᓱᑦ ᐅᕝᕙᓘᓐᓃᑦ ᑎᓴᒪᑦ ᐃᖅᑲᓴᐃᔭᖅᑏᑦ ᐊᒻᒪ ᐊᓪᓚᒃᕕᑖᕐᓗᑎ. ᐅᖃᐅᓯᕆᓗᒍ 
ᐱᓕᕆᐊᖑᓯᒪᓕᖅᑐᓂ ᑲᒪᒋᔭᖃᖅᑐᖅ ᐊᐅᓚᖅᑎᓂᕐᒥ ᓇᓇᖤ ᐱᓕᕆᐊᓂ, ᑐᑭᓯᒋᐊᕐᕕᒃᓴᐃᑦ ᐱᓯᒪᖏᑕᒃᑲ, 
ᐱᒻᓚᕋᕋᐱᑦ ᐸᒐᒧᖅᑳᖅ, ᖃᓄᐃᓕᖓᓂᖏ ᓴᖅᑭᑕᐅᓂᖓᓄ ᐱᓯᒪᖏᑕᒃᑲ ᐊᒻᒪ ᖃᐅᔨᓴᖅᑕᐅᓂᖏ 
ᐱᓇᓱᐊᒃᑲᓂᕐᓂᕐᒥ ᓇᓇᖤᑯᓐᓄ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐃᕝᔭᕈᑕᐃᓚᒃ. ᑕᐃᒪᖃᐃ? 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᑕᐃᒪᑲᓚᐅᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒪᑉᐱᖅᑐᒐᖅ 29. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᑐᐃᓐᓇᖅ ᐃᓚᖓᓂ ᐊᐱᖅᑯᑎᒥ, ᐊᖓᔪᖅᑳᖑᔪᖅ ᑐᓂᓯᔪᓐᓇᓂᐊᖅᑲ 
ᑐᑭᓯᒋᐊᕐᕕᒃᓴᓂ ᕕᕗᐊᕆᒥ ᑲᑎᒪᓕᕈᑦᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᐱᔪᓐᓇᓂᐊᖅᑕᕗ ᑐᑭᓯᒋᐊᕐᕕᒃᓴᐃ ᓱᒃᓯᕌᕆᔭᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. ᑕᐃᒪᖃᐃ? ᒪᑉᐱᖅᑐᒐᖅ 29-ᒦᑦᑐᒍ. ᑎᒥᒥᑦ ᐊᐅᓚᑦᑎᓂᖅ. 
ᑲᑎᑦᑐᒋ ᑎᑎᒥᑦ ᐊᐅᓚᑦᑎᓂᖅ ᐊᖏᖅᑕᐅᓚᐅᖅᓯᒪᖏᑦᑐᑦ. $369,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᕙᓪᓕᐊᔪᓕᕆᕕᒃ ᐊᒻᒪ ᐃᖏᕋᔪᓕᕆᕕᒃ ᐊᖏᖅᑕᐅᓚᐅᖅᓯᒪᖏᑦᑐᑦ. $659,000. 
ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᕐᓗᒍ. ᒪᑉᐱᖅᑐᒐᖅ 30. ᑲᑎᑦᑐᒋᑦ ᐃᖏᕋᔪᓕᕆᓂᕐᒧ. $367,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋ ᐱᓕᕆᕕᒻᒧ ᐊᖏᖅᑕᐅᓚᐅᖅᓯᒪᖏᑦᑐᑦ. $1,404,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 31. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐊᐅᓚᓂᖏᓐᓄ ᐊᒻᒪ 
ᓴᓇᔭᐅᓂᖏᓐᓄ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᑦᑐᒋᑦ ᐊᒥᒐᕐᓯᓗᐊᕈᑎᒥᓃᑦ $7,700,000 ᑎᑎᕋᕐᓯᒪᔪᖃᕆᓪᓗᓂ 
$2,900,000 ᐊᕐᕌᒍᒧᑦ ᖃᓄᐃᓕᒋᐊᖅᑕᐅᑲᓐᓂᕈᓐᓇᖏᑦᑐᓄᑦ ᐊᒥᒐᕐᓯᔾᔪᑎᒥᓂᐅᔪᓄᑦ ᓄᓇᓕᓐᓂ 
ᐃᓪᓗᓕᕆᔨᒃᑯᓐᓂᑦ. 
 
ᐊᖓᔪᖅᑳᖑᔪᖅ ᐅᖃᐅᔾᔨᔪᓐᓇᖅᐸ ᐅᕙᑦᑎᓐᓂᒃ ᐱᓗᐊᖅᑐᒥᒃ $2.9 ᒥᓕᐊᓐ ᑭᓱᒧᑦ ᐊᑐᕐᓂᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐊᑦᑎᐊᕈᐊᐃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐊᑭᑦᑐᕆᐊᕈᑎᒋᔭᖓ ᐅᐊᑦᑎᐊᕈ ᐊᑭᓕᐅᑕᐅᖃᑦᑕᕐᓯᒪᔪᓂᒃ ᐆᒻᒪᖅᑯᑎᓕᕆᓂᕐᒧᑦ ᐊᒻᒪᓗ ᐃᑲᔪᕈᑕᐅᔪᑦ  

ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᓐᓄᑦ ᐱᒋᐊᖅᑐᑎᒃ ᐋᒡᒋᓯ 2004. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕐᓯᒪᔪᖅ 4.8 ᒥᓕᐊᓐ ᑮᓇᐅᔭᑎᒍᑦ ᐃᒃᐱᓐᓇᕐᓂᖏᑦ ᐅᖅᓱᐊᓗᐃᑦ 
ᐊᑭᑦᑐᕆᐊᓚᐅᕐᓂᖏᓐᓄᑦ, ᑭᓯᐊᓂᓕ ᐊᖓᔪᖅᑳᖑᔪᖅ ᓇᓗᓇᐃᕐᓯᒋᐊᒃᑲᓐᓂᕈᓐᓇᖅᑲ 2.9 ᒥᓕᐊᓐ ᑭᓱᒧᑦ 
ᐊᑐᖅᑕᐅᓂᐊᕐᒪᖔᑕ. ᖃᓄᐃᑦᑐᓄᑦ ᐆᒻᒪᖅᑯᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᑐᖅᑕᐅᓂᐊᖅᑐᑦ ᐅᖅᓱᐊᓗᐃᑦ 
ᐊᑭᑦᑐᕆᐊᕐᓂᖏᓐᓄᑦ ᐊᒻᒪ ᐃᒥᕐᒧᑦ ᒥᓪᓗᖅᑕᐅᓂᖏᓐᓄᑦ ᓄᑖᖑᔪᑦ ᐃᓪᓗᒃᓴᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕ. ᑕᐃᒫ ᑭᓯᐊᓂᐅᓗᓂᐅᓂᐊᕐᒪᑦ, ᑕᐃᒪᓕ ᖃᐅᒻᒪᖅᑯᑎᐅᔪᑦ ᐊᑭᑦᑐᕆᐊᓛᖅᐸᑦ, 
ᑕᐃᒃᑯᐊ ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᒥᓱᕈᕆᐊᖅᑕᐅᓂᐊᖅᐸᑦ ᑮᓇᐅᔭᑖᕆᕙᒃᑕᖏᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᖃᐅᒻᒪᖅᑯᑎᓄᑦ ᐊᑭᑦᑐᕆᐊᕐᓂᐅᓂᐊᖅᑐᖅ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪ ᐅᐊᑦᑎᐊᕈ, ᑲᑎᒪᓂᖃᖅᑎᓪᓗᑕ ᑕᒪᓐᓇ 
ᐊᑕᖏᕐᓗᒍ ᑲᒪᒋᓛᕋᑦᑎᒍᑦ ᑕᒪᓐᓇ ᒥᓂᔅᑕᐅᔪᑦ ᑲᒪᒋᔭᐅᓛᖅᑐᖅ ᐱᔾᔪᑎᖃᖅᑐᖅ ᐊᑭᑦᑐᕆᐊᕐᓂᐅᔪᒥᒃ ᐊᒻᒪᓗ 
ᐊᑐᓕᖁᔭᔪᑦ ᖃᐅᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᐅᔪᑦ ᐊᑐᓕᖁᔭᐅᓯᒪᓕᖅᐸᑦ ᒥᓂᔅᑕᐅᔪᓄᑦ, 
ᕿᒥᕐᕈᓇᓛᖅᑕᕗᑦ ᑕᒪᒃᑯᐊᓕᒫᑦ ᐃᒃᐱᓐᓇᕐᓂᖃᕐᓂᐊᖅᑐᑦ, ᑭᓯᐊᓂᓕ ᐃᒃᐱᓐᓇᕐᓂᕆᓛᖅᑕᖓᓄᑦ 
ᐊᑭᑦᑐᕆᐊᕐᓂᒃᓴᐅᔪᒧᑦ, ᒐᕙᒪᒃᑯᑐᐃᓐᓇᐅᖏᑦᑐᓄᑦ ᐊᒥᓱᐊᖅᑎᖅᑐᑕ ᐅᖃᖃᑦᑕᕋᑦᑕ ᓄᓇᕗᑦ ᒐᕙᒪᒃᑯᖏᑦ 
ᑲᒪᕙᒃᑐᑦ 80%-ᖏᓐᓂᒃ ᐊᑭᖏᓐᓂᑦ ᑕᒪᓐᓇ ᕿᒥᕐᕈᔭᕆᐊᖃᖅᑕᕗᑦ.  
 
ᕕᕝᕗᐊᕆᐅᓕᖅᐸᑦ ᑕᒪᓐᓇ ᐅᖃᐅᓯᕆᔪᓐᓇᑦᑎᐊᑲᓐᓂᓛᖅᑕᕗᑦ ᖃᓄᖅ ᑐᑭᖃᓪᓚᕆᓐᓂᐊᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᑎᓐᓂᒃ ᓄᓇᕗᑦ ᒐᕙᒪᒃᑯᖏᑦ ᐊᑐᐃᓐᓇᐅᑎᑦᑎᕙᒃᐸᑦ ᓄᓇᓕᓐᓂ 
ᐃᓪᓗᓕᕆᔨᒃᑯᓐᓄᑦ ᐊᑐᓂᑦ %-ᖏᑎᒍᑦ ᐊᐅᓚᓂᖏᓐᓄᑦ ᒪᑭᒪᔾᔪᑎᖏᓐᓄᑦ ᐊᓯᖏᓄᓪᓗ ᐊᑭᒋᔭᖏᓐᓄᑦ 
ᐊᑭᓕᐅᑎᒋᐊᖃᖅᐸᑦᑐᓄᑦ ᒪᑭᑕᑎᑦᑎᓂᕐᒧᑦ ᐃᓪᓗᓂᒃ ᐊᒻᒪ ᐱᔨᑦᓯᕈᑕᐅᔪᓂᒃ ᑕᒪᒃᑯᓄᖓ ᐊᑐᖅᑐᐊᖅᑐᓄᑦ ᐊᒻᒪ 
ᓄᓇᓕᐅᔪᑦ ᐃᓪᓗᖃᖅᑎᑦᑎᔪᓄᑦ ᐃᓄᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᔭᒃᑯᑦ ᐅᕙᖓ ᐃᖅᑲᓇᐃᔭᖅᑎᖏᓐᓂᑦ ᑕᒪᓐᓇ 
ᖁᑦᑎᑦᑐᑳᓪᓚᓗᔪᖅ. ᑮᓇᐅᔭᖅᑖᕐᕕᖃᓗᐊᙱᒻᒪᑕ, ᑭᓯᐊᓂᓕ ᓇᒻᒪᓇᙱᒃᑲᓗᐊᖅᐳ ᑕᐃᓐᓇ ᐃᓪᓗᓕᕆᔨᕐᔪᐊᒃᑯᑦ  

ᐊᖓᔪᖅᑳᖓ ᒫᓂᙱᒻᒪᑦ. ᐊᖏᕈᓐᓇᖅᑐᖓ ᑐᑭᓯᒋᐊᕈᓐᓇᕐᓗᒋᑦ ᑕᒪᒃᑯᐊ ᖃᓄᑎᒋ ᐊᑐᓂᑦ ᓄᓇᓕᐅᔪᑦ 
ᐱᑎᑕᐅᖃᑦᑕᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᑐᓴᒐᒃᓴᐅᔪᓂ ᐅᖃᓕᒫᓚᐅᕐᓯᒪᒐᒪ ᓯᐱᓯᒃᑯᑦ ᐅᓂᒃᑳᓕᐊᒥᓂᖓᓂᒃ ᒪᐃᖑᓚᐅᖅᑐᒥ $6,000,000 
ᐱᑕᖃᓚᐅᕐᒪᑦ ᐃᓪᓗᓄᑦ ᐊᑐᖅᑐᐊᖅᑐᓄᑦ ᐊᑭᓕᒃᓴᕆᔭᐅᔪᓂᒃ ᐊᒻᒪᓗ ᐅᖓᑖᓂ $1,000,000 
ᓱᕋᖅᑎᖅᑕᐅᕙᒃᑐᓄᑦ ᓱᓕ ᐱᔭᐅᓚᐅᕐᓯᒪᙱᑦᑐᓂᒃ. ᐅᖃᕐᓯᒪᕙᓪᓚᐃᓚᐅᖅᑐᓄᖅ ᐅᑭᐅᓄᑦ 30-ᓄᑦ. 
 
ᖁᓚᙱᑦᑐᖓ ᐱᓕᕆᕕᐅᔪᑦ ᐊᒃᓱᕈᒃᑲᓐᓂᕋᓱᐊᖅᑐᑦ ᑕᒪᓐᓇ ᑲᒪᒋᓇᓱᐊᕐᓗᒍ. ᐃᒪᐃᑦᑑᔭᕐᒪᑦ ᐅᕙᓐᓄᑦ ᑕᒪᒃᑯᐊ 
ᒐᕙᒪᒃᑯᓐᓂᑦ ᑮᓇᐅᔭᐃᑦ ᐱᔭᐅᖃᑦᑕᕐᒪᑕ ᐊᑭᓕᐅᑕᐅᓂᐊᕐᓗᑎᒃ. ᑮᓇᐅᔭᖃᑐᐃᓐᓇᕈᓐᓇᖏᑦᑐᖅ, 
ᐊᑭᓕᐅᑕᐅᔭᕆᐊᖃᖅᑐᑦ ᐱᖃᑦᑕᖏᓪᓗᒋᑦ ᐊᒻᒪ ᑮᓇᐅᔭᖃᕆᐊᖃᕐᒪᑦ ᓴᓇᒋᐊᕈᑎᒃᓴᐅᔪᓂᒃ, ᑮᓇᐅᔭᖃᕆᐊᖃᖅᑐᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ ᐊᒻᒪᓗ ᐅᖃᓕᒫᓚᐅᕆᓪᓗᖓ ᓇᒥᑭᐊᖅ ᐊᑭᖃᕆᐊᖃᖅᐸᒻᒪᑕ ᐃᓪᓗᐃᑦ 
$18,000 ᐊᐅᓚᓂᖏᓐᓄᑦ ᒪᑭᒪᒍᑎᖏᓐᓄᑦ ᓄᓇᕗᑦ ᒐᕙᒪᒃᑯᖏᑦ ᐊᑭᓖᔭᕆᐊᖃᖅᐸᑦᑐᑦ ᐃᓪᓗᒧᑦ ᐊᑕᐅᓯᕐᒧᑦ 
ᓄᓇᕗᒻᒥ. 
 
ᑕᒪᓐᓇᓗ ᐊᑭᓕᖅᑕᐅᑲᓐᓂᕆᐊᖃᖅᐸᒃᑐᓂ ᑮᓇᐅᔭᓕᐊᖑᕙᒃᑐᓄᑦ ᒐᕙᒪᒃᑯᑦ ᐊᒥᓱᑲᓪᓚᐅᔪᓂᒃ 
ᐊᑭᓖᔭᕆᐊᖃᖅᐸᑦᑐᑦ. ᑕᐃᒪᓕ ᐊᑭᓖᑎᑦᑎᖃᑦᑕᕈᕕᑦ $60 ᑕᖅᑭᖅ ᐊᑕᐅᓯᖅ $18,000-ᕈᔾᔭᖏᒻᒪᑦ. 
ᖃᐅᔨᔪᒪᑐᐃᓐᓇᖅᐳᖓ ᖃᑦᑎᑦ ᑮᓇᐅᔭᐃᑦ ᒐᕙᒪᒃᑯᑦ ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ ᐊᑐᓂᑦ ᑐᓂᓯᕙᒻᒪᖔᑕ 
ᓄᓇᓕᓐᓂᑦ ᐃᓪᓗᓕᕆᔨᒃᑯᓐᓄᑦ ᐊᐅᓚᑦᑎᖁᓪᓗᒋᑦ ᐃᓪᓗᓂᒃ ᐊᒻᒪ ᐊᑭᓕᐅᑕᐅᔪᓂᑦ ᓄᓇᓕᓐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓕᑕᕆᕙᒃᑲ ᑲᑎᒪᔨᐅᑉ ᐃᓱᒫᓘᑎᖏᑦ ᐊᒻᒪᓗ 
ᐃᓱᒪᕗᖓ ᐃᓚᖏᑦ ᓄᓇᓖᑦ ᐱᓕᕆᓂᖅᓴᒻᒪᕆᐅᒻᒪᑕ ᐊᓯᖏᓐᓂᑦ ᓄᓇᓕᓐᓂᑦ ᐊᑭᓕᕋᔅᓴᓂᑦ ᓄᐊᑦᑎᕙᑦᑐᑎᒃ 
ᐊᒻᒪᓗ ᐱᓕᕆᐊᖃᖅᐸᑦᑐᑎᒃ ᑕᐃᒃᑯᓂᖓ ᐊᑭᓕᖅᓱᐃᒍᓐᓃᖅᑐᓂᑦ ᐅᑦᑑᑎᒋᓪᓗᒍ ᐃᖃᓗᑦᑑᑦᑎᐊᕐᒥᑎᑐᑦ. ᐃᓪᓗᒥᑦ 
ᐊᑐᖅᑐᐊᖅᑐᑦ ᐊᓂᑎᑕᐅᓂᐅᓴᔪᑦ ᐊᒥᓲᒻᒪᑕ ᐊᑭᓕᖅᓱᐃᔪᓐᓃᖅᑐᑦ. 
 
ᐅᖃᐅᓯᖓ ᑐᓴᕈᒥᓇᖅᑐᒻᒪᕆᐅᕗᖅ. ᐱᔾᔪᑎᒋᓪᓗᒍ ᖃᑦᑎᓂᑦ ᑐᓂᔭᐅᕙᒻᒪᖔᑕ ᓄᓇᓕᓐᓄᑦ ᐃᓪᓗᓕᕆᔨᓕᒃᑯᑦ 
ᓄᓇᕗᒻᒥ ᒐᕙᒪᒃᑯᓐᓂᑦ, ᑐᑭᓯᒋᐊᕈᑎᒃᓴᓂᑦ ᑕᒪᑐᒧᖓ ᐊᑐᐃᓐᓇᖃᙱᓐᓇᒪ, ᐊᒻᒪᓗ ᐅᖃᖅᑲᐅᒐᒪ ᐅᐊᑦᑎᐊᕈ 
ᒪᒥᐊᓇᐅᒐᓗᐊᖅ ᑕᕝᕙᓃᙱᒻᒪᑦ ᐊᖓᔪᖅᑳ ᑭᓯᐊᓂ ᑕᒪᓐᓇ ᑐᓴᖅᑕᐅᑎᓛᖅᐸᕋ ᐊᖓᔪᖅᑳᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑕᒪᔾᕙᑑᕚ? ᖁᔭᓐᓇᒦᒃ, ᐲᑕᓴᓐ. 
 
ᒪᑉᐱᖅᑐᒐᖅ 31-ᒦᑉᐳᒍᑦ. ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ. ᐊᒡᒍᖅᓯᒪᔪᑦ. ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ 
ᐊᖏᕈᑕᐅᒌᖅᓯᒪᙱᑦᑐᑦ. $8,009,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓴᓂᕐᕙᖅᑕᐅᓯᒪᔪᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᓴᓂᕐᕙᖅᑕᐅᓯᒪᔪᑦ. 
$45,502,000. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. ᒪᓕᒐᖅ 11, 
2004-05. ᓇᓗᓇᐃᖅᓱᖅᓯᒪᔪᓂᑦ 1. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 2-ᒨᕐᓗᑕ ᐃᓗᐊᓂ ᐊᒡᒍᖅᓯᒪᔪᑦ. ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ. 
$45,502,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ. $35,502,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᖓ 3. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 7. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᓕᒐᔅᓴᓕᒫᕐᒧᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᓕᒐᔅᓇᖅ 2 ᐊᑐᐃᓐᓇᐅᓕᖅᐳᖅ ᐱᖓᔪᐊᓂᑦ ᐅᖃᓕᒫᖅᑕᐅᓂᐊᕐᓗᓂ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᓕᒐᔅᓴᖅ 3. ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ. ᐊᑭᑐᔪᓄᑦ ᒪᓕᒐᖅ. 
ᓄᖅᑲᖓᑲᐃᓐᓇᕐᓂᐊᕋᑦᑕ 5-ᒥᓂᔅᓯᓂᑦ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᓚᐅᖅᑐᑦ 14:54 ᐅᑎᖅᑐᑎᒃ 15:16 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᔪᓯᒋᐊᕈᓐᓇᓕᖅᑐᒍᑦ. ᐱᓕᕆᐊᒃᓴᑎᓐᓂ ᐊᐃᑉᐹ ᐃᓚᒋᐊᕈᑎᑦ ᑐᖅᑯᖅᑕᐅᔪᑦᓴᑦ 
ᐊᑭᑐᔫᑎᓄᑦ II, 2004/05, ᐱᖁᔭᒃᓴᖅ 3. ᒪᑉᐱᒐᕐᒧᐊᕐᓗᑕ 4ᒧᑦ. ᑮᓇᐅᔭᖃᖅᑎᑦᑎᔪᑦ ᐊᑭᑐᔫᑎᓂᒃ. 
ᑮᓇᐅᔭᓕᕆᔾᔪᑎᑦ. ᑲᑎᓪᓗᒋᑦ ᑮᓇᐅᔭᓕᕆᔾᔪᑎᑦ ᐊᔾᔨᐅᙱᑐᒃᑰᖅᑐᑦ ᑎᓕᐅᕐᔪᑎᑦ. $39,000. ᑲᑎᑦᑐᒋᑦ 
ᒥᓂᔅᑕᐅᕝᕕᐅᔪᑦ. $39,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᑲᓇᐃᔭᖅᑐᓕᕆᔨᓄᑦ ᐊᑭᑐᔫᑎᑦ. ᑎᒥᖓ. ᑐᑭᒧᐊᖅᑎᑦᑎᔨᖏᑦ. ᑲᑎᑦᑐᒋᑦ 
ᑐᑭᒧᐊᖅᑎᑦᑎᔨᓂᑦ ᐊᔾᔨᐅᙱᑐᒃᑯᑦ ᑎᓕᐅᕆᔾᒧᑎᖏᑦ ᓯᕗᓂᐊᒍᑦ ᐊᖏᖅᑕᐅᓐᓂᖏᑦᑐᑦ. $100,000. ᐊᖏᖅᐱᓯ? 
ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᑦᓱᒥᖓ ᑕᑯᓕᕆᕗᒍᑦ $100,000 ᓅᑕᐅᓂᖏᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᐅᓚᔾᔪᑎᖏᓐᓂᑦ ᐊᑭᑐᔫᑎᓄᑦ, ᐱᐊᓂᒃᑕᐅᖁᓪᓗᒋᑦ ᓴᓇᒋᐊᒃᑲᓐᓂᖁᑎᐅᔪᑦ ᐅᐊᓴᕐᕕᒥᓂᕐᒥᒃ. 
ᖃᐅᔨᒪᒐᓗᐊᖅᑐᖓ ᐊᐱᖅᑯᑎᖃᖅᑲᐅᒐᒪ ᐅᐊᑦᑎᐊᖅ ᐃᓚᒋᐊᕈᑎᐅᔪᑦ ᖃᑦᑎᐅᓂᖏᓐᓂᒃ ᑕᕝᕙᓂ, 
ᐊᐅᓚᓪᔪᑎᐅᔪᓂ. 
 
ᑖᓐᓇ ᐃᓚᙵᕈᑎᑐᐃᓐᓇᐅᕙ ᐃᓚᒋᐊᕈᑎᐅᕙᓘᕝᕙ ᑕᐃᒃᑯᓇᙵᑦ ᓯᕗᓂᐊᒍᑦ ᑐᖅᑯᖅᑕᐅᔪᒥᓂᕐᓂᒃ, ᐅᕝᕙᓗ 
ᑖᓐᓇ ᖄᒃᑲᓐᓂᐊᒍᑦ ᑮᓇᐅᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᓱᓕᔪᖅ. ᑖᒃᑯᓇᙵᑦᑕᐃᓐᓇᖅ 
ᐊᐱᖅᑯᑎᖃᖅᑐᖅ ᐊᒻᒪᓗ ᐱᓕᕆᐊᕆᓪᓗᑎᒍ ᐊᐅᓚᔾᔪᑎᑦ ᐱᖁᔭᑦᓴᑦ ᐃᓛᒃᑰᖅᑐᓂ, ᑖᓐᓇ 
ᑕᑯᑎᑦᓯᓪᓗᐊᑐᐃᓐᓇᖅᑐᖅ ᑖᒃᑯᓇᙵᓴᐃᓐᓇᖅ ᖃᑦᑎᐅᓐᓂᕆᔭᖏᓐᓂᒃ ᐊᑭᑐᔫᑎᓄᑦ ᐱᖁᔭᒃᓴᐃᑦ 
ᐃᓛᒃᑰᖅᑐᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖓᓄᐊᖅᑐᒍᑦ 5ᒧᑦ. ᑎᒥᖓ ᑐᑭᒧᐊᖅᑎᑦᑎᔨᑦ. ᑲᑎᑦᑐᒋᑦ 
ᑐᑭᒧᐊᖅᑎᑦᑎᔨᓄᑦ ᐊᖏᖅᑕᐅᓐᓂᖏᑦᑐᑦ ᓯᕗᓂᐊᒍᑦ. $100,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᒥᓂᔅᑕᐅᕝᕕᒃᔅᑕᐅᕝᕕᖕᒧᑦ. $100,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐᖓᓐᓄᐊᕐᓗᑕ 6ᒧᑦ. ᑎᒥᖓ. ᑐᑭᒧᐊᖅᑎᑦᑎᔨᑦ. ᑲᑎᑦᑐᒋᑦ ᑐᑭᒧᐊᖅᑎᑦᑎᔨᓄᑦ, 
ᐊᔾᔨᐅᙱᑐᒃᑯᑦ ᑎᓕᐅᕆᔾᔪᑎᑦ. $229,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᑎᓕᐅᕐᕕᑦ ᐊᒻᒪ ᐃᖅᑲᖅᑐᐃᕕᓕᕆᔨᑦ. $634,000. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐊᔾᔨᐅᙱᑐᒃᑯᑦ ᑎᓕᐅᕆᔾᔪᑎᑦ. $84,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᒥᓂᔅᑕᐅᕝᕕᖕᒧᑦ. $947,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ: ᒪᑉᐱᕐᓗᒍ 7-ᒧᑦ. ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ ᐊᒻᒪᓗ 
ᒪᒃᑯᑦᑐᓕᕆᔨᒃᑯᑦ ᐊᖏᔫᑎᓄᑦ ᑮᓇᐃᔭᐃᑦ ᐊᑐᖅᑐᔅᓴᐃᑦ. ᐱᓕᕆᕕᒃ. ᐊᖓᔪᖅᑳᖃᕐᕕᒃ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. $111,000 ᑐᔅᓯᕋᐅᑎᐅᕗᖅ ᓅᑦᑕᐅᖁᔭᐅᓪᓗᑎᑦ ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ ᐊᒻᒪᓗ ᒪᒃᑯᑦᑐᓕᕆᔨᒃᑯᓐᓂᑦ ᑮᓇᐅᔭᐃᑦ ᐊᖏᔫᑎᓄᑦ ᐊᑐᖅᑐᔅᓴᐃᓂᑦ 
ᑕᕝᕗᖓ ᓄᓇᓕᓐᓂ ᐱᖅᑯᓯᑐᖃᓕᕆᔨᒃᑯᓐᓄᑦ ᐃᓄᑐᖃᕐᓄᑦ ᐊᒻᒪᓗ ᒪᒃᑯᑐᒃᑯᕕᓐᓄᑦ. 
 
ᐱᓕᕆᕕᐅᔪᖅ ᓴᖅᑮᓂᐊᖅᑳ ᑎᑎᕋᖅᓯᒪᑦᑎᐊᖅᑐᒥᑦ ᐅᓂᒃᑳᓕᐊᖑᔪᒥᑦ ᐊᕐᕌᒎᑕᒫᖅᓯᐅᒻᒥᑦ ᐊᕐᕌᒎᓛᖅᑐᒥ 2004-
2005 ᐊᖏᔪᓄᑦ ᑮᓇᐅᔭᐃᑦ ᐊᑐᖅᑐᒥᓂᐅᔪᓄᑦ, ᐱᖃᓯᐅᑎᓗᒋᑦ ᐱᓕᕆᐊᖑᔪᑦ ᑮᓇᐅᔭᖃᕐᑎᑕᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑐᓂᓂᐊᖅᑲᕋ ᒥᓂᔅᑕᐅᔪᒧᑦ ᑲᒪᔪᒧᑦ ᐱᓕᕆᕕᒻᒥ 
ᑕᐃᒪᐃᖁᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒍᒪᑐᐃᓐᓇᖅᑯᖓ ᖃᐅᔨᒍᓐᓇᓂᐊᕐᒪᖔᑦᑕ ᒥᓂᔅᑕᐅᔪᖅ ᐱᔪᓐᓇᕋᔭᕐᒪᖔᖅ 
ᐊᑐᐃᓐᓇᐅᑎᑦᑎᓗᓂ ᑕᒪᓐᓇ ᑐᑭᓯᒋᐊᕈᑎᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᓕ ᑭᐅᓱᒋᕋᑖᖅᑲᕋ ᐊᐱᖅᑯᑎᐅᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐹᓇᐸᔅ, ᐊᐱᖅᑯᑎᒋᔭᐃᑦ ᐅᖃᐅᓯᕆᒃᑲᓐᓂᕈᓐᓇᖅᑭᐅᒃ? 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. $111,000 ᑐᔅᓯᕋᐅᑎᐅᕗᖅ ᓅᑦᑕᐅᖁᔭᐅᓪᓗᑎᑦ ᐃᓕᖅᑯᓯᓕᕆᔨᒃᑯᑦ, 
ᐅᖃᐅᓯᓕᕆᔨᒃᑯᑦ, ᐃᓄᑐᖃᓕᕆᔨᒃᑯᑦ ᐊᒻᒪᓗ ᒪᒃᑯᑦᑐᓕᕆᔨᒃᑯᓐᓂᑦ ᑮᓇᐅᔭᐃᑦ ᐊᖏᔫᑎᓄᑦ ᐊᑐᖅᑐᔅᓴᐃᓂᑦ 
ᑕᕝᕗᖓ ᓄᓇᓕᓐᓂ ᐱᖅᑯᓯᑐᖃᓕᕆᔨᒃᑯᓐᓄᑦ ᐃᓄᑐᖃᕐᓄᑦ ᐊᒻᒪᓗ ᒪᒃᑯᑐᒃᑯᕕᓐᓄᑦ. 
 
ᐱᓕᕆᕕᐅᔪᖅ ᓴᖅᑮᓂᐊᖅᑳ ᑎᑎᕋᖅᓯᒪᑦᑎᐊᖅᑐᒥᑦ ᐅᓂᒃᑳᓕᐊᖑᔪᒥᑦ ᐊᕐᕌᒎᑕᒫᖅᓯᐅᒻᒥᑦ ᐊᕐᕌᒎᓛᖅᑐᒥ 2004-
2005 ᐊᖏᔪᓄᑦ ᑮᓇᐅᔭᐃᑦ ᐊᑐᖅᑐᒥᓂᐅᔪᓄᑦ, ᐱᖃᓯᐅᑎᓗᒋᑦ ᐱᓕᕆᐊᖑᔪᑦ ᑮᓇᐅᔭᖃᕐᑎᑕᐅᔪᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᓴᖅᑭᑎᓐᓂᐊᖅᑲᕗᑦ 
ᐅᓂᒃᑳᓕᐊᕆᔭᑦᑎᓂᑦ ᐊᕐᕌᒎᒧᑦ 2004-2005, ᐊᒻᒪᓗᑦᑕᐅᖅ ᑎᑎᖅᓯᒪᓂᐊᖅᑯᑦ ᑮᓇᐅᔭᐃᑦ ᑭᓱᒧᑦ ᐊᑐᕐᓂᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ ᑕᐹᕐᔪᒃ. ᑕᕝᕙᓃᓕᖅᑯᒍᑦ ᒪᑉᐱᖅᑐᒐᖅ 7. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᑉᐳᖓ ᑐᔅᓴᕆᐊᔅᓴᖅ ᐊᒻᒪᓗ ᑕᑯᔪᒪᓂᖃᖅᑯᖓ ᑐᑭᓯᒋᐊᕈᑎᐅᔪᓂᑦ 
ᓴᖅᑭᑕᐅᓂᐊᖅᑐᓂᑦ ᒪᓕᒐᓕᐅᕐᕕᑎᓐᓄᑦ. ᐊᑖᓂᑦᑎᐊᖅ ᑎᑎᖅᓯᒪᔪᖃᖅᑯ ᐃᓚᒋᐊᕈᑎᐅᔪᓂᑦ $15,000 
ᐋᖅᑭᒋᐊᖅᑕᐅᑲᓐᓂᕐᓂᐅᔪᒧᑦ ᐊᓪᓚᕕᒋᔭᖓᓄᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ ᖁᓛᒍᒃᑲᓐᓂᖅ ᑮᓇᐅᔭᐃᑦ ᐊᓯᖏᓐᓂ ᑕᕝᕙᓃ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 
ᖃᐅᔨᒪᕗᖓ ᒥᓂᔅᑕᐅᔪᖅ ᐅᖃᓚᐅᕐᓂᖓᓂ ᑲᑎᑦᑐᒋᑦ ᑮᓇᐅᔭᐃᑦ ᖃᑦᑎᐅᓂᖏᓐᓂ. 
 
ᖃᐅᔨᒍᒪᑐᐃᓐᓇᖅᑯᖓᓕ ᑕᒪᓐᓇ ᐃᓚᒋᐊᕈᑎᒃᑲᓂᐅᒻᒪᖔᖅ ᐱᖃᓯᐅᑎᓯᒪᔪᓂᑦ ᑲᑎᑦᑐᒋᑦ ᑮᓇᐅᔭᐃᑦ 
ᖃᑦᑎᐅᓂᖏᓐᓂ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑮᓇᐅᔭᖅ ᓴᖅᑭᔮᖅᑐᑦ ᒪᑉᐱᖅᑐᒐᖓᓂ 7 
ᐱᓕᕆᕕᒻᒧᑦ ᐃᓕᖅᑯᓯᓕᕆᔨᒃᑯᓐᓂ ᐊᑭᓕᐅᑎᒋᓂᐊᖅᑕᖓ ᐋᖅᑭᒋᐊᖅᑕᐅᓂᖓᓄᑦ ᐊᓪᓚᕕᒋᔭᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᑐᑐ. 
 
ᑐᑐ: ᐃᒃᓯᕙᐅᑕᖅ, ᖃᐅᔨᒍᒪᑐᐃᓐᓇᖅᑯᖓᓕ ᐱᓕᕆᕕᐅᔪᖅ ᐃᓕᖅᑯᓯᓕᕆᔨᒃᑯᑦ ᐊᑭᓕᐅᑎᖓ ᑖᒃᑯᓄᖓ 
ᐋᖅᑭᒋᐊᖅᑕᐅᓂᖏᓐᓄᑦ ᑭᓯᐊᓂᓕ ᐃᑉᐸᔅᓴᖅ ᒥᓂᔅᑕᐅᔪᖅ ᐅᖃᓚᐅᕐᖓᑦ ᑳᓐᑐᕌᖃᕐᓂᕋᐃᓪᓗᓂᑦ ᑕᒪᒃᑮᓐᓄᒃ 
ᐱᓕᕆᕕᒻᒧᑦ. ᐊᒻᒪᓗ ᐅᖃᐅᓯᖃᓚᐅᖅᑯ ᖃᑦᑎᐅᓂᐊᕐᓂᖓᓂ ᐊᑐᖅᑐᔅᓴᐃᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ ᑕᐃᓐᓇ ᐅᖃᐅᓯᕆᓚᐅᖅᑕᖓ ᑮᓇᐅᔭᖅ ᐱᖃᓯᐅᔾᔨᒻᒪᖔᖅ ᑲᑎᑦᑐᒋᑦ ᐊᑐᖅᑐᔅᓴᐃᑦ 
ᐃᑉᐸᔅᓴᖅ ᐅᖃᐅᓯᕆᓚᐅᖅᑕᖓᓂ, ᐅᕝᕙᓘᓐᓃᑦ ᐃᓚᒋᐊᕈᑎᐅᒻᒪᖔᖅ ᖄᖓᒍᒃᑲᓐᓂᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐅᖁᓪᓗᒍ ᐅᖃᐅᓯᕆᕋᑖᖅᑕᖓ, 
ᐊᐱᖅᑯᑎᖃᕋᑖᕐᒪᑦ ᐃᑲᔪᖅᓱᖅᑐᒥᑦ ᐊᐱᖅᑯᒻᒥᑦ ᐊᑭᐅᔪᓄᑦ ᓴᓇᒋᐊᖅᓯᓂᕐᒧᑦ ᑐᕋᐃᒍᕌᒻ ᐃᓪᓗᒧᑦ, ᐊᒻᒪᓗ 
ᐅᖃᖅᑲᓚᐅᕋᒪ ᐊᑭᖏᓐᓂᑦ ᐅᖃᐅᓯᖃᖅᑐᖓ ᐃᑉᐸᔅᓴᖅ ᕕᓕᐊᓃᑦᑐᓂᑦ. 
 
ᐊᐱᖅᑯᑎᒋᓚᐅᖅᑕᕋᓕ ᐃᑉᐸᔅᓴᖅ ᖃᓄᖅ ᐃᔾᔨᒋᙱᓐᓂᖃᕐᒪᖔᖅ. ᑭᒃᑯᑦ ᐊᑭᓖᓚᐅᖅᐸᑦ ᑭᓱᓂᑦ? ᐊᒻᓗ 
ᐅᖃᓚᐅᕋᒪ ᑕᒪᓐᓇ ᐊᑕᐅᓯᐊᖅ ᐱᓕᕆᐊᖑᓂᕋᖅᑐᒍ. ᐱᔾᔪᑎᒋᓪᓗᒍ $100,000 ᐅᖃᐅᓯᕆᓚᐅᖅᑕᕗᑦ ᐃᑉᐸᔅᓴᖅ 
ᐃᓗᐊᓂ ᐃᖅᑲᓇᐃᔭᖅᑐᓕᕆᔨᓕᒃᑯᑦ, ᑖᒃᑯᐊ $15,000 ᐃᓕᖅᑯᓯᓕᕆᔨᒃᑯᓐᓅᖅᑐ.ᑦ 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ $20,000 ᑕᕝᕙᓃᑦᑐᑦ ᐅᖃᖅᓯᒪᓪᓗᑎᓪᓗ ᓄᓇᕗᒻᒥ 
ᐊᔾᔨᒌᙱᑦᑐᓄᑦ, ᐱᔾᔪᑎᒋᓪᓗᒋᑦ ᐱᙳᐊᕐᕖᑦ. $20,000 ᐊᖏᓗᐊᙱᒻᒪᑕ. ᑭᓱᓄᑦ ᑐᔫᕋᖓᕙᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᑖᒃᑯᐊ $20,000 ᓄᑦᑎᖅᑕᐅᓂᖏᓐᓄᑦ ᐊᓯᐊᓄᑦ ᑮᓇᐅᔭᑎᒍᑦ ᐊᕐᕌᒍᒧᑦ 
ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᒪᑉᐱᖅᑐᒐᖅ 7-ᒧᑦ. ᐊᕕᑦᑐᖅᓯᒪᔪᑦ. ᑐᑭᒧᐊᖅᑎᓄᑦ. ᑲᑎᑦᑐᒋᑦ. 
ᑐᑭᒧᐊᖅᑎᓄᑦ. ᐱᑐᐃᓐᓇᐅᙱᑦᑐᓄᑦ. $146,000. ᐊᖏᖅᐱᓰ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): $146,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 8. ᓄ ᐃᓕᓐᓂᐊᖅᑐᓕᕆᔨᒃᑯᑦ. ᐊᑭᑐᔪᓄᑦ. ᐊᕕᑦᑐᖅᓯᒪᔪᑦ. ᒧ ᑎᒥᐅᔪᓄᑦ 
ᐱᔨᑦᓯᕋᖅᑏᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᒪᑉᐱᖅᑐᒐᕐᒥᑦ 3, $3,959,000 ᑐᒃᓯᕋᖅᑕᐅᔪᑦ ᐊᑭᑐᔪᓄᑦ ᓄᑦᑎᖅᑕᐅᓂᐊᕐᓗᑎᒃ 
ᐊᔾᔨᒌᙱᑦᑐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖏᓐᓄᑦ. 
 
ᐊᖓᔪᖅᑳ ᐅᖃᐅᔾᔨᔪᓐᓇᖅᐹ ᑭᓱᑦ ᐱᓕᕆᐊᑦ ᐅᖓᑖᓅᓚᐅᕐᒪᖔᑕ ᑮᓇᐅᔭᑎᒍᑦ ᐸᕐᓇᐅᑎᓂᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᓕᓐᓄᑦ ᐊᖑᒻᒪᑎᙱᑦᑐᓄᑦ ᐅᖃᖅᓯᒪᔪᓂᑦ 
ᒪᑉᐱᖅᑐᒐᕐᒥᑦ 8. ᑕᒪᔾᔭᐅᕗᑦ ᓇᓚᐅᑦᑖᖅᑕᐅᓯᒪᔪᑦ, ᐅᖓᑖᓃᑦᑐᑦ ᑭᖑᕙᖅᓯᒪᔪᑦ, ᑖᒃᑯᐊ ᓄᑖᕐᒧᑦ ᑭᓇᐅᔭᑎᒍᑦ 
ᐊᕐᕌᒍᒨᖅᐸᕗᑦ, ᐊᒻᒪᓗ ᐊᑖᓂᑦ ᐅᖃᖅᓯᒪᓪᓗᓂ ᑭᓱᑦ ᓄᑦᑎᖅᑕᐅᒻᒪᖔᑕ, ᑭᓇᐅᔭᑎᒍᑦ ᐊᕐᕌᒍᒥᑦ ᑭᓇᐅᔭᑎᒍᑦ 
ᐊᕐᕌᒍᒧᑦ ᑭᖑᓪᓕᐅᓂᐊᖅᑐᒧᑦ ᐊᖏᕈᑕᐅᒋᐊᕐᖓᓚᐅᖅᑐᑦ ᐊᑭᑐᔪᓄᑦ ᐱᓕᕆᐊᑦ ᑖᒃᑯᓄᖓ ᓄᓇᓕᓐᓄᑦ 
ᑎᑎᖅᓯᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᑕᒪᓐᓇ ᑐᑭᖃᖅᐹ ᑮᓇᐅᔭᑎᒍᑦ ᐸᕐᓇᐅᑏᑦ ᐅᖓᑖᓅᓚᐅᕐᒪᑕ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᓪᓕᒋᐊᕐᓂᖅᑕᖃᙱᒻᒪᑦ ᑮᓇᐅᔭᓂᒃ. 
ᐊᓯᔾᔨᖅᓯᒪᓇᑎᒃ  

ᑖᒃᑯᐊᖑᒋᐊᕐᖓᓚᐅᖅᑐᑦ. ᓄᑦᑎᕆᑐᐃᓐᓇᖅᐳᑦ ᑭᓇᐅᔭᑎᒍᑦ ᐊᕐᕌᒎᓚᐅᖅᑐᒥᑦ 2004-05-ᒧᑦ ᑭᓇᐅᔭᑎᒍᑦ 
ᐊᕐᕌᒍᒧᑦ ᐱᔭᕇᖅᑕᐅᖁᓪᓗᒍ ᐱᓕᕆᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐃᒃᓯᕙᐅᑕᖅ, ᐊᖓᔪᖅᑳ ᓇᓗᓇᐃᖅᓯᔪᓐᓇᖅᐹ ᐅᕙᑦᑎᓐᓄᑦ ᓇᓖᖏᑦ ᐱᓕᕆᐊᑦ 
ᑮᓇᐅᔭᑎᒍᑦ ᐸᕐᓇᐅᑎᓂᒃ ᐅᖓᑖᓕᓚᐅᕐᒪᖔᑕ ᐅᕝᕙᓘᓐᓃᑦ ᓯᕗᕐᖓᒎᖓᕙᑦ ᐸᕐᓇᐅᑎᖏᓐᓂᑦ? ᒧᑲᑲ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ ᐱᓕᕆᐊᓄᑦ ᑕᕝᕙᓂ ᑎᑎᖅᓯᒪᔪᓄᑦ, 
ᑭᖑᕙᖅᓯᒪᔪᐃᓐᓇᐅᕗᑦ ᑕᐃᒪᐃᒻᒪᑦ ᓄᑦᑎᕆᕗᒍᑦ ᑮᓇᐅᔭᓂᒃ ᑭᖑᓪᓕᐅᓂᐊᖅᑐᒧᑦ ᑮᓇᐅᔭᑎᒍᑦ ᐊᕐᕌᒍᒧᑦ 
ᐱᔭᕇᖅᑕᐅᖁᓪᓗᒋᑦ ᐱᓕᕆᐊᑦ. 
 
ᐃᓱᓕᑉᐸᓪᓕᐊᓕᖅᑎᓪᓗᑕ ᐱᓕᕆᐊᑉ ᓄᙳᐊᓄᑦ, ᑐᑭᓯᑦᑎᐊᒃᑲᓐᓂᓛᖅᐳᒍᑦ ᑭᓲᒻᒪᖔᑕ ᑮᓇᐅᔭᑎᒍᑦ ᐸᕐᓇᐅᑎᓂᑦ 
ᑭᖑᕙᖅᓯᒪᔪᑦ ᑭᖑᕙᖅᓯᒪᙱᒻᒪᖔᑕᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᕝᔭᕈᑕᐃᓚᒃ, ᐱᔭᕇᖅᐱᑦ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᒐᒪ ᒥᓂᔅᑕᑉ ᐅᖃᐅᓯᒃᓴᖏᑦ ᓄᓇᓕᓐᓂ ᐊᐅᓚᓂᖏᓐᓄᑦ 
ᐊᐅᓪᓛᖅᑎᑦᑎᑎᓂᐅᓴᒻᒪᑕ ᐊᑐᓕᖅᑎᑕᐅᔪᔪᓂᒃ ᐊᕐᕌᓂ ᑕᕝᕗᖓ ᐊᕌᒍᑦᑎᓐᓄᑦ. 
 
ᑭᓯᐊᓂᓕ, ᑕᐃᒃᑯᐊᓴᐃᓐᓇᐃᑦ ᐊᒥᓲᓂᖏᑦ ᑐᑭᖃᒃᓴᐃᓐᓇᙱᒻᒪᑕ ᑕᒪᐃᓐᓂᒃ ᑮᓇᐅᔭᑦ 
ᐋᖅᑭᒃᓱᖅᑕᐅᓯᒪᓂᕆᔭᖏᓐᓄᑦ ᓈᒻᒪᓈᑦᑎᐊᖅᑐᒥᓂᐅᒋᐊᖏᓐᓂᒃ, ᐊᒻᒪᓗ ᑭᖑᕙᙱᑦᑐᒥᓂᐅᓪᓗᓂ, ᐅᕝᕙᓘᓐᓃᑦ 
ᑮᓇᐅᔭᖃᑦᑎᐊᙱᑦᑐᒥᓂᖏᓐᓂᒃ, ᑭᓯᐊᓂᓕ ᑕᐃᒃᑯᓇᙵᑦ ᑎᑎᖅᑐᖅᓯᒪᔪᓂᒃ ᒥᓂᔅᑕᑉ ᖃᐅᔨᒪᔭᖏᓐᓂᒃ 
ᓇᓕᐊᑐᐃᓐᓇᖅ ᐅᖓᑖᓄᑦ ᑮᓇᐅᔭᓂᒃ ᐊᑐᓗᐊᕐᓂᐊᖅᑐᒋᔭᖏᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᐅᙱᑦᑐᖅ ᖃᐅᔨᒪᙱᓚᒍᑦ, ᖃᔨᐅᒪᔭᕗᓪᓕ 
ᐊᒥᓲᓂᖏᑦ ᐊᐅᓪᓛᖅᑕᐅᓂᐅᓴᕗᑦ ᐱᔭᕇᖅᑕᐅᖁᓪᓗᒍ ᐱᓕᓂᕆᐊᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᑎᑦᑎᒋᐊᖃᓲᖑᕙᓕ ᒥᓂᔅᑕᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, 
ᖃᐅᔨᒪᙱᓚᖓ ᒥᓂᔅᑕᐅᒋᐊᖃᖅᐸᑦ ᑐᓴᖅᑎᑦᑎᔪᒃᓴᖅ ᑮᓇᐅᔭᓕᕆᔨᒃᑯᓐᓂᒃ ᐅᕝᕙᓘᓐᓃᑦ ᓄᓇᓕᓐᓂ 
ᒐᕙᒪᒃᑯᓐᓄᓪᓗ ᐱᔨᑦᑎᖅᑎᐅᔪᓄᑦ ᒥᓂᔅᑕᖓᑦ ᐅᖃᐅᔾᔨᖃᑦᑕᕆᐊᖃᖅᐸᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᑲᒪᔪᒥᒃ 
ᑳᓐᑐᕌᒃᑦ-ᒥᒃ, ᑕᐃᒪᐃᑦᑐᖃᕐᓂᖅᐸᑦ ᐊᒻᒪᓗ ᖃᖓ ᖃᐅᔨᔪᒥᓂᐅᒍᑎᑦ ᐊᑐᓗᐊᕐᓂᐊᖅᑐᒥᓂᐅᓐᓂᕈᓂ ᑮᓇᐅᔭᓂᒃ 
ᑐᓂᔭᐅᓯᒪᔭᖏᑕ ᖄᖓᒍᒃᑲᓐᓂᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᑕᒫᑦ ᐃᖅᑲᓇᐃᔭᖃᑎᒌᑦᑎᐊᖅᑐᒻᒪᕆᐅᕙᑉᐳᑦ 
ᓄᓇᓕᓐᓂ ᒐᕙᒪᒃᑯᓪᓗ ᐱᔨᑦᑎᒐᖅᑎᖏᑦ ᐊᒻᒪᓗ ᐅᑯᐊ ᐃᓕᓐᓂᐊᕐᓂᓕᕆᔨᒃᑯ ᑦᐊᒻᒪᓗ ᐅᑯᐊ ᑮᓇᐅᔭᓕᕆᔨᒃᑯᑦ 
ᖃᐅᔨᓴᖅᑕᐅᓪᓗᑎᒃ ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪᓗ ᖃᐅᔨᒪᔪᐃᓐᓇᐅᕗᒍ ᑕᒪᓐᓇ  

ᑲᔪᓯᓂᖃᖅᑎᓐᓂᐊᖅᑐᑎᒍᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓴᒦᒃ, ᒥᓂᔅᑕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇᓕ ᐅᑎᕐᒥᒻᒪᑦ ᒥᓂᔅᑕᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ, 
ᖃᐅᔨᔪᒪᑐᐃᓐᓇᖅᑐᖓ ᓇᓗᓇᐃᖅᓯᔪᓐᓇᖅᐸᑦ ᒪᑉᐱᒐᖅ 8-ᒥ 2004-05 ᐃᓚᒋᐊᕈᑏᑦ ᑮᓇᐅᔭᑦ 
ᐋᖅᑭᒃᓱᖅᑕᐅᓂᖏᓐᓂᑦ ᐊᑭᑐᔫᑎᓄᑦ ᓈᓴᐅᑎᓕᒃ 2, ᑎᑎᖅᑐᖅᓯᒪᓂᖏᑦ ᐱᓕᐊᑉ ᐊᑭᑐᔫᑎᓄᑦ ᑮᓇᐅᔭᑦ 
ᐊᑐᖅᑐᒃᓴᑦ ᐃᓕᓐᓂᐊᕐᓂᓕᕆᔨᒃᑯᑦ, ᖃᐅᔨᒪᕙ ᑮᓇᐅᔭᓂᒃ ᐊᑐᓗᐊᕐᓂᖃᖅᑐᒋᔭᐅᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ.  
   
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᕐᓇᖅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔾᔪᑎᒋᖅᑲᐅᔭᕋ ᐅᖃᐅᓯᕆᒃᑲᓐᓂᓕᕐᒥᓚᒍ 
ᒥᓂᔅᑕᐅᔪᖅ ᐅᕙᓃᓕᕐᒪᑦ, ᒫᓐᓇᐅᓕᖅᑐᖅ, ᐅᖃᖅᑲᐅᒐᒪ ᑮᓇᐅᔭᓕᕆᔨᒃᑯᑦ, ᓄᓇᓕᓐᓂ ᒐᕙᒪᓄᓪᓗ 
ᐱᔨᑦᑎᖅᑏᑦᓪᓗ ᐃᓕᓐᓂᐊᕐᓂᓕᕆᔨᒃᑯᓪᓗ ᐃᖅᑲᓇᐃᔭᖃᑎᒌᒻᒪᑕ ᖃᐅᑕᒫᑦ ᖃᐅᔨᓴᖅᑕᐅᓪᓗᓂ 
ᖃᓄᐃᓕᐅᖅᐸᓪᓕᐊᓂᕆᔭᐅᓕᖅᑐᓂᒃ ᐱᓕᕆᐊᖑᔪᑦ. ᖃᐅᔨᓂᕗᑦ ᒫᓐᓇ ᒪᓕᑦᑐᒍ, ᑮᓇᐅᔭᑦ 
ᐊᑐᕐᓂᐊᕐᓂᕋᖅᓯᒪᔭᒥᓂᒃ ᐊᑐᓗᐊᙱᑦᑐᑦ ᐊᒥᒐᖅᓯᙱᑦᑐᓪᓗ ᐊᒻᒪᓗ ᑐᑭᓯᒋᐊᕈᑎᐅᔪᖅ ᐊᑐᐃᓐᓇᐅᓕᖅᐸᑦ, 
ᒪᓕᒐᓕᐅᖅᑎᑦ ᐅᖃᐅᑎᓯᒪᕙᒃᑲ ᓴᖅᑭᑎᓐᓂᐊᕐᓂᕋᖅᑐᒋᑦ ᑲᑎᒪᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑕᒪᓐᓇ ᐃᓚᒋᐊᖅᑎᔪᒪᕕᐅᒃ? 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᔪᖅ ᓄᑖᖅ ᐃᖅᑲᓇᐃᔮᖃᓕᕐᒪᑦ ᑮᓇᐅᔭᓕᕆᓂᕐᒥᒃ 
ᐊᐃᑉᐸᖓᓂᒃ ᐊᔾᔨᖃᐸᓗᓐᓂᐅᓴᙱᓚᖅ, ᑕᐃᔅᓱᒪᓂᓕ ᒥᓂᔅᑕᐅᓚᐅᖅᓯᒪᔪᖅ ᑐᑭᓯᒋᐊᕐᕕᒋᒐᓱᐊᖅᑐᒍ 
ᐊᔪᐃᓐᓈᕆᐊᖃᖅᐸᔪᒻᒪᑦ ᑭᒍᑕᐃᖅᓯᒐᓱᐊᖅᑐᖅᑎᑐᑦ ᑭᓯᐊᓂ ᐊᔪᐃᓐᓈᖅᑐᒍ ᐱᔭᐅᕙᔪᒻᒪᑕ.  
 
ᑕᐃᒪᐃᒻᒪᑦ, 12-ᖑᒻᒪᑕ ᑐᒃᓯᕌᕆᔭᐅᓂᑯᑦ ᐊᐅᓪᓛᖅᑕᐅᖁᓪᓗᒋᑦ ᐊᑭᑐᔫᑎᓄᑦ ᑮᓇᐅᔭᑦ ᐊᑐᖅᑐᒃᓴᑦ ᐱᓕᕆᐊᓄᑦ. 
ᑐᑭᓯᐅᒪᒐᒃᑯᓕ ᑖᒃᑯᐊ 12-ᖑᔪᑦ ᐱᓕᕆᐊᑦ ᑎᑎᖅᑐᖅᓯᒪᔪᑦ ᑕᕝᕙᓂ ᑮᓇᐅᔭᑦ ᐊᑐᖅᑐᒃᓴᓂᒃ ᒪᑉᐱᒐᖅ 8-ᒥᒃ, 
ᑳᓐᑐᕌᒃᑦ-ᑯᑦ ᐊᖏᕈᑎᓕᐅᖅᓯᒪᔪᐃᓐᓇᐅᒻᒪᑕ ᐊᐅᓪᓛᖅᑕᐅᓂᖏᑦ ᑐᒃᓯᕌᕆᔭᐅᓯᒪᔪᒃ ᐊᒻᒪᓗ ᖃᐅᔨᒪᓇᑦᑎᐊᖁᓪᓗᒍ 
ᑮᓇᐅᔭᑦ ᐊᐅᓚᓂᖏᑦ ᐱᔭᕇᖅᑕᐅᒐᓗᐊᕐᒪᖔᑕ  
 
ᑕᑯᙱᑦᑐᖓ ᓇᓪᓕᐊ ᐱᓕᕆᐊᖅ ᐊᑐᓗᐊᖅᑐᒥᓂᐅᒋᐊᖓᓂᒃ ᑮᓇᐅᔭᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᒻᒪᓗ 
ᐱᔾᔪᑎᒃᓴᐅᙱᓚᖅ ᐊᑭᑐᔫᑎᑦ ᑮᓇᐅᔭᑦ ᐊᐅᓪᓛᖅᑕᐅᓂᖏᓐᓂᒃ. ᑳᓐᑐᕌᒃᑦ-ᑯᑦ ᐋᖅᑭᒃᓱᖅᑕᐅᓂᖃᖅᓯᒪᒻᒪᑕ 
ᐃᓕᓐᓂᐊᕐᕕᐅᔪᓄᑦ ᑲᔪᓯᑎᑕᐅᓂᐅᓴᔪᓪᓗ ᐱᓕᕆᐊᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖓ ᐱᓕᕆᐊᒃᓴᐅᔪᖅ ᔫᒥ ᐃᓕᓐᓂᐊᕐᕕᒃᑲᓐᓂᕐᒥᒃ ᓴᓇᔪᖃᓛᕐᓂᐊᕐᓂᕋᐃᓯᒪᒻᒪᑦ 
ᐃᑭᓚᐅᖅᓯᒪᔪᓪᓗᓂ ᐃᓕᓐᓂᐊᕐᕕᐅᔪᔪᖅ. ᑐᑭᓯᐅᒪᒐᒪᓕ, ᐃᒃᓯᕙᐅᑕ, ᑕᒪᓐᓇ ᐱᓕᕆᐊᕆᔭᐅᔪᖅ 
ᐱᔭᕇᖅᑕᐅᓴᕋᐃᓛᕐᒪᑦ. 
 
ᖃᐅᔨᔪᒪᑐᐃᓐᓇᖅᑐᖓ ᒥᓂᔅᑕᐅᔪᖅ ᑲᒪᔪᖅ ᔫᒥᒥᒃ ᓇᓗᓇᐃᖅᓯᔪᓐᓇᕐᒪᖔᖅ ᐱᓕᕆᐊᕆᔭᐅᔪᖅ 
ᐱᔭᕇᖅᑕᐅᓛᕐᒪᖔᖅ ᐊᒻᒪᓗ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕐᕕᑦᑖᖅᑲᐅᖓᓅᕈᓐᓇᓛᕐᒪᖔᑕ ᖃᖓ? ᖁᔭᓐᓇᒦᒃ, 
ᐃᒃᓯᕙᐅᑕᖅ.  

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐊᒡᓘᒃᑲᖅ, ᑭᐅᔪᒪᕖᑦ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᔾᔪᑎᒋᓪᓗᒋᑦ ᓈᓴᐅᑏᑦ ᑖᒃᑯᐊ ᑕᑯᓐᓇᖅᑕᕗᑦ, 
ᐱᔭᕇᖅᑕᐅᖁᓪᓗᒍ ᐱᓕᕆᐊᖅ ᓄᑦᑎᖅᑕᐅᒋᐊᖃᖅᐳᑦ ᐱᓪᓗᒍ ᐊᑯᓐᓂᖓᓃᒻᒪᑦ ᑖᒃᑯᐊ ᒪᕐᕉᒃ ᑭᓇᐅᔭᑎᒍᑦ 
ᐊᕐᕌᒎᒃ. 
 
ᐱᔾᔪᑎᒋᓪᓗᒍ ᒪᑐᐃᖅᑕᐅᓛᕐᓂᖓ ᐃᓕᓐᓂᐊᕐᕕᐅᑉ. ᐊᐱᕆᖔᕆᐊᖃᖅᑐᒋᕙᕋᓕ ᑐᑐ ᐊᖓᔪᖅᑳᖓᓐᓄ 
ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᓱᓕᕗᖅ.  ᔫᒥ ᐃᓕᓐᐊᓂᕐᕕᒻᒧᑦ ᐱᓕᕆᐊᖅ 
ᓂᕆᐅᒋᔭᐅᓯᒪᔪᒥᑦ ᐊᐅᓚᓂᖃᑦᑎᐊᖅᐳᖅ ᓱᒃᑲᔪᒥᑦ. ᓄᓇᖓᑕ ᓴᓇᔭᐅᓂᖓ ᐱᔭᕇᖅᑕᐅᓯᒪᓕᖅᐳᖅ ᓯᓚᑖᓗ. 
ᐃᓗᐊᓂᑦ ᐱᔭᕇᔭᐃᓕᖅᑐᑎᒃ. 
 
ᓂᕆᐅᑉᐳᒍᑦ ᐱᔭᕇᖅᑕᐅᓴᕋᐃᓐᓂᖅᓴᐅᓂᐊᕆᐊᖓ ᓂᕆᐅᒋᓚᐅᖅᑕᑎᓐᓂᑦ. ᑕᑯᓐᓇᖅᑰᓚᐅᖅᑕᕗᑦ ᐅᓪᓗᖓ ᒫᔅᓯ, 
ᐃᓪᓗ ᐱᔭᕇᖅᑕᐅᕕᔅᓴᖓ ᐃᓕᓴᕕᐅᑉ. ᐃᒻᒪᖃ ᐃᓕᓐᓂᐊᖅᑏᑦ ᑕᑉᐱᑯᖓ ᐃᓕᓴᔭᖅᑐᕈᓐᓇᓛᖅᐳᑦ ᐅᐱᕐᖓᔅᓵᒥ 
ᒪᐃ ᐅᕝᕙᓘᓐᓃᑦ ᐊᐃᐳᕈᒥ, ᐃᒻᒪᖃ ᒫᓐᓇᐅᓂᖅᓴᖅ. 
 
ᓱᓕᒃᑲᓐᓂᖅ ᑕᒪᓐᓇ ᒪᓕᑉᐳᖅ ᖃᖓᒃᑯᑦ ᐱᔭᕇᖅᑕᐅᒐᔭᕐᓂᖓᓂᑦ. ᐱᔭᕇᔭᖅᑕᐅᓕᖅᐸᑦ ᐃᓪᓗ ᐊᒻᒪᓗ 
ᐱᔭᕇᖅᑕᐅᑉᐸᑦ. ᑕᒪᓐᓇ ᑐᓴᕈᒥᓇᖅᑐᒻᒪᕆᐅᓱᒋᕙᕋ ᐃᖃᓗᒻᒥᐅᓄᑦ ᐅᑕᖅᑭᔪᓄᑦ ᐃᓕᓴᕕᒻᒥᑦ ᐱᔭᕇᖅᓰᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᐊ ᐱᓕᕆᐊᖅ ᑕᒪᑐᒧᖓ, ᐱᓕᕆᐊᖑᒍᒪᓗᐊᖅᓯᒪᙱᑦᑐᖅ, ᒪᒥᐊᓇᖅ ᒫᓐᓇ 
ᐃᓕᓐᓂᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᐅᔨᒪᑦᑎᐊᕐᒪᑦ ᐊᖅᓴᕐᓃᑦ ᐃᓕᓐᓂᐊᕐᕕᒃ ᐃᓚᔭᐅᒋᐊᕐᓂᖓᓂᑦ. 
 
ᖃᐅᔨᒪᒐᒪ ᐊᖓᔪᖅᑳ ᖃᐅᔨᒪᒻᒪᑦ ᐃᓕᓴᕕᒃ ᓴᓇᔭᐅᒻᒪᑦ, ᓴᓇᔭᐅᓚᐅᕐᒪᑦ ᐱᖓᓱᐃᓕᖅᑲᖓᔪᓂᑦ ᐃᓕᓐᓂᐊᖅᑎᓄᑦ 
ᖁᑦᑎᓐᓂᕇᓄᑦ ᑕᐃᒪᙵᓂᑦ ᓴᓇᔭᐅᓕᓚᐅᒪᓂᑦ ᑭᓯᐊᓂ ᒪᕐᕈᐃᓕᖅᑲᖓᔪᓄᐃᓐᓇᖅ ᖁᑦᑎᓐᓂᕇᓄᑦ ᓈᒻᒪᒻᒪᑦ 
ᑕᒪᓐᓇ ᐱᓕᕆᐊᖑᒋᐊᖃᖅᓯᒪᓱᒋᓕᕋᓗᐊᕋᒃᑯ. 
 
ᖃᐅᔨᔪᒪᑐᐃᓐᓇᖅᐳᖓ ᖃᖓᒃᑯᑦ ᓂᕆᐅᒃᑲᔭᙳᐊᕐᒪᖔᖅ ᐱᓕᕆᐊᖑᓕᕋᔭᕆᐊᖓ. ᑕᑯᒐᒪ ᑖᒃᑯᓂᖓ $98,000-
ᓂᒃ. ᑕᒪᓐᓇ ᖃᓄᐃᓕᖓᓂᐊᕐᒪᖔᖅ ᐋᖅᑭᓱᖅᑐᐅᓂᐊᕐᓂᖓᓄᐃᓐᓇᖅ ᑐᕌᖓᕚ? ᖃᖓᒃᑯᑦ ᓂᕆᐅᒍᓐᓇᖅᐱᑕ 
ᐱᔭᕇᖅᑕᐅᒐᔭᕆᐊᖓ ᐃᓕᓴᕕᒃ? ᓱᒻᒪᑦ ᓄᑦᑎᖅᑕᐅᙱᓚᖅ,  
 
ᐱᔾᔪᑎᖃᑐᐃᓐᓇᖅᐹ ᐱᓕᕆᐊᖑᓯᒪᔪᓄᑦ ᐱᔭᕇᖅᑕᐅᓚᐅᙱᑦᑐᓄᑦ ᑭᓇᐅᔭᑎᒍᑦ ᐊᕐᕌᒍᒥᑦ? ᐅᕝᕙᓘᓐᓃᑦ 
ᓄᑦᑎᖅᑕᐅᓂᐊᖅᐸ ᒪᕐᕉᓐᓄᒃ ᑮᓇᐅᔭᑎᒍᑦ ᐊᕐᕌᒎᓐᓄᒃ ᐊᒻᒪᓗ ᖃᓄᖅ ᑕᒪᓐᓇ ᐱᓕᕆᐊᖑᕙ? ᑕᑯᓇᙱᒻᒪᑦ ᓱᓕ 
ᓴᓇᔭᐅᒻᒪᖔᖅ ᑕᑉᐹᓂ. ᑕᒪᔾᔭ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐊᔭᕐᓂᒃ ᐱᓇᓱᐊᒐᖅ ᓯᕗᓪᓕᖅᐹᖓᓐᓃᒻᒪᑦ 
ᓴᓇᓂᕐᒥ ᐊᒻᒪ ᒫᓐᓇ ᑲᑎᒪᔨᕋᓛᒃᑯᑦ ᓵᖓᓐᓃᑦᑐᓂ ᐊᒻᒪᓗ ᕿᒥᕐᕈᔭᐅᓂᐊᕐᓗᓂ ᑎᑎᖅᑐᒐᖅ ᐊᓯᖏᓪᓗ ᐊᒻᒪᓗ 
ᑕᐃᓐᓇ ᑲᔪᓯᑎᒋᐊᖅᑕᐅᓗᓂ, ᑮᓇᐅᔭᐃᑦ ᓴᓂᕐᕙᖅᑕᐅᓯᒪᓕᕐᒪᑕ ᐊᕐᕌᒎᓂᐊᖅᑐᒧᑦ ᑮᓇᐅᔭᑐᕐᓇᐅᑉ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᑐᐃᓐᓇᖅᑲᐅᒐᒪ ᑕᒪᓐᓇ ᑎᑎᖅᑐᒐᑐᐃᓐᓇᕐᓂᐅᒻᒪᑦ ᐊᖏᕈᑕᐅᓯᒪᔭᕇᖅᑐᓂ 
ᑭᖑᓪᓕᕐᒥ ᐊᕐᕌᒎᓚᐅᖅᑐᒥ. ᐱᔾᔪᑎᓪᓗᐊᒥᒃ ᐱᑕᖃᖅᐹ ᖃᓄᐃᒻᒪᑦ ᐊᑯᓂᐅᓗᐊᖅᓯᒪᓕᕐᒪᖔᖅ? 
ᑲᔪᓯᑎᑕᐅᔭᕆᐊᖃᕐᓂᖃᖅᓯᒪᕗᖅ ᐊᕐᕌᒍᑦᑎᓐᓂ ᓴᓇᓯᒋᐊᕐᓂᐊᕐᓂᕈᑎᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᔫᓂᖅᓴᐃᑦ ᑮᓇᐅᔭᐃᑦ ᐱᓕᕆᐊᖑᓂᐊᖅᑐᒋᕙᒃᑲ 
ᑕᒪᑐᒪ ᐱᕙᓪᓕᐊᑎᑕᐅᓂᖓᓄᑦ. ᓄᑦᑎᖅᑕᐅᔪᑦ ᖃᑦᑏᓐᓇᐅᓂᖅᓴᐅᕗᑦ ᐊᑭᓪᓚᑦᑖᖑᖏᓐᓂᑦ ᑮᓇᐅᔭᑎᒍᑦ 
ᐸᕐᓇᐅᑎᓃᑦᑐᓂᑦ ᑕᕝᕙᓂ ᑭᓇᐅᔭᑎᒍᑦ ᐊᕐᕌᒍᒥ ᐊᑭᑐᔪᓃᑦᑐᓂᑦ ᐊᖏᕈᑕᐅᕋᑖᓚᐅᖅᑐᓂᑦ ᐃᑉᐸᔅᓵᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᐱᔾᔪᑎᒋᓪᓗᒍ ᓴᓂᑭᓗᐊᕐᒥ. ᓄᑖᖅ 
ᓴᓂᑭᓗᐊᕐᒥᑦ $97,000-ᕌᖅᐹ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑉᐱᕆᕙᕋᓕ ᑖᓐᓇ $97,000 ᑮᓇᐅᔭᖅ 
ᑎᑎᖅᑐᒐᖅᑕᐅᓂᖓᓄᑦ ᖃᓄᐃᑦᑑᓂᐊᕐᒪᖔᖅ ᓄᑖᖑᓂᐊᖅᑐᖅ ᐃᓕᓐᓂᐊᕐᕕᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᓕ ᐃᖅᑲᓇᐃᔮᕆᔭᐅᓚᐅᖅᑯ ᖃᓄᐃᑦᑑᓂᐊᕐᓂᖓ 
ᑎᑎᖅᑐᒐᑦᑕᐅᓂᖓ. ᑎᑎᖅᑐᒐᖅᑕᐅᓂᖓ ᐱᔭᕇᖅᓯᒪᙱᒻᒫᑦ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓅᑦᑕᐅᓂᐅᔪᖅ ᐊᒥᐊᒃᑯᖓᓂᑦ $97,000 
ᑕᕝᕙᙵᐅᕗᖅ ᐊᕐᕌᒎᒥᑦ 2003-04 ᐊᖏᔫᑎᓄᑦ ᐱᓕᕆᐊᖑᔪᓄᑦ. ᑎᑎᕋᖅᓯᒪᔪᖅ ᑖᓐᓇ ᓅᑦᑎᕆᕗᖅ ᑮᓇᐅᔭᓂᑦ 
ᐊᕐᕌᒎᒧᑦ 2004-05 ᐊᒻᒪᓗ ᐅᑉᐱᕈᓱᒃᐳᖓ ᑖᒃᑯᐊ ᑮᓇᐅᔭᐃᑦ ᑕᕝᕗᖓᖅᑕᐅᓚᐅᖅᑯᑦ ᑎᑎᖅᑐᒐᖅᑕᐅᓂᖓᓄᑦ 
ᖃᓄᐃᓕᖓᓂᐊᕐᒪᖔᖅ ᐃᓕᓐᓂᐊᕐᕕᐅᔪᖅ. ᓴᓇᔭᐅᒋᐊᕐᓂᖓ ᐃᓕᓐᓂᐊᕐᕕᐅᑉ ᐱᒋᐊᖅᑕᐅᓚᐅᙱᓚᖅ. ᐊᒻᒪᓗ 
ᑮᓇᐅᔭᐃᑦ ᑕᕝᕗᖓᖅᑕᐅᓚᐅᖅᑯᑦ ᑎᑎᖅᑐᒐᖅᑕᐅᓂᖓᓄᑦ ᓯᕗᓪᓕᖅᐹᒥ ᐱᒋᐊᖅᐸᓪᓕᐊᓂᐊᓕᕋᑦᑕ ᓯᕗᒧᑦ 
ᐃᖏᕐᕋᕙᓪᓕᐊᓂᐊᖁᓪᓗᑕ ᑖᔅᓱᒧᖓ ᐊᖏᔪᒥᑦ ᐱᓕᕆᐊᖑᔪᖅ ᓴᓇᔭᐅᒋᐊᕐᓂᖓᓂ ᐃᓕᓐᓂᐊᕐᕕᐅᑉ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑦᑐᒃ. 

ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᒌᖅᓯᒪᔭᕗᑦ ᑎᑎᖅᑐᒐᖅᓯᒪᔪᖅ ᐃᓕᓐᓂᐊᕐᕕᐅᓂᐊᖅᑐᒧᑦ. 
ᑕᑯᔅᓴᐅᑎᑕᐅᖃᑦᑕᕐᓂᑰᓕᖅᑯᑦ ᑏᕖᒃᑯᑦ. ᑎᑎᖅᑐᒐᖅᓯᒪᔪᖅ ᖃᓄᐃᑦᑑᓂᐊᕐᓂᖓᓂ ᐱᔭᕇᖅᓯᒪᓕᖅᑯ. ᑕᐃᒪᓕ, 
ᐊᐱᖅᑯᑎᒋᔭᕋ ᑖᓐᓇ $97,000, ᑭᓱᒧᑦ ᐊᑐᕐᓂᐊᖅᑲ? ᑕᑯᒌᖅᓯᒪᔭᕋ ᖃᓄᐃᑦᑑᓂᐊᕐᒪᖔᖅ ᑎᑎᖅᑐᒐᖅᓯᒪᔪᒃᑯᑦ 
ᑕᓚᕖᓴᒃᑯᑦ ᐊᕐᕌᒎᓕᖅᑑᒃ ᒪᕐᕉᒃ. ᑎᑎᖅᑐᒐᖅᑕᐅᓂᖓ ᐱᔭᕇᖅᓯᒪᕗᖅ ᐊᒻᒪᓗ ᖃᐅᔨᒍᒪᑐᐃᓐᓇᕋᑖᖅᑯᖓ ᑖᓐᓇ 
$97,000 ᑭᓱᒧᑦ ᐊᑐᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᔫᓂᕆᔭᖓ ᐱᓕᕆᐊᖑᔫᑉ ᑎᑎᖅᑐᒐᖅᑕᐅᓂᖓᓂᑦ 
ᖃᓄᐃᑦᑑᓂᐊᕐᒪᖔᖅ ᐱᔭᕇᖅᑕᐅᓚᐅᖅᑯ 2003-04 ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᑕᑯᖃᑦᑕᕐᓂᕋᖅᑐᓂᐅᒃ 
ᐊᒻᒪᓗ ᑐᕌᕈᑎᒋᓚᐅᖅᑕᖓ ᑮᓇᐅᔭᐃᑦ ᐊᑐᖅᑐᔅᓴᐃᑦ ᑎᑎᖅᑐᒐᖅᑕᐅᓂᖓᓄᑦ ᐃᒪᓐᓇᐅᓚᐅᖅᑯᑦ $650,000 
ᐊᒻᒪᓗ ᐊᒥᐊᒃᑯᖓ $65,000 ᑖᓐᓇ ᓅᑦᑎᕋᓱᑉᐸᕗᑦ ᓄᑖᖑᔪᒧᑦ ᐊᕐᕌᒎᒧᑦ. 
 
ᑎᑎᖅᑐᒐᕐᓂᐅᔪᖅ ᐃᓕᓐᓂᐊᕐᕕᔅᓴᒧᑦ ᐅᖃᐅᓯᖓᓂᑦ ᐱᔭᕇᖅᓯᒪᕗᑦ ᐊᒻᒪᓗ ᓯᕗᒧᐊᕈᓐᓇᖁᓪᓗᑕ ᓴᓇᔭᐅᓂᖓᓂ 
ᓅᑦᑎᕆᒋᐊᖃᖅᑯᒍᑦ ᐊᒥᐊᒃᑯᖏᓐᓂ ᑮᓇᐃᔭᓂᑦ. ᑕᒪᓐᓇ ᐊᒥᐊᒃᑯᕆᑐᐃᓐᓇᖅᑳ ᑮᓇᐃᔭᐃᑦ ᐊᑐᖅᑕᐅᓚᐅᙱᑦᑐᑦ 
2003-04. ᓅᑦᑎᕆᐊᖃᕋᑦᑎᒍ 2004-05-ᒧᑦ ᐱᔭᕇᕈᓐᓇᖁᓪᓗᒍ ᑕᒪᓐᓇ ᑎᑎᖅᑐᒐᖅᑕᐅᓂᐅᔪᒧᑦ ᐱᓕᕆᐊᖑᔪᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓃᑉᐳᒍᑦ ᒪᑉᐱᖅᑐᒐ 8. ᐊᖏᔫᑎᑦ. ᐃᑲᔫᑎᑦ. ᑮᓇᐅᔭᓕᕆᔨᖏᑕ ᐱᓕᕆᕕᖓ. 
ᐊᔾᔨᐅᖏᑦᑐᖅ ᐱᔪᓐᓇᐅᑎ. $3,859,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕕᒻᒧᑦ. $3,859,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᖅᑐᒐᖅ 9. ᐋᓂᐊᖃᙱᑦᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ. ᐊᖏᔫᑎᑦ. ᐱᓕᕆᕕᒃ. ᑲᑎᑦᑐᒍ 
ᐱᓕᕆᕕᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᒥᓱᒻᒪᕆᐅᒻᒪᑦ $30,630,000. ᖃᐅᔨᒍᒪᑐᐃᓐᓇᖅᑯᖓ ᒥᓂᔅᑕᐅᔪᖅ 
ᐅᖃᐅᔾᔨᒍᓐᓇᕐᒪᖔᖅ ᑖᒃᑯᐊ ᐱᓕᕆᐊᖑᔪᑦ ᓴᓇᔭᐅᓂᖏᑦ ᓈᒻᒪᓈᕋᓗᐊᕐᒪᖔᑕ ᑭᖑᕙᖅᓯᒪᙱᒃᑲᓗᐊᕐᒪᖔᑕ 
ᐊᒻᒪᓗ ᑮᓇᐅᔭᖏᓐᓂ ᓈᒻᒪᒃᑲᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓱᐃᓪᓛᑲᓐᓂᖅᑕᐅᖅ, ᐅᖃᒃᑲᓂᕐᓂᐊᖅᑯᖓ ᑖᒃᑯᐊ 
ᑮᓇᐅᔭᐃᑦ ᓅᑦᑎᕆᑐᐃᓐᓇᕐᖓᑕ ᐊᑕᐅᓯᕐᒥᑦ ᐱᓕᕆᐊᖑᔪᒥᑦ ᐊᕐᕌᒎᓚᐅᖅᑐᒥᑦ ᐊᐃᑉᐸᖓᓄᑦ 
ᐊᕐᕌᒎᕆᓕᖅᑕᖓᓄᑦ, ᐊᕐᕌᒎᑦᑎᓐᓄᑦ 2004-05. 
 
ᑕᕝᕙᓂ ᐅᖃᖅᓯᒪᕗᖅ ᐃᓚᒋᐊᕈᑎᖃᙱᒻᒪᑦ ᑮᓇᐅᔭᓂᑦ ᐊᒻᒪᓗ ᐃᓚᒋᐊᕈᑎᖃᕆᐊᑐᒐᑎ. ᐱᓕᕆᐊᖑᔪᑦ 
ᐱᒋᐊᖅᑎᑕᐅᓯᒪᔪᑦ ᐊᑕᐅᓯᕐᒥᑦ ᐊᕐᕌᒍᒥ ᐊᒻᒪᓗ ᖃᓄᐃᓕᖓᓕᕐᓂᖏᓐᓂ ᓴᓇᔭᐅᓂᖏᓐᓂ ᐱᕙᓪᓕᐊᓂᖏᓐᓂ, 
ᐅᓪᓗᒥᒧᑦ. ᐱᓯᒪᑦᑎᙱᓚᖓ ᑐᑭᓯᒋᐊᕈᑎᐅᔪᓐᓇᕐᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᑦᓯᓂ ᐊᕐᕌᒍᓂᒃ ᓄᒃᑎᕆᔪᓐᓇᖅᐱᓯ ᐊᕐᕌᒍᒥᑦ ᐊᑕᐅᓯᕐᒥ ᐊᕐᕌᒍᒧᑦ ᐊᕐᕌᒍᒃ 
ᒪᕐᕉᒃ ᐅᖓᑖᓄᕈᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴ. ᐊᕐᓇᖅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓅᒃᑎᖅᑎᔪᓐᓇᖅᑐᒍᑦ ᐊᑕᐅᓯᕐᒥ ᐊᕐᕌᒍᒥ 
ᐊᖏᖅᑕᐅᓯᒪᔪᓂᒃ ᐊᓯᐊᓄᑦ, ᑕᐃᒃᑯᐊ ᑕᐃᒪᐃᓪᓗᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐊᖓᔪᖅᑳ. ᖃᑦᑎᓐᓂᒃ ᐊᕐᕌᒍᓂᒃ ᓄᑦᑎᖅᑎᕆᔪᓐᓇᖅᐱᓯ 
ᑮᓇᐅᔭᓂᒃ, ᑕᐃᒃᑯᐊ ᐱᓕᕆᐊᖑᔪᑦ ᑭᖑᕙᕐᓯᒪᒻᐸᑕ ᐊᒥᒐᖅᐸᑕᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴ. ᐊᕐᓇᖅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᒃᑎᖅᑎᕆᔪᓐᓇᖅᑐᓄᑦ ᑮᓇᐅᔭᓂᑦ ᐊᑕᐅᓯᕐᒥ ᐊᕐᕌᒍᒥᑦ 
ᐊᓯᐊᓄᑦ ᑕᐃᓐᓇ ᐱᓕᕆᐊᖑᔪᖅ ᐱᔭᕇᖅᑕᐅᓇᓱᐊᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ.  
 
ᐲᑕᓴᓐ: ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᑕᐃᓐᓇ ᕿᑎᕐᒥᐅᓂ ᐋᓐᓂᐊᕐᕕᒃᓴᐅᔪᖅ ᐱᔭᕇᖅᑕᐅᕕᒃᓴᖓ ᓇᒻᒪᒻᒪᖔᖅ 
ᑮᓇᐅᔭᖏᓪᓗ ᓈᒻᒪᒃᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔭᒃᑯᑦ. ᕿᑎᒥᐅᓄᑦ ᐋᓐᓂᐊᕐᕕᒃᓴᖓ ᑮᓇᐅᔭᖏᑦ 
ᓇᒻᒪᖕᒪᖔᑕ ᐱᔭᕇᖅᑕᐅᕕᒃᓴᖓᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓗᐊᖅᐳᖓ, ᒪᓕᒐᓕᐅᖅᑎᐅᓪᓗᖓ ᐃᖃᓗᑦᑐᑦᑎᐊᕐᒧᑦ, 
ᖃᐅᔨᒪᙱᓐᓇᒃᑯᑦ ᖃᖓᒃᑯᑦ ᐱᔭᕇᖅᑕᐅᕕᒃᓴᖃᕐᒪᖔᖅ. ᑐᓴᕐᓯᒪᒐᓗᐊᖅᑐᖓ ᐱᔭᕇᖅᑕᐅᕕᒃᓴᓕᒃ ᐊᒃᑐᕙ 15 
ᐊᒻᒪ ᓅᕕᒻᐱᕆ 15. ᑐᓴᖅᐸᓕᕆᓪᓗᖓ ᒫᑦᓯᒥ ᖃᐅᔨᒪᙱᑦᑐᖓ ᖃᖓᒃᑯᑦ ᐱᔭᕇᖅᑕᐅᕕᒃᓴᖃᕐᒪᖔᖅ ᑕᐃᒫᒃ 
ᐊᐱᕆᔪᒪᓚᕿᕋᑖᖅᑐᖓ.  
 
ᐊᖓᔪᖅᑳᖑᔪᖅ ᐅᖃᕈᓐᓇᖅᐸ ᑮᓇᐅᔭᓕᕆᔨᒃᑯᓐᓄᑦ ᖃᓄᖅ ᑕᐃᓐᓇ ᑮᓇᐅᔭᖃᖅᑎᑕᐅᓂᐊᕐᒪᖔᖅ ᓄᑖ 
ᐃᓪᓗᔪᖅ? ᐊᑐᖅᑐᐊᖅᑕᐅᑎᑕᐅᓚᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᔭᒃᑯᓪᓕ ᐱᔭᕇᖅᑕᐅᓛᕐᓂᖓᓄᑦ ᐃᓪᓘᔪᖅ. ᓱᓕ 
ᐃᓱᒪᓕᐅᕈᑕᐅᓯᒪᙱᑦᑐᖅ ᖃᓄᐃᓕᖓᓛᕐᒪᖔᖅ ᑕᐃᓐᓇ ᐱᔭᕇᖅᑕᐅᓯᒪᓕᖅᐸᑦ ᑲᒪᒋᔭᐅᓂᖏᓐᓄᓪᓗ. 
 
ᐅᖃᖃᑎᒋᖃᑦᑕᕐᓯᒪᕙᓪᓚᐃᔪᑦ ᒫᓐᓇᐅᔪᖅ ᐱᒋᐊᖅᑕᐅᓯᒪᓕᖅᑐᖅ ᖃᓄᖅ ᑕᒪᓐᓇ ᑲᔪᓯᓂᐊᕐᒪᖔᖅ, ᑭᓯᐊᓂᓕ 
ᒫᓐᓇᐅᔪᖅ, ᓱᓕ ᐃᓱᒪᓕᐅᕈᑕᐅᓯᒪᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᑭᐅᕙᕕᑦ. ᐊᖓᔪᖅᔪᖅ ᐅᖃᕈᓐᓇᖅᐸ ᖃᖓ ᐃᓱᒪᓕᐅᓛᕐᒪᖔᑕ 
ᑕᐃᓐᓇ ᐱᖁᑎᒋᔭᐅᓛᕐᒪᖔᖅ ᐊᑐᖅᑐᐊᖅᑕᐅᓛᕐᒪᖔᕐᓗᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᒫᓐᓇᕈᓗᒃ ᐃᓱᒪᓕᐅᕈᑕᐅᓛᓕᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᕐᒦᑦᑐᒍ 9. ᐊᑭᑐᔫᑎᓄᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐅᕙᓂ, $25,000 ᓅᑕᐅᓂᖏᑦ ᓴᓇᒋᐊᖅᑕᐅᓚᐅᖅᑎᓪᓗᒍ 
ᐋᓐᓂᐊᕐᕕᐅᔪᖅ ᐅᕙᓂ. ᖃᐅᔨᒪᔪᖓ ᑕᐃᓐᓇ ᓴᓇᒋᐊᖅᑕᐅᔭᕆᐊᖃᖅᑐᕐᒪᕆᐅᒻᒪᑦ. 
 
ᖃᐅᔨᒍᒪᑐᐃᓐᓇᖅᑐᖓ ᐊᖓᔪᖅᑳᖑᔪᖅ ᑎᑎᕋᕐᓯᒪᔪᓂᒃ ᖃᓄᐃᑦᑐᓂᒃ ᓴᓇᒋᐊᖅᑕᐅᔭᕆᐊᖃᕐᒪᖔᖅ ᐊᑭᖏᑦ 
$25,000. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕐᕌᒍᒥ 2003-04. 103 ᓴᓂᕐᕙᖅᑕᐅᓚᐅᖅᑐᑦ 
ᒥᑭᔫᑎᓄᑦ ᓴᓇᒋᐊᖅᑕᐅᓂᐊᖅᑐᓄᑦ ᕿᑭᖅᑖᓗᒻᒥ ᐋᓐᓂᐊᕐᕕᐅᔪᒧᑦ, ᐊᒻᒪ ᓄᒃᑎᖅᑕᐅᔪᑦ $25,000. ᑕᐃᒪᓕ 
ᑭᓇᑐᐃᓐᓇ ᑕᑉᐱᑯᖓ ᐋᓐᓂᐊᕐᕕᓕᐊᖅᑐᖅ ᑕᑯᔪᓐᓇᖅᑐᖅ ᐃᓯᕐᕕᖓᓂ ᑕᐃᓐᓇ ᐱᔭᕇᖅᑕᐅᓯᒪᓕᖅᑐᖅ, 
ᑕᐃᒃᑯᐊᓗ ᑕᑯᒃᓴᐅᑦᑕᐅᑎᒋᙱᓂᕐᓴᐅᓕᖅᑐᑎᒃ ᐋᓐᓂᐊᕐᕕᓕᐊᕐᓯᒪᔪᑦ ᐅᑕᖅᑭᔪᑦ ᓘᒃᑖᓕᐊᕐᓯᒪᔪᑦ. 
 
ᑕᒪᓐᓇ ᐱᓕᕆᐊᖑᔪᖅ ᑕᐃᒃᓱᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᕙᓪᓚᐃᔭᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᖃᐃ $25,000 ᐱᑕᖃᕐᒪᑕ, ᑕᐃᒪᓕ ᑐᑭᖃᖅᐸ ᑕᐃᓐᓇ ᓱᓕ 
ᓴᓇᔭᐅᒃᑲᓐᓂᕆᐊᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᕐᓇᖅ ᐊᖓᔪᖅᑳ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᖓ ᑐᑭᓯᓯᒪᔭᖓᓂ, ᐊᐅᓪᓛᑕᐅᒻᒪᑦ ᐱᓕᕆᐊᒥ 
ᑮᓇᔭᓕᕆᓂᕐᒧ ᐊᕐᕌᒍᒥ ᐊᓯᐊᓄ, ᑭᓱᑐᐃᓐᓇᐃᑦ ᐊᒥᐊᒃᑰᔪᑦ ᐱᓕᕆᐊᒥ ᑕᕝᕙᓂ ᐱᔭᐅᓂᐊᖅᑐᑦ ᐊᑭᖏ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᖏᑦᑐᖓ ᐊᖓᔪᖅᑳᖑᔪᖅ ᐋᓐᓂᐊᖅᑐᓕᕆᓂᕐᒧ 
ᓇᓗᓇᐃᖅᓯᒍᓐᓇᓂᖅᓴᐅᓂᐊᖅᑐᖃᐃ ᑖᒃᑯᐊ $25,000 ᑭᓱᒨᒻᒪᖔᑕ. ᐱᐅᓯᑎᒋᐊᕈᑕᐅᓂᐊᖃᑦ ᐃᓯᕐᕕᖓᓄ 
ᐅᕝᕙᓘᓐᓃᑦ ᐅᑕᖅᑭᕕᖓᓄ ᕿᑭᖅᑖᓗᒻᒥ ᐋᓐᓂᐊᕕᐅᑉ? ᐅᕝᕙᓘᓐᓃᑦ ᐊᓯᖏᓐᓅᕙ ᓴᓇᔭᐅᒋᐊᕐᓂᖏᓐᓄ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓕᐅᓇ ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᐅᓯᑎᒋᐊᕈᑎᐅᖏᑦᑐᖅ ᐱᓕᕆᐊᒧ. ᑖᓐᓇ 
ᐱᔭᕇᕈᑎᐅᓂᐊᖅᑐᖅ ᐱᓕᕆᐊᒧ ᕿᑭᖅᑖᓗᒻᒥ ᐋᓐᓂᐊᕕᒻᒥ. ᐊᒥᓲᒋᐊᖓᐅᑎᒋᓚᐅᖅᑕᖓ 2003-04 
ᐃᓚᒋᐊᕈᑎᓄ ᓴᓇᔭᐅᒋᐊᕐᓂᖓᓄ $103,000ᖑᓚᐅᖅᑐᖅ, ᑖᓐᓇ ᐊᒥᐊᒃᑯᖓ ᐊᐅᓪᓛᖅᑕᐅᔭᕆᐊᓕ 2004-05ᒧ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖓᔪᖅᑳᖑᔪᖅ, ᓇᓗᓇᐃᖅᓯᖃᐅᒻᒪᑦ ᐃᓯᕈᕕᑦ ᑕᑯᒐᔭᕋᕕᑦ ᐊᓯᔾᔨᖅᓯᒪᔪᖅ ᐊᒻᒪ 
ᑕᒪᓐᓇ ᓱᓕᔪᖅ ᑭᓯᐊᓂᓕ ᑕᐃᑲᓂ ᐃᖅᑲᓇᐃᔭᕈᓐᓃᕐᖓᑕ. 
 
ᐅᖃᕋᓱᑦᑐᖓᓕ ᐱᔭᕇᖅᓯᒪᓕᕐᖓᑕ. ᐱᔭᕇᖅᓯᒪᖏᑉᐸᑕ, ᑕᐃᑲᓂ ᖃᓄᐃᓘᒃᑲᓂᕐᓂᐊᕐᐸᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓕᕆᐊᖅ ᑖᓐᓇᓴᐃᓐᓇᐅᔪᖅ, ᐊᒻᒪ ᑖᓐᓴᐅᔪᖅ 
ᐊᑦᑕᓇᖅᑕᐃᓕᒪᓂᕐᒧ ᐊᑐᖅᑐᔅᓴᓃᖔᕋᔭᕐᑐᑦ ᒪᓕᑦᑎᐊᕋᓗᐊᕐᒪᖔᑦᑕ ᒪᓕᒐᕐᓂ ᐊᐅᓪᓛᖅᑕᐅᓗᑎ 
ᑮᓇᐅᔭᖃᑎᑕᐅᓂᐅᔪᖅ ᐊᒥᐊᒃᑰᔪᑦ ᐊᕐᕌᒍᑐᖃᕐᒥ, ᐊᑐᖅᑕᐅᓚᐅᖏᑦᑐᑦ, ᐊᐅᓪᓛᖅᑕᐅᓗᑎ ᓄᑖᒧᑦ ᐊᕐᕌᒍᒧᑦ 
ᐱᓕᕆᐊᖑᔪᖅ ᐊᐅᓪᓛᖅᑕᐅᔪᓐᓇᓂᐊᕐᒪᑦ ᐱᓕᕆᐊᖑᔪᖅ ᐱᔭᕇᖅᑕᐅᓂᐊᕐᒪᑦ. ᐱᑕᖃᕆᐊᖃᕐᒪᑦ ᐊᐅᓪᓛᖅᑕᐅᓗᑎ 
ᑮᓇᐅᔭᖃᖅᑎᑕᐅᓂᖏ ᐊᒥᐊᒃᑯᖏ ᐊᑕᐅᓯᕐᒥ ᐊᕐᕌᒍᒥ ᐊᓯᐊᓄ. 
 
ᐲᔭᕇᖅᑕᐅᓂᐊᕐᒪᑦ ᐱᓕᕆᐊᖅ, ᐱᔭᕇᖅᑕᐅᓯᒪᓕᕇᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓂᐊᖅᑐᒋᖏᑕᕋ ᐊᖓᔪᖅᑳ ᑮᓇᐅᔭᓕᕆᓂᕐᒧᑦ ᐱᓕᕆᐊᖅ 
ᐱᔭᕇᖅᓯᒪᒻᒪᖔᖅ ᐅᕝᕙᓘᓐᓃᑦ ᐱᔭᕇᖅᓯᒪᖏᒻᒪᖔᖅ. ᐊᖓᔪᖅᑳ ᐋᓐᓂᐊᖅᑐᓕᕆᓂᕐᒧ ᐅᕙᓃᒻᒪᑦ, 
ᓇᓗᓇᐃᖅᓯᔪᓐᓇᕐᒪᖔᖅ ᐱᔭᕇᖅᓯᒪᓕᕐᒪᖔᖅ. ᑖᓐᓇ ᑮᓴᐅᔭᐅᔪᖅ ᐊᑭᓕᕈᑎᒃᓴᐅᒪᐅᖅᓯᒪᖏᒻᒪ ᐅᕝᕙᓘᓐᓃᑦ 
ᐊᑭᓕᐅᑕᐅᓪᓗᓂ ᐊᐅᓪᓛᖅᑕᐅᓂᐅᓴᔪᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᒐᓱᕋᑖᖅᑕᕋ ᒪᕐᕈᐊᑎᖅᑐᒍ. ᐃᒻᒪᖃᖃᐃ ᐊᖓᔪᖅᑳ 
ᐋᓐᓂᐊᖅᑐᓕᕆᓂᕐᒧ ᓇᓗᓇᐃᖅᓯᔪᓐᓇᖅᑐᖅ ᐱᓕᕆᐊᖅ ᐱᔭᕇᖅᓯᒪᒻᒪᖔᖅ ᐅᕝᕙᓘᓐᓃᑦ ᐱᔭᕇᖅᓯᒪᖏᒻᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐱᓕᕆᐊᖅ ᐃᖅᑲᓇᐃᔮᖑᓯᒪᓕᕐᑐᖅ ᐊᕐᕌᒎ 
ᒪᕐᕉᓗᐊᖅᑑᓐᓂ ᐊᒻᒪ ᐲᔭᕇᖅᑕᐅᕙᓪᓚᐃᓕᖅᑐᖅ. ᐱᔭᕇᖏᓱᖓᖅᓯᒪᔪᖅ ᑭᓯᐊᓂᓕ ᐲᔭᕇᓕᖅᑐᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᓇᓗᓇᐃᑦᑎᐊᕋᕕᐅ, ᐊᖓᔪᖅᑳ. ᓇᓗᓇᐃᕈᓐᓇᑕᐃᖅᑲᐃ ᐊᐱᕆᖅᑲᐅᒐᒪ ᐱᔭᕇᖅᓯᒪᖏᑉᐸᑦ, ᑭᓱ 
ᑲᒪᒋᔭᐅᒃᑲᓐᓂᕆᐊᖃᖅᑲ ᐅᐱᓐᓇᕋᓂ ᐃᕝᕕᑦ ᖃᐅᔨᒪᒐᕕᑦ ᐊᒻᒪ ᑭᓇᑐᐃᓐᓇᖅ ᑕᐃᑲᓃᕋᑖᕐᓂᑯ, ᑕᐃᑲᓂ 
ᐃᖅᑲᓇᐃᔭᕈᓐᓃᕐᖓᑕ. ᖃᐅᔨᔪᒪᑐᐃᓐᓇᖅᑐᖓ ᖃᓄᐃᓘᒃᑲᓐᓂᕆᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᓗᐊᕆᕗᖓ ᑮᓇᐅᔭᖃᖅᑎᑕᐅᓂᖓ 
ᐊᐅᓪᓛᖅᑕᐅᔪᑦ ᐊᕐᕌᒍᑐᖃᕐᒥ ᓄᑖᒧ ᐊᕐᕌᒍᒧ. ᐱᔭᕇᕈᑎᐅᓂᐊᖅᑐᑦ ᓴᓇᔭᐅᒋᐊᖅᑕᐅᓂᖓᓄ ᐋᓐᓂᐊᕕᒃ. 
ᓇᓗᔪᖓ ᐱᓕᕆᐊᖅ ᒫᓐᓴᐅᔪᒥ ᐱᔭᕇᖅᓯᒪᔪᓐᓇᖅᑐᖅ ᑭᓯᐊᓂᓕ ᑮᓇᐅᔭᓕᕆᓂᖅᑎᒍ ᑕᑯᓐᓇᖅᑐᒍ 
ᑮᓇᐅᔭᓕᕆᓂᕐᒧᑦ ᐊᕐᕌᒍᑐᖃᕐᒥ ᓄᑖᒧ, ᐊᒥᐊᒃᑯᖃᖅᑎᓪᓗᒍ ᐊᕐᕌᒎᑉ ᓄᙳᐊᓂ, ᐱᑕᖃᕆᐊᖃᖅᑎᑕᐅᒻᒪᑦ 
ᐊᐅᓪᓛᖅᑕᐅᓗᑎ ᐱᓕᕆᐊᒧ ᑮᓇᐅᔭᖃᖅᑎᑕᐅᓂᖓ ᐊᓯᐊᓄ ᐊᕐᕌᒍᒧ. 
 
ᑕᐃᒪᐃᓐᓂᖓᓄ, ᐱᔭᕇᖅᓯᒪᒐᓗᐊᕐᐸᑦ ᐱᔭᕇᖅᓯᒪᖏᒃᖃᓗᐊᕐᐸᑦ. ᖃᐅᔨᒪᖏᑦᑐᖓ. ᐊᖓᔪᖅᑳ 
ᐋᓐᓂᐊᖅᑐᓕᕆᓂᕐᒧ ᑭᐅᒃᑲᓐᓂᕈᓐᓇᖅᑕᖓᖃᐃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᒡᓗᑳᖅ. ᐊᖓᔪᖅᑳ ᐸᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᔭᒃᑯᓪᓕ ᐱᔭᕆᑐᓗᐊᕈᓐᓃᖅᑐᑦ 
ᐱᓕᕆᐊᒃᓴᑑᓕᖅᑐᓂ. ᑖᓐᓇ ᐱᓕᕆᐊᒃᓴᖅ ᐱᒋᐊᖅᑎᑕᐅᓚᐅᖅᓯᒪᒻᒪᑦ ᐅᕙᖓ ᓯᕗᓂᐊᒍᑦ ᒥᓂᔅᑕᐅᓚᐅᖅᓯᒪᔪᒧᑦ, 
ᒥᓂᔅᑕ ᐲᑯᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐊᒃᓱᐊᓗᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᖁᔭᓐᓇᒦᒃ ᑕᒪᑦᓱᒧᖓ ᒥᓂᔅᑕᐅᔫᖅ 
ᑐᑭᓯᓇᖅᓯᑎᒋᐊᓐᓂᕐᓄᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ ᐱᔾᔪᑎᑐᐊᕆᓪᓗᒍ, ᑕᒪᑦᑐᒪᙵᑦ ᐅᖃᐅᓯᖃᕋᓱᖅᑲᐅᔪᖓ. 
ᖃᐅᔨᒪᖅᑲᐅᔪᖓ ᖃᐅᔨᒪᒐᔭᓚᐅᖏᓐᓂᖓᓂᒃ ᐱᓕᕆᐊᒃᓴᐅᔪᖅ ᐱᐊᓂᒃᓯᒪᓚᐅᕐᒪᖔᑦ ᐋᒡᒐᓘᓐᓃᑦ ᐅᕝᕙᓗ ᑭᓱᑦ 
ᑲᒪᒋᒋᐊᖃᖅᓯᒪᒻᒪᖔᑕᓘᓐᓃᑦ ᓱᓕ. 
 
 
 
 
 
 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

718 

 
ᑕᒪᑐᒪᙵᑐᐊᖅ ᑐᑭᓯᓇᓱᖅᑲᐅᔪᖓ. ᖃᐅᔨᒪᐃᓐᓇᖅᑐᕆᕙᙱᓇᑦᑕ ᑕᒪᐃᓐᓂᒃ ᑭᓇᑐᐃᓐᓇᕐᒥᒃ. ᐅᒡᒍᓐᓇᖅᑐᖅ 
ᑕᐃᒪᐃᒻᒪᑦ ᐊᓯᖏᑦ ᒥᓂᔅᑕᐅᔪᑦ ᑕᕝᕙᓃᓚᕿᕗᑦ ᑕᒪᓐᓇᓗ ᒪᓕᒐᓕᐅᖅᑎᓄᑦ ᐊᐱᖅᓱᕈᑎᐅᑦᓵᓕᓚᐅᖅᑐᖅ 
ᓯᕗᓂᐊᒍᑦ ᑕᕝᕙᓃᕋᔭᖁᓪᓗᒋᑦ ᑭᐅᒍᓐᓇᓂᐊᕋᒥᒡᔪᒃ ᑕᒪᑦᑯᐊ ᐊᐱᖅᑯᑎᑦ, ᓇᓕᐊᓐᓄᕋᐅᔾᔨᖁᖏᑦᑐᒋᑦ 
ᑐᓴᕋᓴᐅᔪᐃᑦ ᐱᓪᓗᒋᑦ. 
 
ᐃᒃᓯᕙᐅᑕᖅ, ᐊᐱᖅᑯᑎᒪ ᐊᐃᑉᐹ, ᐃᒻᒪᖃ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᐅᕝᕙᓗ ᐋᓐᓂᐊᖅᑐᓕᕆᓂᕐᒧᑦ 
ᑭᐅᔭᐅᔪᓐᓇᓂᐊᖅᐳᖅ. $108,000ᓂᒃ ᐊᒥᐊᒃᑯᖃᖅᓯᒪᒐᓱᒻᒪᑕ ᐋᓐᓂᐊᕕᖕᒧᑦ ᒪᓕᒐᐅᔪᐃᑦ 
ᖃᐅᔨᓴᖅᑕᐅᓂᑦᓴᖏᓐᓄᑦ ᓴᓇᒪᓂᑦᓴᖏᓐᓄᓪᓗ.. ᖃᑦᓯᑦ ᑲᑎᑦᑐᒋᑦ ᐱᓕᕆᐊᒃᓴᒧᑦ ᐊᖏᖅᑕᐅᓚᐅᖅᐸᑦ ᑕᒪᑐᒧᖓ 
ᐊᑕᔪᐃᓐᓇᐅᔪᑦ ᒪᓕᒐᐃᑦ ᐊᓯᔾᔨᖅᑕᐅᓂᕆᒋᐊᖃᕋᔭᖅᑕᖏᓐᓄᑦ ᐃᓚᒋᐊᒃᑲᓐᓂᕈᑎᐅᔪᓂᒃ ᐋᓐᓂᐊᕐᕕᑦᓴᒧᑦ 
ᓇᑦᑎᖅᔭᐅᓂᐊᖅᑐᓂ ᑕᒫᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᐊᑐᖅᑐᑦᓴᐅᒋᐊᙵᓚᐅᖅᑐᑦ ᑕᐃᑦᓱᒧᖓ 
ᐱᓕᕿᐊᒃᓴᒧᑦ $804,000ᒦᓚᐅᖅᓯᒪᔪᑦ ᓱᓕ ᑲᔪᓯᒋᐊᒃᑲᓐᓂᕈᑎᒃᓴᓄᑦ ᐱᓕᕆᐊᒃᓴᐅᔪᒥᒃ, 
ᐱᓕᕆᐊᒃᓴᐅᑦᑕᐃᓐᓇᕐᒪᑦ. ᐊᒥᐊᒃᑯᐃᑦ ᑮᓇᐅᔭᖅᑐᓐᓇᐅᔪᒥ ᐅᑭᐅᒥᑦ ᐊᐃᑉᐹᓄᑦ ᐅᑭᐅᒧᑦ ᐊᑐᓕᖁᔭᐅᓇᓱᑉᐳᖅ 
ᓅᑕᐅᓂᐊᕐᓗᑎᒃ ᐅᑭᐅᒧᑦ 2004-05ᒧᑦ. $108,000ᒦᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒋᖅᑲᐅᔭᒪ ᐊᐃᑉᐹ ᐊᓯᔾᔨᕈᑕᐅᒋᐊᖃᕋᔭᖅᑐᓂᒃ ᒪᓕᒐᕐᓄᑦ ᓄᑖᖅ 
ᐋᓐᓂᐊᕕᑦᓴᖅ ᑲᓱᖅᓯᒪᒐᔭᕐᓂᖓᓄᑦ ᐋᓐᓂᐊᕕᑐᖃᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔭᒃᑯᓪᓕ ᑖᓐᓇ ᐱᓕᕆᐊᒃᓴᐅᔪᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᕐᒥ 9. ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᐊᑭᑐᔪᑎᑦ. ᑎᒥᖓ. 
ᑐᑭᒧᐊᑦᑎᑦᑎᔨᑦ. ᑲᑎᑦᑐᒋᑦ.. ᑐᑭᒧᐊᑦᑎᑦᑎᔨᑦ. ᐊᔾᔨᐅᙱᑐᒃᑯᑦ ᑎᓕᐅᕆᔾᔪᑎᑦ. $30,635,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐᖓ 10. ᐊᕙᑎᓕᕆᓂᖅ. ᐊᑭᑐᔫᑎᓄᑦ. ᑎᒥᖓ. ᐱᓕᕆᐊᒃᓴᓂᒃ ᐱᕙᓪᓕᐊᕆᓂᖅ. ᑲᑎᑦᑐᒋᑦ. 
ᐱᓕᕆᐊᒃᓴᓂᒃ ᐱᕙᓪᓕᐊᕆᓂᖅ. ᐊᔾᔨᐅᙱᑐᒃᑯᑦ ᑎᓕᐅᕆᔾᔪᑎᑦ. $908,000. ᐊᖏᖅᐱᓯ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᕝᕙᓂ $46,000ᓂᒃ ᐃᓗᓕᖃᕐᒪᑦ ᐃᖃᓗᐃᑦ ᑰᖓᑕ ᒥᙳᐃᓯᕐᕕᖓᓄᑦ. 
ᐊᐱᖅᑯᑎᖃᑐᐃᓐᓇᖅᑐᖓ ᑖᒃᑯᐊ ᑮᓇᐅᔭᐃᑦ ᐊᒥᐊᒃᑯᓃᓐᖔᖅᑐᑦ ᐃᑳᕈᑎᑦᓴᒧᑦ ᐱᒻᒪᖔᑖ ᓇᑦᑎᖅᔭᐅᔪᒫᖅᑐᒧᑦ 
ᒥᙳᐃᓯᕐᕕᐅᑉ ᑰᖓᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ $46,000ᒪ ᐄ ᓅᑕᐅᓯᒪᔪᑦ ᑮᓇᐅᔭᑎᒍᑦ 
ᐅᑭᐅᒥᑦ ᐊᐃᑉᐹᓄᑦ ᐅᑭᐅᒧᑦ. ᐃᑲᕈᑎᒻᒨᖓᓂᐊᕐᒪᖔᑦ ᖃᐅᔨᒪᖏᑦᑐᖓ. ᐃᒻᒪᖄ ᐊᑭᓲᑉ ᑭᐅᔪᓐᓇᖅᑐᑦᓴᕆᕙᐅᒃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᓄᑖᙳᕆᐊᕆᓂᕐᒧᓪᓗᐊᑕᖅ ᐱᔪᖅ ᐃᖃᓗᐃᑦ 
ᑰᖓᓂ ᓇᑉᐸᖅᑕᐅᓯᒪᔪᓄᑦ ᑎᑎᖅᑲᓕᐊᓂᒃ ᐊᒻᒪ ᐅᖃᐅᓯᐅᕙᓪᓕᐊᔪᑦᓴᓄᑦ ᐃᑳᕈᑎᒃ ᐱᓪᓗᒍ ᒐᕙᒪᑐᖃᒃᑯᓐᓂᒃ 
ᑐᑭᓯᓇᓱᒃᓗᑕ ᖃᑦᓯᑦ ᑮᓇᐅᔭᐃᑦ ᐊᑐᖅᑕᐅᓇᔭᕐᒪᖔᑖ ᒐᕙᒪᒃᑯᓐᓂᑦ. ᐃᓄᒃᑕᖃᐅᖅᑰᖅᑐᖅ ᐃᓚᐅᔪᓂᒃ ᓄᓇᓕᒻᒥ 
ᑮᓇᐅᔭᓂᑦ ᓄᐊᓴᐃᓯᓐᓈᕋᓱᑦᑐᓂᒃ ᐃᑳᕈᑎᖃᓛᖁᓪᓗᑕ ᐃᖃᓗᐃᑦ ᑰᖓᓄᑦ.  
 
ᐱᓯᒪᑦᑎᖅᑰᙱᒃᑲᓗᐊᖅᑐᒍᑦ ᓱᓕ ᖃᑦᑎᓪᓚᑦᑖᖑᓂᐊᕐᒪᖔᑕ ᑮᓇᐅᔭᐃᑦ ᐊᑭᓕᐅᑕᐅᓂᐊᖅᑐᑦ ᑰᒃᑯᑦ ᐃᑳᕐᕕᒻᒧᑦ, 
ᑕᒪᒃᑯᐊ ᑐᕌᒐᒻᒪᑕ ᐊᔾᔨᒌᙱᑦᑐᓄᑦ ᐱᓕᕆᐊᓄᑦ ᒥᕐᖑᐃᖅᓯᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ ᐃᓱᒫᓘᑎᖃᒐᓚᒃᑲᒪ ᑐᓴᕆᐊᖓ ᐅᖃᐅᓯᖏᓐᓂᑦ ᐊᖓᔪᖅᑳ ᐊᕙᑎᓕᕆᓂᕐᒧᑦ. 
ᐱᑕᖃᖅᑰᙱᒻᒪᑦ ᓴᓂᕐᕙᖅᑕᐅᓯᒪᔪᓂᑦ ᑕᒪᑐᒧᖓ ᐱᓕᕆᐊᕐᒧᑦ ᐋᖅᑭᑦᑕᐅᓯᒪᔪᓂᑦ ᑕᕝᕙᓂ ᒪᓕᒐᓕᐅᕐᕕᒻᒥ, 
ᐅᕝᕙᓘᓐᓃᑦ ᖃᖓᑐᐃᓐᓇᖅ ᑭᖑᓂᑦᑎᓐᓂᓘᓐᓃᑦ, ᓇᓗᓇᙱᑦᑐᖅ ᐱᑕᖃᕐᓂᕐᒪᑦ, ᑭᓯᐊᓂ ᑕᕝᕙᓃᙱᒻᒪᑕ. ᑰᒃᑯᑦ 
ᐃᑳᕐᕕᒻᒧᑦ ᓇᐅᖑᕙᑦ ᑮᓇᐅᔭᐃᑦ ᓴᓂᕐᕙᖅᑕᐅᓚᐅᖅᑐᑦ? 
 
ᐊᒻᒪᓗ ᐱᑕᖃᙱᓛᖅ ᑐᓂᕐᕈᑕᐅᓯᒪᔪᓂᑦ ᑕᒪᑐᒧᖓ ᐱᓕᕆᐊᕐᒧᑦ ᓯᓚᑖᓐᓃᙶᖅᑐᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᖓᔪᖅᑳ ᐊᕙᑎᓕᕆᓂᕐᒧᑦ ᐅᖃᖃᑎᒋᔪᓐᓇᖅᐸᐃᑦ 
ᐅᕝᕙᓘᓐᓃᑦ ᑐᑭᓯᒋᐊᒃᑲᓐᓂᕈᒪᒍᕕᑦ ᐱᓕᕆᐊᕐᓄᑦ ᐅᖃᐅᓯᐅᓯᒪᔪᓂᑦ. ᑕᒪᓐᓇ ᑭᐅᔪᓐᓇᖏᓐᓇᒃᑯ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ., 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ.  ᑕᕝᕙᓃᑲᐃᓐᓇᓚᐅᖅᑑᒐᓗᐊᖅ ᐊᑯᓂᑲᓪᓚᒃ 
ᑭᓯᐊᓂ ᑮᓇᐅᔭᐃᑦ ᐅᖃᐅᓯᕆᔭᖏᑦ ᑐᑐᑉ $25,000 ᐃᖅᑲᐅᒪᑦᑎᖁᔨᓪᓗᑎᒃ ᑭᖑᓂᑦᑎᓐᓂᑦ ᐊᑐᖅᑕᐅᐅᒪᖅᑐᑦ 
ᑮᓇᐅᔭᐃᑦ ᐊᑑᑎᖃᑦᑎᐊᕐᓂᐊᕐᒪᖔᖅ ᖃᐅᔨᓴᕈᑕᐅᓚᐅᖅᑐᑦ, ᓇᒧᑦ ᐃᓕᔭᐅᓂᐊᕐᒪᖔᖅ ᐃᑳᕐᕕᒃ ᐊᒻᒪᓗ ᖃᓄᖅ 
ᓴᓇᔭᐅᓂᐊᕐᒪᖔᖅ. 
 
ᖃᐅᔨᓴᕇᖅᓯᒪᕗᒍᑦ ᐊᑑᑎᖃᑦᑎᐊᕐᓂᐊᕋᓗᐊᕐᒪᖔᖅ. ᐅᑕᖅᑭᑐᐃᓐᓇᖅᐳᒍᑦ ᑭᐅᔭᐅᔅᓯᖅᑐᑕ ᒐᕙᒪᑐᖃᒃᑯᓐᓂᑦ 
ᖃᓄᖅ ᐊᑐᕐᓂᐊᕐᒪᖔᑦᑎᒍ ᑮᓇᐅᔭᐃᑦ ᑕᐃᒃᑯᓇᙶᖅᑐᑦ ᐅᕝᕙᓘᓐᓃᑦ ᖃᓄᖅ ᐃᑲᔫᑎᖃᕐᓂᐊᕐᒪᖔᑕ 
ᐅᕙᑦᑎᓐᓄᑦ ᐃᑳᕐᕕᓕᐅᓕᕈᑦᑕ. ᑮᓇᐅᔭᓂᒃ ᓄᐊᑦᑎᔨᓄᑦ ᑲᑎᒪᔨᕋᓛᑦ ᑰᒃᑯᑦ ᐃᑳᕐᕕᓕᕆᓂᕐᒧᑦ, ᐱᓕᕆᖃᑎᒋᕙᕗᑦ  

ᓱᓕ, ᓱᓕ ᑮᓇᐅᔭᖃᖅᑐᑎᒃ ᑖᒃᑯᓂᖓ ᓴᓂᕐᕙᐃᓯᒪᓪᓗᑎᒃ ᐃᑲᔫᑕᐅᓂᐊᖅᑐᑎᒃ ᐅᕙᑦᑎᓐᓄᑦ ᑮᓇᐅᔭᑎᒍᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ ᑐᑭᓯᐅᒪᔭᒃᑯᑦ ᑕᒪᓐᓇ ᑮᓇᐅᔭᓕᕆᓂᓕᒫᖅ ᐊᑭᑐᔪᓄᑦ 
ᐸᕐᓇᐅᑎᓇᐅᓗᓄᖑᐅᒧᑯᓗᓄᖑᒧᑭᓇᐅᑎᓂᑦᓇᐅᑎᓂᑦ ᐊᖓᔪᖅᑳ ᐅᖃᖅᑲᐅᒻᒪᑦ, ᑐᕌᖓᕗᑦ 
ᖃᓄᐃᓕᖓᓂᐊᕐᒪᖔᖅ ᐋᖅᑭᔅᓱᐃᓂᕐᒧᑦ, ᐊᑑᑎᖃᑦᑎᐊᕐᓂᐊᕐᒪᖔᖅ ᖃᐅᔨᓴᕐᓂᕐᒧᑦ. 
ᑮᓇᐅᔭᖅᑕᖃᕆᐊᖃᓚᐅᖅᐳᖅ ᖃᓄᐃᓕᖓᓕᕐᒪᖔᑕ ᐋᖅᑭᔅᓱᐃᓂᕐᒧᑦ ᖃᓄᐃᓕᖓᓂᐊᕐᒪᖔᖅ ᐅᕝᕙᓘᓐᓃᑦ 
ᓴᓇᔭᐅᓂᖓᓄᑦ. ᑕᐃᒪᐃᓕᖓᒃᑲᔪᒻᒪᑕ ᐱᓕᕆᐊᑦ. 
 
ᑕᒪᓐᓇ ᐊᖓᔪᖅᑳ ᐅᖃᖅᑲᐅᒻᒪᓂᓛᒃ, ᑕᒪᓐᓇ ᐱᓕᕆᐊᖑᒍᓐᓃᖅᓯᒪᒻᒪᑦ ᐅᕝᕙᓘᓐᓃᑦ ᖃᖓᒃᑯᑦ ᓂᕆᐅᒍᓐᓇᖅᐱᑕ 
ᑮᓇᐅᔭᓂᒃ ᐊᑭᑐᔪᓄᑦ ᐸᕐᓇᐅᑎᓂᑦ ᐱᔭᕇᖅᑕᐅᖁᓪᓗᒍ ᑕᒪᓐᓇ ᐱᓕᕆᐊᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐸᕐ 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒐ ᐅᖃᖅᑰᖅᑲᐅᒻᒪᑦ 
ᐅᖃᖃᑎᖃᖃᑦᑕᕐᓂᕋᖅᑐᓂ ᐊᒻᒪᓗ ᑐᑭᓯᒋᐊᖅᓯᒪᓪᓗᓂ ᖃᓄᐃᓕᖓᓕᕐᒪᖔᖅ ᑕᒪᓐᓇ ᖃᐅᔨᓴᕐᓂᐅᔪᖅ 
ᐊᑑᑎᖃᑦᑎᐊᕐᓂᐊᕐᒪᖔᖅ ᐊᓯᖏᓐᓂᑦ ᓯᓚᑖᓐᓂᑦ ᑮᓇᐅᔭᖅᑖᕈᓯᐊᕈᓐᓇᕐᒪᖔᑕ ᐃᑲᔪᖅᓲᑕᐅᔪᓐᓇᖅᑐᓂᒃ ᑰᒃᑯᑦ 
ᐊᖅᑯᑎᓕᐅᕐᓂᕐᒧᑦ. 
 
ᐅᖃᖅᑐᐃᓐᓇᐅᖃᑦᑕᕋᑦᑕ ᑮᓇᐅᔭᓂᒃ ᐊᒥᒐᖅᓴᕐᓂᕋᖅᑐᑕ ᐊᑭᑐᔪᓄᑦ, ᐃᓪᓗᓄᑦ ᐊᓯᖏᓐᓄᓪᓗ, ᑖᓐᓇᓕ ᐃᒻᒪᖃ 
ᑮᓇᐅᔭᖃᖅᑎᑕᐅᔪᓐᓇᖅᐸᑦ ᑲᑐᔾᔭᐅᓗᓂ ᒐᕙᒪᑐᖃᒃᑯᓐᓄᑦ, ᐊᒻᒪᓗ ᐊᖓᔪᖅᑳ ᐅᖃᖅᑰᖅᑲᐅᒻᒪᑦ ᖃᐅᔨᓴᕐᓂᖅ 
ᐱᔭᕇᖅᓯᒪᓕᕐᒪᑦ ᐅᖃᖃᑎᖃᖃᑦᑕᖅᑐᑎᓪᓗ ᒐᕙᒪᑐᖃᒃᑯᓐᓂᑦ. 
 
ᐃᓱᒪᕗᖓᓕ ᓴᖅᑭᐊᓂᐊᖅᑐᑦ ᑕᐃᒃᑯᓇᙵᑦ ᐅᖃᖃᑎᒌᓐᓂᐅᕙᑦᑐᓂᒃ ᑲᔪᓯᒋᐊᕈᑕᐅᓂᐊᕐᒪᑕ ᑭᖑᓪᓕᕐᒥᑦ 
ᖃᓄᐃᓕᐅᕐᓂᐊᕐᒪᖔᑕ ᓄᓇᕗᒻᒥ ᒐᕙᒪᒃᑯᓐᓂᑦ, ᐃᓚᖓᒍᑦ ᑮᓇᐅᔭᖅᑖᕈᓯᐊᖅᐸᑦ, ᐅᕝᕙᓘᓐᓃᑦ ᐃᓗᐃᒃᑲᕐᓂᒃ 
ᑮᓇᐅᔭᖅᑖᕈᓯᐊᖅᐸᑦ. ᑕᒪᒃᑯᐊ ᐅᖃᐅᓯᐅᕙᓪᓕᐊᓱᒋᕙᒃᑲ ᓱᓕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ.  ᐃᓚᖓᓄᑦ ᐊᐱᖅᑯᑎᒪ ᐊᐱᖅᑯᑎᒋᓯᒪᔭᕐᒪ, ᖃᖓᒃᑯᑦ ᓂᕆᐅᒍᓐᓇᖅᐱᑕ 
ᑕᑯᓛᕆᐊᖓᑕ, ᖃᓄᑦᑐᒃᑯᑦ ᑮᓇᐅᔭᑎᒍᑦ  
 
ᐸᕐᓇᐅᑎᒃᑰᕐᓂᐊᕐᒪᖔᖅ. ᖃᖓᒃᑯᑦ ᐱᓕᕆᐊᓪᓚᑦᑖᕐᓂᑦ ᑕᑯᒋᐊᖓ ᓂᕆᐅᒍᓐᓇᖅᐱᑕ? ᒧᑲᑲ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑉᐸᔅᓵᓂᑦᑎᐊᖅ ᐊᖏᕈᑎᖃᓚᐅᖅᐳᒍᑦ ᐊᕐᕌᒍᒧᑦ 05-
06 ᑮᓇᐅᔭᑦ ᐊᑭᑐᔫᑎᑦ ᐱᓕᕿᐊᓄᑦ, ᐅᑉᐱᕈᓱᙱᓚᖓ ᑕᕝᕙᓂ ᐃᓚᓕᐅᔾᔭᐅᓯᒪᙱᒻᒪᑦ, ᒪᓕᑦᑐᒍ 
ᐅᖃᖃᑎᒌᓐᓂᐅᔪᖅ ᒐᕙᒪᑐᖃᒃᑯᓐᓄᑦ, ᑕᐃᒪᖃᐃ ᐅᐊᒃᓵᖅ ᐊᑭᑐᔫᑎᓕᕆᓕᕐᒥᑉᐸᑕ ᐱᓕᕆᐊᓂᒃ, ᑕᒪᓐᓇᑦᑕᐅᖅ 
ᐃᓱᒪᓕᖑᒐᔭᖅᑐᖅ ᑐᙵᕕᖃᕋᔭᕐᒥᒻᒪᑦ ᒥᓂᔅᑕᑉ ᖃᓄᖅ ᑲᒪᒋᖁᒻᒪᖔᕐᒥᐅᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᔪᖅ ᑲᒪᔪᖅ ᖃᐅᔨᒪᓂᖅᓴᐅᓂᐊᖅᐸᓪᓚᐃᔪᖅ ᖃᐅᔨᔪᓐᓇᕐᓂᐊᕋᑦᑕ 
ᐱᓕᕆᐊᖑᔪᖅ ᑲᔪᓯᓂᖃᑦᑎᐊᓕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᖓᓪᓚᑦᑖ ᐱᒋᐊᓛᕐᒪᖔᖅ ᖃᐅᔨᒪᙱᓚᖓ, ᑭᓯᐊᓂᓕ 
ᖃᓂᓪᓕᓯᒪᓂᖅᓴᐹᓘᓕᖅᑐᒍᑦ ᐊᕐᕋᓂᐅᑦᑕᔪᒻᒪᓂᓪᓕ. ᐊᑭᒋᓂᐊᔪᔭᖓᑦ ᐃᑳᕈᑎᑉ ᐊᒥᓲᓂᖏᑦ 
ᖃᐅᔨᓇᓱᐊᓚᐅᖅᓯᒪᔭᕗᑦ, ᐃᓱᒪᓕᐅᖅᓯᒪᓛᖅᑐᒃᓴᐅᕗᒍᑦ ᖃᑦᑎᓚᑦᑖᓂᒃ ᐊᑭᖃᕋᔭᕐᒪᖔᖅ ᐋᖅᑮᓗᑕ 
ᐊᕐᕌᒎᓛᖅᑐᒥᒃ ᒪᕐᕉᓪᓘᓐᓃᒃ ᐊᕐᕉᒎᒃ ᐊᓂᒍᖅᓯᒪᓕᖅᐸᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᑐᐃᓐᓇᕋ ᐊᒻᒪᓗ ᑭᐅᓴᕋᐃᒍᓐᓇᕐᓂᐊᖅᑐᒃᓴᐅᕗᖅ. ᖃᑦᑎᓂᒃ 
ᓂᐅᕐᕈᖃᑦᑕᖅᑐᓕᕆᔨᒃᑯᓐᓂᒃ ᓄᓇᕘᒥ ᐱᑕᖃᖅᐸ? $62,000-ᓂᒃ ᑮᓇᐅᔭᓂᒃ ᐋᖅᑭᒃᑕᐅᓯᒪᔪᓂᒃ 
ᐊᐅᓪᓛᖅᑕᐅᓯᒪᔪᖃᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑎᖅᑐᖅᓯᒪᔪᓂᒃ ᐱᓯᒪᑦᑎᙱᓐᓇᒪ ᑭᓯᐊᓂᓕ 
ᐅᑉᐱᕈᓱᑉᐳᖓ ᒥᓂᔅᑕᐅᔪᖅ ᑭᐅᔪᓐᓇᑦᑎᐊᕐᓂᐊᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᕈᑎᓂᒃ ᐱᓯᒪᑦᑎᙱᓐᓇᒪ. ᐸᐅᙵᐅᑎᖅᑲᐅᒐᒃᑭᑦ 
ᐸᐃᑉᐹᒃᑲ ᕿᑲᑲᐃᓐᓇᑎᓪᓗᑕ ᐊᒻᒪᓗ ᐅᕗᖓ ᓇᒃᓴᒃᑲᓐᓂᖅᑲᐅᙱᓐᓇᒃᑭᑦ.  
 
ᖃᑦᑏᓐᓇᐅᒻᒪᑕ ᓂᐅᕐᕈᖃᑦᑕᖅᑐᓕᕆᔨᒃᑯᑦ ᑐᑭᓯᒋᐊᕐᕕᖏᑦ ᐊᒻᒪᓗ ᖃᑦᑎᐅᒻᒪᖔᑕ ᐅᖃᐅᑎᔪᓐᓇᕐᓂᐊᕆᒃᑭᑦ 
ᖃᐅᔨᓚᐅᖅᑳᖅᑎᓪᓗᖓ, ᑲᑎᒪᒌᓚᐅᖅᑎᓐᓇᑕᓗ ᐅᓪᓗᒥ ᐅᖃᐅᑎᔪᓐᓇᕐᓂᐊᕆᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᓕᕋᑖᕋᒃᑯ ᑎᑎᖅᓯᒐᐃᒐᔅᓯᒃ ᓈᓴᐅᑎᓕᓐᓂᒃ ᓄᓇᕘᒥ ᓇᒥᑐᐃᓐᓇᖅ, 
ᐊᒻᒪᓗ ᑎᑎᖅᓯᔪᒥᓂᐅᓪᓗᓂ ᓂᐅᕐᕈᖃᑦᑕᖅᑐᑦ ᑐᑭᓯᓂᐊᕐᕕᖏᓐᓂᒃ, ᑕᒪᓐᓇ ᓱᖅᑯᐃᓇᕐᓂᖅᓴᐅᒐᔭᙳᐊᕋᓗᐊᕐᒪᑦ.  
 
ᑮᓇᐅᔭᑦ ᐊᑐᖅᑕᐅᔪᒫᕐᓂᐊᖅᓯᒪᕚᑦ ᓂᐅᕐᕈᖃᑦᑕᖅᑐᓄᑦ ᑐᑭᓯᓂᐊᕐᕕᒃᑯᓕᒫᓄᑦ, ᐅᕝᕙᓘᓐᓃᑦ ᐱᓕᕆᐊᒨᖓᕙᑦ 
ᓇᓗᓇᐃᔭᖅᑕᐅᓯᒪᓪᓗᓂ ᐱᓕᕆᐊᖅ? ᑕᒪᓐᓇ ᓱᖅᑯᐃᓇᖅᓯᑎᑕᐅᖁᕋᑖᖅᑕᕋ, ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑕᐅᔪᖅ ᐅᖃᐅᓯᖃᑦᑎᐊᕋᑖᖅᐳᖅ 
ᐊᒻᒪᓗ ᑕᒪᓐᓇ ᑲᒪᒋᓇᓱᐊᕐᓂᐊᖅᐸᕗᑦ ᑎᑎᕋᖅᓯᒪᖁᓪᓗᒍ ᓯᕗᓂᒃᓴᑎᓐᓂ ᐊᑐᓛᕐᒪᑦ. ᑕᐃᒪᖃᐃ 
ᑐᑭᓯᒋᐊᕈᑎᐅᔪᖅ ᑕᒪᓐᓇ ᒥᓂᔅᑕᑉ ᐊᕙᑎᓕᕆᓂᕐᒧᑦ ᐅᖃᐅᓯᕆᓂᐊᕐᓂᕋᖅᑲᐅᒐᓗᐊᕐᒥᔭᖓᑦ ᐊᒻᒪᓗ 
ᐃᓚᓕᐅᑎᓗᓂᐅᒃ, ᓇᓕᐊᓐᓄᑐᐃᓐᓇᖅ ᓯᕗᓂᒃᓴᑎᓐᓄ ᐃᓚᒋᐊᕈᑎᑕᖃᑐᐊᖅᐸᑦ ᑮᓇᐅᔭᑦ ᐊᑐᖅᑐᒃᓴᓄᑦ 
ᐊᑭᓕᐅᑎᒋᒋᐊᓕᓐᓄ ᓇᓗᓇᐃᔭᑦᑎᐊᖅᓯᒪᔪᓂᒃ ᓴᖅᑮᓯᒪᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒪᑉᐱᒐᖅ 10. ᐊᕙᑎᓕᕆᓂᖅ. ᑮᓇᐅᔭᑦ ᐊᑐᖅᑐᒃᓴᖏᑦ. ᐱᓕᕆᐊᒧᑦ 
ᐱᕙᓪᓕᐊᓂᖅ. ᑲᑎᑦᑐᒋᑦ ᐱᓕᕆᐊᓄᑦ ᐱᕙᓪᓕᐊᓃᑦ. ᐊᑐᓕᖅᑎᑦᑎᓂᖅ ᐊᑐᖅᑕᐅᖏᓐᓇᐸᙱᑦᑐᓂᒃ. $908,000. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕝᕕᒻᒧᑦ. $908,000. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᒐᖅ 11. ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ. ᑮᓇᐅᔭᑦ ᐊᑐᖅᑐᒃᓴᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓪᓗᒋᑦ ᐊᒻᒧᑦ ᑎᑎᖅᑐᖅᓯᒪᔪᑦ ᐅᖃᓕᒫᕋᒃᑭᑦ ᐅᔾᔨᕐᓇᓛᐊᑐᖅᑐᐊᕐᕕᒃ 
ᑯᐊᐳᕇᓴᒃᑯᑦᑖᖅᑐᑦ ᓄᓇᕗᑦ ᒐᕙᒪᖓᑦ - ᐃᖃᓗᓐᓄᑦ ᑐᓂᔭᐅᓯᒪᔪᑦ ᐊᖏᕈᑎ ᐃᒪᓐᓇᓂᒃ $3,306,000. ᓱᒻᒪᑦ 
ᑖᒃᑯᐊ ᑮᓇᐅᔭᖃᖅᑎᑕᐅᒃᑲᓐᓂᖅᐸᑦ? ᓯᑎᒃᑯᓐᓂᒃ ᖃᓄᖅ ᐊᑲᐅᙱᓕᐅᕈᑎᖃᕐᓂᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ.. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᐅᒪᔭᕋ ᒪᓕᑦᑐᒍ ᓯᑎᒃᑯᑦ ᑮᓇᐅᔭᖏᑦ 
ᐊᒥᒐᖅᓯᓯᒪᒻᒪᑕ ᑕᒪᓐᓇ ᐱᓕᕆᐊᖑᔪᖅ ᐱᔭᕇᕈᓐᓇᖁᓪᓗᒍ. ᐱᓕᕆᐊᖃᕐᒪᑕ ᐊᖏᔪᒥᒃ, ᐃᓚᓕᐅᔾᔨᓪᓗᓂ 
ᑭᓈᓗᖃᕐᕕᓕᐅᖅᑐᑎᒃ ᐊᕐᕌᒎᓛᖅᑐᒥᒃ. ᑕᒪᓐᓇ ᐱᓕᕆᐊᕆᔭᐅᓛᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᑐᐃᓐᓇᖅᑎᓪᓗᑕ, ᑕᒪᓐᓇ ᓴᖅᑭᖅᑕᐅᓚᐅᕐᒥᔪᖅ, ᒥᓂᔅᑕᐅᔪᖅ 
ᐱᖃᑕᐅᑎᓪᓗᒍ. ᐅᖃᐅᑎᓚᐅᕐᒪᑎᒍᑦ ᐊᕐᕌᒍᑕᒫᑦ ᑐᓂᔭᐅᔪᑦ $4 ᒥᓕᐊᖑᒻᒪᑕ ᑭᓯᐊᓂᓕ ᓯᑎᒃᑯᑦ 
ᐊᑭᓖᒋᐊᖃᕋᔭᖅᑐᑎᑦ ᐅᖓᑖᓅᖓᓐᓂᕈᑎᑦ $4ᒥᓕᐊᓂᒃ, ᐊᒻᒪᓗ ᑕᒪᐃᓐᓂ ᐱᓕᕆᐊᖑᔪᑦ 
ᐊᖏᖅᑕᐅᖅᑳᕆᐊᖃᖅᓯᒪᒻᒪᑕ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᖏᓐᓂᒃ. 
 
ᑕᐃᒪᐃᒻᒪᑦ ᑕᑯᒐᒃᑭᑦ ᐊᑭᑦᑐᕆᐊᖅᑐᒥᓃᑦ, ᐱᓂᐊᖅᐸᑕ $4,000,000-ᖏᓐᓇᕐᓂᑦ ᐊᒻᒪᓗ ᓄᑦᑎᕆᓗᑎᒃ ᐅᖓᑖᓂᑦ 
75%-ᓂᑦ, ᑕᒪᓐᓇ ᐃᓱᒫᓘᑎᐅᒻᒪᑦ ᐅᕙᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᓱᒫᓘᑎ ᖃᐅᔨᒋᐊᓛᖅᐸᕋ ᐅᖃᐅᓯᕆᓗᒍᓗ 
ᐊᖓᔪᖅᑳᖓᓐᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᑐᐃᓐᓇᖅᑐᖓ ᑕᒪᑐᒧᖓ $36,000-ᒧᑦ ᖁᕐᓗᖅᑐᕐᒥ 
ᐃᒥᖅᑕᕐᕕᒃ ᐊᓯᔾᔨᖅᑕᐅᓂᖓᓄᑦ. ᖃᐅᔨᔪᒪᓪᓗᖓ ᖃᖓᒃᑯᑦ ᐃᒥᖅᑕᕐᕕᒃ ᐱᔭᕇᖅᑕᐅᓂᐊᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕐᓗᖅᑐᕐᒥ ᐱᓕᕆᐊᖅ ᐱᔭᕇᖅᑕᐅᓚᐅᖅᐳᖅ ᐊᕐᕌᓂ 
ᐊᒻᒪ ᑮᓇᐅᔭᐃᑦ ᑐᕌᖓᕗᑦ ᐱᔭᕇᔭᖅᑕᐅᓂᖏᓐᓄᑦ ᓇᓗᓇᐃᖅᓱᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᓕᖓᕙ ᓇᓂᓯᕕᒻᒥ ᐃᓗᓂᒃ ᖃᐅᔨᓴᕐᓂᖅ; 
ᑮᓇᐅᔭᖅᑕᖃᕐᓂᐊᖅᐹ ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨ ᐅᖃᐅᓯᖃᖅᐹ $157,000-ᓂᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒡᓘᒃᑲᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒡᒐᐃ, ᐊᑖᓂ ᒪᑉᐱᖅᑐᒐᐅᑉ 11, ᓇᓂᓯᕕᒻᒧᑦ, ᑲᑎᑦᑐᑦ $157,000 
ᖃᐅᔨᔪᒪᓪᓗᖓ ᖃᓄᐃᓕᖓᓕᕐᒪᖔᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᓇᓗᓇᐃᖅᓯᒐᕕᑦ. ᑐᑭᓯᐅᒪᔭᒃᑯᑦ 
ᐊᒻᒪᓗ ᑐᑭᓯᒋᐊᖅᑎᑕᐅᓯᒪᓂᕐᓄᑦ ᖃᐅᔨᓴᕐᓂᐅᔪᑦ ᐱᔭᕇᖅᑕᐅᓚᐅᕐᒪᑕ ᐊᕐᕌᓂ ᐊᒻᒪᓗ ᑮᓇᐅᔭᐃᑦ ᑖᒃᑯᐊ 
ᑲᔪᓯᑎᑕᐅᕗᑦ ᖃᐅᔨᓴᕈᐅᓂᐊᕐᓗᑎᒃ ᓄᐊᑕᐅᓂᐊᖅᑐᑦ ᐃᓪᓗᒥᓂᕐᓄᑦ ᐃᑉᐱᐊᕐᔪᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑯᑦ): ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᑭᑐᔪᓄᑦ, ᐊᕕᑦᑐᖅᓯᒪᔪᑦ, ᐊᑭᑐᔪᓄᑦ 
ᐸᕐᓇᐃᓂᕐᒧᑦ ᐊᒻᒪᓗ ᐱᔨᑦᓯᕋᕐᓂᕐᓄᑦ (ᑐᓵᔨᒃᑯᑦ): ᐊᓯᐊᓄᑦ ᒪᑉᐱᖅᑐᒐᕐᒧᑦ (ᑐᓵᔨ ᓄᖅᑲᖅᐳᖅ) 
ᐱᑐᐃᓐᓇᐅᙱᑦᑐᓄᑦ ᐱᑎᑕᐅᔪᓄᑦ, ᑲᑎᑦᑐᒋᑦ ᐊᑭᑐᔪᓄᑦ, ᐸᕐᓇᐃᓂᕐᒧᑦ ᐊᒻᒪᓗ ᐱᔨᑦᓯᕐᓂᕐᒧᑦ, 
ᐱᑐᐃᓐᓇᐅᙱᑦᑐᓄ ᐱᑎᑕᐅᐳᔪᓄᑦ, $10,782,000, (ᑐᓵᔨᒃᑯᑦ): ᐊᖏᖅᐱᓰ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᐅᖃᐅᓯᖓᓄᑦ ᑐᓂᔭᐅᓂᖏᓐᓄᑦ 
$1,543,000 ᐃᓪᓗᖃᖅᑐᓄᑦ ᐋᖅᑮᒋᐊᕐᓂᕐᒧᑦ ᐊᑭᓕᐅᑕᐃᑦ, ᓄᑦᑎᕐᓂᕐᒧᑦ ᐊᑭᓕᐅᑏᑦ, ᐊᒻᒪᓗ ᐊᓯᖏᓐᓄᑦ 
ᑭᓱᑐᐃᓐᓇᕐᓄᑦ ᐊᑭᓕᐅᑏᑦ ᒥᓂᔅᑕᐅᕝᕕᓐᓂᑦ, ᐊᓯᖏᓐᓄᓪᓗ ᐊᑭᓕᕆᐊᓕᓐᓄᑦ ᒥᓂᔅᑕᐅᕝᕖᑦ 
ᐃᓂᔅᓴᖃᑦᑎᐊᖁᓪᓗᒋᑦ ᐃᖃᓗᓐᓂ. ᐊᖓᔪᖅᑳ ᓇᓗᓇᐃᖅᓯᔪᓐᓇᖅᐹ ᓱᒻᒪᑦ ᓄᓇᕗᒻᒥ ᒐᕙᒪᒃᑯᑦ ᑕᐃᒪᓐᓇᓂᑦ 
ᑮᓇᐅᔭᐃᕆᐊᖃᖅᑎᒋᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᑐᑭᓯᙱᒻᒪᑦ, ᓇᓗᓇᐃᑲᐃᓐᓇᕈᓐᓇᖅᐱᐅᒃ? ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᐃᑦ ᐅᖃᐅᓯᕆᔭᖏᑦ ᐱᔾᔪᑎᖃᖅᐳᑦ 
ᐃᓪᓗᖃᖅᑐᓂᒃ ᐋᖅᑮᒋᐊᕐᓂᕐᒧᑦ ᐊᒻᒪᓗ ᓄᑦᑎᕐᓂᕐᒧᑦ ᐊᑭᓕᐅᑎᓄᑦ ᐱᔾᔪᑎᖃᖅᑐᓄᑦ ᐊᓪᓚᕝᕕᖃᕆᐊᖃᕐᓂᕐᒧᑦ 
ᓄᓇᓕᖓᓐᓂᑦ, ᐊᒻᒪᓗ ᐊᑭᓕᐅᑕᐅᓪᓗᑎᑦ ᐃᓄᔅᓱᒐᐃᑦ ᐃᓪᒧᒧᑦ, ᐊᒻᒪᓗ 1079, ᐃᓪᓗᐊᓗᒻᒥ ᖁᓛᓂᑦ 
ᓇᑎᖓᖓᑕ, ᐊᒻᒪᓗ ᐊᓪᓚᕝᕕᖓᓂᑦ ᐊᓯᐊᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓖᖏᑦ ᒥᓂᔅᑕᐅᕝᕖᑦ ᐱᖃᑕᐅᕙᑦ ᑕᒃᑯᓄᖓ ᐊᑭᓕᖅᓱᖅᑕᐅᔪᓄᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᓴᒪᐅᕗᑦ ᐊᓯᖏᑦ ᐱᓕᕆᕕᐅᔪᑦ ᐱᖃᑕᐅᔪᑦ 
ᑖᔅᓱᒪᙵᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᑮᓇᐅᔭᐅᔪᑦ ᑕᕝᕗᖓ ᐱᔾᔪᑎᖃᖅᑳᑦ ᒫᑦᓯᐅᑎᓪᓗᒍ 2004 ᓅᑦᑎᕆᓂᖅ 
ᐱᓕᕆᕕᐅᔪᓂᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓅᑦᑎᕆᓂᕐᒥᑦ, ᐱᑕᖃᓚᐅᙱᓚᑦ ᐃᓚᒋᐊᕈᑎᐅᔪᓂᑦ 
ᐃᖅᑲᓇᐃᔮᔅᓴᐅᔪᓂᑦ ᐊᓯᔾᔩᕈᑎᐅᓂᐅᓴᔪᓂᑦ. ᑕᐃᓐᓇᓕ ᐱᐅᓯᕚᓪᓕᑎᑦᑎᒋᐊᑐᐅᓐᓇᐅᓚᐅᖅᑯ 
ᐋᖅᑭᔅᓯᒪᑦᑕᐅᑎᒋᔪᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᑲᕋ ᒥᓂᔅᑕᐅᔪᖅ ᑭᐅᔾᔪᑎᒋᔭᖓᓄᑦ. ᒥᓂᔅᑕᐅᔪᖅ 
ᑐᑭᓯᑎᑦᑎᒍᓐᓇᖅᑳ ᐅᕙᑦᑎᓐᓂ, ᑭᓱᓪᓚᑦᑖᓂᑦ, ᐃᓛᒃᑰᑎᓕᕐᓗᒍ ᑖᓐᓇ ᑲᑎᑕᐅᓂᐅᔪᖅ $1,543,000 
ᐊᑑᑎᖃᕐᓂᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᓕᒫᕈᓐᓇᖅᑯᖓ ᑎᑎᕋᖅᓯᒪᔪᓂᑦ. $10,079 
ᐊᓪᓚᕕᖓᓂ, ᑲᑎᑦᑐᒍ $27,500. ᐃᓄᒃᓱᒐᐃᑦ ᐃᓪᓗᖁᑎᐅᔪᖅ, ᐃᒪᑦᑑᕗᑦ $616,000 ᐊᒻᒪᓗ ᐃᓚᖓ 
$675,000 ᐊᒻᒪᓗᑦᑕᐅᖅ ᐃᓚᒋᐊᕈᑎᐅᔪᖅ $10,079 ᑖᔅᓱᒧᖓ $224,000. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᓱᔫᔮᖅᑯ ᐋᖅᑭᔅᓯᕕᒋᓯᒪᔪᖅ ᓇᓗᓇᐃᕈᑎᐅᔪᒥᑦ ᐊᒻᒪᓗ 
ᑲᑎᑎᕆᒍᓐᓇᕋᑖᖅᐳᖓ, ᐃᒪᐃᑦᑑᕗᑦ $70,136. ᑕᐃᒪᐃᑦᑐᓂᑦ ᑕᑯᓪᓗᑕ ᐃᒻᒪᖃ ᐱᐅᓂᖅᓴᐅᒐᔭᖅᑯ 
ᑐᑭᓯᒋᐊᕈᑎᖃᕐᓂᖅᓴᐅᓗᑎᑦ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ (ᑐᓵᔨᒃᑰᕈᓐᓃᖅᑐᖅ) ᑕᒪᓐᓇ ᐊᐱᖅᑯᑎᐅᕙᓪᓚᐃᕋᑖᙱᒻᒪᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᖃᑐᐃᓐᓇᖅᑯᖓ ᒪᑉᐱᖅᑐᒐᕐᒥ 11 ᖁᕐᓗᖅᑑᒥ 
ᐊᓯᔾᔨᖅᑕᐅᓂᖓ ᓱᓪᓗᓕᐅᔪᓂᑦ ᐃᒥᖅᑕᕕᒻᒨᖓᔪᓂᑦ ᐊᒻᒪᓗ ᒪᑉᐱᖅᑐᒐᕐᒥ 12 ᐱᑕᖃᒃᑲᓐᓂᕆᕗᖅ ᖁᓪᓗᖅᑑᒧᑦ 
ᐊᓯᔾᔨᖅᑕᐅᓂᒧᑦᑕᐅᖅ ᖃᑦᑕᕐᒧᑦ. ᑕᒪᓐᓇ ᐱᔭᕇᖅᓯᒪᓕᖅᑳ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᕈᑎᐅᔪᑦ ᐱᓯᒪᔭᒃᑲᑦ ᐱᔾᔪᑎᖃᕐᑐᓂᑦ 
ᖁᕐᓗᖅᑑᒧᑦ ᐃᒥᕐᒧᑦ ᖃᑦᑕᐅᔪᒧᑦ, ᐅᖓᕙᕆᐊᖅᑕᐅᖃᑦᑕᕐᖓᑦ ᐱᔭᕇᖅᑕᐅᒐᓱᓐᓂᖓ ᐱᓕᕆᐊᖑᔪᖅ 
ᐱᔾᔪᑎᒋᓪᓗᒍ ᓯᓚᒧᑦ ᐊᒻᒪᓗ ᑕᒪᓐᓇ ᓅᑦᑎᕆᓂᑐᐃᓐᓇᐅᕗᖅ ᑖᓐᓇ ᐱᔭᕇᖅᑕᐅᔪᓐᓇᓂᐊᕐᖓᑦ ᐱᓕᕆᐊᖑᔪᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᐊᑎᑦᑎᐊᖓᓂ, ᑭᓈᓗᖃᐅᑎᒻᒧᑦ. ᑕᒪᓐᓇ 
ᖃᐅᔨᓵᖑᓂᐊᕐᓂᖓᓄᑦ ᐅᕝᕙᓘᓐᓃᑦ ᐱᔭᐅᒋᐊᖅᓯᒪᓕᖅᑲ ᑭᓈᓗᖃᐅᑎᐅᔪᖅ ᖁᕐᓗᖅᑑᒥ ᑖᔅᓱᒧᖓ $19,000-
ᖑᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᓵᖑᓂᐊᓚᐅᖅᑐᖅ ᐅᖓᕙᕆᐊᖅᑕᐅᓯᒪᓚᐅᕐᖓᑦ 
ᐊᒻᒪᓗ ᒫᓐᓇ ᖃᓄᐃᓕᖓᓂᐊᕐᓂᖓ ᐱᔭᐅᒋᐊᓯᕗᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᖅᑐᒐᖅ 12, ᑲᑎᑦᑐᒋᑦ ᐊᑭᑐᔫᑎᑦ, ᐸᕐᓇᐃᔩᑦ ᐊᒻᒪᓗ ᓴᓇᔪᓕᕆᔩᑦ, 
ᐊᔾᔨᐅᖏᑦᑐᒥᑦ ᐱᔪᓐᓇᐅᑏᑦ, $10,782,000 (ᑐᓵᔨᒃᑯᑦ): ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ, $1,393,000 (ᑐᓵᔨᒃᑯᑦ): ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᑉᐱᖅᑐᒐᑦ 13, ᐱᓕᕆᕕᒃ, ᐅᖅᓱᐋᓗᓕᕆᔨᒃᑯᑦ, ᑲᑎᑦᑐᒋᑦ ᐅᖅᓱᐋᓗᓕᕆᔨᒃᑯᓐᓄᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕᐅᔪᖅ ᖃᐅᔨᑎᑦᑎᒋᐊᕈᓐᓇᖅᑲ ᐅᓪᓗᒥ ᖃᓄᐃᓕᖓᓕᕐᓂᖓᓄᑦ ᑖᓐᓇ 
ᐱᓕᕆᐊᖑᔪᖅ ᐊᕙᑎᓕᕆᓂᕐᒧᑦ ᖃᐅᔨᓵᖑᔪᖅ? ᑕᕝᕙᓃᑦᑐᖃᕐᖓᑦ $300,000. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒻᒪᕆᒃ, ᐲᑕᓴᓐ. (ᑐᓵᔨᒃᑰᕈᓐᓃᖅᑐᑦ) ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᕿᒥᕐᕈᓇᒃᑐᒋᑦ ᑐᑭᓯᒋᐊᕈᑎᒃᓴᐅᔪᑦ. 
ᐱᓯᒪᙱᑕᒃᑲ ᑎᑎᕋᕐᓯᒪᔪᑦ ᐱᓕᕆᕕᐅᔪᒥᒃ ᓇᓗᓇᐃᕐᓯᒪᔪᓂᒃ ᖃᓄᐃᓕᖓᓕᕐᓂᖏᓐᓂᒃ ᑕᒪᒃᑯᐊ ᐱᓕᕆᐊᖑᔪᑦ. 
 
ᓱᓕᒃᑲᓐᓂᖅ, ᓄᒃᑎᖅᑎᕆᓂᐅᒻᒪᑕ ᑮᓇᐅᔭᓂᑦ ᐊᖏᖅᑕᐅᕙᒌᕐᓯᒪᔪᓂᒃ ᐊᑕᐅᓯᕐᒥ ᐊᕐᕌᒍᔪᒥᑦ, ᑭᓯᐊᓂᓕ 
ᒪᒻᒥᐊᕕᒋᔪᒪᓪᓗᒍ ᒪᓕᒐᓕᐅᖅᑎᐅᔪᖅ ᑕᒪᓐᓇ ᑐᑭᓯᒋᐊᕈᑎᒃᓴᐅᔪᖅ ᖃᐅᔨᒋᐊᓚᕋᒃᑯᑦ ᐃᓕᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓈ ᐊᖓᔪᖅᑳ. ᑕᐃᒪᐃᑐᐊᖅ? ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᓄᐃᒃᑲᔭᙱᑦᑐᖅ ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐱᔪᓐᓇᕈᑦᑎᒍᑦ 
ᐊᔪᕐᓇᕈᓐᓃᑐᐊᖅᐸᑦ ᒪᓕᒐᓕᐅᖅᑎᑐᐃᓐᓇᐅᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕐᓇ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᕈᓐᓇᖅᑕᕋ ᒪᓕᒐᓕᐅᖅᑎᐅᔪᖅ ᐱᑎᓐᓂᐊᕐᓗᒍ 
ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᖑᔪᒥᒃ ᓴᓇᔭᐅᕙᓪᓕᐊᓂᖏᓐᓄᑦ ᒪᒃᐱᒐᕐᒦᑦᑐᖅ 13. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᐊᖓᔪᖅᑳ. ᒪᒃᐱᒐᕐᒦᑦᑐᒍᑦ 13. ᐊᕕᒃᑐᕐᓯᒪᓂᖓ. ᐅᖅᓱᐊᓗᓕᕆᓂᕐᒧᑦ. 
ᑲᑎᑦᑐᒋᑦ ᐅᖅᓱᐊᓗᓕᕆᓂᕐᒧᑦ, ᐱᑐᐃᓐᓇᐅᖏᑦᑐᒃᑯᑦ ᐊᖏᖅᑕᐅᓯᒪᔪᑦ, $3,979,0000, (ᑐᓵᔨᒃᑯᑦ) ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᑦᑐᒋᑦ ᐱᓕᕆᕕᐅᔪᖅ, ᐱᑐᐃᓐᓇᐅᖏᑦᑐᒃᑯᑦ ᑐᒃᓯᕋᐅᑕᐅᔪᑦ. $14,761,000, (ᑐᓵᔨᒃᑯᑦ) 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ 
 
ᐃᒃᓯᕙᐅᑕᖅ: ᓯᕗᓂᐊᒍᑦ ᐊᖏᖅᑕᐅᕙᒌᕐᓯᒪᙱᑦᑐᑦ. $1,393,000 (ᑐᓵᔨᒃᑯᑦ) ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᒪᒃᐱᒐᖅ 14, ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᐊᑭᑐᔫᑎᓄᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. $3,549,000 ᑐᒃᓯᕋᖅᑕᐅᔪᑦ ᐊᑭᑐᔫᑎᓄᑦ ᓄᒃᑎᖅᑕᐅᓗᑎᒃ ᐊᔾᔨᒌᙱᑦᑐᓄᑦ 
ᐊᒥᓱᑲᓪᓚᐅᔪᓄᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐱᓕᕆᐊᖏᓐᓄᑦ. ᑕᐃᒃᑯᐊ ᓇᓕᐊᒃ 
ᐱᓕᕆᐊᖑᔪᑦ ᐅᖓᑕᐅᓕᒃᓯᒪᕙ ᑭᖑᕙᕐᓯᒪᕙᓘᓐᓃᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᕐᓇᖅ ᐊᖓᔪᖅᑳ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᓄᐃᓕᖓᓕᕐᓂᖏᑦ ᐱᓕᕆᐊᖑᔪᑦ, ᑕᒪᓐᓇ 
ᐅᖃᐅᓯᖃᕐᕕᒋᔪᓐᓇᙱᑕᕋ. ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐱᓯᒪᙱᓇᒃᑭᑦ, ᑭᓯᐊᓂᓕ ᑎᑎᕋᖅᑕᐅᓯᒪᓂᐊᕐᒪᑦ, 
ᑕᐃᒃᑯᐊ ᐊᒥᓲᓂᖏᑦ ᑎᑎᕋᖅᑕᐅᓯᒪᒧᑦ ᐊᖏᖅᑕᐅᕙᒌᕐᓯᒪᔪᑦ ᐊᕐᕌᓂᐅᓚᐅᖅᑐᑦ ᓄᒃᑎᖅᑕᐅᕙᓪᓕᐊᔪᑦ 2004-05 
ᐊᕐᕌᒍᒧᑦ, ᑭᓯᐊᓂᓕ ᒪᓕᒐᓕᐅᖅᑎᐅᖃᑎᒐ ᑭᐅᖁᓂᐊᖅᑕᕋ ᐹᓇᐹᓯᐅᑉ ᐊᐱᖅᑯᑎᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᒫᓐᓇᐅᔪᖅ ᐱᓯᒪᙱᑕᒃᑲ 
ᓇᓕᐊᒃ ᐱᓕᕆᐊᖑᔪᑦ ᐅᖓᑖᓕᒃᓯᒪᒻᒪᖔᑕ, ᑭᓯᐊᓂᓕ ᑕᐃᒃᑯᐊ ᐊᒥᓲᓂᕐᓴᐅᔪᑦ ᐱᔭᕇᕐᓯᒪᓕᖅᑐᑦ ᐊᕐᕌᒍᒥ 
ᐱᔭᕇᖅᑕᐅᓯᒪᓕᖅᑐᑎᒃ. 
 
ᐆᒃᑑᑎᒋᓗᒍ, ᕿᑭᖅᑕᕐᔪᐊᖅ ᐊᓯᔾᔩᓂᖏᑦ ᒥᑦᑕᕐᕕᖓᑕ ᖃᐅᒻᒪᖅᑯᑎᖏᓐᓂᒃ, +ᕋᒍᖦ ᓄᓇᕗᑦ ᒐᕙᒪᒃᑯᖏᑕ 
ᑮᓇᐅᔭᖃᖅᑎᑦᑎᓂᖓᑦ, $300,000 ᑐᓂᔭᐅᓚᐅᖅᑐᑦ. ᖃᐅᓱᐃᑦᑐᒥᒃ ᐱᔭᕇᖅᑐᖅ; ᐃᓪᓗᓕᖕᒥ ᐱᔭᕇᖅᑕ; 
ᕿᑭᖅᑕᕐᔪᐊᕐᒥ ᖃᖓᑕᓲᒃᑯᕕᒻᒥ ᓄᓇᓯᐅᑎᖃᕐᕕᖓ ᓴᓇᔭᐅᕙᓪᓕᐊᔪᖅ; ᐃᖃᓗᓐᓂ ᒪᓕᒃᑕᐅᔭᕆᐊᖃᖅᑐᓄᑦ 
ᓴᓇᔭᐅᕙᓪᓕᐊᔪᖅ, ᐱᕙᓪᓕᐊᔪᖅ; ᓴᓪᓕᓂ ᐱᔭᕇᖅᑐᖅ, ᓴᓇᔭᐅᒋᐊᕐᓂᖓ ᖃᖓᑕᓲᒃᑯᕕᒻᒥ ᓄᓇᓯᐅᑎᖃᕐᕕᖓ; 
ᓴᓪᓕᓂ ᖃᖓᑕᓲᒃᑯᕕᖓᓂ ᓄᓇᖓᑕ ᓴᓇᔭᐅᓂᖓ ᐱᔭᕇᖅᑕᐅᓯᒪᔪ; ᑲᖏᖅᖠᓂᕐᒥ ᐱᔭᕇᖅᑕᐅᔪᖅ. ᕿᖓᐅᒻᒥᑦ 
ᐊᑯᑎᖓ ᑐᓚᒃᑕᕐᕕᖓ ᓱᓕ ᓴᓴᓇᔭᐅᕙᓪᓕᐊᔪᖅ; ᓴᓪᓕᖏ ᖃᖓᑕᓲᒃᑯᕕᖓ ᓱᓕ ᓴᓇᓇᔭᐅᕙᓪᓕᐊᔪᖅ; 
ᐃᓪᓗᓕᖔᕐᔪᒻᒥ ᓄᓇᓕᐅᔪᑦ ᓯᓚᑖᓄ ᐊᖅᑯᑕᐅᔪᖅ ᐱᔭᕇᖅᑕᐅᒋᐊᑭᓪᓕᔪᖅ; ᓴᓪᓕᓂ ᖃᖓᑕᓲᒃᑯᕕᐅᔪᖅ 
ᐱᔭᐅᕙᓪᓕᐊᔪᖅ; $10,000 ᑐᓂᔭᐅᒃᑲᓂᕐᓂᐊᕐᒥᔪᑦ ᖃᖓᑕᓲᒃᑯᕕᐅᔪᓄᑦ ᐱᓕᕆᐊᓄᑦ; ᐅᖅᓱᖅᑑᒥ, 
ᐱᓕᕆᕙᓪᓕᐊᒻᒥᔪᑦ; ᖃᐅᔨᓴᖅᑕᐅᓂᖏᑦ ᐆᒪᔪᐃᑦ ᐊᒻᒪ ᒫᓂᑐᑉᐸᒥ ᐊᑐᕆᐊᕐᒧᑦ ᐱᔭᕇᕐᓯᒪᓕᖅᑐ; ᐊᒻᒪ 
ᖃᖓᑕᓲᒃᑯᕕᐅᔪᓄᑦ ᑎᑎᕋᐅᓯᒪᓂᖏᓐᓄ ᖃᐅᔨᓴᕈᑕᐅᔪᑦ ᐱᔭᕇᕐᓯᒪᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳ. ᐹᓇᐸᔅ.  
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓱᒧᓪᓚᕆᐅᓂᐊᖅᐸᑦ ᐅᑯᐊ $300,000 +ᕋᒍᖦ ᐅᓂᒃᑳᖑᔪᓂ ᑮᓇᐅᔭᐃᑦ 
ᐊᑐᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓯᒪᑦᑎᖏᓐᓇᒪ ᑐᑭᓯᒋᐊᕈᑎᓂᒃ ᒫᓐᓇ ᐅᕙᓐᓂᒥᑦ 
ᑭᓯᐊᓂ ᑐᓂᔪᓐᓇᑦᑎᐊᓛᖅᐸᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒍᓗ ᐊᖓᔪᖅᑳ ᑐᑭᓯᒋᐊᖅᑎᖅᑲᐅᒻᒫᖓ. (ᑐᓵᔨ 
ᓄᖅᑲᖅᐳᖅ) ᑭᓱᓄᓪᓚᑦᑖᖅ ᑐᕌᖓᕙᑦ $77,000 ᖃᖓᑕᓲᒃᑯᕕᓐᓄᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ 
ᐊᑐᖅᐸᑦᑕᖏᑦ ᐃᖃᓗᓐᓂᑦ ᐊᖅᑕᐅᓂᐊᖅᑐᑦ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑖᒃᑯᐊ ᐱᓕᕆᐊᖑᓂᖏᓐᓄᑦ ᓄᑖᓂᒃ ᒪᓕᒐᖅᑕᖃᕐᒪᑦ ᑲᓇᑕᒥ ᖃᖓᑕᓲᓕᕆᓂᕐᒧᑦ 
ᐃᖏᕐᕋᔪᓕᕆᔨᒃᑯᑦ ᐊᑦᑕᕐᓇᐃᑦᑕᐃᓕᔪᓕᕆᔨᒃᑯᓐᓄᑦ. ᑕᒪᓐᓇ ᐊᑐᕆᐊᖃᕐᒪᑦ ᖃᖓᑕᓲᒃᑯᕕᒃ ᒪᓕᒐᕐᓄᑦ 
ᐊᖑᒻᒪᑦᑎᖁᓪᓗᒍ, ᓄᑖᓂᒃ ᒪᓕᒐᖃᓕᕐᒪᑕ ᓰᑏᕝᕙ 11-ᖑᓚᐅᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ ᐊᑐᖅᑐᑦ $438,000-
ᖑᓂᐊᕐᒪᑕ ᑖᒃᑯᓄᐊ ᐊᖅᑯᑎᑯᑖᓄᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ ᐱᓕᕆᐊᕐᓅᖓᕚᔪᑦ?ᑲ 
ᑭᓱᓄᑦ ᐊᑐᖅᑕᐅᓂᐊᖅᐸᑦ ᑮᓇᐅᔭᐃᑦ? 

ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓱᒥᑦ ᑎᑎᕋᖅᓯᒪᔪᓂᑦ ᓇᓕᐊᓐᓄᑦ ᐊᐱᖅᑯᑎᖃᖅᐸ? 
ᖁᔭᓐᓇᒦᒃ, ᐃᒃᓯᕙᐅᑕᖅ.ᓄ 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐹᓇᐸᔅ ᓇᓕᐊᓐᓂᑦ ᐊᐱᖅᑯᑎᖃᖅᐱᑦ? 
  
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᓄᐊᓂ ᓄᓇᕗᒻᒥ ᑭᓱᑐᐃᓐᓇᕐᓄᑦ ᐸᕐᓇᐅᑏᑦ 
ᐊᖅᑯᑎᑯᑖᓄᑦ ᓄᓇᓖᑦ ᐋᖅᑭᐅᒪᐃᓐᓇᖁᓪᓗᒋᑦ ᐊᑐᖅᐸᑦᑕᖏᑦ ᐱᓕᕆᐊᕐᒧᑦ $438,000. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒥᐊᓇᖅ, ᐃᒃᓯᕙᐅᑕᖅ, ᒪᕐᕉᓐᓂᒃ ᐸᐃᑉᐹᓐᓂᒃ ᑲᑎᑦᑎᒍᓐᓇᐃᓕᒐᒪ. 
ᐅᐊᑦᑎᐊᕈᐊᐃ. 
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐱᓕᕆᐊᖑᐃᓐᓇᕐᓂᐊᖅᑐᒨᖓᖅᑰᖅᐳᖅ ᓴᓇᓂᕐᒧᑦ ᒥᑦᑎᒪᑕᓕᒻᒥᑦ 
ᖃᖓᑕᓲᒃᑯᕕᖓᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓱᓄᓪᓚᑦᑖᖅ ᑐᕌᖓᕙᑦ $184,000 ᐊᑑᑎᖃᕐᒃᓂᐊᕋᓗᐊᕐᒪᖔᖅ 
ᖃᐅᔨᓴᐅᑎᓄᑦ ᑕᑯᓐᓇᖅᑕᕗᓂᑦ ᑖᒃᑯᐊ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐱᓕᕆᐊᖑᔪᓄᑦ ᒫᓂᑑᕙ-ᓄᓇᕗᑦ ᐊᖅᑯᒻᒥᑦ ᖃᐅᔨᓴᕐᓂᕐᒧᑦ 
ᐊᑑᑎᖃᑦᑎᐊᕐᓂᐊᕋᓗᐊᕐᒪᖔᖅ. ᐃᓚᖓᑦ ᐱᓕᕆᐊᖑᒌᖅᓯᒪᓪᓗᓂ, ᐊᒻᒪᓗ ᐃᓚᓕᐅᔾᔨᓪᓗᓂ ᐃᖃᓗᒐᓱᓐᓂᕐᒧᑦ 
ᐊᑑᑎᖃᕐᓂᐊᕐᒪᖔᖅ ᖃᐅᔨᓴᕐᓂᕐᒧᑦ ᑲᖏᖅᑐᒑᐱᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓗᐊᓂ ᓇᓂᓯᕕᒻᒥᑦ ᐊᖅᑯᑎᑯᑖᒥᑦ ᐋᖅᑮᒋᐊᕐᓂᕐᒧᑦ, ᑭᓱᓄᑦ 
ᐊᑐᖅᑕᐅᓂᐊᖅᐸ? ᓇᓗᓇᐃᖅᓯᕕᐅᔪᒪᕗᖓ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᐋᖅᑭᐅᒪᐃᓐᓇᕈᑎᐅᖏᓐᓇᖅᑐᓄᑦ ᐊᖅᑯᑎᑯᑖᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᖅ ᐊᐱᖅᑯᑎᔅᓴᕋ, (ᑐᓵᔨ ᓄᖅᑲᖅᐳᖅ) ᖃᓄᐃᓕᖓᕙ 
ᕿᖓᐅᒻᒥᑦ ᐱᓕᕆᐊᕐᒧᑦ ᐊᖅᑯᑎᐅᔪᖅ ᐊᒻᒪᓗ ᐅᒥᐊᒃᑯᕕᔅᓴᕐᓄᑦ ᖃᐅᔨᓴᕐᓂᖅ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᓐᓇ ᖃᐅᔨᓴᕐᓂᖅ ᓱᓕ ᑲᔪᓰᓐᓇᖅᐳᖅ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 14-ᒦᑉᐳᒍᑦ. ᒪᑭᒪᒐᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ. ᐊᕕᑦᑐᖅᓯᒪᔪᑦ. ᑲᑎᑦᑐᒋᑦ ᐃᖏᕐᕋᔪᓕᕆᓂᕐᒧᑦ. ᐱᑐᐃᓐᓇᐅᙱᑦᑐᓂᑦ ᐱᑎᑕᐃᑦ. 
$3,549,000. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᒥᓂᔅᑕᐅᕝᕕᓐᓂᑦ. ᐱᑐᐃᓐᓇᐅᙱᑦᑐᓂᑦ ᐱᑎᑕᐅᔪᑦ. $3,549,000. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᖅ 15. ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ. ᐊᑭᑐᔪᓄᑦ. ᐊᕕᑦᑐᖅᓯᒪᔪᑦ. ᓄᓇᕗᒥ 
ᐃᒡᓗᓕᕆᔨᖅᔪᐊᒃᑯᑦ. ᑲᑦᑎᑐᒋᑦ ᓄᓇᕗᒥ ᐃᒡᓗᓕᕆᔨᖅᔪᐊᒃᑯᓐᓄᑦ ᐊᖏᕈᑕᐅᒌᖅᓯᒪᙱᑦᑐᑦ. $200,000. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᓄᓇᕗᒥ ᐃᒡᓗᓕᕆᔨᖅᔪᐊᒃᑯᑦ. $200,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᑐᒐᕐᒧᑦ 2. ᐅᕙᓂ. ᓇᐃᓈᖅᓯᒪᔪᑦ ᓴᓂᕐᕙᖅᑕᐅᓯᒪᔪᓄᑦ. ᑲᑎᑦᑐᒋᑦ ᐊᑭᑐᔪᓄᑦ 
ᓴᓂᕐᕙᖅᑕᐅᓯᒪᔪᑦ. $56,537,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᔪᓯᓗᑕ ᒪᓕᒐᔅᓴᕐᒧᑦ 3. ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ. ᐊᑭᑐᔪᓄᑦ ᒪᓕᒐᖅ, ᓈᓴᐅᑖ 
2. 2004-05. ᓇᓗᓇᐃᖅᓱᖅᓯᒪᔪᖅ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᒃᓯᕋᐅᑦ. ᐃᓚᖓ 2. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ. ᐃᓚᖓ 3. ᒪᑉᐱᖅᑐᒐᕐᒨᕐᓗᑕ 2. ᐃᓚᒋᐊᕈᑎᓄᑦ 
ᐊᑮᑦ. ᓴᓂᕐᕙᖅᑕᐅᓯᒪᔪᑦ ᑭᓇᐅᔭᑎᒍᑦ ᐊᕐᕌᒍᒧᑦ ᐃᓱᓕᑦᑐᒍ ᒫᔅᓯ 31, 2005. ᓂᕈᐊᕐᓂᖅ 1. ᐊᑭᑐᔪᓄᑦ. ᑲᑎᑦᑐᒋᑦ 
ᐊᑭᑐᔪᓄᑦ. $56,537,000. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ. $56,537,000. ᐊᖏᖅᐱᓰ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᒋᐊᕈᑏᑦ ᓴᓂᕐᕙᖅᑕᐅᓯᒪᔪᑦ, ᐃᓚᖓ 3. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᓗᓇᐃᖅᓯᓂᖅ ᓴᓂᕐᕙᖅᓯᒪᔪᓂᑦ. ᐃᓚᖓ 4. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐆᖓᑖᓄᑦ ᓴᓂᕐᕙᖅᑕᐅᓯᒪᔪᓄᑦ. ᐃᓚᖓ 5. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑮᓇᐅᔭᓕᕆᓂᕐᒧᑦ. ᐃᓚᖓ 6. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᓗᓇᐃᖅᑕᐅᔪᓄᑦ ᐅᖃᐅᓯᐅᔪᓄᑦ. ᐃᓚᖓ 7. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᕈᑎᖃᖅᐹᑦ ᒪᓕᒐᔅᓴᖅ 3-ᒧᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᒪᓕᒐᔅᓴᖅ ᐱᖓᔪᐊᓂᑦ ᐅᖃᓕᒫᖅᑕᐅᔪᓐᓇᓕᕐᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᕈᒪᕙᕋ ᐊᖓᔪᖅᑳ ᐊᒡᓘᒃᑲᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐊᖓᔪᖅᑳ, 
ᓄᖅᑲᐅᓯᕐᓂᕐᒧᑦ ᐅᖃᐅᓯᔅᓴᖃᖅᐲᑦ? 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᕙᕋ ᑐᖏᓕᕋ ᕚᕝ ᕚᑎ, ᐊᒻᒪᓗ ᐹᓪ ᕋᑎ, 
ᑐᑭᒧᐊᖅᑎ ᐊᑭᓕᕋᔅᓴᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ ᐃᑲᔪᖅᓱᕐᓂᓕᒫᖏᓐᓄᑦ. ᐊᒻᒪᓗ ᖁᔭᓐᓇᒦᕈᒪᕙᒃᑲ 
ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐊᒻᒪᓗ ᒥᓂᔅᑕᐅᕝᕕᒻᒦᙶᖅᑐᑦ ᐃᑲᔪᖅᓱᕐᓂᖏᓐᓄᑦ ᑕᒪᑐᒥᖓ 
ᐱᓕᕆᐊᖃᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒻᒪᕆᒃ, ᐊᖓᔪᖅᑳ. ᑭᐅᑦᑎᐊᖃᑦᑕᖅᑲᐅᒐᕕᑦ ᐊᐱᖅᑯᑕᐅᔪᓂᑦ 
ᑲᑎᒪᔨᕋᓛᑐᐃᓐᓇᐃᑦ ᑲᑎᒪᓂᖃᖅᑎᓪᓗᒋᑦ. ᖁᔭᓐᓇᒦᒃ. ᒥᔅᑕ ᕋᑎ: ᑕᑯᒍᒪᔭᕐᓂᑦ ᐅᖃᐅᓯᖃᕈᒪᕖᑦ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᒪᐅᕋᒪ ᐃᑉᐸᒃᓴᖅ ᑖᓐᓇ ᐱᔪᒪᔭᐅᔪᖅ ᑕᐃᑲᓃᓚᐅᕐᒪᑦ. ᑕᐃᒪᐃᓐᓂᖓᓄ, 
ᒫᓐᓇ ᐱᒋᐊᖅᑎᒍᒪᕙᕋ ᐅᓂᒃᑳᕐᓗᑕ ᐱᕙᓪᓕᐊᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᐱᖁᔨᕗᖔᕈᑎᑕᖃᖅᑐᖅ ᓇᑎᕐᒥ ᐅᓂᒃᑳᕐᓗᓂ ᐱᕙᓪᓕᐊᓂᖓᓂ ᐊᒻᒪ 
ᐱᖁᔨᕗᖔᕈᑦ ᐊᐅᕙᒃᔪᑎᒃᓴᐅᖏᑦᑐᖅ. ᐊᖏᖅᑐᒫᑦ ᐱᖁᔨᕗᖔᕈᒻᒥ, ᐊᒡᒐᑎᑦ ᐃᓵᒃᑭᑦ. ᐊᖏᖏᑦᑐᑦ. ᓂᕈᐊᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᖅᐳᖓ ᐅᓂᒃᑳᑉ ᐱᕙᓪᓕᐊᓂᖓᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᒃᔪᑎᒃᓴᐃᑦ ᐅᓪᓗᒥ. ᐃᓚᖓ 20. ᐅᓂᒃᑳᑦ ᑲᑎᒪᔨᕋᓛᓄ. ᐋᕆᐊᒃ. 
 
ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑲᑎᒪᔨᕋᓛᖑᔪᑦ ᐃᓱᒪᒋᔭᖃᕐᒪᑕ ᒪᓕᒐᖅ 2 ᐊᒻᒪ ᒪᓕᒐᖅ 3 ᐊᒻᒪ 
ᐅᓂᒃᑳᕈᒪᕗᖓ ᐱᕙᓪᓕᐊᓂᖓᓂ ᒪᓕᒐᖅ 2 ᐊᒻᒪ 3 ᐊᑐᐃᓐᓇᕈᖅᑕᐅᑦᑕᐅᑎᒋᓗᑎ ᐱᖓᔪᐊᓂ 
ᐅᖃᓕᒫᖅᑕᐅᓗᑎ. ᐱᒋᐊᖅᑎᑉᐸᕋ ᐅᓂᒃᑳᖑᔪᖅ ᑲᑎᒪᔨᕋᓛᓂ ᐊᖏᖅᑕᐅᓗᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑎᑕᓕ ᓇᑎᕐᒥ, ᐊᐃᑉᐲᔪᖃᖅᖄ? ᐸᕋᐅᓐ, ᐊᒡᓗᑳᖅ, ᒪᒥᐊᓇᖅ. ᐱᖁᔨᕗᖔᕈᑦ 
ᐊᑐᐃᓐᓴᐅᔪᖅ. ᐊᖏᖅᑐᑦ. ᐊᖏᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐃᓚᖓ 21. ᐱᖓᔪᐊᓂ 
ᐅᖃᓕᒫᕐᓂᖅ ᒪᓕᒐᕐᓂᑦ. ᐊᒡᓗᑳᖅ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 1 - ᐃᓚᒋᐊᕈᑏᑦ ᑮᓇᐅᔭᓂ ᐊᑐᖅᑐᒃᓴᓂ (ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ) ᒪᓕᒐᖅ, 

ᓇᒻᒪᖓ 4 2003-04 - ᐱᖓᔪᐊᓐᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᒋᐊᖅᑎᑉᐸᕋ ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎ 
ᐃᖃᓗᐃᑦ ᐅᐊᓐᓇᖓᓄ, ᑖᓐᓇ ᒪᓕᒐᖅ 1, ᐃᓚᒋᐊᕈᑏᑦ ᐊᑐᖅᑐᒃᓴᑦ, ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ 
ᒪᓕᒐᖅ ᓇᒻᒪᖓ 4, 2003-04 ᐅᖃᓕᒫᖅᑕᐅᓗᓂ ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖓᕈᑦ ᐊᑐᐃᓐᓇᐅᔪᖅ. ᐊᖏᖅᑐᑦ. ᐊᖏᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᒪᓕᒐᖅ 1 ᐱᖓᔪᐊᓂ ᐅᖃᓕᒫᑦᑕᐅᔪᖅ. ᐱᖓᔪᓂ ᐅᖃᓕᒫᖅᑕᐅᓂᖏ ᒪᓕᒐᐃᑦ. ᐊᒡᓗᑳᖅ. 
 
ᒪᓕᒐᒃᓴᖅ 2 - ᐃᓚᒋᐊᕈᑏᑦ ᑮᓇᐅᔭᓂ ᐊᑐᖅᑐᒃᓴᓂ (ᐊᐅᓚᓂᖏᓐᓄ ᐊᒻᒪ ᓴᓇᔭᐅᓂᖏᓐᓄ) ᒪᓕᒐᖅ, 

ᓇᒻᒪᖓ 2 2004-05 - ᐱᖓᔪᐊᓐᓂ ᐅᖃᓕᒫᖅᑕᐅᓂᖓ  
 
ᐊᖓᔪᖅᑳ ᓕᐅᓇ ᐊᒡᓗᑳᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᒋᐊᖅᑎᑉᐸᕋ ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎ 
ᑲᖏᕐᖠᓂᒧ ᐊᒻᒪ ᐅᖅᓱᖅᑑᒧ, ᑖᓐᓇ ᒪᓕᒐᒃᓴᖅ 2, ᐃᓚᒋᐊᕈᑏᑦ ᐊᑐᖅᑐᒃᓴᑦ, ᐊᐅᓚᓂᖏᓐᓄ ᐊᒻᒪ 
ᓴᓇᔭᐅᓂᖏᓐᓄ ᒪᓕᒐᖅ ᓇᒻᒪᖓ 2, 2004-05 ᐅᖃᓕᒫᖅᑕᐅᓗᓂ ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖓᕈᑦ ᐊᑐᐃᓐᓇᐅᔪᖅ. ᐊᖏᖅᑐᑦ. ᐊᖏᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᒪᓕᒐᖅ 2 ᐱᖓᔪᐊᓂ ᐅᖃᓕᒫᑦᑕᐅᔪᖅ. ᐱᖓᔪᐊᓂ ᐅᖃᓕᒫᖅᑕᐅᓂᖏ ᒪᓕᒐᐃᑦ. ᐊᒡᓗᑳᖅ. 
 
ᒪᓕᒐᒃᓴᖅ 3 - ᐃᓚᒋᐊᕈᑎᐅᔪᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᖏᔫᑎᓄᑦ) ᐱᖁᔭᖅ, ᓈᓴᐅᑎᖓ 2, 2004-
05 - ᐱᖓᔪᐊᓐᓂ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑉᐸᕋ ᐊᐃᑉᐱᑕᐅᓪᓗᓂ ᒪᓕᒐᓕᐅᖅᑎ 
ᑲᖏᕐᖠᓂᒧ, ᑖᓐᓇ ᒪᓕᒐᒃᓴᖅ 3, ᐃᓚᒋᐊᕈᑏᑦ ᐊᑐᖅᑐᒃᓴᑦ, ᐊᖏᔫᑎᓄᑦ, ᓇᒻᒪᖓ 2, 2004-05 
ᐅᖃᓕᒫᖅᑕᐅᓗᓂ ᐱᖓᔪᐊᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

732 

ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᓯᒪᔪᖃᖅᑯ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᓂᕈᐊᙱᑦᑐᑦ. ᐱᒋᐊᖅᑎᑕᐅᔪᖅ 
ᑲᔪᓯᕗᖅ. ᒪᓕᒐᒃᓴᖅ 3 ᐱᖓᔪᐊᓐᓂ ᐅᖃᓕᒫᕐᑕᐅᓂᖃᖅᑯ. 
 
ᐱᖓᔪᐊᓐᓂ ᐅᖃᓕᒫᕐᑕᐅᓂᖅ ᒪᓕᒐᒃᓴᓂᑦ. ᖁᔭᓐᓇᒦᒃ, ᐱᒋᐊᓚᐅᙱᓂᑦᑎᓐᓂ ᑲᑎᒪᔾᔪᑎᔅᓴᐅᔪᓂᑦ, ᑎᑎᕋᖅᑎ, 
ᖃᐅᔨᒋᐊᕈᓐᓇᖅᑮᑦ ᑲᒥᓯᓇᐅᑉ ᑐᖏᓕᖓ ᐊᑐᐃᓐᓇᐅᓕᕐᒪᖔᖅ ᐃᓯᕆᐊᔅᓴᖅ ᒪᓕᒐᓕᐅᕐᕕᑎᓐᓄᑦ 
ᐊᖏᖅᑕᐅᑎᑦᑎᓂᕐᒥᑦ ᒪᓕᒐᒃᓴᐅᔪᒥᑦ? 
 

ᐊᖏᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 1 - ᑮᓇᐅᔭᓄᑦ ᐃᓚᒋᐊᕈᑕ (ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ) ᐱᖁᔭᖅ, 

ᓈᓴᐅᑎᖓ 2003-04 - ᐊᖏᖅᑕ 
ᒪᓕᒐᒃᓴᖅ 2 - ᑮᓇᐃᔭᓄᑦ ᐃᓚᒋᐊᕈᑕ (ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ) ᐱᖁᔭᖅ, 

ᓈᓴᐅᑎᖓ 2, 2004-05 ᐊᖏᖅᑕ 
ᒪᓕᒐᒃᓴᖅ 3 - ᑮᓇᐃᔭᓄᑦ ᐃᓚᒋᐊᕈᑕ (ᐊᖏᔫᑎᓄᑦ) ᐱᖁᔭᖅ, ᓈᓴᐅᑎᖓ 2, 2004-05 ᐊᖏᖅᑕ 
ᒪᓕᒐᒃᓴᖅ 4 - ᑮᓇᐅᔭᓄᑦ ᐊᑭᓖᔾᔪᑎᔅᓴᓄᑦ (ᐊᖏᔫᑎᓄᑦ) ᐱᖁᔭᖅ 2005-2006 ᐊᖏᖅᑕ 
ᒪᓕᒐᒃᓴᖅ 5 - ᐱᖁᔭᖅ ᐋᖅᑭᒋᐊᖅᓯᓂᕐᒧᑦ ᒪᓕᒐᓕᕆᔩᑦ ᐱᖁᔭᖅ - ᐊᖏᖅᑕ 
ᒪᓕᒐᒃᓴᖅ 6 - ᖃᕋᓴᐅᔭᒃᑯᑦ ᑮᓇᐅᔭᓕᕆᓂᕐᒧᑦ ᐱᖁᔭᖅ - ᐊᖏᖅᑕ 
ᒪᓕᒐᒃᓴᖅ 7 - ᐱᖁᔭᖅ ᐋᖅᑮᒋᐊᖅᓯᓂᕐᒧᑦ ᑕᑯᔅᓴᐅᑎᑦᑎᓂᕐᒧᑦ ᐱᖁᔭᖅ - ᐊᖏᖅᑕ 
 
ᑲᒥᓯᓇᐅᑉ ᑐᖏᓕᖓ: ᖁᔭᓐᓇᒦᒃ. ᐃᖏᓪᓗᓯ. ᑐᖏᓕᕆᔭᐅᓪᓗᖓ ᑲᒥᓯᓇᒧᑦ ᓄᓇᕗᒻᒥ, ᐊᖏᖅᑎᑦᑎᕗᖓ 
ᒪᓕᒐᒃᓴᐅᔪᓂᑦ. ᒪᓕᒐᒃᓴᖅ 1, ᑮᓇᐅᔭᓄᑦ ᐃᓚᒋᐊᕈᑖ, ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ, ᐱᖁᔭᖅ 
4, 2003-04. 
 
ᒪᓕᒐᒃᓴᖅ 2, ᑮᓇᐅᔭᓄᑦ ᐃᓚᒋᐊᕈᑕ. ᐊᐅᓚᑕᐅᓂᖏᓐᓄᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᓐᓄᑦ ᐱᖁᔭ 2. 2004-
05. ᒪᓕᒐᒃᓴᖅ 3 ᑮᓇᐅᔭᓄᑦ ᐃᓚᒋᐊᕈᑕ, ᐊᖏᔫᑎᓄᑦ ᐱᖁᔭᖅ 2, 2004-05. ᒪᓕᒐᒃᓴᖅ 4. ᑮᓇᐅᔭᓄᑦ 
ᐊᑭᓖᔾᔪᑎᔅᓴᓄᑦ ᐱᖁᔭᖅ 2005-06, ᒪᓕᒐᒃᓴᖅ 5 ᐱᖁᔭᖅ ᐋᖅᑭᒋᐊᖅᓯᓂᕐᒧᑦ ᒪᓕᒐᓕᕆᔩᑦ ᐱᖁᔭᖅ. ᒪᓕᒐᒃᓴᖅ 
6, ᖃᕋᓴᐅᔭᒃᑯᑦ ᑮᓇᐅᔭᓕᕆᓂᕐᒧᑦ ᐱᖁᔭᖅ ᐊᒻᒪᓗ ᒪᓕᒐᒃᓴᖅ 7, ᐱᖁᔭᖅ ᐋᖅᑮᒋᐊᖅᓯᓂᕐᒥᑦ 
ᑕᑯᔅᓴᐅᑎᑦᑎᓂᕐᒧᑦ ᐱᖁᔭᖅ. 
 
ᒪᓕᒐᓕᐅᖅᑏᑦ ᐊᖏᕐᕋᕋᓱᑦᑎᓪᓗᒋᑦ ᐊᑦᑕᓇᙱᑦᑑᒃᑰᖁᕙᒃᑲ ᓄᓇᖁᑎᖏᓐᓄᑦ ᐊᒻᒪᓗ ᑕᖄᕐᓯᑎᐊᕐᓇᖅᑐᒥᑦ 
ᖁᕕᐊᓱᕝᕕᔅᓯᐅᑦᑎᐊᖁᓪᓗᒋᑦ ᐊᒻᒪᓗ ᐊᐃᑉᐸᕆᔭᔅᓯᓐᓄᑦ ᐱᑦᑎᐊᕐᓗᓯ ᐊᒻᒪᓗ ᑕᖄᕐᓯᓯᐊᕐᓗᓯ ᐊᒻᒪᓗ 
ᐊᖏᕐᕋᑦᑎᐊᖁᓪᓗᓯᓪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᐅᖃᐅᑲᐃᓐᓇᕈᒪᕗᖓ ᓇᐃᑦᑐᑯᓗᒻᒥ. 
 
ᐃᑉᐸᔅᓴᖅ, ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᕿᑎᐊᓄᑦ ᓴᖅᑮᓚᐅᕐᖓᑦ ᑎᑎᕋᖅᓯᒪᔪᒥᑦ ᐱᔾᔪᑎᖃᕐᑐᓂ ᒐᕙᒪᒃᑯᑦ 
ᓄᓇᕗᒻᒥ ᑳᓐᑐᕌᖃᕐᑎᑕᐅᕙᑦᑐᓂᑦ. 
 
ᐃᓱᒫᓘᑎᖃᕋᒪ ᐃᓚᖓᓐᓂ ᓴᖅᑭᑕᐅᓂᕆᔭᖏᑕ ᑎᑎᕋᖅᑕᐅᓯᒪᒧᐃᑦ, ᑎᓕᓇᓱᑉᐸᕋ ᐊᓪᓚᑦᑎ ᓅᑕᐅᖁᓪᓗᒋᑦ 
ᑎᑎᕋᖅᑕᐅᓯᒪᔪᑦ ᐱᓕᕆᐊᖑᔪᓂᑦ ᐸᐃᑉᐹᓂᑦ ᒪᓕᒐᓕᐅᕐᕕᖕᒥ, ᖃᓄᐃᓕᖓᓛᕐᓗᑎᒃ 
ᐃᓱᒪᒃᓴᖅᓯᐅᕈᑕᐅᓚᐅᖅᑎᓪᓗᒍ ᐃᓱᒪᓕᐅᕈᑕᐅᓚᐅᖅᑎᓪᓗᒍᓗ ᑕᒪᓐᓇ. ᐱᓕᕆᐊᒃᓴᓂ 22. ᑲᑎᒪᐅᑎᑦᓴᐃᑦ 
ᐅᓪᓗᒧᑦ. ᐊᓪᓚᑦᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᑲᑎᒪᐅᑎᒃᓴᐃᑦ ᐅᓪᓗᒧᑦ ᐊᐃᑉᐱᐅᑎᓪᓗᒍ, ᕕᐳᐊᕆ 22, 2005ᒧᑦ: 
 



ᐱᖓᔪᐊᑦ, ᑎᓯᐱᕆ 1, 2004 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᔅᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ 

9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ 

10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ 

11. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ 

12. ᐅᓂᒃᑳᖏᑦ ᑲᑎᒪᔨᕋᓛᑦ ᕿᒥᕐᕈᔭᐅᓂᖏᓐᓄᑦ ᒪᓕᒐᔅᓴᐃᑦ 

13. ᐅᖃᓕᒫᖅᑕᐅᓂᖏᑦ ᑎᑎᖅᑲᐃᑦ 

14. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ 

15. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 005 – 2(2) 

• ᐱᒋᐊᖅᑎᑕᖅ 006 – 2(2) 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 

18. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ 

19. ᑲᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᔅᓴᐃᑦ ᐊᓯᖏᓪᓗ 

20. ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖁᕕᐊᓱᕝᕕᖕᒧᑦ ᕿᑲᑲᐃᓐᓇᓛᕋᑦᑕ ᐊᒻᒪᓗ ᐊᐃᑉᐸᕆᔭᖓ ᑲᑎᒪᓂᑦᓴᖅ 
ᐊᐃᑉᐸᕆᔭᖓᓐᓂ ᒪᓕᒐᓕᐅᕐᕕᒃ ᐅᒃᑯᐊᖅᓯᒪᓛᖅᑐᖅ ᕿᑲᕐᓇᐅᓂᖓᓂ. ᑕᒪᒻᒥᑦᑎᐊᖅ ᖁᕕᐊᓱᕝᕕᓯᐅᑦᑎᐊᖁᕙᒃᑲ 
ᐊᒻᒪᓗ ᒫᓐᓇ ᓄᖅᑲᖓᓯᒋᖓᖅᐳᒍᑦ ᐊᐃᑉᐱᖅ, ᕕᐳᐊᕆ 22, 2005 ᑎᑭᒐᓱᓐᓂᖓᓄᑦ 1:30ᒥ ᐅᓐᓄᓴᒃᑯᑦ. 
 
ᐃᖅᓱᖅᑎ. 
 
>>ᒪᓕᒐᓕᐅᕐᕕᒃ ᓄᖅᑲᐅᓯᖅᑐᖅ 16:47ᒥ



 

 

 


